Caffael diwylliant

Sut mae diffinio anghydraddoldeb?

Diffinio anghydraddoldeb

Bwledi
e Mae'n anodd diffinio anghydraddoldeb oherwydd mae’n haniaethol ac yn
gymharol.
e Mae anghydraddoldeb yn bwnc llosg mewn cymdeithaseg.
e Mae safon byw pobl sy'n anghyfartal yn is oherwydd yr anghydraddoldeb
hwnnw.
Testun

Rydym yn ymwybodol bod anghydraddoldeb o fewn cymdeithas ym Mhrydain. Mae gan
rai pobl ddigonedd o arian, dylanwad a grym, ac eraill heb ddim. Ar y cyfan, mae grwpiau
cymdeithasol cyfan mewn cymdeithas ym Mhrydain sydd & gwell safon byw ac adnoddau
materol nag eraill.

Er hynny, mae’'n anodd mesur anghydraddoldeb o safbwynt cymdeithasegol oherwydd
mae gwahanol safbwyntiau ar anghydraddoldeb. Dywedodd y cymdeithasegwr enwog o'r
Almaen, Max Weber bod anghydraddoldeb yn golygu mwy na chael arian neu fod heb
arian, a bod nodweddion dymunol cymdeithasol eraill hefyd wedi'u gwasgaru'n
anghyfartal ar draws cymdeithas e.e. statws.

Honna Marcswyr a ffeministiaid bod anghydraddoldeb o bwys. Dywedant nad yw
cymdeithas yn gweithio'n dda oni bai fod gan bobl yr un cyfoeth a grym &'i gilydd. Ary
llaw arall, awgryma ffwythiannwyr na all yr un gymdeithas osgoi anghydraddoldeb, a'i fod
yn beth da a defnyddiol oherwydd mae’'n golygu fod gan y bobl fwyaf pwerus reswm i
weithio'n galed i gyrraedd y top.

Mae anghydraddoldeb yn gysyniad cymharol. Er mwyn bod yn anghyfartal, mae'n rhai i rai
pobl gael mwy o beth bynnag sy’'n ddymunol neu’'n angenrheidiol, a rhaid i eraill gael llai.
Mae anghydraddoldeb hefyd yn gysyniad haniaethol o ran ei fod yn amhosibl i'w fesur yn
union. Serch hynny, mae'n cael effaith go iawn ar y rheiny sy’'n anghyfartal. Yn ymarferol,
mae'r rheiny sy'n anghyfartal yn teimlo eu bod yn cael eu gormesu, ac nad ydynt yn rhan
o'r gyfundrefn gymdeithasol. Allgau cymdeithasol yw'r enw ar y profiad hwn o fethu
cymryd rhan yn y gyfundrefn gymdeithasol, ac mae'n chwarae rhan bwysig mewn
dadleuon am anghydraddoldeb.

Cwestiynau

1. 1. Pa elfennau o anghydraddoldeb a welai Max Webber?

2. 2. Pa wahaniaethau ydych chi'n sylwi arnynt rhwng safbwynt y
Ffwythiannwyr a'r Marcswyr ar anghydraddoldeb?

3. 3. A yw anghydraddoldeb pob tro yn rhywbeth drwg i gymdeithas?

Allweddeiriau

e Haniaethol - ni ellir ei fesur
e Cysyniad cymharol - rhywbeth y gellir ei ddeall dim ond wrth ei roi ochr
yn ochr & rhywbeth arall

e Allgau cymdeithasol - dim mynediad i'r un safon byw ag eraill
e Gormes - ymdeimlad o anghyfiawnder

Sut mae anghydraddoldeb yn gysylltiedig a chyfoeth ym
Mhrydain?

Bwledi

e Nid ydym yn gwybod yn union pa mor gyfoethog yw'r bobl gyfoethog
iawn oherwydd maent yn cyflogi pobl i'w helpu i osgoi talu treth.

e Mae gan rai pobl yny DU enillion uchel iawn a chryn gyfoeth.

e Mae llawer o bobl yn y DU ar gyflog isel iawn, ac weithiau efallai nad ydynt
yn cael y cyflog y mae ganddynt hawl gyfreithiol iddo.

Testun

Mae cyfoeth yn cyfeirio at faint o eiddo sydd gan rywun. Gall hyn fod ar ffurf gwrthrychau
y gellir eu gwerthu am arian, neu ar ffurf cynilon, buddsoddiadau neu bensiynau. Nid yw
incwm o gyflog o angenrheidrwydd yr un fath & chyfoeth oherwydd gall ddod i ben
unrhyw bryd er enghraifft, wrth i rywun gael ei ddiswyddo. Mae'r holl dystiolaeth
economaidd yn awgrymu bod y DU yn gymdeithas anghyfartal a bod anghydraddoldeb
cyfoeth yn cynyddu. Awgryma ymchwil gan y Cyngor Ymchwil Economaidd a
Chymdeithasol (ESRC) bod 23% o gyfoeth ym meddiant 1% o'r boblogaeth. Mae'r 10%
cyfoethocaf yn berchen ar fwy na hanner y cyfoeth yn y DU; mae'r 50% cyfoethocaf yn
berchen ar 94% o gyfoeth. Gwelir o'r ystadegau bod y cyfoethog wedi mynd yn
gyfoethocach dros y deng mlynedd diwethaf. Mewn gwirionedd, mae hyn yn amcangyfrif
rhy isel o ba mor gyfoethog yw rhai pob oherwydd gall cyfreithwyr treth guddio cyfoeth
mewn buddsoddiadau tramor fel ffordd o osgoi talu trethi.

Yn 2004, roedd bron i 200 o ddynion yn y DU yn ennill mwy na £1,000,000 o gyflogy
flwyddyn. Mae'n ddigon posibl fod y ffigwr yma wedi codi. Mae'r Prif Weithredwr cyffredin
yn ennill mwy na £600,000 o gyflog y flwyddyn. Efallai'n wir fod y bobl hyn yn cael bonws
cynhyrchedd ar ben eu cyflog a'u bod yn ennill mwy o lawer na'u cyflog go iawn. Ers y
1990au, mae hyn yn cynrychioli codiad cyflog i'r cyfoethog sydd deirgwaith dros vy
gyfradd chwyddiant. Mae tri chwarter o gyfanswm y cynnydd mewn incwm dros y
ddegawd ddiwethaf wedi mynd i'r rheiny sy'n cael incwm dros y cyfartaledd, ac mae
traean wedi mynd i'r degfed cyfoethocaf.

Mewn cyferbyniad yn 2008, mae pobl sy'n byw ar isafswm cyflog yn cael £5.73 yr awr os
ydynt dros 22 oed, a £4.77 yr awr os ydynt rhwng 18 a 21 oed. Mae'r rheiny sy'n iau na 18
oed, a ddim yn ysgol, yn ennill £3.53 yr awr. Nid yw grwpiau o bobl yn cael yr isafswm
cyflog am amrywiaeth o resymau, er enghraifft, nid yw pobl sy'n bwrw prentisiaeth yn cael
isafswm cyflog. Mae tua 1,000,000 o bobl yn y DU yn ennill yr isafswm cyflog. Os nad yw
cyflogwyr yn talu'r isafswm cyflog, nid ydynt yn cael eu cosbi os cant eu dal, ond yn
hytrach mae'n rhaid iddynt dalu’'n &l yr hyn sydd arnynt i'w gweithwyr. Mae TUC Cymru
wedi bod yn ymgyrchu i newid y ddeddf. Mae cyflogwyr wedi defnyddio tactegau i osgoi
talu isafswm cyflog, er enghraifft tynnu symiau anghyfreithlon o gyflog, peidio a sicrhau
bod treth incwm a chyfraniadau yswiriant gwladol gweithwyr yn cael eu talu, peidio a rhoi
gwyliau na thal gwyliau i weithwyr. Mae cyflogwyr eraill wedi mynnu bod gweithwyr yn
gweithio oriau hir anghyfreithlon, ac wedi cymryd mantais o weithwyr mudol nad ydynt yn
ymwybodol o ddeddfau isafswm cyflog y DU.

Cwestiynau

1. 1. Suty diffinnir cyfoeth?

2. 2. Pa dueddiadau mewn anghydraddoldeb cyfoeth sydd i'w gweld yn y
DU?

3. 3. Beth yw isafswm cyflog?

4, 4. Sut mae cyflogwyr yn osgoi talu isafswm cyflog?

5. 5. Ayw isafswm cyflog yn beth da i gymdeithas?

Allweddeiriau

Cyfoeth - eiddo ym meddiant rhywun

Incwm - arian a ddaw i'r cartref

Isafswm cyflog - vy cyflog isaf cyfreithlon y gall cyflogwr ei dalu
Ecsbloetio - cymryd mantais o rywun

Pa fesurau economaidd o anghydraddoldeb a ddefnyddir?

Bwledi
e Gellir mesur anghydraddoldeb gyda Chyfernod Gini neu Fynegai Gini. Mae
hwn yn rhoi sgoér ar gyfer anghydraddoldeb.
e Poisaf yw'r Cyfernod Gini, y mwyaf cyfartal yw cymdeithas.
e Mae anghydraddoldeb yn dal i gynyddu ym Mhrydain, ond mae'n llai nag
ydoedd yn y 1990au.
Testun

Mae anghydraddoldeb mewn cymdeithas fel arfer yn cael ei fesur gan ddefnyddio
fformiwla o'r enw Mynegai Gini neu Gyfernod Gini. Fe'i hawgrymwyd gan yr ystadegydd
o'r Eidal, Corrado Gini yn 1912. Mae'r fformiwla hon yn cyfrifo i ba raddau mae cyfoeth
wedi'i wasgaru'n anghyfartal mewn cymdeithas. Mae sgbér o 100 yn dangos
anghydraddoldeb perffaith; mae sero yn dangos cydraddoldeb perffaith.

Gan ddefnyddio’r mesur hwn, y DU yw'r gymdeithas leiaf 'cyfartal’ yn yr Undeb
Ewropeaidd. Yn fyd-eang, mae gwasgariad incwm y DU (34) yn fwy cyfartal na'r UDA
(45), ond yn llai na'r Swistir. Namibia (70) yw'r wlad ble mae anghydraddoldeb ar ei fwyaf,
ond mae ar ei leiaf ym Melarus (21.7). Dim ond chwech o'r 27 gwlad yn yr UE sydd &
chyfradd dlodi uwch na'r DU.

Mae'n debyg fod yr anghydraddoldeb uwch ym Mhrydain yn ymwneud ag
anghydraddoldeb tal ac ychydig iawn o welliannau mewn budd-daliadau i'r bobl dlotaf.
Mae ffactorau wedi effeithio ar anghydraddoldeb, sef nifer y teuluoedd sy'n ennill dau
gyflog a theuluoedd nad ydynt yn ennill. Gwelwyd y twf mwyaf mewn anghydraddoldeb
incwm yn ystod y 1990au dan bolisiau llywodraeth Thatcher (De Newydd). Pwrpas y
polisiau hyn oedd lleihau'r trethi i'r bobl gyfoethocaf mewn cymdeithas.

Cwestiynau

1. 1. Pam fod Prydain yn gymdeithas anghyfartal?
2. 2.Beth yw'r rhesymau moesol dros astudio anghydraddoldeb?
3. 3. Beth yw'r rhesymau cymdeithasol dros astudio anghydraddoldeb?

Allweddeiriau

e Mynegai Gini - ffordd o roi gwerth rhifiadol ar anghydraddoldeb
e Incwm gwario - incwm sydd ar gael ar 6l talu dyledion sylfaenol

Beth yw'r cysylltiad rhwng tlodi ac anghydraddoldeb?

Bwledi
e Mae nifer y bobl sy'n dlawd yn dibynnu ar y diffiniad o dlodi a ddefnyddir.
e Tlodi diamod yw pan na allwch chi fforddio'r hanfodion.
e Tlodi cymharol yw pan na allwch chi fforddio beth mae pobl eraill o'ch
cwmpas chi yn meddwl sy'n angenrheidiol ar gyfer safon byw eithaf da.
e Diffiniad y LIlywodraeth o dlodi yw pan fydd gennych incwm sy'n 60%
nau'n llai o incwm cyfartalog teulu.
Testun

Mae tlodi yn bwnc dadleuol. Mae mwy nag un ffordd o ddiffinio tlodi ac mae'r nifer o bobl
y dywedir eu bod yn dlawd yn dibynnu'n llwyr ar y diffiniad a ddefnyddir.

Seebohm Rowntree oedd un o'r ymchwilwyr cynharaf i edrych ar dlodi a defnyddiodd
ddiffiniad a elwir yn dlodi diamod. Cyfrifodd ffigwr a oedd yn isafswm ar gyfer byw mewn
ffordd sylfaenol, ac roedd hyd yn oed hwn yn llym iawn yn erbyn safonau ei oes ef.
Dywedwyd bod unrhyw un oedd yn byw mewn aelwyd nad oedd yn gallu fforddio'r
isafswm sylfaenol hwn, yn dlawd. Mae defnyddio diffiniad sylfaenol fel hyn yn golygu mai
ychydig iawn o bobl yn y Brydain fodern sy'n dlawd. Eto, nid yw hyn yn wir; mae llawer o
bobl yn methu fforddio safon byw dderbyniol.

Mae Peter Townsend a chymdeithasegwyr mwy diweddar yn defnyddio’r syniad a elwir yn
dlodi cymharol. Awgrymant mai tlodi yw pan na allwch chi fforddio beth mae eraill o'ch
cwmpas chi yn tybio sy’'n angenrheidiol. Gan ddefnyddio’r mesur hwn o dlodi, mae llawer
o bobl dlawd ym Mhrydain. Rhwng 1983 a 1990, bu newidiadau yn yr hyn roedd y cyhoedd
yn meddwl oedd yn angenrheidiol. Wrth i safonau byw godi, cododd nifer y bobl oedd yn
ystyried bod amrywiol eitemau megis oergell neu ffébn yn angenrheidiol. Cododd y nifer o
bobl oedd yn meddwl bod eitemau yn angenrheidiol ym mhob dosbarth cymdeithasol
rhwng y ddwy flynedd hyn, ac eithrio sigaréts - roedd pobl ddifreintiedig iawn yn fwy
tebygol nag unrhyw ddosbarth cymdeithasol arall o ystyried bod sigaréts yn
angenrheidiol.

Defnyddia'r Llywodraeth fesur rifiadol o dlodi. Mae Oxfam yn dyfynnu ystadegau'r
llywodraeth sy'n awgrymu bod tua 20% o bobl ym Mhrydain yn dlawd ac nad oes
ganddynt yr hyn y mae eraill yn meddwl sy'n angenrheidiol. Mae hyn yn seiliedig ar 60%
neu'n llai o incwm cyfartalog ar 6l talu costau y ty. Yn 2005/6, roedd y trothwy 60% yn
werth: £108 yr wythnos i oedolyn sengl heb blant dibynnol; £186 yr wythnos i gwpl heb
blant dibynnol; £223 yr wythnos i oedolyn sengl gyda dau blentyn dibynnol; £301 yr
wythnos i gwpl gyda dau blentyn dibynnol. Gan ddefnyddio’r mesur hwn, mae Arolwg
Adnoddau Teuluol 2004/5, a gyhoeddwyd gan yr Adran Gwaith a Phensiynau yn dweud
bod: 60% o bobl ar incwm isel yn dweud eu bod methu cynilo £10 y mis; ni all 10% fforddio
dau bar o esgidiau pob tywydd i bob oedolyn yn vy teulu; ni all 30% fforddio yswiriant ty;
ac ni all bron i 30% wahodd ffrindiau na theulu draw atynt am bryd o fwyd unwaith y mis.
Yn 2006/07, roedd tua 13 miliwn o bobl yn y DU yn byw mewn aelwydydd o dan 'y
trothwy incwm isel hwn. Mae hyn tua phumed ran (22%) o'r boblogaeth. Mae'r ffigwr 13
miliwn yn gynnydd o filiwn o gymharu a'r ddwy flynedd flaenorol.

Yr hyn sydd fwyaf trawiadol am dlodi yn y DU yw ei fod yn digwydd ochr yn ochr &
chyfoeth eithafol. Caiff hyn effaith negyddol ar y bobl dlawd sy'n byw mewn diwylliant
sy'n barnu pobl yn &l yr hyn allant ei brynu. Maent yn cael eu amgylchynu gan hysbysebion
sy'n eu hannog i wario arian, ac eto ni allant fforddio gwario ar bethau sylfaenol. Yn 6l

ymchwil, mae gwledydd tlawd ble mae pobl yn fwy cyfartal yn sgorio'n well mewn arolwg
o safon byw na gwledydd cyfoethog ond anghyfartal.

Cwestiynau

1. 1. Pa ddiffiniad o dlodi yw'r hawsaf i'w ddefnyddio mewn ymchwil?
2. 2. Pa ddiffiniad o dlodi sydd fwyaf realistig?

Allweddeiriau

e Tlodi diamod - pan na allwch chi fforddio'r hanfodion

e Tlodi cymharol - pan na allwch chi fforddio beth mae pobl eraill o’'ch
cwmpas chi yn meddwl sy'n angenrheidiol ar gyfer safon byw eithaf da.

e Diffiniad y LIlywodraeth o dlodi - pan fydd gennych incwm sy’'n 60% neu
lai o incwm cyfartalog teulu.

Beth yw allgau cymdeithasol?

Bwledi

e Mae allgau cymdeithasol yn fwy na thlodi, mae hefyd yn cynnwys
agweddau ar fywyd pobl megis mynediad i nwyddau a gwasanaethau
wrth law.

e Gall grwpiau cyfan gael eu hallgau: pobl sy'n ennill cyflog isel, pobl sy'n
dibynnu ar fudd-daliadau, yr henoed a phobl anabl, merched a
lleiafrifoedd ethnig.

e Mae llwyddiant addysgol gwael yn elfen mewn allgau cymdeithasol.

Testun

Yn hytrach na siarad am dlodi, mae llywodraeth y DU yn siarad am allgau cymdeithasol.
Nid yw'r term wedi'i egluro’'n llawn eto, ac mae amryw o ddiffiniadau yn cael eu defnyddio,
ond yn gyffredinol mae'n ymwneud ag i ba raddau nad yw rhai grwpiau o bobl yn rhan o'r
gymdeithas gyfan. Nid yn unig y mae pobl sy'n dlawd yn anghyfartal o ran cyfoeth a
mynediad i'r pethau y gall arian eu prynu, ond nid oes ganddynt chwaith rym dros y
penderfyniadau pwysig mewn bywyd. Mae'r Llywodraeth wedi cymryd arni'i hun i fynd i'r
afael ag allgau cymdeithasol, ond cymysg fu llwyddiant hyn. Dadleua llawer o sylwebwyr
bod angen i'r Llywodraeth fynd i'r afael ag anghydraddoldeb neu dlodi.

Mae rhai grwpiau yn debygol iawn o gael eu hallgau yn gymdeithasol ac o fod yn dlawd.
Mae'r grwpiau hyn yn aelodau o rai lleiafrifoedd ethnig, yr henoed a'r anabl, merched a
phobl sy'n byw mewn ardaloedd tlotach ym Mhrydain. Felly, mae allgau yn gysylltiedig a
dosbarth cymdeithasol oherwydd mae'r bobl hynny sy'n dibynnu ar fudd-daliadau yn fwy
tebygol o gael eu hallgau.

Nid ydym yn gwybod beth yw hyd a lled allgau cymdeithasol yn y DU, efallai oherwydd
nad oes un diffiniad mesuradwy o allgau yn cael ei ddefnyddio. Er hynny, mae elusennau
wedi gwneud gwaith ymchwil. Er mwyn i bobl fod yn aelodau llawn o gymdeithas ym
Mhrydain, awgryma Age Concern bod angen iddynt gael incwm da, gwasanaethau iechyd
da, cymdogaeth ddymunol ble nad oes llawer o dorcyfraith, mynediad at drafnidiaeth,
gwasanaethau lleol a chyfleusterau ar gyfer rhwydwaith cymdeithasol, cyfleoedd i flasu
diwylliant ac i gael addysg, tai da a nwyddau traul y mae'r rhan fwyaf o bobl yn eu
disgwyl. Awgryma eu hymchwil bod 1.2 miliwn o bobl dros 50 oed yn wynebu cael eu

hallgau i raddau helaeth, a bod 3.4 miliwn o bobl hyn yn byw mewn tlodi cymharol. Mae
gan 1.3 miliwn o bobl dros 65 oed iselder clinigol, ac mewn 2.2 miliwn o aelwydydd mae
aelod o'r teulu dros 60 oced yn byw mewn tai anaddas. Hefyd, dim ond ychydig o
gysylltiad cymdeithasol neu gysylltiad teuluol sydd gan 2.5 miliwn o bobl sydd dros 50
oed.

Mae'r Joseph Rowntree Foundation wedi gwneud cryn dipyn o waith yn y maes hwn.
Awgrymant fod angen cydnabod bod nifer o agweddau ar allgau cymdeithasol: tlodi,
addysg, mynediad at waith a gwasanaethau iechyd, a bywyd cymdeithasol derbyniol. Beth
yw'r sefyllfa ar hyn o bryd ym Mhrydain? Mae tlodi yn ei hun i weld yn gostwng wrth
ddefnyddio mesurau'r LIywodraeth gan fod yr isafswm cyflog yn arbed pobl rhag mynd
islaw 60% o'r incwm cyfartalog. Serch hynny, mae nifer fawr o bobl yn agored i dlodi
oherwydd nad yw eu henillion llawer mwy na'r ffigwr hwnnw. Mae plant yn agored i dlodi
oherwydd bod llawer yn byw mewn cartrefi un rhiant. Mae cryn dipyn o dlodi cyflog isel,
ble mai dim ond un unigolyn sy'n gweithio ac mai'r isafswm cyflog cyfreithiol yw'r cyflog
hwnnw. Mae pobl yn eu hugeiniau hwyr heb gymwysterau 18% yn debygol o fod yn ddi-
waith, o gymharu a'r cyfartaledd o 5%. Methodd tri chwarter o blant 16 ced o deuluoedd
incwm isel & chael pum gradd 'dda’ A -C, a oedd yn ddwbl y gyfradd i fyfyrwyr eraill.

Mae babis sy'n cael eu geni i famau dosbarth gweithiol, ar y cyfan, yn fwy tebygol o fod o
dan bwysau, ac yn fwy tebygol o farw mewn babandod. Mae afiechyd y galon a chanser yr
ysgyfaint yn fwy cyffredin ymysg pobl dosbarth gweithiol, ac mae eu disgwyliad oes yn
fyrrach na phobl dosbarth canol. Mae trosedd dreisgar deirgwaith yn fwy tebygol na'r
cyfartaledd o ddigwydd i bobl ddi-waith, ac mae tai rhieni sengl ddwywaith yn fwy
tebygol na'r cyfartaledd o gael eu bwrglera.

Cwestiynau

1. 1. Pam ei bod hi'n anodd diffinio allgau cymdeithasol?
2. 2.Beth yw'r berthynas rhwng allgau a thlodi?
3. 3. Aally Llywodraeth Iwyddo i ddelio gydag allgau cymdeithasol?

Allweddeiriau

e Allgau cymdeithasol - nid yw'r un nwyddau a'r un gwasanaethau ar gael i
bawb.

Beth yw elfennau anghydraddoldeb ym
Mhrydain heddiw?

Pwy sy'n dlawd ac yn anghyfartal?

Bwledi
e Mae rhai pobl yn fwy agored i dlodi nag eraill.
e Yn gyffredinol, pobl dosbarth gweithiol, aelodau lleiafrifoedd ethnig, a
phobl sy'n dibynnu ar fudd-daliadau i fyw sy'n agored i dlodi tymor hir.
e Mae gwahanol esboniadau pam bod tlodi yn ein cymdeithas.
Testun

© CBAC / WIEC 2015



Caffael diwylliant

Y bobl sy'n dioddef anghyfartaledd yn ein cymdeithas ni yw'r bobl sy'n fregus oherwydd
eu bod yn dlawd, wedi cael addysg wael, mewn swydd sy'n talu'n isel, yn dibynnu ar fudd-
daliadau, a phobl sy’'n byw mewn ardaloedd tlawd . Tuedda'r bobl hyn i fod yn bobl sy'n
perthyn i rai lleiafrifoedd ethnig, yn bobl sy'n byw mewn ardaloedd 6l ddiwydiannol, yn
ferched, yn blant, yn henoed ac yn bobl anabl.

Yn gyffredinol, mae pobl yn y DU mewn sefyllfa lawer gwell nag oeddent ddeugain
mlynedd yn &I, ym mhob math o ystyr. Mae eu cartrefi o safon well, ac mae ganddynt
nwyddau materol ac eiddo nad oeddynt ar gael o'r blaen. Mae incwm cyfartalog
aelwydydd wedi gwella ond nid yw manteision y cyfoeth mwy hwn wedi'i rannu’'n gyfartal
ar draws y boblogaeth. Mae llawer o bobl yn dal i fyw mewn amodau annigonol ac
annymunol, ac yn gorfod byw heb y pethau mwyaf sylfaenol.

Gwelai Robert Walker (1998) bod tri math o dlodi a allai effeithio ar bobl yn y DU. Tlodi
dros dro yw pan fydd pobl yn dlawd am gyfnod byr iawn yn eu bywyd. Gall myfyrwyr
ddisgwyl bod yn dlawd, ond ar 6l graddio, bydd modd iddynt gael swyddi sy'n talu'n dda.
Mae rhai pobl yn symud i mewn ac allan o dlodi drwy gydol eu bywyd, efallai oherwydd
nad oes ganddynt swyddi diogel neu eu bod yn cael gwaith ar gontractau byr. Gelwir hyn
yn dlodi rheolaidd. Tlodi parhaol neu barhaus yw pan fydd pobl wastad yn dlawd. Mae'n
debyg bod y bobl hyn yn dibynnu ar fudd-daliadau drwy gydol eu bywyd oherwydd eu
bod yn anabl, neu efallai oherwydd eu bod methu cael gwaith.

Rydym hefyd yn gwybod mai profiad i bobl dosbarth gweithiol yw tlodi. Yn gyffredinol,
mae pobl sy'n dlawd yn tueddu i fod yn bobl sydd ag ychydig o sgiliau, ac sy’'n dod o
ardaloedd tlawd a theuluoedd tlawd. Dywed Max Weber, un o'r cymdeithasegwyr
cynharaf a mwyaf dylanwadol, mai'r rheswm am hyn yw oherwydd mai ychydig o sgiliau
sydd gan bobl dosbarth gweithiol i'w cynnig i'r farchnad lafur, ac na allant ofyn am gyflog
uchel am eu hamser. Mewn cyferbyniad, mae Karl Marx yn beio system cyfalafiaeth am
dlodi. Yn fwy diweddar, mae damcaniaethwyr y Dde Newydd yn beio'r wladwriaeth les am
dlodi, gan honni nad oes gan bobl reswm i weithio oherwydd bod gennym wladwriaeth les
a budd-daliadau sy'n or hael.

Cwestiynau

1. 1. Pwy sy'n agored i dlodi?

2. 2. Pa fathau o dlodi sy'n bod yn 61 Walker?

3. 3. Pam fod pobl dosbarth gweithiol yn fwy agored i dlodi na phobl o
gefndiroedd mwy cefnog?

Allweddeiriau

Nwyddau materol - eiddo

Tlodi dros dro - tlodi yn y tymor byr

Tlodi rheolaidd - pobl yn symud i mewn ac allan o dlodi

Yn agored i - mewn perygl i rywbeth effeithio arnynt

Y Wladwriaeth les - sefydliadau yn y wladwriaeth sy'n rhoi cymorth i bobl:
iechyd, budd-daliadau, pensiynau, addysg

e Tlodi parhaus - pan nad oes modd i bobl ddianc rhag tlodi

Pam fod tlodi ymhlith plant yn broblem?

Bwledi

e Mae Llywodraeth y DU wedi addo rhoi diwedd ar dlodi plant erbyn 2020.
e Cafwyd ychydig o Iwyddiant yn rhoi diwedd ar dlodi i rai pobl.

© CBAC / WIEC 2015



Caffael diwylliant

e Mae niferoedd enfawr o blant yn dal i fyw mewn tlodi yny DU.

e Yng Nghymru mae'r gyfran uchaf o blant tlawd o'r gwledydd sy'n ffurfio'r
DU.

e Y DU ywun o'r gwledydd sy'n perfformio salaf yn yr UE o ran rhoi diwedd
ar dlodi plant.

Testun

Mae pob Llywodraeth yn gosod targedau i'w hun ac mae'r bobl sy’'n ei hethol yn gallu
defnyddio’r rhain i farnu pa mor llwyddiannus yw'r LIlywodraeth. Un o dargedau cynharaf y
Llywodraeth Lafur yn 1997 oedd rhoi diwedd ar dlodi plant yn y DU erbyn 2020. Yn 1999,
gwnaeth Tony Blair, y Prif Weinidog ar y pryd, araith enwog gan ddweud bod tlodi ymhlith
plant wrth galon polisiau’r llywodraeth. Er hynny, yn 2008, dealla'r llywodraeth bod tlodi
ymbhlith plant yn dal yn broblem enfawr ac amcangyfrifir bod 3.6 miliwn o blant yn byw
mewn tlodi. Y plant sydd fwyaf agored i dlodi yw plant sydd a rhieni anabl, neu blant sy'n
anabl eu hunain.

Amcangyfrifir bod chwarter o blant yn byw mewn tlodi, ond bod vy ffigwr hyd yn oed yn
uwch yng Nghymru. Mae traean o blant yng Nghymru yn byw mewn tlodi. Mae hyn yn
rhannol oherwydd bod cyflogau cyfartalog mewn rhai rhannau o Gymru yn llawer is na
mewn rhannau eraill o'r DU. Yn 6l adroddiad JRF, mae 17% o blant yng Nghymru yn dal yn
byw mewn aelwydydd lle nad oes neb yn gweithio (aelwydydd di-waith). Dywedir bod
plant sy'n cael eu magu mewn sefyllfa fel hyn yn debygol o fod ddwywaith yn fwy
difreintiedig oherwydd eu safon byw isel, ac oherwydd eu bod wedi arfer &'r ffordd yma o
fyw.

| grynhoi, mae plant tlawd yn byw mewn aelwydydd incwm isel, mewn aelwydydd rhieni
sengl, ac aelwydydd di-waith. Mae eu rhieni yn anabl/sél yn y tymor hir. Mae cysylltiadau
rhwng teuluoedd mawr a thlodi felly, yn ddemograffig, mae mwy o blant mewn aelwydydd
nad ydynt yn ennill dim, na sydd yna o blant mewn aelwydydd sy'n gweithio. Hefyd, mae
traean o blant yn byw mewn aelwydydd rhieni sengl ble mae un cyflog neu ddim cyflog yn
golygu eu bod yn byw mewn tlodi.

Gall tlodi yn ystod plentyndod gael effaith drychinebus ar weddill bywyd unigolyn, a gall
hyn gynnwys cyrhaeddiad addysgol isel, diffyg maeth, iechyd gwael, tyfiant cyfyngedig a
gordewdra. Er hynny, gwelwyd mewn ymchwil gan y Joseph Rowntree Foundation bod
rhieni o bob cefndir yn gwario rhywfaint yn debyg ar eu plant. Gwarir cyfran fwy o
adnoddau'r teulu ar blant sy'n dod o deuluoedd tlawd, felly mae eu rhieni yn byw heb er
lles eu plant.

Yn 6l Grwp Gweithredu Tlodi Plant [Child Poverty Action Group], yn y DU mae'r cofnod
gwaethaf o dlodi plant yn yr UE, sy'n hafal o safbwynt perfformiad a Lithuania, Sbaen a'r
Eidal. Mae canrannau llawer llai yn yr Almaen a Ffrainc o blant yn byw mewn tlodi, gydag
ychydig dros 10% ym mhob gwlad. Mae'r Grwp yn beio budd-daliadau isel a diffyg
cymorth i'r bobl dlotaf am dlodi ymhlith plant.

Cwestiynau

1. 1. Pam fod tlodi ymhlith plant yn broblem i gymdeithas?

2. 2. Pam fod plant yng Nghymru yn agored i dlodi?

3. 3. Pablant sydd fwyaf agored i dlodi?

4. 4. Aidyletswydd y Llywodraeth yw rhoi diwedd ar dlodi plant?

Allweddeiriau

e Demograffeg - ymwneud &'r boblogaeth.

Beth yw'r cysylltiad rhwng henaint a thlodi?

Bwledi
e Mae hen bobl yn agored i dlodi ac allgau cymdeithasol.
e Mae llawer o hen bobl yn dibynnu ar fudd-daliadau'r wladwriaeth. Mae'r
budd-daliadau hyn yn isel iawn.
e Mae iechyd rhai hen bobl yn wael a gall hyn effeithio ar ansawdd eu
bywyd.
e Mae allgau cymdeithasol yn cynnwys oedraniaeth, tai gwael, cyfleusterau
gwael a bod ofn torcyfraith.
Testun

Mae oed cyfartalog y boblogaeth yn y DU yn codi wrth i ddisgwyliad oes godi. Mae mwy o
hen bobl a phobl hen iawn yn y DU nag erioed o'r blaen. Mae dros 11 miliwn o bobl yny DU
dros oed pensiwn y wladwriaeth, ac mae 615,000 o'r rheiny yn byw yng Nghymru (2008).
Disgwylir i'r niferoedd hyn godi dros y blynyddoedd nesaf, felly erbyn 2031 bydd
15,000,000 o bobl dros oed pensiwn.

Mae pensiynau ymddeol y wladwriaeth yn isel iawn o gymharu ag incwm cyfartalog. Yn
2008, roedd Pensiwn Llawn y Wladwriaeth yn £90.70 yr wythnos i un pensiynwr ac yn
£145.05 i gwpl yn seiliedig ar gyfraniadau'r gwr. O fis Ebrill 2008, roedd y Credyd Pensiwn
yn gwarantu isafswm incwm o £124.05 i unigolyn a £189.35 i gwpl. Er hynny, dim ond tua
thraean o ferched oedd yn cyrraedd Oed Pensiwn y Wladwriaeth yn 2005 oedd & hawl i
bensiwn sylfaenol llawn, o gymharu & 85% o ddynion. Yn 2006, roedd 47% o ddynion 18 i
59 oed, a 38% o ferched, yn cyfrannu at bensiwn preifat. Nid yw traean o oedolion erioed
wedi cyfrannu at bensiwn preifat.

Efallai bod y bobl sydd & phensiynau galwedigaethol da yn byw'n dda, ond i'r rhan fwyaf o
bobl, gall ynmddeol olygu eu bod yn agored i dlodi. Mae'r henoed oedrannus (dros 80 oed)
yn arbennig o ddiamddiffyn oherwydd bod ganddynt gostau gofalu uwch, ac maent yn
aml yn byw ar incwm sefydlog. Credir nad yw llawer o'r henoed yn gwybod beth yw eu
hawliau o ran budd-daliadau a'u bod ofn byw ar gardod, felly nid ydynt yn hawlio popeth y
mae ganddynt hawl iddo gan y wladwriaeth les. Amcangyfrifir nad yw bron i hanner o
bensiynwyr yn hawlio Budd-dal Treth y Cyngor, er enghraifft.

Mae pobl sydd yn eu hymddeoliad cynnar yn debygol o gael salwch neu gyflwr sy'n eu
cyfyngu, ond wrth i bobl fynd yn hyn, mae hyn yn fwy tebygol fel bod gan 70% o bobl
dros 75 oed gyflwr iechyd neu anabledd sy'n effeithio ar eu hannibyniaeth a’'u gallu i
gynnal eu hunain. Mae pobl hyn hefyd yn debygol o gael cyflwr iechyd meddwl: mae
iselder a dementia yn fwy tebygol o ddigwydd ymysg hen bobl. Mae gan 25% o bobl dros
65 oed symptomau iselder ac mae gan 20% o bobl dros 80 oced symptomau o ddementia.
Mae 30% o bobl dros 65 oed sy'n mynd i'r ysbyty yn dangos arwyddion o ddiffyg maeth.
Mae angen gofal a chymorth ar lawer o bobl hyn. Er hynny, nid derbyn budd-daliadau
cymdeithasol yn unig mae'r henoed ond maent hefyd a llawer i'w gynnig i'r gymdeithas.
Yn 2001, darparodd 946,974 o bobl 65 oed a hyn yng Nghymru a Lloegr ofal di-dal i bobl
ddibynnol. Mae dros 11% o bobl 65 oed a hyn yn dal yn gweithio ac yn talu treth.

Nid yn unig y mae pobl hyn yn agored i dlodi, ond maent hefyd yn debygol o ffitio i

batrwm y gellir ei alw'n allgau cymdeithasol. Yn &l Age Concern, mae 1.1 miliwn o bobl hyn
yn Lloegr yn dioddef ac yn cael eu cau allan. Oedraniaeth yw'r ffurf fwyaf cyffredin o

wahaniaethu, gyda 23% o oedolion yn dweud eu bod wedi bod cael profiad o ragfarn. Er
enghraifft, wrth ymchwilio i wahaniaethu o ran oed gydag yswiriant car a theithio,
gwelwyd bod cwmniau wedi gwrthod rhoi yswiriant car i un ym mhob deg, ac wedi
gwrthod rhoi yswiriant teithio i un ym mhob pump o bobl 75 oed a hyn. Mae ofn
torcyfraith, tai gwael a diffyg mynediad at drafnidiaeth yn nodweddiadol o allgau
cymdeithasol ymysg yr henoed.

Cwestiynau

1. 1. Awgrymwch resymau pam fod y nifer o bobl hyn ym mhoblogaeth y DU
yn cynyddu.

2. 2. Pam fod pobl hyn yn agored i dlodi ac allgau cymdeithasol?

3. 3. Sut mae cymdeithas yn elwa o bobl hyn?

Allweddeiriau

Oed pensiynadwy - dros 65 oed

Henoed oedrannus - pobl dros 80 oed

Oedraniaeth - trin yn wahanol ar sail oed (gwahaniaethu)

Dementia - y cof a'r ymennydd yn pallu, yn aml oherwydd cyflyrau sy’'n
gysylltiedig ag oed.

Pam fod pobl anabl yn agored i dlodi?

Bwledi
e Mae anabledd yn derm sy'n cynnwys nifer o gyflyrau corfforol a
meddyliol.
e Gall anabledd fod yn fater o amodau cymdeithasol hefyd: mae pobl anabl
yn destun gwahaniaethu a rhagfarn.
e Nid yw adeiladau cyhoeddus na llefydd cyhoeddus yn cael eu haddasu i
anghenion pobl anabl.
Testun

Mae anabledd yn derm cyffredinol sy’'n cynnwys nifer o gyflyrau sy'n golygu nad yw rhai
pobl yn gallu gweithredu cystal ag eraill mewn cymdeithas. Y termau a ddefnyddir yn
gyffredin yw nam (mae hwn yn cyfeirio at golli gallu corfforol), anabledd (mae hwn yn
cyfeirio at gyfyngu ar weithgarwch) ac anfantais (corfforol neu feddyliol). Mae pobl sydd
ag anabledd yn cael eu cyfyngu gan ymateb pobl eraill i'w hanabledd, a'u cyfyngiadau
meddyliol neu gorfforol eu hunain. Mae methu cerdded heb gymorth yn broblem ynddo'i
hun. Ond i'r sawl sy'n defnyddio cadair olwyn i symud, efallai mai'r anfantais go iawn yw
methu mynd at neu ddefnyddio toiledau cyhoeddus, trafnidiaeth, siopau a llefydd
cyhoeddus. Dyma sy'n gallu cynyddu'r problemau a gaiff yr unigolyn.

Mae pobl anabl fwy na dwywaith yn fwy tebygol o fyw mewn tlodi na phobl nad ydynt yn
anabl. Mae mwy na thraean o blant sy'n byw gyda rhiant anabl yn dlawd. Mae pobl anabl
yn fwy tebygol o lawer o fod yn ddi-waith nag eraill. Mae 50% o bobl anabl yn ddi-waith o
gymharu a thua 20% o bobl nad ydynt yn anabl. Mae pobl anabl yn fwy tebygol o weithio
mewn swyddi di-grefft sy'n talu’'n wael. Hefyd, gall anabledd ei hun olygu costau
ychwanegol megis cymhorthion arbennig neu gyflogi gweithwyr cefnogol neu weithwyr
gofal. Felly, nid yn unig y mae pobl anabl ar incwm isel, ond mae eu costau byw cymharol
yn llawer uwch na phobl nad ydynt yn anabl. Awgryma ymchwil JRF bod tua 800,000 o

bobl anabl o 25 oed hyd at oed ymddeol yn ddi-waith, ond y buasent yn gweithio petai
gwaith ar gael. Mae hyn yn ffigwr llawer uwch na'r rheiny sy'n hawlio budd-daliadau
diweithdra.

Mae tlodi ac allgau cymdeithasol yn effeithio ar lawer o bobl anabl. Maent yn dibynnu ar
fudd-daliadau sy'n anodd i'w hawlio. Eto, awgryma JRF bod tri chwarter o bawb oed
gweithio ac sy'n cael budd-daliadau allan o waith am ddwy flynedd neu fwy, yn sal neu'n
anabl. Mae nifer y bobl sal ac anabl sydd yn y sefyllfa hon wedi bod yn codi'n araf dros y
ddegawd ddiwethaf, ac mae'r nifer bellach yn 2.1 miliwn. Nid yw hyd yn oed swyddogion
budd-daliadau yn deall y system ac mae pobl anabl yn cael profion meddygol yn
rheolaidd, hyd yn oed pobl sydd & chyflyrau na ellir eu gwella megis pobl sydd wedi colli
braich neu goes neu bobl ag anfantais meddwl, i sicrhau nad ydynt yn ffit i weithio. Does
dim modd i bobl ddianc rhag tlodi ar wahan drwy gardod, neu gymorth gan deulu a
ffrindiau. Nid yw llawer o dai wedi'u haddasu’'n gyfan gwbl felly mae chwarter o'r rheiny
sydd wedi cofrestru’'n anabl yn byw mewn tai nad ydynt yn addas i'w hanghenion. Mae
plant anabl yn llawer mwy tebygol o adael ysgol heb gymwysterau na'u cyfoedion sy'n
gorfforol abl. Mae pobl anabl yn ddiamddiffyn rhag torcyfraith ac ecsploetiaeth. Ar gyfer
unrhyw lefel o gymhwyster, mae rhywun anabl rhwng dwy a dair gwaith yn fwy tebygol o
fod allan o waith na rhywun nad yw'n anabl.

Mae'n werth nodi hefyd y gall tlodi ei hun arwain at anabledd: mae pobl sy'n byw mewn
amodau byw gwael yn fwy tebygol o gael salwch sy'n eu hanalluogi. Yn 6l JRF, gwelir bod
tlodi yn cael effaith negyddol ar iechyd meddwl a chorfforol. Mae tlodi yn arwain at fod
dan bwysau, iselder, blinder, hunanhyder isel a diffyg maeth. Mae bod dan bwysau
oherwydd tlodi yn effeithio’'n sylweddol ar iechyd, felly gall tlodi ei hun achosi salwch.
Bernir bod tua 13% o oedolion rhwng 25 oed ac oed ymddeol mewn perygl o ddatblygu
salwch meddwl. Ymysg y pumed tlotaf o'r boblogaeth, er hynny, mae'r gyfran (sy'n tua
25%) ddwywaith yn fwy na'r gyfradd i bobl ar incwm cyfartalog.

Cwestiynau

1. 1. Beth yw anabledd?
2. 2. Pam fod pobl anabl yn agored i dlodi?

Allweddeiriau

e Anabledd - nam sy'n effeithio ar allu rhywun i weithredu mewn
cymdeithas.

Beth yw'r cysylltiad rhwng rhywedd (gender) a thlodi?

Bwledi

e Mae cysylltiad rhwng rhywedd a thlodi. Mae tlodi ymhlith merched wedi'i
guddio mewn ystadegau swyddogol.

e Dyma achosion tlodi ymhlith merched: enillion isel, cymwysterau gwael,
gofalu a gwaith domestig, cyfraniadau pensiwn isel, byw yn hen, bod yn
rhiant sengl, costau uchel gofal plant.

Testun

Dywed nifer o sylwebwyr bod cysylltiad cryf rnwng rhywedd a thlodi. Merched sy'n dlawd
mewn cymdeithas ym Mhrydain a merched yw 59% o'r rheiny sy'n byw mewn tlodi. Mae'r

Comisiwn Cyfleoedd Cyfartal yn dangos bod merched 14% yn fwy tebygol na ddynion o
fyw mewn aelwydydd tlawd. Mae llawer o dlodi ymhlith merched wedi'i guddio. Mewn
aelwydydd tlawd, mae merched yn aml yn byw heb bethau sylfaenol megis bwyd, er
mwyn amddiffyn eu teuluoedd rhag effeithiau tlodi.

Mae Glendinning a Millar yn tynnu sylw at y ffaith y gall merched fod yn bartneriaid i
ddynion tlawd, a'u bod weithiau'n cael eu hanwybyddu fel dosbarth ynddynt eu hunain.
Mae ystadegau swyddogol yn mesur incwm fesul aelwyd, ac mae hyn yn cuddio'r ffaith
bod gan ferched yn gyffredinol incwm is a llai o asedau na dynion, ac nad ydynt efallai'n
cael rhan gyfartal o'r incwm os mai'r dyn yw'r prif enillydd. Er enghraifft, gall dynion greu
tlodi hyd yn oed mewn aelwydydd sy'n ennill cyflog da wrth iddynt reoli incwm a mynnu
cael siar anghyfartal o adnoddau'r teulu. Nid ydym yn gwybod faint o ferched sy'n cael eu
heffeithio gan dlodi oherwydd, mewn rhai achosion y dyn sydd yn rheoli incwm y teulu.

Yn 6l ystadegau'r Llywodraeth, mae cyfanswm incwm unigol bron i hanner o ferched yn
Ilai na £100 yr wythnos, o gymharu a llai na phumed o ddynion.

Gwelir mai'r ffactorau sy'n cyfrannu at dlodi ymhlith merched yw cymryd amser o'r gwaith
i fagu plant, y nifer uchel o ferched sy'n gweithio’'n rhan amser neu am gyflog bach, a'r
bwlch rhwng cyflog cyfartalog merched a dynion.

Mae amryw o resymau am hyn, ac un rheswm yw bod merched mewn aelwydydd un
person neu aelwydydd teulu sengl yn debygol iawn o fod yn dlawd. Mae merched hyn
sengl 24% yn debygol o fod yn dlawd. Mae merched yn byw yn hirach na dynion ar
gyfartaledd. Mae llawer mwy o ferched na dynion sy'n ganmlwydd oed (7 merch i bob dyn
yng nghanol 2007). Mae tlodi yn broblem i ferched hyn oherwydd yn aml nid ydynt wedi
cyfrannu at gynlluniau pensiwn, neu nid ydynt yn gymwys i gael pensiwn llawn y
wladwriaeth. Merched yw 70% o weithwyr rhan amser a gweithwyr ar gyflog isel, felly
maent yn ennill llai drwy gydol eu bywyd. Mae mwy na phumed o ferched, 22%, ar gyflog
isel drwy'r adeg, o gymharu a 14% o ddynion. Mae byw mewn tlodi parhaus yn atal
merched rhag gallu arbed arian ar gyfer y dyfodol.

Mae dros hanner (53%) o gartrefi rhiant sengl yn dlawd. Merched yw'r rhan fwyaf o rieni
sengl felly gall hyn arwain at dlodi. Weithiau, mae dynion yn amharod i dalu partneriaid a
phlant cyntaf pan fydd ganddynt ail deulu i'w gynnal. Efallai na all rhieni sengl weithio
oherwydd nad ydynt yn ennill digon i dalu am ofal plant drud. Nid oes gan lawer o rieni
sengl lawer o gymwysterau neu efallai fod ganddynt fwlch yn eu sgiliau oherwydd eu bod
wedi magu plant.

Gall dyletswyddau merched yn y cartref arwain at dlodi oherwydd mai merched sy'n
ofalwyr yn draddodiadol. Felly, efallai na allant ganolbwyntio ar eu gyrfa. Disgwylir iddynt
ofalu am berthnasau hen neu anabl. Efallai bod gofyn iddynt fyw ar fudd-daliadau a gallant

golli incwm pan fydd y sawl maent yn gofalu amdano yn marw. Mae merched yn fwy
tebygol o gael profiad o dlodi parhaus.

Cwestiynau

1. 1. Pam fod merched yn agored i dlodi?
2. 2.Sut allai'r llywodraeth fynd i'r afael & thlodi ymhlith merched?

Allweddeiriau

e Bwilch sgiliau - ychydig o siawns sydd gan ferched i ddiweddaru eu sgiliau
cyflogaeth oherwydd eu bod yn cymryd amser o'r gwaith i ofalu.

Beth yw'r cysylltiad rhwng tlodi ac ethnigrwydd?

Bwledi

e Mae rhai grwpiau ethnig yn fwy tebygol o oddef tlodi ac
anghydraddoldeb nag eraill.

e Mae mewnfudwyr diweddar yn cael eu hecsbloetio a’'u hamddifadu.

e Mae llawer o fewnfudwyr yn cael eu tangyflogi.

e Mae rhai grwpiau ethnig yn cael profiad o anghyfartaledd lluosog fel bod
ethnigrwydd ynghyd & ffactorau eraill megis teuluoedd mawr neu fod yn
rhiant sengl, yn cynyddu eu siawns o dlodi ac allgau cymdeithasol.

Testun

Mae llawer o grwpiau ethnig yn cael profiad o dlodi, ond nid yw pob grwp ethnig yr un
mor agored i dlodi nac allgau cymdeithasol. Mae JRF yn cynnig tystiolaeth bod
gwahaniaethau arwyddocaol mewn cyfraddau tlodi yn gysylltiedig ag ethnigrwydd. Mae'r
peryglon o fyw mewn tlodi uchaf ar gyfer pobl o Fangladesh, Pacistan, a phobl Ddu
Affricanaidd, ond maent hefyd yn fwy na'r cyfartaledd i bobl o'r Caribi, India a Tsieina. Mae
Mwslimiaid mewn llawer mwy o berygl o wynebu tlodi na grwpiau crefyddol eraill. Roedd
tlodi i weld yn waeth ac yn para am gyfnod hwy i grwpiau Bangladeshaidd na grwpiau
eraill. Roedd pobl o Bacistan bron mor dlawd & phobl o Fangladesh mewn sawl ystyr, ond
roedd gwahaniaethau o ran difrifoldeb. Gwelwyd bod gan bobl o Bacistan batrymau
gwahanol o amddifadedd materol. Er enghraifft, mewn un astudiaeth gwelwyd bod plant
Bangladeshaidd yn debygol iawn o fod yn ddifreintiedig, ond nid oedd plant Pacistanaidd.
Yn hytrach, plant Du Affricanaidd oedd yr ail grwp mwyaf difreintiedig.

Rydym yn gwybod bod rhai grwpiau o fewnfudwyr diweddar yn cael eu hecsbloetio
oherwydd nad ydynt yn ymwybodol o'u hawliau cyflogaeth na deddfwriaeth ddiweddar.
Maent yn cael swyddi sy'n ansefydlog ac yn talu'n isel. Yn &l tystiolaeth ddiweddar, roedd
incwm isel o gyflogaeth wrth wraidd tlodi, gan effeithio ar deuluoedd cyfan. Yn aml, mae
gan boblogaethau sy'n mewnfudo gymwysterau sy'n rhy dda o lawer i'r swyddi a wnant.
Yn aml, mae gan bobl Du Affricanaidd gyfraddau uchel iawn o gymwysterau addysg uwch,
ond yn eu plith hwy hefyd mae cyfraddau uchel o ddiweithdra a gwaith incwm isel. Hefyd
nid yw budd-daliadau ar gael i bob mewnfudwr i'r un graddau.

Mae rhai grwpiau o bobl dlawd yn cael eu heffeithio gan fwy nag un ffactor sy'n cyfrannu
at dlodi. Gelwir hyn yn anghyfartaledd lluosog. Mae cyfraddau salwch ac anabledd yn
llawer uwch ymysg aelwydydd Bangladeshaidd. Mae cyfraddau cyflogaeth pobl sal ac
anabl yn isel a gallant hefyd leihau opsiynau cyflogaeth eu gofalwyr. Enghraifft arall yw
bod teuluoedd rhieni sengl yn fwy cyffredin ymysg pobl Ddu Affricanaidd a Du Caribiaidd.
Mae'n ffaith bod aelwydydd rhiant sengl yn fwy agored i dlodi oherwydd y pwysau o
gyfuno gwaith & thalu am ofal plant. Mae mamau mewn aelwydydd rhiant sengl Du
Caribiaidd yn fwy tebygol o weithio na mamau mewn aelwydydd eraill. Nid yw hyn o
angenrheidrwydd yn atal tlodi a gallai effeithio ar agweddau eraill megis lles a chyswillt &'r
gymdeithas. Yn yr un modd, mae teuluoedd Bangladeshaidd yn tueddu i fod yn fawr, felly
hyd yn oed os yw'r dyn yn ennill incwm eithaf da, byddai gwariant uchel a gwraig nad
yw'n gweithio yn achosi tlodi.

Cwestiynau

1. 1. Pa grwpiau ethnig sydd fwyaf agored i amddifadedd a thlodi?
2. 2. Awgrymwch resymau pam bod rhai grwpiau ethnig yn agored i dlodi.

Allweddeiriau

e Anghyfartaledd lluosog- gall fwy nag un agwedd o dlodi effeithio ar bobl
¢ Amddifadedd materol - diffyg eiddo
e Deddfwriaeth - cyfreithiau a hawliau cyfreithiol

A oes cysylltiad rhwng tlodi ac ardal?

Bwledi
e Mae De Ddwyrain Lloegr ac ardal Llundain yn gyffredinol yn gyfoethocach
na rhannau eraill o Brydain.
e Mae ardaloedd o dlodi eithafol yn y De Ddwyrain.
e Yn gyffredinol, ceir tlodi yn yr hen ardaloedd diwydiannol a'r ardaloedd
gwledig.
e Mae tlodi yn effeithio’'n fawr ar gyfleoedd bywyd pobl sy'n byw mewn rhai
ardaloedd yn y DU.
Testun

Mae rhai ardaloedd ym Mhrydain yn llawer cyfoethocach nag eraill. Mae mwy o gyfoeth yn
y De Ddwyrain ac yn ardal Llundain nag yn ardaloedd Prydain sy’'n gymharol bell i ffwrdd
o Lundain. Gelwir y ffenomen hon yn rhaniad Gogledd De. Mae'n ymwneud & chyfleoedd
cyflogaeth, felly mae mwy o waith ar gael yn Ne Ddwyrain Lloegr nac yng Ngogledd a
Gorllewin Lloegr, yn yr Alban ac yng Nghymru. Mae'r sector ariannol yn Llundain wedi creu
mwy na 1.7m o swyddi mewn cyfnod o ddeng mlynedd rhwng 1991 a 2001. Ar yr un pryd,
collwyd 500,000 o swyddi crefftau medrus yn rhannau eraill o'r wlad, yn bennaf o hen
ardaloedd diwydiannol a hen feysydd glo y DU. Symudodd lawer o bobl o ddinasoedd vy
Gogledd i Lundain yn yr un cyfnod.

Nid yw pob ardal yn y De Ddwyrain yr un mor gyfoethog &'i gilydd. Mae ardaloedd yng
nghanol dinas Llundain yn goddef amddifadedd lluosog a thlodi. Mae bwrdeistrefi tlotaf y
DU - Hackney a Tower Hamlets yn Llundain, ac maent bron i 10% yn dlotach ers 1991. Er
hynny, yn gyffredinol, mae gan Ddeheuwyr yn Lloegr safon byw llawer gwell, maent yn
fwy hyddysg ac maent yn ennill mwy na phobl mewn rhannau eraill o'r DU. Mae cymhareb
well o lawer o ddoctoriaid i bobl, ac mae safonau iechyd yn gyffredinol uwch. Mae
disgwyliad oes yn fwy yr agosaf mae rhywun yn byw at Lundain. Mae pobl sy'n byw yng
ngogledd Lloegr yn fwy tebygol na phobl yn y de o smocio ac yfed yn ormodol. Mae eu
hiechyd meddwl yn salach.

Yng Nghymru, mae rhaniad Gogledd De arall, rhwng y trefi diwydiannol cyfoethocach sef
Caerdydd, Casnewydd ac Abertawe a'r ardaloedd gwledig a oedd unwaith yn
ddiwydiannol i' r gogledd. Nid yw'r Cymoedd wedi elwa o'r cyfoeth mae Caerdydd wedi'i
gynhyrchu, ac yma y gwelir rhai o gyfraddau tlodi uchaf y DU. Hefyd, mewn astudiaeth
gan Tim Doran yn y British Medical Journal, yn seiliedig ar ddata Cyfrifiad 2001, gwelwyd
bod cyfraddau uchel iawn o iechyd gwael yng Nghymru o gymharu & rhannau eraill o'r DU
ym mhob dosbarth cymdeithasol. Hyd yn oed ar gyfer pobl yn yr un dosbarth
cymdeithasol, roedd eu perygl o gael iechyd gwael yn amrywio’'n fawr yn dibynnu ar ble
roeddent yn byw. Roedd iechyd merched yn nosbarth 1 yng Nghrymu yn waeth na
merched yn nosbarth 4 yn Ne Orllewin Lloegr.

Cwestiynau

1. 1. Pa ardaloedd yn y DU sy'n fwyaf tebygol o fod yn dlawd?
2. 2. Awgrymwch resymau pam bod cyfoeth yn y De Ddwyrain ac yn ardal
Llundain.

3. 3. Pam fod rhai ardaloedd yn Llundain yn hynod dlawd?
4, 4. Ayw tlodi o bwys?

Allweddeiriau

e Rhaniad Gogledd De - gwahaniaethau mewn cyfoeth rhwng De Ddwyrain
Lloegr a gweddill y DU.

A oes modd dianc rhag tlodi yn y DU?

Bwledi
e Mae'n anos i bobl symud i fyny acilawr y strwythur cymdeithasol rwan
nag oedd hi yny 60au yny DU.
e Mae pobl gyfoethog yn manteisio ar y system addysg i sicrhau bod eu
plant yn cael braint a mynediad i'r swyddi gorau.
e Mae pobl dlawd yn ei chael hi'n anodd dianc rhag tlodi ac maent yn pasio
tlodi ymlaen i'w plant.
Testun

Symudedd cymdeithasol yw'r enw ar symud i fyny neu i lawr y system gymdeithasol.
Mewn egwyddor, mae'r DU yn system agored neu'n system gymdeithasol symudol,
oherwydd ychydig o rwystrau ffurfiol sydd yna i bobl newid eu dosbarth, yn wahanol i rai
gwledydd ble mae bron yn amhosibl newid dosbarth cymdeithasol. Mewn gwirionedd,
mae symudedd cymdeithasol wedi gostwng yn y DU dros y deugain mlynedd diwethaf ac
mae'n anos rwan i blentyn o gefndir tlawd gael swydd sy'n talu'n dda nag oedd hiyny
50au, yn 6l astudiaeth gan Ysgol Economeg Llundain yn 2002.

Mae cred bod cyfleoedd addysgol wedi bod o fudd i bob plentyn, ond nid dyma'r achos
mewn gwirionedd. Mae plant o gartrefi mwy cefnog yn fwy tebygol o fynd i Brifysgol ac
yn fwy tebygol o fynd i grwp Russell (Prifysgolion enwog) na phlant o deuluoedd tlotach.
Mae'r Llywodraeth yn ceisio gwella cyfleoedd a datrys problemau anghydraddoldeb drwy
annog 50% o bobl ifanc o bob cefndir i fynd i Brifysgol. Edrychodd Ysgol Economeg
Llundain ar gyfer Perfformiad Economaidd ar y canlyniadau i blant a anwyd yn 1958 a 1970
- y cenedlaethau a elwodd o ehangu addysg uwch yn y 70au a'r 80au. Gwelwyd bod yr
incwm a gawsai'r rheiny a anwyd yn 1970 yn cael ei benderfynu i raddau mwy gan incwm
eu rhieni, o gymharu a phlant a anwyd yn 1958. Dros yr un cyfnod, cynyddodd
anghydraddoldeb incwm yn sylweddol fel bod y gyfran o blant yn byw o dan vy llinell dlodi
yn 16 oed wedi codi 0 6% i 10% - cyfran a gododd eto yn yr 80au.

Anodd iawn yw dianc rhag tlodi ac amddifadedd. Defnyddir dau gysyniad i egluro pam
mai dyma'r achos. Cylch amddifadedd yw'r term a ddefnyddir i ddisgrifio sefyllfa ble mae
tlodi yn cael ei basio ymlaen drwy'r cenedlaethau. Nid yw plant sy'n cael eu geni i rieni
tlawd yn cyflawni'n dda yn yr ysgol nac yn cael swydd dda, ac maent yn cael plant eu
hunain yn ifanc sydd hefyd yn dlawd pan fyddant yn hyn. Defnyddir y term trap tlodi i
ddisgrifio sefyllfacedd ble mae pobl sy'n dlawd yn ei chael hi'n anodd iawn i ddianc rhag vy
tlodi hwnnw oherwydd rhesymau nad ydynt hwy o angenrheidrwydd yn gyfrifol
amdanynt. Efallai nad yw cyflogwyr yn fodlon eu cyflogi oherwydd bod eu hiechyd yn
wael neu nad ydynt wedi gweithio rhyw lawer yn y gorffennol. Mae eu plant yn mynd i'r
ysgolion gwaethaf ac yn ei chael hi'n anodd mynd i brifysgol. Bydd pobl yn eu hamharchu
oherwydd yr ardal maent yn byw ynddi. Mae hyd yn oed rhywbeth mor syml & pheidio &
chael car yn gallu effeithio ar iechyd. Yn 6l ystadegau'r LIlywodraeth, mae 11% o aelwydydd

heb gar yn cael trafferth gweld eu meddyg teulu, a dim ond 4% o aelwydydd sydd efo car
sy'n cwyno na allant weld y meddyg yn hawdd iawn.

Cwestiynau

1. 1. Pam fod addysg yn llwybr allan o dlodi?
2. 2.Pam ei bod hi'n anodd dianc rhag tlodi os yw eich teulu yn dlawd?

Allweddeiriau

e Symudedd cymdeithasol - symud drwy'r system dosbarthiadau

e Cymdeithas agored - cymdeithas ble mae modd symud i fyny neu i lawr y
system gymdeithasol

e Cylch amddifadedd - tlodi yn cael ei basio ymlaen drwy'r cenedlaethau

e Trap Tlodi - pobl dlawd methu dianc rhag eu sefyllfa ac yn aros yn dlawd

Beth yw'r safbwyntiau ffwythiannol ar
anghydraddoldeb?

Beth yw'r safbwynt ffwythiannol ar gymdeithas?

Bwledi
e Mae ffwythiannwyr yn credu bod cymdeithas yn siliedig ar gonsensws
e Credant fod pobl mewn cymdeithas yn gweithio gyda'i gilydd er lles
cyffredin pawb; gelwir hyn yn gyfatebiaeth organig.
e Rhaid i bopeth sy'n digwydd mewn cymdeithas fod & rhesymeg elfennol
wrth ei wraidd, a honno'n ffafrio cymdeithas.
Testun

Credai nifer o ysgrifenwyr ac athronwyr cynnar fod cymdeithas fel corff anifail neu gorff
dynol. Roeddent yn unfryd fod holl rannau gwahanol y corff yn gweithio gyda'i gilydd i
greu rhywbeth cyfan. Honnent fod pawb yn gweithio gyda'i gilydd er lles cyffredinol pob
un ohonom, fel y gwna rhannau'r corff i'r organeb. Awgrymant na allwn oroesi ar ein pen
ein hunain, ond bod angen rhannau eraill cymdeithas arnom i'n cynnal.

Gelwir y farn gyffredin hon yn ddamcaniaeth consensws, gan ei bod yn seiliedig ar
gytundeb cymdeithasol.

Yr Athro Cymdeithaseg cyntaf oedd Emile Durkheim. Roedd Durkheim yn byw yn Ffrainc a
bu farw yn 1917. Dadleuai'n gryf dros y cyfatebiaeth organig oherwydd dywedai ein bod yn
rhannu gwerthoedd a normau. Honnai Durkheim "nid yw cyfan yr un peth & chyfanswm ei
rannau, ac mae ei briodweddau yn wahanol i briodweddau ei rannau cydrannol [...] nid
cyfanswm unigolion yn unig mo cymdeithas. Yn hytrach, mae'r system a gréir gan eu
cydgysylltiad yn cynrychioli realiti penodol sydd &'i nodweddion penodol ei hun”
[cyfieithiad]. Yn syml, mae gwahanol bobl mewn gwahanol swyddi, mewn termau
cymdeithasol, yr un peth 8 gwahanol organebau'r corff. Mae cymdeithas ei hun yn fwy na
chyfanswm y bobl sy'n ffurfio'r gymdeithas honno. Mae tystiolaeth ategol yn dangos y
bydd pethau sy'n digwydd i gymdeithas yn effeithio arnoch chi beth bynnag a wnewch
neu a gredwch chi (e.e. rhyfel). Mae cymdeithas yn dal i fynd pan fydd unigolion oddi
mewn iddi yn marw.

Dywedir bod rhai nodweddion yn nodweddiadol o fodau dynol. Dywedai damhegwyr
organig eu bod hefyd yn cyfateb i gyflyrau mewn cymdeithas: atgynhyrchu (drwy
gymdeithasoli), addasu (drwy herio rheolau) a chydbwysedd (gwrthwynebu newid). Mae
ffeithiau cymdeithasol: pethau sy'n bodoli y tu hwnt i'r bobl a'u creodd - e.e. ffasiwn. Mae
cymdeithas felly'n bwysicach na'r unigolion sy'n ei chreu.

Mae ffwythiannaeth yn ddamcaniaeth boblogaidd o gymdeithas yn UDA, lle mae llawer o
gymdeithasegwyr yn ffwythiannwyr. Dywedant fod cymdeithas yn seiliedig ar normau a
gwerthoedd cytdn. Dywedant mai gwaith cymdeithasegwr yw edrych ar sut mae rhannau
cymdeithas yn gweithio gyda'i gilydd er lles y gymdeithas i gyd. Cynhelir cydlyniad
cymdeithasol (glynu at ein gilydd fel glud) drwy ddefodau a gweithgareddau cytdn, er
enghraifft digwyddiadau gwladol megis Coroni ac angladdau, ymwybyddiaeth gytlin
megis darllen yr un papurau newydd neu wylio'r un rhaglenni teledu, a digwyddiadau o
bwys megis achlysuron chwaraeon sy'n dod a phobl at ei gilydd.

Cwestiynau

1. 1. Ayw pawb mewn cymdeithas yn rhannu normau a gwerthoedd?

2. 2.Yn ol ffwythiannwyr, a oes gennym ewyllys rydd?

3. 3. Sut mae ffwythiannwyr yn esbonio’r rheiny sy’'n cefnu ar gymdeithas,
megis terfysgwyr?

4. 4. A yw pobl mewn cymdeithas wir yn rhannu gwerthoedd, moesau a
normau?

Allweddeiriau

e Cyfatebiaeth organig - mae cymdeithas fel organeb fiolegol.
e Consensws - cytundeb

Sut mae ffwythiannwyr yn esbonio anghydraddoldeb?

Bwledi
e Mae pob cymdeithas yn anghyfartal. Gelwir anghydraddoldeb grwpiau
cyfan o fewn y strwythur cymdeithasol yn haenau cymdeithasol.
e Mae ffwythiannwyr yn credu bod haenau cymdeithasol yn dda i
gymdeithas.
e Mae'r bobl orau'n cael y swyddi gorau oherwydd mai nhw yw'r rhai mwyaf
dawnus a'r rhai sy'n gweithio galetaf.
e Mae pobl dlawd yn dlawd oherwydd nad ydynt yn gweithio'n ddigon
caled i gyrraedd y safleoedd gorau.
Testun

Mae'r term anghydraddoldeb cymdeithasol yn disgrifio cyflwr lle mae gan aelodau mewn
cymdeithas wahanol lefelau o gyfoeth, bri neu rym. Ceir rhyw raddau o anghydraddoldeb
cymdeithasol ym mhob cymdeithas. Pan fydd system o anghydraddoldeb cymdeithasol
wedi'i seilio ar hierarchaeth o grwpiau, mae cymdeithasegwyr yn cyfeirio ati fel haenau
cymdeithasol: strwythuro grwpiau cyfan o bobl mewn ffordd sy’'n hyrwyddo gwobrau
economaidd a grym anghyfartal mewn cymdeithas. Mae statws a bennwyd yn safle
cymdeithasol a roddir i unigolyn heb ystyried nodweddion yr unigolyn hwnnw, er
enghraifft, mae bod yn Frenhines yn statws a bennwyd, fel ag yw bod yn ferch. Ar y llaw

arall, mae statws a gyflawnwyd yn safle cymdeithasol a gyflawnir gan unigolyn yn bennaf
drwy ei ymdrechion ef neu ei hymdrechion hi ei hun. Gall hyn fod yn gadarnhaol neu'n
negyddol, felly gall unigolyn fod yn gyn garcharor neu’'n farnwr. Mae'r rhain yn statws a
gyflawnwyd.

Honna ffwythiannwyr fod anghydraddoldeb a haenau cymdeithasol yn ffwythiannol ar
gyfer cymdeithas ac yn ffynhonnell trefn gymdeithasol. Cynigiodd Davis a Moore y
ddamcaniaeth hon yn 1945. Fe'i beirniadwyd yn hallt gan Tumin, yn enwedig yn y 1970au,
am fod yn ddamcaniaeth eithafol o geidwadol, a Tumin yw eu beirniad amlycaf hyd
heddiw.

Ym marn Davis a Moore mae haenu yn system gymdeithasol sy'n siliedig ar statws neu
swydd. Prif egwyddor y ddamcaniaeth yw bod haenu yn anorfod ac yn
ddymunol/angenrheidiol. Maent yn cyfeirio at y ffaith bod pob cymdeithas wedi ei haenu.
Mae'r ddamcaniaeth yn honni ateb cwestiynau megis; sut mae pobl yn cyrraedd eu safle
cymdeithasol 'cywir’, sut mae cymell pobl i ymgymryd a'u sefyllfaoedd cymdeithasol,
unwaith i bobl gyrraedd eu safleoedd sut mae eu perswadio i gydymffurfio a disgwyliadau
y safle neu rol?

Aeth Davis a Moore yn eu blaenau i honni bod angen i gymdeithas lenwi'r swyddi pwysicaf
ac anoddaf gyda'r bobl fwyaf dawnus a gweithgar. Os oedd pob unigolyn yn cael ei dalu'r
un faint, pa bynnag waith yr oeddent yn ei wneud, byddent yn cymryd y swyddi hawsaf ac
yn ymgymryd & chyn lleied o hyfforddiant a phosib. Ni cheid unrhyw gymhelliant i
weithio'n galed nac i ddilyn cyrsiau addysgol anodd. Mae cymdeithas yn sicrhau bod y tél
gorau a'r amodau gwaith gorau yn mynd i'r rheiny sy’'n barod i neilltuo’'r amser a'r ymdrech
i weithio’'n galed i'w cael. Mae'r gwobrau sylweddol yn gweithredu fel symbyliad i'r
blynyddoedd o waith a pharatoi y mae eu hangen ar gyfer y gyrfacedd anodd a chyfrifol y
bydd rhai pobl yn eu dewis.

Cafwyd sawl beirniadaeth i'r safowynt hwn, er enghraifft, mae Kendall et al yn dweud bod
agwedd ffwythiannwyr, ar y cyfan, yn anwybyddu cwestiynau ynghylch anghydraddoldeb
strwythurol am nad yw'n ystyried y ffactorau cymdeithasol megis gwahaniaethu hiliol,
diffyg cyfleoedd gwaith, a'r cyllid annigonol y mae sawl ysgol yn ei gael sy'n gallu
cyfrannu at gynnal anghydraddoldeb mewn cymdeithas. Fodd bynnag, mae'r safbwynt
damcaniaethol hwn yn un pwerus iawn. Mae'n pwysleisio’r farn bod swyddi gyda phwer a
phwysigrwydd yn cael eu rhoi i'r rheiny sydd fwyaf dawnus. Mae'n amlwg bod y math yma
o ddamcaniaeth yn ddeniadol iawn i'r rheiny sydd a safleoedd o rym ac o gyfoeth mewn
cymdeithas. Mae'n awgrymu bod y rheiny sy'n dlawd ac yn ddiog heb dalent na
chymbhelliant i lwyddo.

Cwestiynau

1. 1. A yw'r bobl orau mewn cymdeithas bob amser yn cael y swyddi gorau?

2. 2. Ai'r bobl hynny a'r swyddi gorau yw'r bobl bwysicaf mewn cymdeithas?

3. 3. Ayw pawb mewn cymdeithas yn rhannu normau a gwerthoedd?

4, 4. Ai'r bobl sy'n cael y cyflogau mwyaf yw'r rhai mwyaf defnyddiol i
gymdeithas?

Allweddeiriau

Statws - pwysigrwydd mewn cymdeithas.

Bri - y parch a'r statws y mae eraill yn eu rhoi i chi.

Haenau cymdeithasol - haenau mewn cymdeithas.

Hierarchaeth - system lle bydd rhai pobl ar frig y gymdeithas gydag eraill
oddi tanynt.

Sut mae ffwythiannaeth wedi dylanwadu ar wleidyddiaeth?

Bwledi
e Mae'r tlawd yn aml yn cael eu beio am eu tlodi.
e Credy Dde Newydd fod y tlawd yn ddiog ac y dylid eu gorfodi i fynd allan
i weithio.
e Ychydigiawn o dystiolaeth sydd ar gael i gefnogi'r Dde Newydd, ond mae
eu syniadau’n ddylanwadol iawn.
e Mae damcaniaethau'r Dde Newydd yn boblogaidd iawn ymhlith pobl
mewn grym.
Testun

Mae sawl system gred yn awgrymu bod y tlawd wedi dwyn eu hamgylchiadau anodd ar eu
pen eu hunain. Perthyn hanes hir i'r math yma o ddamcaniaeth ym Mhrydain, er enghraifft,
dadleuai'r athronydd enwog Herbert Spencer bod tlodi'n dda i gymdeithas gan ei fod yn
annog pobl i weithio er mwyn iddynt osgoi bod yn dlawd. Dywedai bod y tlawd eu hunain
yn haeddu bod yn dlawd oherwydd eu diffyg moesau. Ystyrir bod y rheiny sy'n byw ar
fudd-daliadau heddiw yn aml yn ddiog, ac roedd y wasg yn aml yn defnyddio'r term
'sgrownjar dol' i ddisgrifio pobl oedd yn dibynnu ar fudd-daliadau yn y 1970au a 1980au.
Hyd yn oed heddiw, mae mamau sengl ifanc yn aml yn cael eu cyhuddo o ddod yn
feichiog yn fwriadol er mwyn cael cartref, er mai ychydig iawn o dystiolaeth ymchwil sydd
ar gael i gefnogi'r honiad hwn. Arweiniodd y math poblogaidd hwn o feddwl at ethol
Margaret Thatcher yn 1979, ac arweiniodd hynny wedyn at uchafiaeth meddylwyr y Dde
Newydd.

Cysylltir y safbowynt gwleidyddol ac athronyddol a elwir yn Dde Newydd &'r gwleidyddion
Margaret Thatcher yn y DU a Ronald Reagan yn UDA. Mae egwyddorion y Dde Newydd
wedi'u seilio ar y safbwyntiau damcaniaethol sy'n agos iawn at ffwythiannaeth. Cred y Dde
Newydd fod anghydraddoldeb yn anochel mewn cymdeithas. &nt ymhellach i ddadlau y
dylem gael rhyddid economaidd. Dylem brynu a gwerthu fel y mynnwn - gelwir hyn yn
rhyddfrydiaeth y farchnad. Mae'n tybio bod pobl yn gwsmeriaid, yn bobl resymegol, ac yn
bobl sy'n gwneud dewisiadau da. O'r herwydd, ceir athroniaeth o 'ddewis’, lle bydd rhieni'n
cael eu hannog i ddewis ysgolion ar gyfer eu plant neu ddewis ysbytai os ant yn sal. Yr is-
destun yw bod pobl hefyd yn 'dewis’ bod yn dlawd.

Ym Mhrydain, daeth y Dde Newydd yn gysylltiedig &8 damcaniaeth is-ddosbarth, a gefnogir
gan ysgrifenwyr megis Charles Murray a David Saunders. Mae'r ysgrifenwyr hyn, y naill a'r
llall, yn honni, yn y DU, bod y system fudd-daliadau’'n golygu bod pobl yn gwneud dewis
rhesymegol i fod yn dlawd, oherwydd ei bod hi'n haws aros gartref ar y dél na mynd i'r
gwaith. Honnant fod rhai pobl yn mynd yn eu blaen i ddatblygu diwylliant sy'n ddibynnol
ar y wladwriaeth, yn groes i werthoedd traddodiadol, yn droseddol, yn anghyfrifol ac yn
ddinistriol. Awgrymant fod pobl yn aml yn ddiog ac yn hunanol ac felly bod rhaid eu
hannog i weithio drwy wneud budd-daliadau lles mor bitw nes gwneud eu bywyd yn
anghyfforddus. Bydd pobl sy’'n byw mewn ardaloedd lle mai ychydig o bobl sy'n gweithio
yn datblygu diwylliant sy'n annog diogi. Daw pobl i arfer & dibynnu ar eraill os yw bywyd
yn cael ei wneud yn hawdd iddynt, ac mae eu hunan ewyllys a'u hunanddibyniaeth yn
mynd ar goll. Rhaid eu hannog i gymryd rheolaeth dros eu bywydau hwy eu hunain, a
hynny drwy gosbi megis drwy docio eu budd-daliadau, pe bai raid.

Mae beirniadaethau’'n cynnwys y ffordd y mae’'n anwybyddu sut y mae gan rai pobl

fynediad gwell at gyfoeth, statws a grym nag eraill felly, yn ei hanfod, mae'n anwybyddu
strwythur y gymdeithas. Nid yw'n ystyried anghydraddoldebau dosbarth, rhyw,

ethnigrwydd, oed a gallu. Arddelir safonau dwbl; disgwylir i bobl gyfoethog gael eu
gwobrwyo am eu gwaith gyda'r cymhelliant o gyflog uchel, ond dylid disgwyl i bobl dlawd
weithio er mwyn osgoi tlodi. Dylai busnesau gael y rhyddid i werthu beth bynnag a
fynnant, ond dylai teuluoedd ddilyn rheolau ymddygiad caeth. Mae'n anwybyddu
ymddygiad gwael ymhlith y cyfoethog, mae pobl dlawd yn cael eu rheoli, ond nid y
cyfoethog. Ar ben hynny, mae'n gwneud tybiaethau od am bobl, er enghraifft, eu bod yn
naturiol hunanol, a'u bod yn gwneud pethau am resymau rhesymegol yn hytrach na
rhesymau diwylliannol. O safbwynt cymdeithasegol, un o'r beirniadaethau mwyaf damniol
yw mai ychydig iawn o dystiolaeth ymchwil sydd ar gael i gefnogi'r hyn a honnir gany
Dde Newydd.

Cwestiynau

1. 1. Crynhowch egwyddorion y Dde Newydd.
2. 2. Pa feirniadaethau y gellir eu cyfeirio at y Dde Newydd?

Allweddeiriau

e Cythreulio - cael eu gwneud i ymddangos yn ddrwg iawn ac yna eu
beirniadu.

e Rhyddfrydiaeth y farchnad - dylem allu prynu a dewis byw fel y mynnwn.

e Is-ddosbarth - y rheiny sydd ar waelod eithaf cymdeithas.

e Damcaniaeth is-ddosbarth - mae'r rheiny ar waelod cymdeithas yn ddiog
ac yn dewis byw ar fudd-daliadau.

e Dibynnol ar y wladwriaeth - yn byw ar fudd-daliadau a'r wladwriaeth les
yn hytrach na mynd allan i gael swydd.

e Y Dde Newydd - safbwynt gwleidyddol sy’'n gysylltiedig & cheidwadaeth

Beth yw damcaniaeth 'ffynnu a thaenu' [trickle-down
theory']?

Bwledi

e Mae nifer o ddamcaniaethwyr y Dde Newydd yn credu y bydd gostwng
trethi'r cyfoethog yn gwneud pawb yn fwy cyfoethog.

e Gelwir y ddamcaniaeth hon yn ddamcaniaeth ffynnu a thaenu.

e Ni cheir unrhyw dystiolaeth i'w chefnogi.

e Nid yw llawer o bobl gyfoethog yn talu llawer iawn o drethi o'i gymharu
a'u hincwm, beth bynnag, gan eu bod yn cyflogi cyfreithwyr osgoi trethi
neu'n byw dramor mewn hafanau treth.

Testun

Defnyddir damcaniaeth 'ffynnu a thaenu’ weithiau mewn ffordd ddilornus i ddisgrifio
damcaniaeth sydd wedi bod yn boblogaidd ymhlith gwleidyddion y Dde Newydd ac sydd
hefyd wedi arddel safbwyntiau ffwythiannol o gymdeithas. Y gred sylfaenol yw hyn - drwy
godi llai o drethi ar y cyfoethog a busnesau, yna bydd y boblogaeth i gyd yn elwa wrthi'r
bobl gyfoethog wario eu harian a rhoi hwb i'r economi.

Y math yma o feddylfryd oedd sail polisi economaidd yn UDA dan yr Arlywydd Reagan ac
yn y DU dan Margaret Thatcher. Ceir cefnogaeth i'r math yma o feddwl yng ngwaith yr

economegydd dylanwadol, Keynes, a ddywedodd fod gostwng trethi'r cyfoethog yn hybu
buddsoddi. Mae pleidiau gwleidyddol yn galw o hyd am ostwng trethi er mwyn i bobl allu

gwario mwy o'u harian. Daeth yr alwad ddiweddaraf, ac un a ddenodd sylw helaeth am
ostwng trethi, gan David Cameron, arweinydd y Blaid Geidwadol ym mis Mai 2008. Yn y
1980au, gostyngwyd trethi ym Mhrydain mewn ffordd a fyddai'n fanteisiol i'r cyfoethog, yn
y gobaith y byddai'r rhoi hwb i'r economi. Diddymwyd nifer o drethi, megis y dreth enillion
cyfalaf, sydd ond yn berthnasol i'r bobl fwyaf cyfoethog mewn cymdeithas. Ar yr un pryd,
cynyddwyd rhai trethi a oedd yn effeithio ar bawb, ac ar y tlawd yn fwy nag eraill, o bosib.
Yn 1981, cododd Treth Ar Werth (TAW) 0 8% i 15% er mwyn talu am y gostyngiadau i dreth
y cyfoethog. Yn 1991, fe'i cynyddwyd eto i 17.5% gan lywodraeth Geidwadol John Major er
mwyn talu am doriadau yn nhreth y pen.

Yn ymarferol, mae'r bobl gyfoethog iawn yn talu trethi isel iawn o'i gymharu &'r hyn a
enillant. Mae'r TUC yn awgrymu bod y dreth y mae'r bobl gyfoethocaf un yn osgoi ei thalu
yn costio £13 biliwn y flwyddyn i drethdalwyr ym Mhrydain. Dadleuant fod hyn yn ddigon o
arian i ychwanegu cynnydd o 20 y cant at bensiynau hen bobl. Mae bylchau ym maes
cynllunio trethi yn golygu bod y bobl gyfoethocaf yn rhoi arian yn enwau eu teuluoedd
neu’'n byw dramor am ran helaeth o'r flwyddyn er mwyn osgoi talu treth. Mae gany
llywodraeth bolisiau sy'n cefnogi'r bobl gyfoethocaf un fel bo treth enillion cyfalaf wedi'i
phennu ar 18%, gyda chyfradd uchaf y dreth incwm yn 40%.

Ceir dadl o hyd ynghylch pa mor effeithiol yw'r gostyngiadau treth o ran cefnogi'r
economi. Yn sicr, bu'r gyfradd anghydraddoldeb yng nghymdeithas Prydain yn tyfu, felly
mae gostyngiad yn nhwf cydraddoldeb yn cael ei weld yn awr fel un o lwyddiannau'r
llywodraeth. Nid yw tystiolaeth economaidd yn cefnogi damcaniaethau ffynnu a thaenu,
ond maent yn parhau i fod & dylanwad sylweddol dros lunio polisi cyhoeddus.

Cwestiynau

1. 1. Esboniwch ddamcaniaeth ffynnu a thaenu.

2. 2. Beth fu effaith gostyngiadau treth ar gydraddoldeb economaidd yng
nghymdeithas Prydain?

3. 3. A ddylid gostwng trethi?

Allweddeiriau

e Damcaniaeth ffynnu a thaenu - mae hon yn awgrymu os daw'r cyfoethog
hyd yn oed yn gyfoethocach, y bydd pawb yn elwa o gynnydd mewn
gwariant.

e Treth Ar Werth - mae TAW wedi'i chynnwys ym mbhris llawer o nwyddau,
fel bod treth yn cael ei thalu ar yr hyn a brynir.

Beth yw'r Safbwynt Ffwythiannol ar ddosbarth?

Bwledi

e Mae Ffwythiannwyr yn gweld bod gwneuthuriad cymdeithasol yn creu
cystadleuaeth sy'n gwneud i bobl weithio'n galed.

e Mae'r fath wneuthuriad cymdeithasol yn galluogi'r bobl fwyaf dawnus i
gyrraedd y brig mewn cymdeithas.

e Mae gwneuthuriad cymdeithasol yn cynnig cyfleoedd a gwobrau i'r rheiny
sy'n barod i'w cymryd.

e Mae damcaniaethwyr y Dde Newydd fel Murray a Saunders wedi arddel
syniadau Ffwythiannol, ac wedi 'u datblygu.

Testun

Mae'r Ffwythiannwyr yn gweld anghydraddoldeb mewn ffordd bositif oherwydd mae'n
gwneud i bobl lai breintiedig anelu i gael yr un incwm a statws & phobl gyfoethog. Felly,
maent yn cymeradwyo bod y fath beth & dosbarthiadau yn bod oherwydd eu bod yn rhoi
hwb i ymdrech, cymhelliant a llwyddiant pobl. Mae Ffwythiannwyr yn credu’'n gryf mewn
meritocratiaeth, sy'n galluogi pobl ddawnus i godi o unrhyw ddosbarth cymdeithasol a
llenwi'r swyddi pwysicaf a mwyaf heriol mewn cymdeithas. Cred Ffwythiannwyr ei bod hi'n
briodol ac yn gyfiawn gwobrwyo pobl yn y dosbarthiadau cymdeithasol uwch oherwydd
credant eu bod yno drwy deilyngdod. Dadleuant fod gwobrwyo'r rheiny ar y brig yn
cymell y rheiny ar y gwaelod mwyfwy. Felly, mae anghydraddoldeb yn fuddiol i
gymdeithas ac mae gan ddosbarthiadau ran i'w chwarae i ddarparu’r anghydraddoldeb
hwnnw.

Mae Ffwythiannwyr yn hoffi gwerthoedd cystadleuol y gwneuthuriad cymdeithasol (class
structure). Maent wir yn credu bod cymdeithas yn agored i symudedd cymdeithasol gan
adael i'r bobl fwyaf dawnus godi i'r brig mewn cymdeithas. Mae gwneuthuriad
cymdeithasol llyfn a hyblyg yn gwobrwyo llwyddiant unigolion drwy roi incwm a statws i'r
rheiny sy'n gweithio’'n galed. Er gwaethaf anghydraddoldebau dosbarth y gwneuthuriad
cymdeithasol, mae meritocratiaeth yn cynnig y cyfle i unrhyw un godi i'r brig. Mae'n debyg
mai'r ffordd orau o fynegi syniadau ffwythiannaeth yw drwy ddiwylliant yr UDA, ble mae
bron pawb yn anelu at y 'Freuddwyd Americanaidd’. Mae Ffwythiannwyr yn gwrthod
derbyn y ddadl bod y bobl sydd ar y gwaelod yn cael eu dal yn 6l gan bethau megis tai
gwael, addysg wael a thlodi yn gyffredinol. Dadleuant nad yw'r bobl hyn yn ymdrechu’'n
ddigon caled.

Safbwynt ffwythiannol yw hwnnw sy’'n dweud bod y dosbarthiadau is yn cael eu dal yn 6l
gan eu gwerthoedd diwylliannol o ddiogi a diglemdod, yn hytrach na gwir anfanteision
gwneuthuriad cymdeithasol. Mabwysiadwyd y safbwynt yn ddiweddarach gan y Dde
Newydd. Er enghraifft, mae gwaith y damcaniaethwr Dde Newydd o'r UD, Charles Murray
yn portreadu'’r bobl ar waelod cymdeithas, y mae o'n cyfeirio atynt fel isddosbarth, fel
petaent tu allan i werthoedd diwylliannol gweddill y gymdeithas. Mae’'n eu gweld yn
cofleidio isddiwylliant arall o werthoedd gwyrol sy'n seiliedig ar fod yn amharod i weithio,
byw oddi ar y wlad, a bod ag agwedd ffatalaidd, er enghraifft, cymryd un dydd ar y tro. Er
bod ei waith yn ddylanwadol, beirniadwyd gwaith Murray am wrthod cydnabod
arwyddocad ffactorau gwneuthuriad cymdeithasol, ac am ei obsesiwn pendant gyda beio
teuluoedd mamau sengl am broblemau cymdeithas.

Ym Mhrydain, mae cyfoeswr Murray, sef Peter Saunders yn rhannu safbwynt dirmygus
tebyg o'r bobl ar waelod y gwneuthuriad cymdeithasol. Er hynny, gan fabwysiadau
safbwynt sy'n debyg i 6l-foderniaeth, mae'n gweld nad yw cymdeithas wedi'i rhannu
gymaint o ran dosbarth, ond yn fwy o ran treuliant. Mae'n galw hyn yn rhaniad treuliant
('consumption cleavage’). Dadleua bod proses o 'ail haenu cymdeithasol’ wedi digwydd,
yn rhannu'r rheiny sydd eisiau bodloni eu hanghenion treuliant drwy brynu ceir, tai, cael
addysg a gofal iechyd preifat, mewn cyferbyniad &'r rheiny sy'n dibynnu ar dai
cymdeithasol, trafnidiaeth gyhoeddus, addysg a gofal iechyd gan y wlad. Dadleua
Saunders fod rhaniad treuliant a ffordd o fyw yn torri ar draws 'hen’ linellau dosbarth, gyda
threuliant bellach yn dylanwadu ar agweddau cymdeithasol ac yn eu siapio i raddau mwy.
Er hynny, mae Rosemary Crompton yn beirniadu Saunders am honni bod dosbarth wedi
marw ar un llaw; ac am ddweud ar y llaw arall bod dosbarth galwedigaethol yn ddylanwad
pwerus ar incwm, treuliant ac agweddau gwleidyddol.

Cwestiynau

1. 1. Pam bod y Ffwythiannwyr yn gweld gwneuthuriad cymdeithasol mewn
ffordd bositif?

2. 2.Sut mae'r Ffwythiannwyr yn esbonio pam bod pobl ar waelod
cymdeithas?

3. 3. Ym mha ffyrdd mae syniadau Murray yn debyg i Ffwythiannaeth?

4. 4. Beth yw rhaniad treuliant ('consumption cleavage')?

5. 5. Pam bod Saunders yn dadlau bod proses o 'ail haenu cymdeithasol’
wedi digwydd?

Allweddeiriau

Beth yw safbwynt Marcsaidd o
anghydraddoldeb?

Beth yw'r safbwynt Marcsaidd ar gymdeithas?

Bwledi

e Mae Marcsiaeth yn poeni am y tlawd a'r di-rym.

e Mae'n honni bod gwrthdaro rhwng y cyfoethog sy'n rheoli popeth a'r
tlawd sy'n gorfod gweithio i'r cyfoethog a chael ychydig o wobr am eu
gwaith.

e Mae'r cyfoethog yn gallu cynnal eu sefylifa o rym drwy reoli'r gyfraith, yr
heddlu a ffurfiau eraill ar awdurdod.

e Mae'r cyfoethog hefyd yn rheoli'r broses o gynhyrchu syniadau am
gymdeithas drwy reoli'r cyfryngau ac addysg, fel bod pobl dlawd yn cael
eu dysgu i gredu bod cyfalafiaeth yn beth da.

Testun

Yr oedd Karl Marx (1818 - 1883) yn economegydd, yn athronydd ac yn newyddiadurwr a
aned ym Munich, ond a dreuliodd lawer 0'i oes yn Llundain, ac yno y bu farw ac yno y'i
claddwyd. Bu ei safbwyntiau yn hynod ddylanwadol ym maes cymdeithaseg, er mai go
brin y byddai wedi cydnabod y term. Yr hyn oedd yn cymell Marx oedd ei bryder am
weithwyr a oedd yn dioddef tlodi eithafol er bod cyfoeth a grym mawr o'u cwmpas ym
mhob man. Roedd yn chwyldroadwr a gredai mewn gweithio dros gymdeithas ddi-
ddosbarth.

Roedd Marcsiaeth yn rym gwleidyddol hynod o bwerus gydol dechrau'r 20fed ganrif, ond
nid oedd yn rym pwerus mewn cymdeithaseg hyd at y 1960au a'r 1970au pan ffurfiai sail yr
her i ffwythiannaeth. Roedd yn rhoi gwell cyfrif o'r rhaniadau mewn cymdeithas ar y pryd
na chymdeithaseg ffwythiannol. Marcsiaeth hefyd a sbardunodd nifer o'r syniadau a
fabwysiadwyd gan ffeministiaid yn ddiweddarach yn y 1970au.

Cyfeirir yn aml at Farcsiaeth fel damcaniaeth gwrthdaro a dyma'r pwynt lle mae'n
gwahaniaethu fwyaf oddi wrth ffwythiannaeth. Mae ffwythiannwyr yn gweld cymdeithas
fel un sy'n rhannu gwerthoedd. Gwél Marcswyr cymdeithas fel un sy'n cael ei wahanu gan
wrthdaro rhwng y grwpiau cymdeithasol, neu'r grwpiau sy'n ffurfio cymdeithas. Credai
Marx mai newid cymdeithasol yw trefn naturiol cymdeithasau. Ym mhob ffurf ar
gymdeithas, ceir y rheiny sy'n rheoli eiddo a'r rheiny sy'n gweithio iddyn nhw. Yn ein
cymdeithas ni, a alwai ef yn gyfalafol, ac sy'n seiliedig ar gynhyrchu diwydiannol neu
nwyddau, ceir dau ddosbarth sylfaenol o bobl. Y rhain yw'r bourgeoisie sy'n berchen ar
eiddo, ffatrioedd, cyfoeth, technoleg a gwybodaeth. Y rheiny sy’'n gweithio iddynt yw'r
proletariat ac nid ydynt yn berchen ar ddim heblaw eu gallu eu hunain i weithio.

Mae'r bourgeoisie yn gallu rheoli'r proletariat drwy ddau fecanwaith. Un yw'r rheolaeth

uniongyrchol drwy ddefnyddio grym, a'r llall yw'r rheolaeth anuniongyrchol dros feddyliau
pobl drwy ddefnyddio ideoleg neu syniadau. Yr ail gyfrwng rheoli, sef ideoleg, yw'r mwyaf

peryglus, gan fod pobl yn dod i dderbyn rhai syniadau penodol fel y gwir, neu'r
hunanamlwg, heb eu herio nhw o ddifrif. Yr ydym yn derbyn bod rhai pobl yn gyfoethog
ac eraill yn dlawd fel rhan o fywyd bob dydd, ac felly ychydig iawn mae pobl yn herio'r
syniad bod trachwant a hunanoldeb y cyfoethog yn dderbyniol ac yn rhywbeth y dylai'r
gweddill ohonom ei gopio.

Cwestiynau

1. 1. Esboniwch y term 'safbwynt gwrthdaro ar gymdeithas'.

2. 2.Sut mae cymdeithas gyfalafol yn cael ei threfnu?

3. 3. Sut mae pobl gyfoethog (y bourgeoisie) yn cynnal eu rheolaeth dros vy
gweithwyr (y proletariat)?

Allweddeiriau

e Esboniwch y term 'safbwynt gwrthdaro ar gymdeithas’.

e Sut mae cymdeithas gyfalafol yn cael ei threfnu?

e Sut mae pobl gyfoethog (y bourgeoisie) yn cynnal eu rheolaeth dros y
gweithwyr (y proletariat)?

Sut mae Marcswyr yn esbonio anghydraddoldeb?

Bwledi
e Ceir amrywiaeth o esboniadau Marcsaidd ynghylch anghydraddoldeb, ond
mae'r prif ffocws ar rym y cyfoethog i fanteisio ar weithwyr.
e Mae Gramsci'n awgrymu bod gweithwyr yn derbyn pwer y bourgeoisie.
e Mae Althusser yn awgrymu bod gweithwyr yn cael eu hyfforddi i dderbyn
pwer y bourgeoisie.
e Mae ffeministiaid yn defnyddio syniadau Marcsaidd a'u cymhwyso i
anghydraddoldebau rhyw.
Testun

Roedd Karl Marx yn ysgrifennwr toreithiog a newidiodd ei farn wrth i'w fywyd fynd yn ei
flaen. Ni chwblhawyd ei waith dadansoddi enwocaf, Das Kapital (sef Cyfalafiaeth) erioed.
Bu farw cyn iddo hanner ei orffen hyd yn oed. Ar ben hynny, yr oedd Marx yn ysgrifennu
am gymdeithas nad yw'n bodoli mwyach. Ysgrifennai am ddiwylliant diwedd oes Fictoria
ac mae ein diwylliant ni, o ran technoleg a chymdeithas, yn wahanol. Er bod nifer o bobl yn
gweithio o fewn fframwaith sylfaenol ei syniadau, ceir dadleuon a thrafodaethau
arwyddocaol rhwng y bobl hyn y gellir eu galw i gyd yn Farcswyr, ond eu bod yn
anghytuno ynglyn a'r manylion.

Roedd Antonio Gramsci yn newyddiadurwr ac yn wleidydd yn yr Eidal a ddioddefodd
galedi corfforol eithafol cyn iddo farw mewn carchar dan drefn unben Ffasgaidd yr Eidal,
Benito Mussolini yn 1937. Defnyddiodd Gramsci'r term hegemoni i ddisgrifio diwylliant lle
mae gwerthoedd y dosbarth sy'n rheoli yn dod yn syniadau synnwyr cyffredin diwylliant
cyfan. Mae pobl sy'n rhan o'r dosbarth gweithiol yn derbyn y syniadau hyn ac yn lle herio'r
cyfoethog, maent yn derbyn eu hawl i reoli a gwneud penderfyniadau pwysig ar ran y
gweddill ohonom. Ystyriai bod crefydd yn un o'r ffurfiau pwysicaf o reoli'r meddwl! gan ei
fod yn dysgu pobl y dylent geisio eu gwobr yn y nefoedd yn hytrach na chydraddoldeb ar
y ddaear. Dywedai hefyd, pe bai pobl yn herio'r syniadau trechol, y byddai'r wladwriaeth
yn gorfodi rheolaeth gymdeithasol gorfforol dros bobl. Mae anghydraddoldeb yn bodoli

oherwydd bod pobl yn cael eu harwain i gredu ei fod yn anochel, ond unwaith y gwél pobl
drwy hyn, yna mae'n bodoli oherwydd y bydd y wladwriaeth yn gorfodi ei grym ar bobl.

Roedd Louis Althusser yn athronydd a Marcsydd o Ffrainc. Credai fod unigolion yn cael eu
hyfforddi i ddod yn rhan o'r wladwriaeth gyfalafol. Mae hyfforddiant sylweddol yn rhan o'r
broses syml o ddysgu rolau, felly mae cyfreithwyr yn cael eu hyfforddi fel rhan o strwythur
gwleidyddol y wladwriaeth. Honnai Althusser fod cyfres o sefydliadau’n bodoli yn ein
cymdeithas gyda'r nod o'n hyfforddi i dderbyn syniadau cyfalafiaeth. Dynododd vy
sefydliadau hyn, megis y teulu, y cyfryngau, y system addysg a chrefydd, yn rhan o'r
Cyfarpar Gwladwriaeth Ideolegol [Ideological State Apparatus]. Eu pwrpas yw gweithio
gyda'i gilydd i greu dinasyddion ufudd. Nododd Althusser hefyd swyddogaeth Cyfarpar
Gwladwriaeth Ormesol [Repressive State Apparatus]. Y rhain yw'r sefydliadau sy'n gorfodi
trefn, megis y system gyfiawnder, yr heddlu, y gyfraith a'r fyddin. Mae anghydraddoldeb
yn bodoli oherwydd bod y wladwriaeth yn hyfforddi pobl i dderbyn y syniadau sy'n eu
gwneud yn gaethweision i'r system.

Roedd Marx yn dad rhyddfrydig a ganiataodd i'w ferched gael addysg dda pan nad oedd
hynny'n gyffredin. Yr oedd yn cydnabod anghydraddoldeb rhyw, ond credai mai'r ateb
oedd rhoi terfyn ar bob math o anghydraddoldeb ac y byddai cydraddoldeb rhyw wedyn
yn dilyn yn naturiol o gael cymdeithas well. Mae ffeministiaid wedi cymryd syniadau
Marcsaidd a'u datblygu'n ddadansoddiad sy'n pennu bod anghydraddoldebau rhyw yr un
mor arwyddocaol ag anghydraddoldeb dosbarth, os nad yn fwy felly. Mae ffeministiaid
Marcsaidd wedi dadlau y dylent gefnogi'r frwydr yn erbyn cyfalafiaeth, ond mae eu gwaith
wedi canolbwyntio ar edrych ar ré6l merched yn y mudiad Undebau Llafur a gweithio ar
faterion yn ymwneud a dosbarth. Cred ffeministiaid bod anghydraddoldeb yn bodoli
oherwydd bod dynion yn gormesu merched lawn gymaint ag oherwydd bod y cyfoethog
yn gormesu'r tlawd.

Cwestiynau

1. 1. Pamy ceir anghytuno o fewn meddylfryd Marcsaidd ynghylch achos
anghydraddoldeb?

2. 2.Beth sy'n gyffredin i bob Marcsydd wrth feddwl am anghydraddoldeb?

3. 3.l baraddau yr ydym yn derbyn syniadau'r pwerus heb eu herio?

Allweddeiriau

e Hegemoni - uchafiaeth un grwp cymdeithasol dros un arall. Mae hefyd yn
awgrymu bod y grwp cymdeithasol israddol yn cydsynio i'r uchafiaeth.

e Cyfarpar gwladwriaeth ideolegol - mae pobl yn cael eu hyfforddi i
dderbyn cyfalafiaeth drwy brosesau teulu ac addysg.

e Cyfarpar gwladwriaeth ormesol - mae pobl yn cael eu gormesu gan bwer
grym i dderbyn cyfalafiaeth.

Sut mae Marcsiaeth wedi dylanwadu ar wleidyddiaeth ym
Mhrydain?

Bwledi

e Mae'r Blaid Lafur, yn draddodiadol, yn gysylltiedig & sosialaeth. Bu rhai
llywodraethau'n fwy radical nag eraill.

e Llwyddodd llywodraethau Llafur cryf yn y 1940au a'r 1960au i lunio rhai
deddfwriaethau sosialaidd radical.

e Tynnwyd llawer o'r ddeddfwriaeth hon yn ddarnau gan lywodraeth
geidwadol y Dde Newydd yn y 1980au.

e Nid yw Llywodraeth Llafur Newydd 1997 wedi gallu arafu twf
anghydraddoldeb ym Mhrydain, er iddi dargedu rhai o'r bobl dlotaf un.

Testun

Cafwyd traddodiad hir o sosialaeth ym Mhrydain. Mae'n tarddu ers cyn gwaith Karl Marx.
Fodd bynnag, ceir elfennau tebyg iawn rhwng y ddwy set o syniadau. Y prif wahaniaeth
yw bod sosialaeth yn agenda ar gyfer gweithredu gwleidyddol, tra bo Marcsiaeth, ar y
cyfan, yn cael ei ystyried yn ddamcaniaeth i esbonio cymdeithas a chydberthnasau
cymdeithasol. Cred sosialwyr fod cyfalafiaeth yn creu anghyfartaledd; mae'n crynhoi'r holl
rym a chyfoeth yn nwylo ychydig iawn o bobl. Y rhain yw'r oligarchiaeth. Mae sosialwyr yn
dadlau bod angen i ni gydweithio dros gymdeithas deg lle ceir mynediad cyfartal at
gyfoeth a grym. Fel y ceir dadlau o fewn y traddodiad Marcsaidd, ceir dadlau o fewn y
traddodiad sosialaidd ynghylch sut y gellir sicrhau cydraddoldeb i bobl gyffredin.

Yn draddodiadol, bu'r blaid Lafur yn gysylltiedig & pholisiau sosialaidd. Yn 1945, etholwyd
y Blaid Lafur i rym dan arweinyddiaeth Clement Attlee. Roedd ganddi agenda a pholisiau
sosialaidd cadarn a fyddai'n newid natur gwladwriaeth Prydain. Roedd hon yn
fuddugoliaeth boblogaidd, er gwaetha'r ffaith bod Clement Attlee yn sefyll yn erbyn yr
arweinydd rhyfel pwerus, Winston Churchill, sef y Prif Weinidog Ceidwadol. Aeth y
llywodraeth, dan Attlee, ati i lunio deddfwriaeth i sefydlu Gwladwriaeth Les addysg,
systemau budd-daliadau, y Gwasanaeth lechyd, pensiynau a thaliadau diweithdra. Aeth ati
hefyd i wladoli nifer o ddiwydiannau a oedd yn cael trafferth ymdopi, er mwyn gwarchod
swyddi a gwella amodau gwaith gweithwyr: pyllau glo, cwmniau nwy, gweithfeydd dur,
ffonau, trafnidiaeth a thrydan. Yn llai poblogaidd, goruchwyliodd y broses o roi'r
Ymerodraeth Brydeinig yn 6l i'r boblogaeth a oedd wirioneddol yn byw yn y gwledydd
hyn. Yn etholiad 1950, gostyngodd mwyafrif y Blaid Lafur, a chafodd ei threchu yn 1951.

Y llywodraeth Lafur ddylanwadol nesaf oedd un Harold Wilson, ddechrau’r 1960au. Bu'r
llywodraeth hon yn gyfrifol am nifer o bolisiau cymdeithasol megis cyfreithloni
gwrywagydiaeth, erthylu a diddymu'r gosb eithaf. Ymgyrchodd dros ysgolion cyfun, yn
ogystal a sefydlu'r Brifysgol Agored.

Yn 1979, etholwyd llywodraeth geidwadol radicalaidd. Arweinydd hon oedd Margaret
Thatcher, a thynnwyd llawer o bolisi Rhyddfrydol llywodraeth Attlee yn ddarnau.
Gwerthwyd y diwydiannau a redid gan y wladwriaeth a chollodd lawer o bobl a gyflogid
yn y diwydiannau hynny eu swyddi. Bu streic y glowyr ddechrau’r 1980au yn frwydr
chwerw a arweiniodd at dranc y diwydiant glo yng Nghymru. Gwariwyd y cyfoeth a
gréwyd gan y llywodraeth ar ad-daliadau treth i bobl gyfoethog, gan gredu y byddai
hynny'n adfywio’r economi. Yn 1997, ail etholwyd y Blaid Lafur mewn buddugoliaeth
ysgubol i Tony Blair. Roedd llawer o bobl yn credu y byddai hyn yn ddiwedd ar bolisiau'r
Dde Newydd, ond mewn realiti, ychydig iawn a newidiodd a chariwyd llawer o bolisiau'r
llywodraeth geidwadol flaenorol drosodd i'r llywodraeth newydd. Er bod y cynnydd
eithafol mewn anghydraddoldeb a welwyd ym mlynyddoedd cynnar llywodraeth Mrs
Thatcher wedi arafu, mae anghydraddoldeb yn dal i gynyddu’'n araf bach.

Cwestiynau

1. 1. Crynhowch egwyddorion sosialaeth.

2. 2. Pa feirniadaethau y gellir eu cyfeirio at feddylfryd sosialaidd?

3. 3. Awgrymwch resymau pam fod polisi sosialaidd weithiau'n
amhoblogaidd ymysg pobl.

Allweddeiriau

e Oligarchiaeth - yr ychydig iawn o bobl sy'n berchen ar ein cymdeithas ac
sy'n ei rheoli.

e Sosialaeth - system cred wleidyddol sy’'n dadlau dros gymdeithas deg a
chyfiawn.

e Marcsiaeth - dadansoddiad o gymdeithas sy'n dadlau bod cymdeithas yn
gweithio er budd y cyfoethog.

e Radical - eithafol eu safbwyntiau.

e Gwladwriaeth les - y system iechyd, addysg a'r budd-daliadau sy'n
cefnogi pobl sydd & phroblemau cymdeithasol neu iechyd.

e Gwladoli - y wladwriaeth yn berchen ar ddiwydiannau gwladol.

Beth oedd polisiau cydraddoldeb Llafur Newydd?

Bwledi

e Yn draddodiadol, credai'r Blaid Lafur mai dyletswydd y wladwriaeth yw
edrych ar 6l y bobl wan.

e Nid yw polisi Llafur Newydd yn ymwneud ag edrych ar &l pobl, ond yn
hytrach eu hannog i edrych ar 6l eu hunain a rhoi hawliau cyfreithiol
iddynt.

e Mae'n targedu arian at grwpiau penodol o bobl sy'n dlawd.

e Dadleua rhai cymdeithasegwyr ei bod yn creu system gwladwriaeth dwy
haen ar gyfer pobl dlawd.

Testun

Mae'r Blaid Lafur wedi datblygu'r hyn a elwir yr Agenda Parch. Dywedant, ' Ein
gweledigaeth yw cymdeithas gyfartal, gynhwysol lle ceir cyfle i bob dinesydd beth bynnag
y bo ei ryw, anabledd, cyfeiriadedd rhywiol, oed, hil, crefydd neu gred." Y gair pwysig yn
eu brawddeg yw cyfle. Ni cheir unrhyw honiad y bydd yr anghydraddoldeb cyfoeth sy'n
bodoli yn ein cymdeithas yn cael ei unioni, oherwydd nid yw'r Blaid Lafur yn ystyried
anghydraddoldeb cyfoeth yn fater perthnasol. Dywedodd Tony Blaid, ar raglen Newsnight
yn 2001, (cyfieithiad), "Y pwynt allweddol yw nid .. y bwilch rhwng ... y sawl sy’'n ennill y
mwyaf o arian yn y wlad a'r sawl sy'n ennill y lleiaf... Nid y pwynt yw ... a yw'r person
cyfoethocaf un yn cael ei hun yn dod yn gyfoethocach. Y pwynt yw a yw'r person tlotaf yn
cael y cyfle nad yw'n ei gael fel arall....". Fodd bynnag, mae Llafur Newydd yn ystyried bod
tlodi yn broblem y mae angen i'r llywodraeth roi sylw iddi, ac maent wedi targedu rhai
grwpiau ar gyfer ystyriaeth arbennig; mae dileu tlodi plant yn un targed o'r fath.

Mae enghreifftiau o ddeddfwriaeth Llafur Newydd yn cynnwys cyflwyno'r Isafswm Cyflog
Cenedlaethol. Fel y nodant, mae dau draean o'r buddiolwyr yn ferched. Cred y Blaid Lafur
fod y gyfraith hon wedi cyfrannu at leihau'r bwich tal. Créwyd Comisiwn Cydraddoldeb a
Hawliau Dynol newydd drwy gyfuno nifer o wahanol adrannau'r llywodraeth a oedd yn
ymdrin & materion yn ymwneud a hawliau: y Comisiwn Cydraddoldeb Hiliol, er enghraifft.
Aeth yr asiantaeth newydd hon i'r afael & gwahaniaethu ar sail anabledd a cheir cyfreithiau
caeth yn awr i hyrwyddo mynediad i adeiladau cyhoeddus a gwarchod hawliau pobl anabl.
Rhoddodd y Blaid Lafur hawl i wrywgydwyr gael partneriaethau sifil sy'n rhoi
cydnabyddiaeth gyfreithiol i gyplau o'r un rhyw er mwyn iddynt gael yr un hawliau i
etifeddiaeth, pensiwn a pherthynas agosaf & chyplau priod. Mae'n anodd dweud pa mor
effeithiol y bu hyn i gyd. Yn sicr, creodd hinsawdd gymdeithasol lle mae'n rhaid i hawliau
grwpiau penodol o bobl gael lle blaenllaw o ran cynllunio a darparu.

© CBAC / WIEC 2015



Caffael diwylliant

Aeth y Blaid Lafur ati hefyd i hyrwyddo polisiau a elwir yn "O Fudd-dal i Waith". Bwriad y
polisiau hyn yw annog pobl i dderbyn gwaith sydd ar gael. Mae budd-daliadau yn aml yn
cael eu torri, ac nid ydynt yn cynyddu mor gyflym ag incwm cyfartalog. Ar ben hynny, mae
amodau ynghlwm wrth nifer o fudd-daliadau, felly os nad yw pobl ifanc yn gwneud
hyfforddiant a gwaith tymor byr, byddant yn colli incwm. Hefyd, torrwyd trethi ar incymau
isel iawn, felly mae cyflogwyr yn dal i allu talu cyflogau sal.

Barn draddodiadol y Blaid Lafur oedd bod gan y wladwriaeth ddyletswydd i edrych ar 6l
yr unigolion gwannaf. Arweiniodd hyn at gyfeiriad polisi lle mae'r wladwriaeth yn cefnogi'r
bobl hynny sy'n gallu neu sy'n fodlon darparu drostynt hwy eu hunain. Rhaid i'r bobl fwyaf
bregus brofi eu hangen drwy brofion cymhwyso. Mae prosiectau lles a budd-daliadau yn
cael eu targedu at feysydd problemus. Er enghraifft, mae darparu gofal plant yn cael ei
hyrwyddo er mwyn denu merched yn &l i'r gweithlu. Fodd bynnag, bydd teuluoedd
difreintiedig yn cael cynnig dosbarthiadau sy'n dysgu sgiliau magu plant i rieni. Honnir y
bydd dosbarthiadau o'r fath yn rhoi i blant y sgiliau a'r profiad y mae eu hangen arnynt i
Ilwyddo mewn addysg orfodol.

Dadleuir y gall y polisiau hyn fod yn effeithiol mewn rhai rhannau o'r wlad, ond ceir
rhannau helaeth o'r DU lle nad yw'n hawdd i bobl gael gwaith. Ymddengys bod nifer o
bolisiau Llafur Newydd yn bodoli er mwyn cadw nifer y bobl sy'n hawlio budd-daliadau yn
isel er mwyn cadw bil y trethdalwr mor fach & phosib. Honna Stuart Hall, y
cymdeithasegwr a'r meddyliwr Marcsaidd enwog, bod hyn yn arwain at gymdeithas ddwy
haen, lle mae gan rai pobl fynediad hwylus at nwyddau a gwasanaethau, tra bo eraill wedi
eu dal mewn tlodi nad oes dianc rhagddo. Honna, wrth i bobl fwy cyfoethog gefnu ar y
wladwriaeth les, y daw yn wasanaeth ail ddosbarth a fydd ond yn cael ei ddefnyddio gan
bobl dlawd iawn.

Cwestiynau

1. 1. Beth yw polisi Llafur Newydd ar anghydraddoldeb?

2. 2.Sut mae Llafur Newydd wedi ceisio datrys materion yn ymwneud &
thlodi yny DU?

3. 3. Aidyletswydd y wladwriaeth yw edrych ar 6l y bobl wannaf a thlotaf?

4, 4. A oes gan bolisiau cydraddoldeb Llafur Newydd fwriadau Marcsaidd?

Allweddeiriau

e Agenda Parch - polisi Llafur Newydd sy'n caniatdu i bobl gael hawliau
cyfartal.

e Budd-daliadau wedi'u targedu - arian yn cael ei gyfeirio at bobl a
phroblemau penodol.

e Cyfeiriadedd rhywiol - y rhyw/gender sy'n atyniadol i chi.

Beth yw'r safbwynt Marcsaidd ar ddosbarth?

Bwledi

e Mae Marcswyr yn gweld sail dosbarth yn berthynol i'r modd cynhyrchu.

e Y dosbarth cryfaf sydd berchen ar y modd cynhyrchu, ac nid yw'r
dosbarth israddol yn berchen ar ddim ac maent yn gweithio i'r dosbarth
llywodraethol.

e Mae Marcswyr yn cymryd y safowynt deubegynol o ddau ddosbarth, sef
na fydd eu buddiannau byth yn cyd-fynd &'i gilydd.

e Yny pendraw, bydd gwrthdaro rhwng buddiannau yn gyrru newid
cymdeithasol, ond gall y newid hwn gael ei arafu gan ymwybyddiaeth ffug
o'r ffaith eu bod yn cael eu hecsbloetio (ymwybyddiaeth o ddosbarth).

Testun

Mae Marcswyr, yn fwy na neb arall, yn arddel y syniad o ddosbarth cymdeithasol. Diwedd
y 9an i Karl Marx yw bod pob cymdeithas (ac eithrio helwyr/casglwyr cyntefig) wedi'i
rhannu ar hyd llinellau dosbarth. Yn hytrach na diffinio dosbarth gyda galwedigaeth,
defnyddiodd Marx ddiffiniad economaidd yn seiliedig ar berthynas pobl &'r modd
cynhyrchu. Yn 6l Marx, dim ond dau ddosbarth sydd. Mae'r dosbarth cryfaf yn berchen ar
y modd cynhyrchu (ffatrioedd, mwynfeydd, melinau ac ati), a'r dosbarth israddol yn
berchen ar bwer llafur yn unig. Gelwir hyn yn olwg dwy ran ar gymdeithas.

Mae'r ddau ddosbarth hyn yn ddibynnol ar ei gilydd. Nid yw eu buddiannau byth yn cyd-
fynd &'i gilydd, ond yn hytrach yn gwrthdaro a'i gilydd: mae'r dosbarth cryfaf yn elwa o
gymdeithas yn aros fel y mae, ac mae'r dosbarth israddol yn elwa o newid fel nad yw'n
cael ei ormesu rhagor. Mewn cyfalafiaeth, y ddau ddosbarth hyn yw'r bourgeoisie a'r
proletariat. Oherwydd bod y dosbarth bourgeoisie cryf yn manteisio ar y proletariat, mae
gwrthdaro yn siwr o ddigwydd rhyngddynt, er nad yw hyn wastad yn cael ei gydnabod;
mae hyn yn arwain at gyflwr o ymwybyddiaeth ffug.

Mae ymwybyddiaeth ffug (o ddosbarth) yn digwydd oherwydd bod pwer economaidd yn
arwain at bwer gwleidyddol a chymdeithasol. Y dosbarth economaidd cryf hefyd yw'r
dosbarth llywodraethol sy'n siapio cymdeithas drwy ddatblygu syniadau (ideoleg
fourgeois) drwy addysg, gwleidyddiaeth ac yn arbennig y cyfryngau sy’'n adlewyrchu eu
buddiannau. Drwy gymdeithasoli, ideoleg a rheolaeth gymdeithasol, mae'r dosbarth
llywodraethol yn cael ei fewnoli a'i dderbyn gan bobl gyffredin ac yn eu hamddifadu rhag
cael ymwybyddiaeth o'u gwir ddosbarth fel grwp sy'n cael ei ecsbloetio.

Rhagdybiodd Marx yn gywir y byddai'r werin, sef etifeddiaeth yr hen system ffiwdal, yn
crebachu ac yn llai perthnasol i wrthdaro canolog y drefn gyfalafol. Dywedai y byddai'r
cyfoethog yn mynd yn gyfoethocach wrth i'r tlawd fynd yn dlotach. Gelwir hyn yn
bolareiddiad wrth i'r ddau ddosbarth symud i ffwrdd o'i gilydd o ran pwer a chyfoeth. Er
hynny, y diffyg mwyaf yn ei ddadansoddiad yw ei fod wedi methu rhagweld twf y
dosbarth canol.

Byddai Marcswyr Traddodiadol yn dadlau bod y dosbarthiadau canol, yn economaidd, yn
gaethweision cyflog, yn gwerthu'u llafur i'r dosbarth bourgeois cyfalafol; nid ydynt yn
ddim gwahanol i unrhyw aelod arall o'r proletariat. Er hynny, byddai cymdeithasegwyr
Weberaidd yn dadlau bod gwahaniaeth allweddol mewn statws rhwng gweithwyr
dosbarth canol mewn swyddi rheoli a swyddi proffesiynol, a gweithwyr llaw y dosbarth
gweithiol. Mae cymdeithasegwyr wedi ysgrifennu mewn dyfnder am wahaniaethau
diwylliannol rhwng y dosbarthiadau cymdeithasol o ran gwerthoedd, agweddau ac
ymddygiad. Mae'r math hyn o wahaniaethau yn academaidd gan mwyaf i Farcswyr sy'n
pwysleisio sail berthynol dosbarth.

Beirniadwyd y safbwynt Marcsaidd am roi gormod o bwyslais ar ei 'ymwybyddiaeth o
ddosbarth’ berthynol i'r modd cynhyrchu. Er hynny, roedd hyd yn oed Marx ei hun yn
cydnabod hyn gyda'r syniad o 'ymwybyddiaeth ffug'. Mae eraill wedi beirniadu golwg dwy
ran (deubarthol) Marx o gymdeithas am fod yn rhy syml ac am anwybyddu'r ffaith bod
realiti yn llawer mwy cymhleth. Nid yw datblygiad cyfalafiaeth wedi cadarnhau'r darlun
hwn o bolareiddiad a hollti, ond yn hytrach dosbarthiadau yn is rannu ac yn gwahanu yn yr
unfed ganrif ar hugain (dryllio ac amrywio) a ragdybiai Max Weber. Mae 6l-fodernwyr yn
mynd hyd yn oed ymhellach, gan siarad am farwolaeth dosbarth yn gyfan gwbl fel

rhywbeth ystyrlon. Yn olaf, mae Ffeministiaid wedi beirniadu Marx am fod yn 'malestream’,
gan weld ecsbloetio dosbarth fel y mater allweddol sy'n anwybyddu mathau eraill o
ecsbloetio, fel rhyw, hil.

Cwestiynau

1. 1. Beth a olygir drwy ddweud fod gan Farcswyr safbwynt perthynol ar
ddosbarth?

2. 2. Pam na all buddiannau'r ddau ddosbarth cymdeithasol byth fod yr un
fath &'i gilydd?

3. 3. Sut mae ymwybyddiaeth ffug yn cael ei hybu mewn cymdeithas?

4, 4. Ai aelodau o'r proletariat sy'n cael eu talu’'n dda yn unig yw'r dosbarth
canol, ynteu a oes gwahaniaethau arwyddocaol rhyngddynt &'r dosbarth
gweithiol?

Allweddeiriau

Beth yw'r Modelau Neo-farcsaidd o Ddosbarth?

Bwledi
e Mae neo-Farcswyr wedi rhoi sylw i rai o'r beirniadaethau ar y safbwynt
Marcsaidd traddodiadol ar ddosbarth.
e Maent yn gweld y dosbarth canol 'yn y canol’ rhwng y bourgeoisie a'r
proletariat
e Mae Wright yn adnabod pedwar 'lleoliad dosbarth sy’'n gwrthdaro'.
e Mae gan waith Wright elfennau sy’'n Weberaidd ac yn Neo-Farcsaidd.
Testun

Rhagdybiai Marx y byddai cyfalafiaeth yn cael ei dymchwel wrth i'r gweithwyr wrthryfela
yn erbyn eu meistri a chreu cymdeithas ddi-ddosbarth. Credai y byddai hyn yn digwydd
yn ystod ei oes, neu yn fuan ar 6l iddo farw. Yn amlwg, nid yw hyn wedi digwydd, ac yn
sicr ddim ym Mhrydain neu'r Almaen ble credai Marx y byddai'r gwrthryfel yn erbyn
cyfalafiaeth yn dechrau. Mae hyn yn rhoi problem i lawer sy'n derbyn dadansoddiadau
Marx o gymdeithas. Mae gofyn iddynt egluro pam nad yw'r gwrthryfel a ragdybiai Marx
wedi digwydd eto. Golyga hyn eu bod wedi addasu a datblygu syniadau Marx i egluro pam
bod ei ragdybiaethau yn anghywir. Neo-Farcsaeth yw'r ffurfiau hyn o Farcsaeth, sydd
wedi'u haddasu.

Er bod llawer yn cytuno bod model deubarthol Marx o gymdeithas dau ddosbarth yn
ddisgrifiad gweddol gywir o gyfalafiaeth yn y bedwaredd ganrif ar bymtheg yr oedd o'n
byw ynddi, mae'r model yn rhy syml ar gyfer y gyfalafiaeth gymhleth yr ydym ni'n byw
ynddi heddiw. Mae hyd yn oed rhaid Neo-Farcswyr fel Harry Braverman ac Erik Wright,
wedi cydnabod bod gweithwyr coler wen statws uchel yn ddosbarth yn y canol, gyda
nodweddion yn gyffredin &'r bourgeoisie a'r proletariat.

Datblygodd Braverman ddosbarthiad o ddosbarth cymdeithasol yn y 1970au y teimlai
oedd yn adlewyrchu cymdeithas gyfoes yn America. Yn gyntaf, gwahaniaethai rhwng y
bourgeoisie ar raddfa fawr a'r bourgeoisie ar raddfa fach, ond yn fwy arwyddocaol byth
oedd y ffaith ei fod wedi cydnabod bod galwedigaethau dosbarth canol uwch yn
ddosbarth yn y canol rhwng y bourgeoisie a'r proletariat. Mae ei fodel o ddosbarth yn
debyg i driongl, gyda'r bourgeoisie ar ben y triongl, a rheolwyr a thechnegwyr yn ffurfio

grwp yn y canol rhwng y dosbarthiadau cyfalafol, a'r gwir ddosbarth gweithiol ar waelod y
triongl.

Mae Erik Olin Wright, yn dechrau gyda'r safbwynt Marcsaidd clasurol bod dau ddosbarth
pegynol mewn cymdeithas: y bourgeoisie (dosbarth uchaf) a'r proletariat (dosbarth
gweithiol). Er hynny, mae Wright yn cydnabod 'lleoliadau dosbarth sy'n gwrthdaro' nad
ydynt yn ffitio'n daclus yn narlun deubarthol Marx o ddosbarth. Gwelai fod pedwar lleoliad
dosbarth sy'n gwrthdaro: rheolwyr a goruchwylwyr, perchnogion busnesau bach, pobl
hunan gyflogedig (petite bourgeoisie) a gweithwyr rhannol annibynnol.

Mae gan reolwyr a goruchwylwyr rai pethau yn gyffredin a'r bourgeoisie oherwydd eu bod
yn gyfrifol am reoli'r gweithlu mewn ffordd sy'n cynyddu'r adenillion ar gyfalaf, ond eto ar
yr un pryd, maent yn cael eu cyflogi, maent yn gaethweision cyflog, a chymerir mantais
ohonynt. Nid oes gan bobl hunan gyflogedig statws caethweision cyflog ond gall y
dosbarth cyfalafol (bourgeoisie) gymryd mantais ohonynt. Gellir edrych ar gyflogwyr bach
fel cyfalafwyr bach sy'n manteisio ar y gweithwyr a gyflogant, ond fel y dadleuai Wright,
maent hwythau hefyd yn dal lleoliad dosbarth sy’'n gwrthdaro, oherwydd eu bod yn
agored i bwer cyfalafwyr mwy. Yn olaf, mae gweithwyr rhannol annibynnol, megis
darlithwyr prifysgol sydd & chryn reolaeth dros eu gweithgareddau gwaith, megis pryd a
sut y gwnant eu hymchwil, yn cael eu cynnwys oherwydd bod eu lleoliad dosbarth o fewn
y ddau fodd cynhyrchu ar yr un pryd.

Er bod Wright yn Neo-Farcsydd, mae rhai wedi dweud bod ei ddadansoddiad o leoliadau
dosbarth sy'n gwrthdaro yn theori o ddominyddu (sy'n ymwneud fwy & Weberiaeth) yn
hytrach na theori Farcsaidd o ecsbloetiaeth. Ymatebodd Wright gyda model diwygiedig o
ddosbarth oedd yn rhoi ecsbloetiaeth yn y canol eto. Er hynny, gyda'r model hwn mae o'n
dal eisiau symud tu hwnt i safbwynt deubarthol Marx o ddosbarth. Mwy nag erioed,
dadleuai fod angen 'mynd i'r afael & phroblem y dosbarthiadau canol’ drwy adnabod
llecliadau dosbarthiadau sy'n gwrthdaro.

Dadleuai Wright y gall lleoliad dosbarth pobl drwy'r gwneuthuriad cymdeithasol fod yn
llyfn dros amser. Yn yr un modd, dadleuai, oherwydd bod pobl yn yr un lleoliad dosbarth,
nad ydynt yn cael yr un profiad o'r byd efallai. Er enghraifft, mae gweithiwr clerigol
benywaidd 55 oed, heb obaith o gael dyrchafiad, mewn sefyllfa dosbarth gwahanol iawn i
weithiwr clerigol gwrywaidd 22 oed sydd ar y ris gyntaf mewn gyrfa reolaethol. Mae gan
fodel Wright elfennau sy'n gyffredin & dadansoddiad Weberaidd - mae ei gysyniad o
sefyllfa farchnad yn rhoi ystyriaeth i sefyllfa bresennol yn ogystal & rhagolygon dyrchafiad
hefyd.

Mae gwaith y Neo-Farcswyr Braverman a Wright wedi mynd yn bell i roi sylw i
feirniadaethau ar y safbwynt Marcsaidd traddodiadol ar ddosbarth drwy gydnabod lleoliad
anghyson a chanolog y dosbarthiadau canol. Hefyd, mae eu dadansoddiad Neo-Farcsaidd
o ddosbarth ac ecsbloetiaeth yn llwyddo i ymdrin & llawer o agweddau ar gyfalafiaeth
gyfoes. Er gwaethaf y safbwynt 6l-fodern bod dosbarth wedi marw, mae rhaniadau
gwleidyddol yn aml yn adlewyrchu rhaniadau mewn dosbarth. Gall effaith globaleiddio ar
gyflogaeth ddomestig arwain at y di-sgilio a'r tlodi a ragwelai Marx.

Cwestiynau

1. 1. Sut ellir gweld y dosbarth canol fel dosbarth sydd yn y canol?
2. 2.Beth oedd Wright yn ei olygu gyda 'lleoliad dosbarth sy'n gwrthdaro'?
3. 3. Ym mha ffyrdd all gwaith Wright fod yn debyg i Weber?

Allweddeiriau

Beth yw damcaniaethau beirniadol o
anghydraddoldeb?

Beth yw damcaniaeth feirniadol o gymdeithas?

Bwledi

e Mae Damcaniaeth Feirniadol yn cyfeirio at ysgrifennu mewn traddodiad
Marcsaidd.

e Mae damcaniaethau beirniadol yn cyfeirio at unrhyw fathau o ysgrifennu
sy'n herio ffyrdd traddodiadol o feddwl.

e Mae damcaniaethwyr beirniadol yn tueddu i ddefnyddio dulliau sy’'n herio
meddwl traddodiadol am brosesau ymchwil ac felly gallant ofyn i atebwyr
gynllunio’r broses ymchwilio eu hunain.

Testun

Term technegol yw "Damcaniaeth Feirniadol” am fath o feddwl sy'n gysylltiedig ag
ysgrifenwyr o'r Almaen mewn traddodiad Marcsaidd. Nod Damcaniaeth Feirniadol (&
phriflythrennau) yw rhyddfreinio neu ryddhau pobl rhag ideoleg cyfalafiaeth. Mae'n
seiliedig ar syniad a gyflwynwyd gan Karl Marx ei hun, a ysgrifennodd un tro, "Dim ond
dehongli'r byd mewn rhai ffyrdd y mae athronwyr wedi'i wneud; y pwynt yw ei newid”

Fodd bynnag, mae "damcaniaethau beirniadol” (heb briflythrennau) yn cyfeirio at
amrywiaeth o symudiadau cymdeithasol sy'n nodi sut mae pobl yn cael eu goruchafu ac
sydd wedyn yn ceisio disgrifio'r goruchafu hwnnw a mynd i'r afael ag ef. Mae damcaniaeth
feirniadol yn sail i ymchwil, ac mae'n ceisio herio ffyrdd nodweddiadol a thraddodiadol
pobl o feddwl. Mae unrhyw ymagwedd athroniaethol neu ymchwil sydd &'r nod o hybu
ymwybyddiaeth pobl am broses gymdeithasol a'i herio wedyn, yn cael ei galw'n
ddamcaniaeth feirniadol. Mae’'n ymwneud & deall y rheolau sy'n pennu sut mae pobl yn
byw, a sut mae pobl yn dod i ffurfio ymdeimlad o hunaniaeth a phrofiad. Defnyddir y term
hwn i fynd i'r afael 8 meddwl! diweddar sy'n gysylltiedig & rhyw, hil a rhywioldeb yn
benodol.

Nid oes unrhyw un ddamcaniaeth feirniadol. Defnyddir y term i ddisgrifio ymagwedd at
astudio ac mae'n defnyddio syniadau o feysydd amrywiol fel hanes, beirniadaeth lenyddol,
astudio ffilm, a gwleidyddiaeth yn ogystal &'r gwyddorau cymdeithasol. Mae
damcaniaethau beirniadol yn herio ymagweddau traddodiadol at ymchwil hefyd, ac yn
myfyrio ynghylch ei ddiben a'i werth. Gall dulliau ymchwil sy'n seiliedig ar ddamcaniaethau
beirniadol annog cyfranogwyr i gynnwys eu hunain wrth gynllunio’r broses ymchwilio

Cwestiynau

1. 1. Beth yw'r gwahaniaeth rhwng Damcaniaeth Feirniadol a damcaniaethau
beirniadol?

2. 2.Beth yw'r tebygrwydd rhwng Damcaniaeth Feirniadol a damcaniaethau
beirniadol?

Allweddeiriau

e Damcaniaeth Feirniadol - symudiad athroniaethol Marcsaidd sy'n
ymdrechu i ryddhau pobl rhag ideoleg gyfalafol

e Damcaniaethau beirniadol (heb briflythrennau) - ffyrdd o feddwl sy'n
mynd i'r afael ag anghydraddoldeb cymdeithasol penodol ac yn ceisio
deall sut y datblygodd a sut y gellir ei herio.

e Ideoleg - set 0 syniadau am sut mae cymdeithas yn gweithio

Pam bod Max Weber yn bwysig i gymdeithaseg?

Bwledi
e Max Weber yw un o sefydlwyr cymdeithaseg. Mae ei waith wedi
dylanwadu’'n fawr ar gymdeithasegwyr o bob safbwynt.
e Teimlai Weber nad oes y fath beth & gwyddor cymdeithas wrthrychol.
e Honnai Weber y dylai cymdeithasegwyr geisio deall sut mae pobl yn creu
realiti.
e Mae'r syniad hwn wedi creu ethnofethodoleg, ac mae'n cefnogi
damcaniaethwyr beirniadol yn eu gwaith
Testun

Er bod damcaniaethau beirniadol yn tynnu ar Farcsiaeth, mae cymdeithasegwr cynnar
arall hefyd yn gysylitiedig & damcaniaethau beirniadol, sef Max Weber (1864 -1920) ac
mae'n enwog fel un o sylfaenwyr cymdeithaseg. Roedd Weber yn wahanol i Karl Marx ac
Emile Durkheim gan ei fod yn ystyried nad disgyblaeth wyddonol yw astudio cymdeithas.
Roedd Durkheim eisiau cymhwyso dulliau gwyddoniaeth i gymdeithaseg ac ystyriai Marx
fod ei farn yn wyddonol a rhesymol. Fodd bynnag, roedd Weber yn ymwneud & syniad
verstehen. Mae verstehen yn cyfieithu yn 'ddealltwriaeth’ mewn Almaeneg. Fodd bynnag,
mae ganddo ystyr ychydig yn ehangach mewn Almaeneg na Chymraeg. Mae hefyd yn
cynnwys syniadau amgyffred ac empathi drwy fod yn gyfarwydd & rhywbeth. Defnyddiai
Weber y term verstehen i gyfeirio at ddeall pam bod pobl yn ymddwyn fel y maent gan
gofio'r cyd-destun y maent yn ymddwyn ynddo. Pwysleisiai Weber fod gan bobl
amrywiaeth o gymhellion sy’'n cynnwys emosiynau, traddodiadau a dewis rhesymol.

O ran damcaniaethau beirniadol, mae angen deall yr hyn a ddywedodd Weber am astudio
cymdeithas. Dywedodd Weber fod pob gwyddoniaeth yn seiliedig ar ddehongliadau a
chred, felly ni all fod yn wrthrychol nac yn rhydd o werthoedd. Nid oes felly'r fath beth &
gwirionedd gwrthrychol yn seiliedig ar wyddoniaeth gan fod gwyddoniaeth ei hun yn
seiliedig ar dybiaethau dynol. Er mwyn deall realiti, mae'n rhaid i rywun ddewis yr hyn sy'n
bwysig am y syniadau sydd gan bobl am y byd. Y gwerthoedd sydd gan bobl unigol sy'n
pennu eu gweithredoedd a'u credoau. Y set hon o gredoau am natur ymholiad
cymdeithasegol sydd wedi creu math o gymdeithaseg a elwir ethnofethodoleg.

Mae ethnofethodoleg ychydig yn wahanol i gymdeithaseg draddodiadol gan fod
cymdeithaseg draddodiadol yn tybio bod y fath beth & chymdeithas y gellir ei hastudio.
Mae ethnofethodoleg yn ceisio darganfod sut y caiff y drefn gymdeithasol honno ei chreu
ym meddyliau pobl. Effaith hyn ar fethodoleg yw nad oes unrhyw set o ddulliau cytdn i
bobl ei defnyddio; mae'n rhaid iddynt greu dulliau sy'n briodol i'r hyn maent yn ceisio ei
ddarganfod.

Cwestiynau

1. 1. Beth roedd Max Weber yn ei gredu am gymdeithaseg wyddonol?
2. 2.Sut mae Weber yn wahanol i Durkheim a Marx?
3. 3. A all cymdeithaseg fod yn wyddonol? Beth yw eich barn chi?

Allweddeiriau

e Verstehen - dealltwriaeth, amgyffrediad ac empathi drwy fod yn
gyfarwydd a rhywbeth.

e Dewis rhesymol - penderfyniad rhesymegol sy'n seiliedig ar dystiolaeth

e Ffwythiannaeth - golwg geidwadol ar gymdeithas sy'n awgrymu y dylai
cymdeithasegwyr astudio sefydliadau mewn cymdeithas

e Ethnofethodoleg - disgyblaeth gymdeithasegol sy'n ceisio deall y ffyrdd vy
mae pobl yn creu synnwyr o'r byd.

Beth a ddywedodd Weber am anghydraddoldeb?

Bwledi
e Dywedodd Weber mai pwer yw'r gallu i ddylanwadu ar eraill.
e Mae cymdeithas yn cael ei threfnu'n grwpiau cymdeithasol ar sail cael
pwer, sef plaid, dosbarth a statws.
e Dywedai Weber fod dosbarth yn tyfu allan o safle marchnad grwp, sef yr
hyn y gall ei godi am ei waith.
e Honnaiy byddai nifer cynyddol o ddosbarthiadau cymdeithasol yn
datblygu mewn cyfalafiaeth.
Testun

Roedd Karl Marx yn ystyried anghydraddoldeb o ran y berchenogaeth ar gyfoeth a'r
rheolaeth ar eiddo materol. Dyma farn syml iawn ac nid yw'n ystyried yr holl fathau eraill o
anghydraddoldeb rydym yn cael profiad ohonynt mewn cymdeithas. Roedd Weber yn
ymwybodol o ysgrifennu Marx ac anghytunai ag ef. Dywedai Weber fod anghydraddoldeb
yn fwy cymhleth na hynny. Dywedai mai pwer yw'r gallu i ddylanwadu ar eraill i wneud
eich ewyllys, a honnodd fod pwer yn deillio o nifer o bethau fel perchenogaeth ar dir a
chyfalaf, statws cymdeithasol, cryfder corfforol ac addysg.

Roed Weber yn ystyried haenau cymdeithasol o ran y berthynas rhwng dosbarth, statws a
phlaid. Mae statws yn gysylltiedig ag anghydraddoldeb sy'n ymwneud a'r ffordd y mae
pobl yn barnu ac yn uniaethu &'i gilydd. Mae dosbarth yn ymwneud ag anghydraddoldeb
sydd &'i wreiddiau yng ngwaith cyfalafiaeth a'r farchnad. Mae plaid yn gysylltiedig &
chysyniadau gwleidyddiaeth yn ei hystyr ehangaf. Dywedai Weber fod pobl yn ffurfio
grwpiau a sefydliadau i ofalu am eu buddiannau eu hunain.

Caiff statws ei ffurfio o duedd pobl i farnu ei gilydd. Rydym oll yn gwerthfawrogi rhai
nodweddion ac yn dirmygu eraill. Pan fyddwn yn gwneud hyn fel aelodau o grwp
cymdeithasol tuag at aelodau o gategoriau cymdeithasol eraill, rydym yn rhoi statws
cymdeithasol iddynt. Bydd rhai grwpiau yn elwa ar gael statws uchel, ond mae'n ddigon
posibl y caiff eraill eu trin yn negyddol. Yn ein cymdeithas ni, er enghraifft, mae aelodaeth
o rai grwpiau hiliol yn awgrymu gwerth, fel bod peidio a bod yn aelod o grwpiau statws
uchel wedyn yn rhoi'r rheini a ddaw o leiafrifoedd ethnig o dan anfantais. Mae anfanteision
perthyn i grwp statws isel, fel aelodaeth o leiafrif ethnig, yn gallu gadael pobl mewn
swyddi sydd & statws isel a chyflog isel, heb lawer o obaith o symud ymlaen.

Mae cyfoeth a mantais economaidd ymhlith elfennau arwyddocaol o ddosbarth.
Awgrymodd Weber fod y fiwrocratiaeth gynyddol sy'n dod law yn llaw & chyfalafiaeth yn
arwain at wahaniaethau statws rhwng yr aelodau hynny o'r dosbarth gweithiol sy'n
weithwyr llaw a'r rheini sy’'n cynnig gwasanaethau i gyfalafiaeth drwy arfer sgiliau
proffesiynol fel y dosbarthiadau canol. Awgrymodd Weber y byddai twf a chynnydd o

ddosbarthiadau sy'n gysylltiedig & gwahaniaethau mewn sgiliau a chymwysterau
addysgol, a'r pwer y mae'r rhain yn ei roi ar weithwyr yn y farchnad lafur.

Credai Karl Marx y byddai'r dosbarthiadau cymdeithasol yn polaru, a rhai pobl yn dod yn
fwy cyfoethog a phwerus byth tra byddai eraill yn dod yn dlotach. Dywedodd Weber y
byddai mwy byth o ddosbarthiadau cymdeithasol yn datblygu mewn cymdeithas
gyfalafol. Byddai dosbarth yn dibynnu ar ein cyfleoedd bywyd a'n ffyrdd o fyw. Byddai
dosbarth yn cael ei nodweddu gan bethau fel acenion, addysg, ardal, arferion hamdden a
gwariant.

Cwestiynau

1. 1. Beth yw'r tair elfen o ddosbarth yn 61 Weber?
2. 2. Cymharwch a gwrthgyferbynnu barn Marx a Weber am ddosbarth
cymdeithasol.

Allweddeiriau

e Statws - mae hwn yn gysylltiedig ag anghydraddoldebau sy'n ymwneud
a'r ffordd y mae pobl yn barnu ac yn uniaethu &'i gilydd.

e Dosbarth - mae hwn yn ymwneud ag anghydraddoldebau sydd &'u
gwreiddiau yng ngwaith cyfalafiaeth a'r farchnad.

e Plaid - mae hyn yn gysylltiedig & chysyniadau gwleidyddiaeth yn ei hystyr
ehangaf. Dywed Weber fod pobl yn ffurfio grwpiau a sefydliadau i ofalu
am eu buddiannau eu hunain.

Beth yw damcaniaeth haenau cymdeithasol Weber?

Bwledi

e Mae syniadaeth Weber, fel Marx, yn gweld rhaniadau dosbarth fel
rhywbeth sydd wedi gwreiddio mewn strwythurau economaidd, fodd
bynnag, mae dosbarth yn elfen lai amlwg o'r traddodiad Weberaidd.

e Mae dilynwyr Weber o'r farn bod statws a phlaid yn annibynnol ar
ddosbarth cymdeithasol.

e Mae grwpiau statws yn cael eu ffurfio gan safle yn y farchnad a gallant fod
yn elfen fwy canolog o hunaniaeth pobl na'u safle dosbarth.

e VYstyrir fod syniadaeth Weber yn fwy perthnasol i gymhlethdod a
gwahaniaeth yn y gymdeithas gyfoes.

Testun

Mae Max Weber, fel Marx, yn cychwyn dadansoddi dosbarth o safbwynt economaidd:
'eiddo a diffyg eiddo yw ... categoriau sylfaenol pob sefyllfa dosbarth. Mae defnydd Weber
o'r gair 'eiddo’ yn debyg i syniad Marx am gyfalaf neu fodd cynhyrchu. Dyma oedd y man
cychwyn i Marx, ond y man cychwyn i Weber oedd cydnabod bod pobl yn unigolion.
Dywed bod rhaniadau cymdeithasol mawr ym mhob dosbarth sy'n seiliedig ar statws a'r
hyn mae'n ei alw'n 'blaid’. Defnyddia 'plaid' i olygu unrhyw sefydliad (megis undebau llafur,
cymdeithasau proffesiynol ac ati) sy'n helpu eu haelodau i ddilyn eu diddordebau
cyffredin. Gellir crynhoi diddordebau cyffredin o'r fath fel safle yn y farchnad. Gellid felly
disgrifio dadansoddiad Weber fel ymagwedd 'raddiannol’ o'i gymharu ag ymagwedd
'berthynol’ Marx. Cyfeiria Weber at bedwar gwahanol 'clwstwr' o ddosbarth:

Y dosbarth masnachol a pherchnogion eiddo cryfaf;
Y deallusion coler wen;

Y man fwrdais (perchnogion busnesau bach);

Y dosbarth gweithwyr llaw gweithiol.

Mae gan y gwahanol grwpiau dosbarth hyn eu safle unigryw yn y farchnad sydd naill ai'n
eu gwneud yn freintiedig neu'n fwy bregus. Cyflwynodd Weber y cysyniad
cymdeithasegol pwysig o gyfleoedd bywyd sy'n cyfeirio at y cyfleoedd (neu ddiffyg
cyfleoedd) sydd gan unigolion i Iwyddo mewn addysg, gwaith, tai, iechyd ac ati. O fewn
economi'r farchnad, mae unigolion di-eiddo yn dibynnu ar y sgiliau sydd ganddynt i'w
cynnig, ac mae prinder cymharol o'r sgiliau hynny'n cryfhau eu safle yn y farchnad.
Oherwydd hyn, mae safle dosbarth pobl sydd & chymwysterau da yn wahanol i safle pobl
heb gymwysterau. Mae damcaniaeth Weber o ddosbarth cymdeithasol yn seiliedig ar y
gred bod rhaniadau dosbarth ac anghydraddoldebau’'n adlewyrchu gwahanol gyfleoedd
bywyd yn y farchnad, a bod safle dosbarth rhywun yn cael ei benderfynu gan y farchnad
waith. Gan fod marchnadoedd o'r fath yn rhannu ac yn isrannu dosbarthiadau, canlyniad
hyn yw bod y gwahaniaeth rhwng grwpiau o weithwyr yn mynd yn fwy a mwy cymhleth.
Wrth edrych arni fel hyn, ni allem fod ymhellach oddi wrth syniad deubarthol Marx o
gymdeithas sy'n cynnwys dau ddosbarth yn unig.

Mae Weber yn cynnig y syniad o gymdeithas sy'n cael ei rhannu'n grwpiau llai neu sy'n
mynd yn fwy tameidiog, yn gwbl groes i ragdybiaeth Marx o gymdeithas sy'n cael ei
pholareiddio mwy a mwy. Pwynt allweddol Weber yw bod gwahaniaeth pellach o ran
statws o fewn dosbarthiadau, a bod hynny'n adlewyrchu faint o statws cymdeithasol sydd
gan unigolion a grwpiau. Mae dadansoddiad Weber o statws a safle yn y farchnad yn
ddefnyddiol i esbonio gwahaniaethau cymdeithasol mewn cymdeithas. Er enghraifft, yn'y
gweithle, mae merched, pobl anabl, yr henoed a llawer o grwpiau lleiafrifoedd ethnig wedi
dioddef gwahaniaethu, waeth beth fo'u safle dosbarth. Felly, gellir gwahaniaethu rhwng
pobl sy'n perthyn i'r un safle dosbarth drwy wahaniaethau yn eu statws. I'r unigolion, gall
eu statws fod yn fwy arwyddocaol na'u dosbarth. Mae Weber felly'n gweld bod dosbarth,
statws a phlaid yn drawsbynciol.

Mae syniad Weber yn ddefnyddiol am yr union reswm ei fod yn caniatdu i ni ddisgrifio
realiti cymhleth cymdeithas gyfoes. Fodd bynnag, mae Marcswyr yn dadlau nad yw ei
gysyniadau o ddosbarth a grwpiau statws yn dangos y cysylltiad clos & sefyllfa
ddamcaniaethol a geir yng nghysyniad Marx o ddosbarth. Maent yn amau cysyniad Weber
o grwp statws, gan ddadlau bod cyfleoedd bywyd yn cael eu ffurfio'n bennaf gan leoliad
dosbarth yn hytrach nag unrhyw beth arall.

Cwestiynau

1. 1. Ym mha ffyrdd y mae syniadau Weber tuag at ddosbarth yn debyg i rai
Marx?

2. 2. Sut mae defnydd Weber o statws a phlaid yn helpu i esbonio dryllio
cymdeithasol a mwy o amrywiaeth mewn cymdeithas?

3. 3. Sut mae syniadaeth Weber yn helpu i esboni rhaniadau cymdeithasol
dyfnach mewn cymdeithas?

Allweddeiriau

Sut gwnaeth ffeministiaeth adeiladu ar feddwl Weber?

Bwledi

e Mae ffeministiaeth yn adeiladu ar ymagweddau Weber at ymchwil.

e Mae ffeministiaethau'n honni y dylai ymchwil fod a chymhelliad
gwleidyddol.

e Mae ffeministiaethau'n herio'r syniad y dylai ymchwil fod yn rhydd o
werthoedd.

e Mae ffeministiaeth ymhlith damcaniaethau beirniadol o gymdeithas felly.

Testun

Un o'r symudiadau cynharaf y dylanwadodd syniadau ymchwil Weber arno oedd
ffeministiaeth. Mae'n hawdd meddwl| mai un ymagwedd at astudio cymdeithas, hanes neu
lenyddiaeth yw ffeministiaeth ond, mewn gwirionedd, mae nifer o wahanol ymagweddau
at ffeministiaeth. Ffurfiau mwyaf cyffredin ffeministiaeth yw ffeministiaeth ryddfrydol sy'n
dadlau dros newid graddol mewn rolau merched, ffeministiaeth Farcsaidd sy'n ystyried
mai cyfalafiaeth a rhyw yw gelynion merched, a ffeministiaeth radical sy’'n beirniadu
patriarchaeth ac yn ystyried bod gwrywdod yn elyn. Mae ffeministiaeth ddu yn ystyried
bod hiliaeth a gwrywdod yn broblemau i ferched Duon. Mae gwahaniaethau cryf iawn
rhwng pob un o'r ymagweddau hyn ac mae gwahanol ffeministiaid mor debygol o
anghytuno &'i gilydd ag y maent o ysgrifennu yn erbyn cymdeithas wrywaidd. Yr hyn sydd
gan bob ffeministiaeth yn gyffredin yw ymdeimlad o ddicter ac ymdeimlad y dylai ymchwil
rymuso merched a herio patriarchaeth.

Mae ffeministiaid yn tueddu i ddadlau bod ymagweddau empirig, gwyddonol at ymchwil
yn wrywaidd eu dull. Maent yn gwrthod syniad cymdeithaseg sy'n wrthrychol ac yn rhydd
o werthoedd, gan honni ei bod yn feddwl 'malestream’ ac ideolegol. Yn &l Millen, yr hyn
sy'n gwneud ymchwil ffeministaidd yn ffeministaidd ei ddiben yw bod ganddo gymbhelliad
gwleidyddol a'i fod yn bwriadu chwarae rhan mewn newid anghydraddoldeb
cymdeithasol. Mae'n ystyried profiadau merched ac yn darparu cyd-destun ar gyfer deall
materion benywaidd. Gallai'r ymchwilydd ddod yn rhan o'r broses ymchwil mewn
gwirionedd. Mae ymchwil ffeministaidd yn cydnabod bod gwleidyddiaeth yr ymchwilydd
yn dylanwadu ar y canfyddiadau, ac mewn gwirionedd mae'n ystyried bod y duedd hon
ymhlith cryfderau'r broses ymchwilio. Y math hwn o feddwl sy'n gwneud ffeministiaeth yn
un o ddamcaniaethau beirniadol o gymdeithas.

Caiff yr ymchwilydd ffeministaidd ei arwain gan egwyddorion ffeministaidd a bydd yn
ceisio astudio materion anghydraddoldeb rhwng vy rhywiau. Dywed Mies golyga hyn ei bod
yn rhaid i'r ymchwilydd gael ymrwymiad i drawsnewid perthynas rhwng y rhywiau yn ein
cymdeithas. Yn ogystal, dylid hybu ymwybyddiaeth y grwp astudio. Bu Fine a
Macpherson, er enghraifft, yn cyfweld ag atebwyr dros ginio fel bod y broses astudio yn
gyfle am ddadl a thrafodaeth agored, yn hytrach na chyfweliad syml. Honnodd Oakley a
Finch fod cydraddoldeb cynyddol yn y berthynas rhwng yr ymchwilydd a'r sawl yr
ymchwilir iddo yn creu data dilysach o ansawdd gwell.

Cwestiynau

1. 1. Beth yw ffeministiaeth?

2. 2. Pam bod mwy nag un ffurf o ffeministiaeth?

3. 3. Sut mae ymchwil ffeministaidd yn cael ei gynnal?

4. 4. A ddylai ymchwil fod yn rhydd o werthoedd ac yn wrthrychol?

Allweddeiriau

e Male stream - golwg draddodiadol a gwrywaidd ar sut mae cymdeithas yn
gweithio.

e Ffeministiaeth ryddfrydol - dadlau dros newid graddol mewn rolau
merched.

e Ffeministiaeth Farcsaidd - sy'n ystyried bod cyfalafiaeth a rhyw yn elynion
i ferched a

e Ffeministiaeth radical - sy'n beirniadu patriarchaeth ac yn ystyried bod
gwrywdod yn elyn.

e Ffeministiaeth ddu - sy'n ystyried bod hiliaeth a gwrywdod yn broblemau i
ferched Duon.

Pa resymau mae ffeministiaid yn eu rhoi am
anghydraddoldeb?

Bwledi
e Mae ffwythiannaeth yn awgrymu bod anghydraddoldeb yn ganlyniad
gwahanol fioleg dynion a merched
e Mae ffeministiaid Marcsaidd yn honni mai cyfalafiaeth yw achos
anghydraddoldeb
e Mae ffeministiaeth ryddfrydol yn awgrymu bod merched yn gaeth mewn
strwythurau ac arferion cymdeithasol
e Mae ffeministiaid radical yn honni bod anghydraddoldeb yn ganlyniad
trais gwrywaidd a chasineb at ferched
e Mae ffeministiaid 6l-fodernaidd yn awgrymu bod anghydraddoldeb
merched wedi'i or-ddweud.
Testun

Bu merched yn herio safle breintiedig dynion yn ein cymdeithas ers tro byd. Roedd
merched yn herio safle dynion mor gynnar & 1792 pan gyhoeddodd Mary Wollstonecraft ei
thraethawd, A Vindication of the Rights of Woman. Roedd ffeministiaid cynnar yn gallu
nodi bod dynion yn atal merched rhag cael hawliau cyfreithiol neu wleidyddol ac roedd
llawer o ffeministiaeth gynnar yn herio gwahaniaethu amlwg a chlir iawn. Yn y 1960au, er
nad oedd hawl gan ferched o hyd i gydraddoldeb llawn & dynion, newidiodd ffocws yr her.
Dechreuodd ffeministiaid fynd i'r afael & sut roedd dynion yn trin merched yn y gweithle
a'r gymdeithas ehangach. Roeddent yn edrych ar strwythurau patriarchaidd cymdeithas.

Mae llawer o ysgrifenwyr, yn benodol yn y traddodiad ffwythiannol, wedi dadlau bod
anghydraddoldeb yn swyddogaethol i gymdeithas ac y daw o ganlyniad i wahanol fioleg
dynion a merched. Roedd y math hwn o feddwl yn amlwg yng ngwaith Parsons mor
ddiweddar a'r 1960au.

Mae ffeministiaid wedi gwrthwynebu'n glir, gan edrych ar resymau pam bod merched yn
amlwg yn anghyfartal yn ein cymdeithas. Mae Walby, ffeminist él-fodernaidd, yn honni yn
Patriarchy, Structure and Gender Inequality fod patriarchaeth ar waith mewn gwahanol
fodd yn y cylch cyhoeddus ac mewn bywyd cartref. Mae dynion unigol yn gallu goruchafu
merched unigol yn y cartref tra bo merched mewn bywyd cyhoeddus yn cael eu heithrio o
ystod lawn o gylchoedd gweithgarwch. Mewn bywyd cyhoeddus a gwaith mae'r
gwahaniaethu'n sefydliadol, fel nad yw merched yn gallu cyfranogi'n gyfartal & dynion.
Canfu Haug fod merched yn yr Almaen yn gweithio am fwy o oriau yn y cartref na dynion.
Mae'r canfyddiad hwn yn atseinio canfyddiad Oakley a ddarganfu hefyd fod merched ym
Mhrydain yn llawer mwy tebygol o weithio oriau hir yn y cartref na'u partneriaid gwryw.

Dadleuai ffeministiaid radical fel Shulamith Firestone nad yw merched yn gwybod beth yw
bod yn ferch gan fod benyweidd-dra yn cael ei ddiffinio iddynt gan ddynion. Bu llawer o

ffeministiaid radical fel Greer yn chwilio am ffyrdd i nodi a datblygu diwylliant a ffordd o
fyw fenywaidd a ocedd yn rhydd o ddylanwad dynion. Ystyriai Greer fod y teulu
traddodiadol yn sefydliad gorthrwm a'i ddiben yw meithrin anghydraddoldeb rhwng vy
rhywiau drwy gymdeithasoli plant i rolau rhywedd (gender). Mae'n gwneud merched yn
israddol drwy eu gorfodi i gydymffurfio ag ystrydebau benywaidd. Mae ffeministiaid
radical fel Brownmiller yn aml yn cyfeirio at y trais a gyfeirir at ferched mewn cymdeithas.
Maent yn ei ystyried yn endemig (yn rhan annatod o bob strwythur a rhyngweithiad
cymdeithasol). Gall trais amrywio o ymosodiad penodol, fel trais yn y cartref, hyd at
fygythiad syml, fel bod llawer o ferched yn ofni mynd allan gyda'r nos ac felly heb yr un
rhyddid & dynion.

Awgrymai ffeministiaid rhyddfrydol fel Gavron fod merched yn gaeth mewn rolau
traddodiadol yn y teulu ac y dylent gael mwy o ddewis o ran priodi a bywyd teuluol. Mae
damcaniaethau ffeministaidd diweddarach wedi awgrymu bod dynion yn gormesu
merched drwy reoli'r corff a'r hyn sy'n cael ei ystyried yn ddeniadol yn rhywiol. Mae
ysgrifenwyr modern yn y traddodiad hwn yn cynnwys Jane Pilcher a Naomi Wolf, er bod
llawer o ysgrifenwyr hefyd wedi nodi sut mae merched wedi addasu a mowldio eu cyrff i
apelio at ddynion.

Mae ffeministiaeth Farcsaidd yn awgrymu bod anghydraddoldeb rhwng y rhywiau'n deillio
o gyfalafiaeth ei hun ac na fydd merched byth yn gyfartal & dynion nes gellir sefydlu
cymdeithas ddi-ddosbarth. Mae Barrett yn dadlau bod goruchafiaeth dynion dros ferched
yny teulu yn syml yn atseinio yn y teulu oruchafiaeth gyfalafol dros weithwyr. Achos
anghydraddoldeb yw cyfalafiaeth a'r ateb yw datgymalu ideoleg a strwythurau
economaidd cyfalafol. Yn groes i'r holl fathau uchod o ffeministiaeth, mae ysgrifennu
ffeministiaid 6l-fodernaidd yn herio'r farn mai merched sy’'n dioddef mewn perthnasoedd
rhwng y rhywiau. Mae Catherine Hakim, er enghraifft, yn honni bod merched yn aml yn
dewis gwaith rhan amser er mwyn gallu trefnu eu bywyd teuluol.

Cwestiynau

1. 1. Pa resymau mae ffeministiaeth Farcsaidd yn eu rhoi am
anghydraddoldeb?

2. 2. Paresymau mae ffeministiaeth radical yn eu rhoi am anghydraddoldeb?

3. 3. Sut mae ffeministiaid 6l-fodernaidd yn herio ffeministiaeth
draddodiadol?

4. 4. Ai merched sy'n dioddef anghydraddoldeb rhwng y rhywiau yn ein
cymdeithas?

Allweddeiriau

e Male stream - golwg draddodiadol a gwrywaidd ar sut mae cymdeithas yn

gweithio

e Ffeministiaeth ryddfrydol -dadlau dros newid graddol mewn rolau
merched.

e Ffeministiaeth Farcsaidd - sy'n ystyried bod cyfalafiaeth a rhyw yn elynion
merched a

e Ffeministiaeth radical - sy'n beirniadu patriarchaeth ac yn ystyried bod
gwrywdod yn elyn.

e Ffeministiaeth ddu - sy'n ystyried bod hiliaeth a gwrywdod yn broblemau i
ferched Duon.

Pa resymau mae 6l-fodernwyr yn eu rhoi am
anghydraddoldeb?

Bwledi
e Moderniaeth yw'r gred bod cymdeithas yn symud ymlaen ac yn gwella
e Mae 6l-foderniaeth yn ffordd o edrych ar y byd a dweud nad oes unrhyw
realiti, bod popeth yn gymharol
e Nodweddir cymdeithas 6l-fodernaidd gan golled cymuned, hunaniaeth a
diwylliant.
Testun

Mae 6l-foderniaeth yn ddatblygiad cymharol ddiweddar mewn meddwl| cymdeithasegol.
Mae'r rhai sy’'n meddwl fel hyn yn gwrthod ffwythiannaeth a Marcsiaeth gan nad ydynt yn
gallu egluro'r newidiadau sy'n digwydd mewn diwylliannau modern. Mae syniadau &l-
fodernaidd yn ddadleuol iawn mewn cymdeithaseg, ac maent wedi creu dadleuon ac
ymresymu cymhleth.

Mae moderniaeth yn derm a ddefnyddir i ddisgrifio cred y gall pobl wella eu diwylliant a'u
cymdeithas. Mae Marcsiaeth felly'n ddull modernydd o feddwl, gan ei fod yn credu bod
cymdeithasau'n symud ymlaen i rywbeth gwell. Mae 6l-foderniaeth yn disgrifio
damcaniaethau sy'n gweld pob diwylliant a damcaniaeth yn gymharol. Nid oes y fath beth
a byd 'gwell’, dim ond byd gwahanol. Mae 6l-fodernwyr yn sén am ddisgyrsiau. Disgwrs
yw ffordd benodol o feddwl am bwnc fel rhyw. Gallai modernydd ystyried sut mae rhyw
yn effeithio ar ymddygiad ac ystyried sut y gellir cyflawni cydraddoldeb rhwng y rhywiau.
Ni fyddai 6l-fodernydd yn ceisio dod o hyd i unrhyw atebion pendant i sut mae'r rhywiau’n
wahanol, ond byddai'n ceisio deall sut mae rhyw ei hun yn cael ei ddiffinio gan bobl eraill
ac ystyried pam bod gennym y fath gysyniad. | 6l-fodernydd, mae pob realiti yn gymharol
a'r hyn mae pobl eraill yn ei feddwl. Gellir cymhwyso 6l-foderniaeth hefyd i'r broses
ymchwilio a phan fydd ymchwil yn defnyddio meddw! él-fodernaidd y gellir ei ddisgrifio
fel damcaniaeth feirniadol, gan ei fod yn torri holl reolau traddodiadol ymchwil ac yn
defnyddio technegau anghonfensiynol i ddeall sut mae pobl yn meddwl! a theimlo am eu
byd.

Mae Baudrillard, 6l-fodernydd adnabyddus, yn dweud nad oes unrhyw wybodaeth y gall
pobl eraill ei gymryd yn ganiataol. Rydym yn byw mewn cymdeithas & chyfnod
canolbwyntio dwy funud. Mae Rojek yn rhoi enghreifftiau o'r ffordd mae pobl yn byw
mewn byd afreal o barciau hamdden a diwylliant prynu. Mae pobl yn creu eu hunaniaeth
eu hunain drwy'r hyn a brynant yn hytrach na thrwy gyfeirio at bobl o'u cwmpas. Mae
Hebdige yn awgrymu bod hunaniaeth defnyddwyr yn datblygu ym Mhrydain fodern. Mae
6l-fodernwyr yn debygol o edrych ar y cyfryngau ac arteffactau diwylliannol eraill i weld
sut mae pobl yn cael eu denu gan hunaniaethau. Maent yn awgrymu bod cymdeithas yn
dod yn dameidiog ac amrywiol (fel y gwnaeth Weber yn ei ddadansoddiad o ddosbarth)
fel bod cymunedau’n chwalu ac nid oes y fath beth 8 chonsensws gwerth.

Yr hyn mae hyn yn ei olygu ar gyfer astudio anghydraddoldeb yw nad oes y fath beth ag
anghydraddoldeb fel y cyfryw. Syniad modernaidd yw anghydraddoldeb gan fod y rheini
sy'n ceisio ei ddisgrifio ac wedyn ei astudio yn ystyried ei fod yn broblem y mae ateb iddi.
Byddai 6l-fodernwyr yn awgrymu nad yw pobl ond yn datblygu ymdeimlad o
anghydraddoldeb pan fo'r mater o bwys iddynt am ryw reswm. Daw'r astudiaeth o
anghydraddoldeb felly'n fater i unigolion ac nid grwpiau mewn cymdeithas.

Nid yw Lyotard yn &l-fodernydd fel y cyfryw; mae'n disgrifio cymdeithas yn 6l-fodernaidd.
Honnodd fod cymdeithas 6l-fodernaidd yn cael ei nodweddu gan anrhefn gymdeithasol a
gwactod diwylliannol. Wrth hyn, mae'n golygu nad oes gan gymdeithasau modern unrhyw
graidd canolog o werthoedd na chred. Prin y mae'r cysylltiadau cymunedol mewn
cymdeithasau él-fodernaidd, nid oes gan bobl unrhyw ymdeimlad o hunaniaeth mewn

cymdeithas ac nid oes unrhyw deimlad y dylai rhywun gadw a thrysori pethau fel hen
adeiladau neu ddodrefn am byth. Mae popeth yn rhanedig a thymor byr. Nid yw pobl yn
adnabod eu cymdogion, maent yn teithio tipyn o ffordd i'r gwaith heb deimlo bod angen
uno ag eraill rhagor dros amodau gwaith gwell i bawb. Mae pobl yn gwylio'r teledu neu'n
chwarae gemau cyfrifiadur yn lle siarad &'i gilydd. Felly, mae cymdeithasau él-fodernaidd
yn gweld cylymau traddodiadol yn dymchwel ac nid yw pobl yn ymwybodol o'u gwir safle
yn y strwythur cymdeithasol.

Cwestiynau

1. 1. Beth yw moderniaeth?
2. 2.Beth yw 6l-foderniaeth?
3. 3. Beth yw nodweddion cymdeithas &l-fodernaidd yn 6l Lyotard?

Allweddeiriau

e Moderniaeth - y gred fod cymdeithas yn symud ymlaen ac yn gwella

e Ol-foderniaeth - ffordd o edrych ar y byd a dweud nad oes unrhyw realiti,
bod popeth yn gymharol

e Cymdeithas 6l-foderniaeth - diwylliant a nodweddir gan golled cymuned,
hunaniaeth a diwylliant.

e Disgwrs - ffordd draddodiadol o edrych ar ffenomen gymdeithasol

e Dadansoddi disgwrs - ffordd o ddadansoddi meddwl! traddodiadol a holi
pam mae wedi codi a beth mae'n ei olygu

e Cymharol - nid yw dim yn bodoli drwy ei hawl ei hun, ond caiff ei fesur
mewn perthynas a ffenomena eraill (er enghraifft, ni all daioni fodoli oni
bai bod drygioni)

e Tameidiog - wedi'i dorri'n rhannau bach

Beth yw allgau cymdeithasol?

Bwledi
e Mae'r syniad o allgau cymdeithasol wedi deillio o ddamcaniaethau
beirniadol cymdeithas ac 6l-foderniaeth.
e Mae'n dadlau nad yw rhai pobl yn cyfranogi'n llawn yng nghyfleoedd
cymdeithas.
e Mae'n derm heb ei ddiffinio'n dda sy'n cwmpasu syniadau llawer ehangach
na thlodi neu amddifadedd.
e Targedwyd strategaethau ac adnoddau llywodraeth at ddatrys problem
allgau cymdeithasol.
Testun

Bu llywodraeth y DU yn symud i ffwrdd o bryderon traddodiadol ynghylch tlodi ac
anghydraddoldeb, ac yn symud tuag at gysyniad sy'n deillio o ddamcaniaethau beirniadol
o gymdeithas. Yn hytrach na mynd i'r afael & gelynion traddodiadol pobl dlawd (y pum
drygioni): budreddi, angen, segurdod, anwybodaeth a chlefyd, ers y 1980au, sefydlwyd
mentrau llywodraeth i fynd i'r afael ag allgau cymdeithasol. Nid yw allgau cymdeithasol yn
derm a ddiffiniwyd yn dda, er gwaethaf y ffordd y caiff ei ddefnyddio’'n gyffredin mewn
llenyddiaeth sy’'n gysylltiedig ag anghydraddoldeb, tlodi ac amddifadedd. Fodd bynnag,
mae’'n gysylltiedig a'r syniadau 6l-fodernaidd a damcaniaeth feirniadol gan ei fod yn
disgrifio'r hyn a allai ddigwydd mewn cymdeithas dameidiog. Mae diffiniad llywodraeth y

DU o allgau cymdeithasol ychydig yn amwys er gwaethaf dyhead Llafur Newydd i fynd i'r
afael & chanlyniadau allgau cymdeithasol. Mae llywodraeth Prydain yn ei ddiffinio fel a
ganlyn: 'Mae allgau cymdeithasol yn golygu mwy na thlodi incwm. Term llaw-fer ydyw am
yr hyn sy'n gallu digwydd pan fydd gan bobl neu ardaloedd gyfuniad o broblemau
cysylltiedig, fel diweithdra, gwahaniaethu, sgiliau gwael, incymau isel, tai gwael, cyfraddau
troseddau uchel a theuluoedd yn chwalu. Mae'r problemau hyn yn gysylltiedig ac yn
atgyfnerthu ei gilydd. Allgau cymdeithasol yw canlyniad eithafol yr hyn sy'n digwydd pan
na fydd pobl yn cael chwarae teg drwy gydol eu bywydau, yn aml oherwydd anfantais a
wynebant o enedigaeth, a gellir trosglwyddo’r anfantais hon o'r naill genhedlaeth i'r llall'.

Mae allgau cymdeithasol yn gysyniad llawer ehangach na thlodi neu anghydraddoldeb. Yn
6l y llywodraeth, mae'n cynnwys set o nodweddion personol sy'n caniatdu pobl i symud
drwy fywyd, ac ystyrir ei fod yn ffenomen ddiwylliannol gymaint ag unrhyw beth. Yn 2008,
dywedodd y Tasglu Allgau Cymdeithasol, 'Mae llawer o bobl yn dioddef un neu fwy math
o anfantais. Er enghraifft, efallai eu bod yn byw o dan y llinell dlodi, bod ganddynt salwch
tymor hir neu’n cael trafferth a llythrennedd sylfaenol. Fodd bynnag, nid yw hyn yn golygu
o reidrwydd eu bod wedi'u hallgau’'n gymdeithasol. Dengys ymchwil fod canlyniadau yn
ddiweddarach mewn oes yn llawer mwy cadarnhaol os oes ffactorau amddiffynnol
penodol ar waith (fel rhieni cefnogol i blant)'. Mae nifer o strategaethau a rhaglenni
llywodraeth wedi'u sefydlu i ymdrin & materion allgau cymdeithasol fel Cychwyn Cadarn
a'r rhaglen Cymunedau. Mae polisiau sy'n atal allgau cymdeithasol ac yn hyrwyddo
cynhwysiad cymdeithasol yn mynd i'r afael a diffyg cyfle. Mae'r Llywodraeth wedi dweud y
bydd yn hyrwyddo cynhwysiad cymdeithasol, drwy'r strategaethau canlynol: helpu i roi
cyfleoedd i unigolion gymryd rhan mewn gwaith a dysgu; chwalu rhwystrau rhag
cyfranogi mewn cymdeithas; helpu plant a phobl ifanc i ddatblygu'r sgiliau a'r
priodoleddau a fydd yn sicrhau eu cynhwysiad fel oedolion ac adeiladu cymunedau
cryfach.

Mae'r syniad o allgau cymdeithasol a'r polisiau a sefydlwyd i fynd i'r afael § hyn yn
gysylltiedig a syniad o'r enw 'Y Drydedd Ffordd' sef ymdrech i gyfuno sosialaeth a hefyd i
gefnogi cyfalafiaeth draddodiadol. Roedd y Drydedd Ffordd yn athroniaeth wleidyddol a
oedd yn tynnu ar syniadau Anthony Giddens, un o gymdeithasegwyr mwyaf blaenllaw'r
DU. Mae syniad y Drydedd Ffordd wedi'i feirniadu am roi ymdeimlad i bleidleiswyr
dosbarth canol y bydd eu buddiannau’n cael eu diogelu drwy drethiant isel a pholisiau
ariannol cryf, tra bydd pobl dlotach yn cael teimlad bod rhywbeth yn cael ei wneud i ofalu
am eu hanghenion a'u buddiannau. Mae Ruth Lister (2000) yn honni bod vy 'drydedd
ffordd' yn cynnig math amodol iawn o gynhwysiad cymdeithasol. Nid yw'n mynd ati i
gynnig atebion i broblemau tlodi nac amddifadedd. Mae'n nodi ei fod yn 'amodol ar
barodrwydd dinasyddion i gymryd cyfrifoldeb i gynnwys eu hunain drwy waith cyflogedig
a hyfforddiant addysgol ar ei gyfer, ac i fanteisio ar y cyfleoedd sydd ar gael iddynt'. Dim
ond y gwannaf oll felly sy’'n cael cynnig cymorth a dargedir, mae'n rhaid i bobl eraill
ddewis ei dderbyn a chael eu gweld yn ceisio datrys eu tlodi a'u hamddifadedd eu hunain.

Cwestiynau

1. 1. Beth yw allgau cymdeithasol?

2. 2.Sut mae'r llywodraeth yn bwriadu mynd i'r afael ag allgau
cymdeithasol?

3. 3. Pagymdeithasegwr sy'n gysylltiedig a syniad y drydedd ffordd?

4. 4. Pa feirniadaethau a wnaed o syniad y drydedd ffordd ac allgau
cymdeithasol?

Allweddeiriau

e Allgau cymdeithasol - y syniad nad yw rhai pobl yn cyfranogi'n llawn
mewn cymdeithas

e Y Drydedd Ffordd - ymdrech i gyfuno sosialaeth a chyfalafiaeth sy'n
gysylltiedig & Llafur Newydd

e Budreddi - amodau byw gwael

e Cymdeithas dameidiog - nid yw pobl yn teimlo ymdeimlad o werthoedd
cymunedol

Beth yw r berthynas rhwng rhywedd ac
anghydraddoldeb?

Beth yw rhywiaeth?

Bwledi

e Yny gorffennol, tybid bod goruchafiaeth dynion yn naturiol. Ychydig iawn
o bobl a cedd yn ei herio.

e Mae gwahaniaethau biolegol rhwng dynion a merched wedi'u
gorbwysleisio gan lawer o bobl ac wedi cael eu defnyddio i gyfiawnhau
trin pobl yn anghyfartal ar sail eu rhyw.

e Fwyfwy, mae trin pobl yn anghyfartal ar sail eu rhyw yn dod yn llai
derbyniol, er ei fod yn dal i fod yn rhan o godau cyfreithiol a chrefyddol
rhai gwledydd.

Testun

Mae'r syniad o rywiaeth yn un diweddar iawn yn ein cymdeithas. Yr oedd y syniad bod
dynion yn rhagori ar ferched, ac yn wahanol iddynt , yn rhan mor reddfol o ffyrdd o feddwl
fel na feddyliodd y rhan fwyaf o bobl erioed ei gwestiynu. Honnwyd, er enghraifft, bod
Charles Darwin yn credu nad oedd merched wedi esblygu i'r fath raddau a dynion. Creodd
Sigmund Freud ddamcaniaeth gyfan ynghylch rhywedd ar sail y syniad o 'genfigen pidyn’,
sef yr hyn a ystyriai yn ddyhead naturiol benyw i fod yn wryw. Drwy gydol hanes,
ystyriwyd israddoldeb merched fel trefn naturiol pethau. Ychydig iawn o bobl a heriodd vy
syniad hwn hyd ail hanner y ganrif ddiwethaf, yn y 1960au a'r 1970au.

Hyd yn oed heddiw, ceir llawer o seicolegwyr a biolegwyr sy'n dal i gredu bod
gwahaniaethau biolegol sylweddol rhwng y ddau ryw. Mae llawer o'r rheini'n awgrymu mai
swyddogaeth y gwryw yw goruchafu ar ferched. Mae Steven Goldberg (1993),
cymdeithasegydd o'r Unol Daleithiau, yn honni bod hormonau gwrywaidd yn gwthio
dynion tuag at oruchafu ar y byd, a bod hormonau benywaidd yn creu greddf i fagu mewn
merched. Nid yw hon yn farn gymdeithasegol gyffredin, ond ceir rhai sy'n ei chefnogi. Er
enghraifft, mewn dadleuon addysgol, ceir llawer o bobl o hyd sy'n credu y dylid addysgu'r
ddau ryw ar wahan oherwydd bod dynion a merched yn dysgu mewn gwahanol ffyrdd.
Mae ffeministiaid wedi herio'r math hwn o feddwl| gan ddadlau ei fod yn cael ei ddefnyddio
i gyfiawnhau anghyfiawnder cymdeithasol. Mae'r cymdeithasegydd enwog o Awstralia,
Bob Connell, wedi honni bod y gwahaniaethau rhwng seicoleg a bioleg gwrywaidd a
benywaidd wedi'u gorbwysleisio i raddau helaeth. Mae gwahaniaethau rhwng unigolion yn
llawer mwy arwyddocaol na gwahaniaethau rhwng y rhywiau.

Mae gwreig-gasineb yn derm a ddefnyddir i ddisgrifio’'r ofn a'r casineb sydd gan rai dynion
tuag at ferched. Mae Germaine Greer, ffeminydd radical, yn dadlau bod cymdeithas yn
wreig-gasaol. Mae rhywiaeth yn cyfeirio at ddadl sy'n awgrymu y gellir defnyddio’r
gwahaniaethau biolegol rhwng dynion a merched i gyfiawnhau trin un rhyw yn anghyfartal
ac annheg o'i gymharu a'r llall. Term arall a ddefnyddir yn llai aml ond sy'n golygu

rhywbeth tebyg yw siofiniaeth wrywaidd. Defnyddiwyd y term hwn yn y 1970au i
ddisgrifio'r rhagdybiaeth wrywaidd o oruchafiaeth a oedd yn gyffredin bryd hynny. Mae
gwahaniaethu ar sail rhyw yn fater mwy difrifol. Dyma pan fo un person o un rhyw yn cael
ei ffafrio o safbwynt cyfle dros berson arall ar sail ei ryw. Mae'n anghyfreithlon bellach
mewn llawer o wledydd, er nad ym mhob gwlad. Er enghraifft, yn Saudi Arabia, hyd
heddiw, ni chaiff merched yrru car.

Cwestiynau

1. 1. Beth yw'r gwahaniaethau corfforol a biolegol rhwng y ddau ryw? Mae
angen meddwl yn ofalus am y cwestiwn hwn - nid yw mor hawdd ag y
mae'n ymddangos!

2. 2. A yw gwahaniaethau biolegol rhwng y ddau ryw yn cyfiawnhau
gwahaniaethau mewn deddfau a chyfleoedd addysgol?

Allweddeiriau

e Rhywiaeth - cred mewn anghyfartaledd y ddau ryw

e Gwahaniaethu ar sail rhyw - gwahaniaethau yn y modd y caiff unigolion eu
trin ar sail eu rhyw

e Gwreig-gasineb - casineb ac ofn o ferched

e Siofiniaeth wrywaidd - y dybiaeth bod dynion yn goruchafu ar ferched

¢ Rhywedd - y swyddogaethau cymdeithasol a ddisgwylir yn unol a'r
rhywiau biolegol

Sut mae swyddogaethau'r ddau ryw yn newid yn ein
cymdeithas?

Bwledi

e Mae merched wastad wedi gweithio. Yn y gorffennol, yr oedd yn fwy
anarferol i ferched dosbarth canol fod & swyddi na merched y dosbarth
gweithiol.

e Mae hanes hir i'r frwydr wleidyddol am hawliau cyfartal i ferched, ond dim
ond yn ddiweddar y mae pobl wedi dechrau derbyn y dylai merched gael
yr un cyfleoedd a dynion.

e Er gwaethaf y newidiadau aruthrol a fu yn swyddogaethau a disgwyliadau
merched yn ystod y blynyddoedd diwethaf, nid yw merched yn gyfartal &
dynion o hyd mewn sawl agwedd ar fywyd cyhoeddus.

e Mae rhai merched wedi symud o waith oedd & thal isel yn draddodiadol a
gwaith dros dro, i feysydd gwaith yr arferid eu neilltuo ar gyfer dynion.
Ond ceir hefyd lawer o ferched nad ydynt wedi gwneud hyn.

Testun

Mae ymddygiad disgwyliedig y ddau ryw wedi newid dros yr oesoedd, ac mae'n amrywio
o ddiwylliant i ddiwylliant. Ar amrywiol adegau mewn hanes, mae merched wedi cael
statws cymharol uchel, ond mewn cyfnodau eraill o hanes neu ddiwylliant yr oedd gan
ferched lawer llai o reolaeth dros eu bywydau a'u tynged eu hunain. Hefyd, ystyriwyd
merched dibriod yn aml yn eiddo i'w perthnasau gwrywaidd, i gael gwared arnynt fel y
gwelai'r rhiant yn addas. Mae'r safowynt hwn ar r&l merched yn cael ei danlinellu mewn
gwasanaeth eglwys traddodiadol pan fydd tad yn 'rhoi’ ei ferch i ddyn arall a hithau'n
addo 'ufuddhau’ iddo.

© CBAC / WIEC 2015



Caffael diwylliant

Er bod merched y dosbarth gweithiol bob amser wedi gweithio, ac yn aml mewn
niferoedd mawr, mae eu gwaith yn gyffredinol wedi bod a chyflog isel ac wedi'i danbrisio.
Yr oedd llawer o ferched yn gweithio mewn ffatrioedd mewn swyddi diwydiannol trwm,
nes i Ddeddfau Ffatrioedd dechrau'r 1830au a'r 1840au ei gwneud hi'n anghyfreithlon i
gyflogi merched a phlant fel hyn. Yna, daeth gwaith merched yn estyniad o'u
dyletswyddau domestig fel cogyddion, glanhawyr ac mewn gofal plant. Ysgrifennodd
Thomas Hood ei gerdd enwog 'The Song of the Shirt’ yn 1843 fel protest yn erbyn y tal isel
a'r oriau hirion a ddisgwylid gan ferched a oedd yn gweithio o'u cartrefi eu hunain fel
gwhniadwragedd, felly yr ydym yn ymwybodol bod disgwyl i ferched weithio'n galed am eu
bywoliaeth. Yr oedd llawer o'r gwaith yn waith labro domestig; defnyddid merched fel
gweision ac felly nid oeddent yn rhan o'r ystadegau cyflogaeth. Felly, er bod merched bob
amser wedi bod yn rhan bwysig o'r gweithlu, nid yw'n hysbys ym mha niferoedd, na dan
ba amodau yr oeddent yn gweithio.

Yr oedd merched dosbarth canol a chyfoethog yn tueddu i gael mwy o ryddid, cyn belled
nad oeddent yn priodi a bod ganddynt rywfaint o incwm gwario eu hunain. Ni fyddid fel
arfer wedi caniatau iddynt, nac wedi disgwyl iddynt, gael addysg y tu hwnt i'r hyn oedd yn
angenrheidiol i gynnal sgwrs dda neu wneud gwaith ty. Er hynny, ac er gwaethaf y
cyfyngiadau hyn, yr oedd rhai merched yn dal i allu cael dylanwad sylweddol ar eu
diwylliant a'u hoes: Florence Nightingale, Elizabeth Fry, George Eliot (Mary-Anne Evans), y
chwiorydd Bronte ac Elizabeth Beaton ymhlith eraill.

Hyd y 1870au, ychydig iawn o hawliau cyfreithiol na gwleidyddol oedd gan ferched. Dim
ond wedi Deddf Eiddo Merched Priod 1870 y caniatawyd i ferched priod gadw'u henillion
neu eu heiddo eu hunain. Yr oedd gan y carfanau a oedd yn pwyso dros hawliau pleidleisio
lais cryf hyd yn oed yn y 1860au, ond dim ond yn 1928 y cafodd merched yr un hawliau i
bleidleisio & dynion. Hyd yn oed mor ddiweddar a'r 1970au, yr oedd y cydraddoldeb
cyfreithiol rhwng y ddau ryw yn gyfyngedig. Ym Mhrydain yr oedd hi'n dal i fod yn
berffaith gyfreithlon i dalu mwy i ddynion am wneud yr un gwaith & merched, hyd
cyflwyno Deddf Cyflog Cyfartal 1970. Dros y 40 mlynedd diwethaf, gwelwyd cynnydd yn y
ddeddfwriaeth sy'n diogelu hawliau merched. Bydd unrhyw astudiaeth o rywedd yn
dangos, er bod rhywiaeth yn llai derbyniol yn gymdeithasol nag yr arferai fod, ac er
gwaethaf y ffaith bod gan ferched hawliau cyfartal gyda dynion, bod gwahaniaethau
sylweddol o hyd rhwng statws dynion a merched yn ein cymdeithas.

Mae swyddogaethau traddodiadol merched yn ein diwylliant wedi bod yn gysylltiedig &'r
cartref a'r teulu. Er bod disgwyl i ferched, yn ystod y ddau Ryfel Byd (1914 - 1918 a 1939 -
45), weithio ochr yn ochr & dynion mewn ffatrioedd, ac er i lawer ohonynt gael eu lladd ar
wasanaeth gweithredol, dim ond yn y 1960au y dechreuodd merched priod neu ddosbarth
canol symud i mewn i'r gweithlu mewn niferoedd mawr. Bu amrywiaeth o resymau i
egluro’r newidiadau yn roél merched yn ein cymdeithas: mae newidiadau mewn addysg,
normau a gwerthoedd, ac atal cenhedlu oll wedi chwarae eu rhan. Hefyd, yn y gorffennol,
disgwylid yn aml i ferched roi'r gorau i'w swyddi pan fyddent yn priodi. Fodd bynnag, er
gwaethaf y ffaith bod merched yn awr i'w gweld mewn bywyd cyhoeddus mewn ffyrdd na
ellid bod wedi'u dychmygu gan mlynedd yn 6l, mae llawer yn dadlau bod ffordd bell i fynd
o hyd cyn y gall merched ystyried eu bod yn gyfartal 8 dynion yn ein cymdeithas. Ceir
bylchau mewn cynrychiolaeth wleidyddol, mae bylchau tal rhwng y ddau ryw yn dal i fod
yn uchel, ac mae merched yn fwy tebygol na dynion o fyw mewn tlodi. Hefyd, mae bron
pob un o gyfarwyddwyr 100 prif gwmni Prydain yn ddynion.

Cwestiynau

1. 1. Pam ei bod hi'n anodd gwybod llawer am hanes merched mewn gwaith
yn oes Fictoria?

2. 2.Beth fu'r newidiadau mwyaf sylweddol ym mywydau merched dros y
can mlynedd diwethaf?

Allweddeiriau

e Atal cenhedlu - atal beichiogrwydd nad oes ei eisiau

e Deddfau Ffatrioedd - cyfres o newidiadau deddfwriaethol yn y 1800au a
whnaeth waith ffatri yn anghyfreithlon i blant a merched

e Bwilch tal rhwng y ddau ryw - y gwahaniaeth mewn enillion cyfartalog
rhwng dynion a merched

e Incwm gwario - arian i'w wario uwchlaw yr hyn sydd ei angen ar gyfer
trethi a biliau

Pa mor gyfartal yw'r ddau ryw o ran cyflogaeth?

Bwledi

e Er bod merched yn gweithio mewn niferoedd cynyddol, ceir
anghydraddoldeb o hyd mewn gwaith. Mae merched yn ennill llai ar
gyfartaledd, ac nid ydynt yn cael eu dyrchafu mor aml a dynion.

e Mae gwaith sydd wedi'i fenyweiddio yn waith sydd & thal a statws isel.
Mae'n aml yn gysylltiedig &8 swyddogaethau y mae merched yn eu
cyflawni yn y cartref.

e Mae deddfau a gynlluniwyd i amddiffyn merched yn tueddu i gynyddu
lefel anghydraddoldeb rhywiol drwy greu'r cysylltiad rhwng magu plant a
merched.

e Byddai ffeministiaid yn hoffi gweld deddfau nad ydynt yn ymwneud yn
benodol &'r rhywiau fel y gall dynion a merched fel ei gilydd gael mwy o
ryddid i ddewis a ydynt yn byw bywydau sy'n canolbwyntio ar waith
ynteu ar y teulu.

Testun

Er gwaethaf y ffaith bod merched yn awr yn rhan o'r gweithlu ffurfiol mewn niferoedd
gynyddol, tueddir i'w gweld mewn sectorau cyflogaeth lle mae'r tal yn isel (coginio,
glanhau, gofalu a gweithio wrth y tiliau). Ceir gwahaniaethau amlwg o ran tal ac amodau
gwaith o statws tebyg i'r ddau ryw. Disgwylir i nyrsys fod & graddau prifysgol. Ond eto,
mae eu hamodau gwasanaeth a théal yn sylweddol waeth na rhai heddweision sydd, yn
draddodiadol, yn ddynion ac nad oes angen iddynt fod & safonau addysgol mor uchel.
Mae'r bwlch tal rhwng doctoriaid a nyrsys yn hynod o eithafol. Mae merched, yn raddol, yn
cyrraedd sectorau cyflogaeth lle ceir tal uwch, ond anaml y maent yn codi i frig y
proffesiynau hynny mewn unrhyw niferoedd sylweddol. Hefyd, pan fydd proffesiynau yn
cael eu benyweiddio, megis dysgu, bydd y proffesiwn cyfan yn aml yn colli statws a thal.
Nododd Grimshaw a Rubery (EOC 2007) ddwy elfen o danbrisio: mae tuedd i dalu llai i
ferched nag i ddynion am yr un perfformiad yn yr un swydd, ac mae'r swyddi a wnant yn
tueddu i ddenu cyflogau is na swyddi dynion.

Yn gyffredinol, mae'r patrwm yn dangos anghydraddoldeb mawr; yn 6l ymchwil a
gyhoeddwyd yn 1999, yr oedd un menyw ym mhob pump yn ennill llai na £200 yr
wythnos, o'i gymharu ag un dyn ym mhob 12. Ar frig y dosbarthiad enillion, dim ond 12 y
cant o ferched oedd yn ennill mwy na £500 yr wythnos o'i gymharu & 27 y cant o ddynion.
Ac yr oedd y rheini mewn swyddi uchel eu cyflog yn llawer llai tebygol o gael eu talu fwyaf
na'r dynion a oedd yn cyfateb iddynt. Ymhlith y meddygon gorau, er enghraifft, yr oedd
95 y cant o ddynion yn ennill mwy na £540 yr wythnos, ffigwr yr oedd dim ond 64 y cant
o'r merched yn ei gyrraedd. Er bod man amrywiadau bob blwyddyn, mae'r patrwm wedi
aros yn rhyfeddol o gyson dros y deng mlynedd diwethaf.

Yr oedd Fforwm Economaidd y Byd ar Gydraddoldeb Merched yn gosod Prydain yn isel
iawn o ran cydraddoldeb rhywiol; yr oedd yn rhif 13 o blith 130 o wledydd yn 2008. Y
ffactor mwyaf oedd yn cyfrannu at y dirywiad ym mherfformiad Prydain oedd ym maes
tal, gyda gostyngiad o 4% mewn cydraddoldeb cyflog. Mae hyn er gwaethaf y ffaith bod
merched yn gyffredinol yn sgorio’'n well na dynion o ran cyrhaeddiad a chofnodion
addysgol. Yn 2006, dangosodd y Comisiwn Cyfle Cyfartal, dros y 30 mlynedd o 1976, bod
chwarter miliwn o achosion tribiwnlys cyflogaeth wedi'u cynnal yn sgil gwahaniaethu ar
sail rhyw gyda 67,000 yn ymwneud a thél cyfartal. Cafodd niferoedd uwch nag erioed o
achosion eu cyflwyno ar 6l y flwyddyn 2000. Mae'r Comisiwn yn honni bod llawer o
broblemau cydraddoldeb rhywiol yn parhau i fod yn ystyfnig o gyson. Ymhlith yr
enghreifftiau mae'r ffaith bod merched sy'n gweithio'n rhan-amser yn ennill broni 40y
cant yn llai yr awr na dynion sy'n gweithio’'n amser llawn, ac ni fu prin ddim newid yn hyn
dros y deng mlynedd ar hugain diwethaf. Mae pedwar o bob pum gweithiwr rhan-amser, y
rhan fwyaf ohonynt yn ferched, yn gaeth mewn swyddi islaw eu potensial, a hynny'n
rhannol oherwydd diffyg gweithio hyblyg ar lefelau uwch. Mae bron hanner y merched
beichiog yn profi rhyw fath ar wahaniaethu ar sail beichiogrwydd yn y gwaith, ac mae
30,000 yn cael eu gorfodi allan o'u swyddi.

Yng Nghymru, rhyddhaodd y Swyddfa Ystadegau Cenedlaethol ffigurau sy'n dangos bod
y bwlich tal amser llawn rhwng y ddau ryw wedi codi i 12.7% yn 2008, i fyny 0 10.3% yn
2007. Mae'r bwlch tal rhan-amser rhwng y ddau ryw yng Nghymru wedi codi i 33.7%, o
29.2% yn 2007.

Mae merched a dynion yn cael eu hamddiffyn yn y gwaith gan ddeddfau cydraddoldeb
rhywiol. Cafodd y deddfau cyntaf yn y DU ocedd yn ymwneud & chydraddoldeb tal eu rhoi
ar waith yn y 1970au. Yn y lle cyntaf, yr oedd y deddfau'n tueddu i edrych ar rywedd fel
mater i ferched, ond yn awr y maent yn diogelu pobl o unrhyw ryw neu gyfeiriadedd
rhywiol felly mae eu cwmpas wedi'i ehangu. Honnodd y Comisiwn Cyfle Cyfartal nad yw
deddfau anghydraddoldeb, ar y cyfan, yn effeithiol oherwydd eu bod yn seiliedig ar bobl
yn dod ag achosion yn erbyn eu cyflogwyr. Mae hyn yn anodd ac yn gostus. Mae cost
gyfartalog cyngor a chynrychiolaeth gyfreithiol i unigolion yn £4,400, tra bo cyflogwyr, ar
gyfartaledd, yn gwario £5,800 ar gostau cyfreithiol eu hamddiffyniad, heb gynnwys amser
staff.

Hefyd, mae deddfau a gynlluniwyd i roi hawliau cyfreithiol i ferched yn ystod
beichiogrwydd a genedigaeth wedi'u beirniadu gan fudiadau merched am fod yn
wrthgynhyrchiol, ac am gyfyngu ar gyfleoedd merched ar y sail bod y pwyslais ar roi
hawliau i famau, yn hytrach na rhoi hawliau cyfreithiol i rieni o'r naill ryw neu'r llall. O
ganlyniad, ystyrir o hyd mai gwaith i ferched yw magu plant, er gwaethaf y ffaith y gall
person o'r naill ryw neu'r llall ddewis bod yn brif ofalwr plant bach. Mae hyn yn cadw
mamau allan o gystadlaethau am ddyrchafiad ac oddi ar yr ysgol yrfaoedd.

Hefyd, mae Catherine Hakim, cymdeithasegydd dadleuol, sydd wedi datblygu y Theori
Dewis Rhesymol, wedi gofyn am gyflwyno polisiau sy'n niwtral o ran y rhywiau. Mae
unigolion yn gwneud dewisiadau bywyd personol a dim ond 25% o ferched sy'n dewis byw
bywydau sy'n cael eu harwain gan eu gyrfaocedd. Mae hi'n tynnu sylw at y ffaith y gall
dynion a merched yn Sweden ddewis cymryd absenoldeb magu plant, ond mai dim ond
merched sy'n tueddu i wneud hynny. Mae dynion yn parhau i fod &'r lle blaenllaw yn y
gweithle yn Sweden yn sgil hyn.

Yng Ngwlad Belg, fodd bynnag, mae gan bob gweithiwr yr hawl i absenoldeb & thal y gellir
ei ddefnyddio ar gyfer magu plant, addysg bellach neu unrhyw beth arall. Mae hyn yn
golygu bod gan ddynion a merched ddewisiadau mwy cyfartal. Mewn cyferbyniad, ym
Mhrydain mae dynion yn dioddef yn sgil deddfwriaeth cydraddoldeb rhywiol gan eu bod
yn cael eu gorfodi i fyw bywydau sy'n cael eu rheoli gan waith, lle gall merched ddewis
canolbwyntio ar eu gyrfa neu ar eu teulu yn eu bywydau bob dydd.

Cwestiynau

1. 1. Pa sectorau cyflogaeth y tueddir i'w cysylltu & merched?

2. 2. Pam fod y Comisiwn Cyfle Cyfartal a merched wedi beirniadu deddfau
cydraddoldeb?

3. 3. Pa mor effeithiol fu'r Deddfau Cydraddoldeb o ran newid agweddau
tuag at ferched mewn gwaith?

4. 4. Beth yw'r theori dewis rhesymol?

Allweddeiriau

e Wedi'i fenyweiddio - yn cael ei gysylltu & merched yn hytrach na dynion.

e Polisiau sy'n niwtral o ran y rhywiau - polisiau sydd wedi'u cynllunio i
ferched, dynion, bechgyn a merched fel petaent i gyd yr un fath ac nad
oes ganddynt wahanol anghenion a swyddogaethau

e Ymwybodol o rywedd - cydnabyddiaeth bod merched a dynion yn
cyflawni gwahanol swyddogaethau mewn cymdeithas ac felly bod
ganddynt wahanol anghenion y mae'n rhaid eu cydnabod

e Cydraddoldeb rhywiol - hawliau a chyfleoedd cyfartal i ferched, dynion,
merched a bechgyn ym mhob sector: gwleidyddol, cymdeithasol,
cyfreithiol ac economaidd

e Sensitif o rywedd - bod yn ymwybodol bod merched a dynion yn cyflawni
gwahanol swyddogaethau a bod ganddynt wahanol anghenion y mae'n
rhaid cynllunio ar eu cyfer yn unol a hynny

e Tuedd o rany rhywiau - agwedd/arfer cadarnhaol neu negyddol at naill ai
fenyw neu wryw

Pa batrymau rhywedd sy'n dechrau ymddangos o ran
cyrhaeddiad addysgol?

Bwledi

e Mae merched yn cael canlyniadau arholiadau gwell ac uwch na dynion ar
lefel TGAU, ac i ryw raddau yn Safon Uwch.

e Mae merched yn gwella yn gyflymach na dynion yn nhermau cyflawniad
addysgol.

e Mae merched wedi herio patrymau rhywedd traddodiadol mewn addysg
mwy na dynion.

e Mae merched yn tueddu i ddewis pynciau sydd wedi'u benyweiddio ac, o'r
rheini sy'n gwneud, maent yn aml yn derbyn gwaith wedi'i fenyweiddio
sy'n talu'nis.

e Nicheir, ar y cyd & llwyddiant benywaidd mewn addysg, Iwyddiant
cyfatebol yn y gweithle, lle mae merched yn dal i ennill llai o arian ac yn
llai tebygol o gael eu dyrchafu.

Testun

Er 1988, mae merched wedi dechrau rhagori ar fechgyn o ran eu cyrhaeddiad addysgol ar
lefel TGAU. Mae'r bwlch mewn perfformiad wedi sefydlogi fel bod merched, ar
gyfartaledd, yn rhagori ar fechgyn o ffactor o tua 10%. Ceir amrywiadau ar gyfer pynciau
unigol, fel bod y canlyniadau bron yr un fath ar gyfer y ddau ryw mewn Mathemateg. Mae
merched yn tueddu i wneud yn well mewn iaith a'r Dyniaethau. Hefyd, mae merched yn
fwy tebygol ennill graddau uwch na bechgyn. Mae merched yn fwy tebygol na bechgyn o
astudio pynciau yr ystyrir, yn draddodiado,l yn rhai benywaidd. Maent hefyd yn dewis
pynciau yr ystyrir, yn draddodiadol, yn rhai gwrywaidd, ond anaml y mae bechgyn yn

dewis pynciau sydd wedi'u benyweiddio . Mae merched yn fwy tebygol o aros yn yr ysgol
ar 61 16 oed nag ydyw bechgyn. Mae dewisiadau pwnc hyd yn oed yn dibynnu'n fwy byth
ar rywiau, gyda dynion yn dewis pynciau gwyddonol a merched yn dewis pynciau
ieithyddol.

Yn Safon Uwch, nid yw'r bwlch cyrhaeddiad rhwng y ddau ryw mor sylweddol, ond mae'n
dal i'w weld. Mae merched yn fwy tebygol o ragori ar fechgyn o ffactor o 4% ac maent yn
ennill graddau uwch na'r bechgyn.

Mae Younger et al (2005) yn tynnu sylw at y ffaith bod rhai bechgyn yn ymddwyn yn
aflonyddol o ganlyniad i ymdrechion i gyfleu delwedd 'macho’. Maent yn aml yn
dylanwadu ar eu grwp cyfan o gyfoedion ac yn effeithio ar gywair a chynnwys gwersi.
Fodd bynnag, yn gyffredinol, mae bylchau rhwng y rhywiau yn ymddangos oherwydd
gwahaniaethau yn sgiliau llythrennedd dynion a merched. Bychan iawn yw'r bwich rhwng
y rhywiau mewn Mathemateg a Gwyddoniaeth. Mae hyn yn wir dros amser ac ar draws
diwylliannau. Nid yw rhyw yn rhagfynegydd mor arwyddocaol o gyrhaeddiad addysgol ag
ydyw dosbarth cymdeithasol, ac mae'n bosibl nad yw rhyw mor arwyddocaol ag
ethnigrwydd ychwaith. Bu rhyw fath o banig moesol ynghylch tangyflawniad gwrywaidd
yn ystod y blynyddoedd diwethaf, ond mae niferoedd mawr o ferched dosbarth gweithiol
hefyd yn tangyflawni. Ym marn yr Adran Addysg a Sgiliau (2007), gall y 'gwahanol
ddewisiadau pwnc a wneir gan fechgyn a merched fod yn fwy o amlwg a chael
canlyniadau tymor hwy mwy o ran dewisiadau gyrfa wedi hynny na gwahaniaethau mewn
cyrhaeddiad'.

Mae ymchwil i addysg yn awgrymu bod man wahaniaethau yn y modd y mae merched yn
cael eu cymdeithasoli tuag at addysg ac efallai yn y ffordd y maent yn dysgu. Nid yw'r
gwahaniaethau hyn yn egluro’'n llawn y newidiadau ym mhatrymau cyrhaeddiad y rhywiau
o fewn addysg. Mae proses dipyn yn fwy cymhleth ar waith. Dylanwadwyd ar agweddau
merched tuag at addysg gan newidiadau economaidd a chymdeithasol ehangach mewn
cymdeithas. Bu pwysau sylweddol ar ferched i herio'r oruchafiaeth wrywaidd yn y
gweithle ac mewn addysg. Mae twf yn nifer y rhieni sengl yn golygu na all merched
gymryd yn ganiataol mwyach y bydd dyn yn rhoi cefnogaeth ariannol iddynt am oes. At
hynny, tynnodd Arnot et al. (1999) sylw at y ffaith bod merched yn mynegi dyhead am
annibyniaeth ac nad oes arnynt eisiau mabwysiadu swyddogaethau sy'n draddodiadol
fenywaidd. Canfu Mirza fod mamau yn annog addysg eu merched, yn enwedig ymhlith y
gymuned Affricanaidd Garibiaidd, gan ei bod yn llwybr i symudedd cymdeithasol. Fodd
bynnag, ni chafwyd ar y cyd &'r newid mewn agweddau benywaidd newid cyfatebol mewn
agwedd ar ran y bechgyn, gyda llawer ohonynt yn derbyn syniad hen ffasiwn o ryw a
pherthynas y rhywiau.

Er gwaethaf cynnydd benywaidd o ran ennill cymwysterau academaidd, mae merched yn
dal i dueddu i ddewis gwaith sydd wedi'i fenyweiddio. Yn 2002, merched oedd 69 % o'r
galwedigaethau gweinyddol ac ysgrifenyddol, gwasanaeth personol, a gwerthu a
gwasanaeth i gwsmeriaid. Yr oedd dynion yn cynrychioli 69 % neu fwy o reolwyr ac uwch
swyddogion, y crefftau medrus, a gweithredwyr prosesau, gweithfeydd a pheiriannau. Mae
gwaith merched yn cael tal is, gan arwain at anghydraddoldeb o ran tal ac incwm. Hyd yn
oed gyda chydraddoldeb cymharol o ran lefelau cymhwyster, mae'r bwlch tal rhwng y
rhywiau yn dal i fodoli; bydd gweithwyr benywaidd sy'n gweithio'n amser llawn yn ennill,
ar gyfartaledd, 19 y cant yn llai nag enillion cyfartalog fesul awr gweithwyr gwrywaidd
amser llawn.

Cwestiynau

1. 1. Beth yw'r gwahaniaeth rhwng y ddau ryw o ran lefel cyrhaeddiad
TGAU?

2. 2.Beth yw achosion gwelliant benywaidd mewn cyrhaeddiad addysgol?

3. 3.l baraddauy ceir, ar y cyd & chyrhaeddiad benywaidd mewn addysg,
Iwyddiant cyfatebol yn y gweithle?

Allweddeiriau

e Panig moesol - gorymateb gan y cyhoedd ac yn y cyfryngau i broblem
gymdeithasol ganfyddiedig

e Symudedd cymdeithasol - symud rhwng dosbarthiadau a grwpiau statws
mewn cymdeithas

Pa batrymau anghydraddoldeb rhwng y rhywiau sy'n
ymddangos wrth astudio troseddoldeb?

Bwledi

e Mae ymddygiad troseddol dynion a merched yn ansoddol wahanol.

e Mae llysoedd yn fwyfwy tebyg o gosbi merched.

e Mae troseddwyr benywaidd yn debygol o fod yn ferched sydd wedi
dioddef problemau cymdeithasol eraill ac sydd wedi profi amddifadedd
neu gamdriniaeth mewn rhyw fodd.

e Mae merched yn fwy tebygol o ddioddef troseddau gan bobl y maent yn
eu hadnabod ac y gellid disgwyl iddynt ymddiried ynddynt.

e Mae merched wedi'u tangynrychioli mewn swyddi uwch yn y system
cyfiawnder troseddol.

Testun

Ar yr wyneb, mae dynion yn fwy tebygol na merched o fod yng nghanol y system
gyfiawnder troseddol. Maent yn fwy tebygol o droseddu ac maent yn fwy tebygol o fod yn
ddioddefwyr trosedd. Hefyd, ceir gwahaniaethau sylweddol rhwng y rhywiau o ran
ymddygiad troseddol ac yn natur y rheini sy'n debygol o gael eu canfod yn euog. Yn 6l
astudiaethau hunanadrodd, mae merched yn llai tebygol o lawer na dynion o droseddu
M% i 26%). Yr oedran pan fo troseddu ymhlith merched ar ei fwyaf yw 15 oed o'i gymharu
ag 19 i ddynion, ac mae merched yn llawer mwy tebygol na dynion o roi'r gorau i droseddu
wrth iddynt aeddfedu.

Mae troseddau merched yn tueddu i gynnwys twyll ac ymdrin 8 nwyddau sydd wedi'u
dwyn. Mae gan ferched sy'n troseddu hefyd broblem gyffuriau yn aml. Mae merched yn
cynrychioli tua 6% o boblogaeth y carchardai, ac yn 2002 yr oedd, ar gyfartaledd, tua
4,300 o ferched yng ngharchardai Prydain. Fodd bynnag, rhwng 1992 a 2002, cafwyd
cynnydd o 50% ym mhoblogaeth gyfartalog merched mewn carchardai. Mae mwy na 29%
o'r boblogaeth fenywaidd mewn carchardai yn dod o boblogaethau ethnig lleiafrifol ac yn
2002 yr oedd 20% o garcharorion benywaidd yn wladolion tramor. Cafodd llawer o'r
merched hyn eu dal yn cludo cyffuriau i'r DU o wledydd datblygol. Mae 71% o garcharorion
benywaidd dan glo am ddedfrydau byr o dan 12 mis. Mae ystadegau'r llywodraeth yn
awgrymu bod llysoedd wedi bod yn fwyfwy parod i roi dedfrydau o garchar i ferched am
droseddau. Dywed Cymdeithas Fawcett mai'r drosedd unigol fwyaf cyffredin y mae
merched yn cael eu hanfon i'r carchar am ei chyflawni yw dwyn o siopau, ac maent
ddwywaith yn fwy tebygol o gael eu carcharu am y drosedd hon nag yr oeddent yny
1990au.

Mae merched sydd mewn carchar yn debygol o ddod o gefndiroedd difreintiedig neu
anodd. Maent yn llai tebygol o fod mewn perthynas tymor hir ac yn fwy tebygol o fod a
chyfrifoldebau fel rhiant na merched eraill o ystod oedran tebyg. Hefyd, mae 20% o
garcharorion benywaidd yn debygol o fod wedi cael profiad o'r system gofal pan oeddent
yn blant. Mae llawer o'r carcharorion benywaidd yn adrodd iddynt gael eu cam-drin pan

oeddent yn blant, a'r cam-drin hwnnw'n cynnwys camdriniaeth rywiol a chorfforol. Mae
rhai carcharorion benywaidd wedi cael eu cam-drin fel oedolion. Yr oedd bron i 50% o
garcharorion benywaidd wedi defnyddio crac cocén neu heroin yn ystod y flwyddyn cyn
iddynt gael eu dedfrydu i garchar. Yr oedd y rhan fwyaf ohonynt yn wael eu hiechyd, ac yr
oedd 15% eisoes wedi treulio amser mewn ysbyty meddwl. Yn 1998, yr oedd gan 31% o
garcharorion benywaidd ddiagnosis o anhwylder personoliaeth gwrthgymdeithasol. Mae
37% o garcharorion benywaidd wedi ceisio lladd eu hunain yn y gorffennol, a chysylltir
carcharorion benywaidd a risg uchel o ymddygiad hunan-niweidiol a hunanladdiad. Mae
lefelau eu cyrhaeddiad addysgol yn gyffredinol yn isel iawn o'u cymharu ag eiddo'r
boblogaeth yn gyffredinol, er eu bod rywfaint yn uwch nag ar gyfer dynion mewn carchar.

Mae dynion ddwywaith yn fwy tebygol o ddioddef trosedd na merched, ond mae merched
yn llawer mwy tebygol o adnabod y sawl sy'n ymosod arnynt nag ydyw dynion. Yn 2002
yr oedd 30% o'r bobl a lofruddiwyd yn ferched. Yr oedd bron i hanner y rheini yn ferched a
laddwyd gan bartner neu gyn-bartner. Awgrymodd Arolwg Trosedd Prydain yny
flwyddyn 2000 bod 5% o ferched, yn &l pob tebyg, wedi cael profiad o drais, a hynny'n
gyffredinol gan rywun oedd yn eu hadnabod yn dda neu a oedd, yn wir, yn bartner neu’'n
gyn-bartner iddynt.

Mae merched yn rhan sylweddol o system cyfiawnder troseddol y DU, ond nid mewn
swyddi uwch-reoli. Maent yn debygol o fod yn swyddogion prawf, cyfreithwyr, ynadon a
staff clerigol. Maent wedi'u tangynrychioli mewn swyddi uwch, megis barnwyr neu fel
heddweision.

Cwestiynau

1. 1. Beth yw nodweddion cymdeithasol merched sy'n cael eu carcharu?

2. 2. Pa wahaniaethau a geir rhwng dioddefwyr gwrywaidd a benywaidd?

3. 3. A ddylid trin troseddwyr gwrywaidd a benywaidd yn wahanol i'w
gilydd?

Allweddeiriau

e Anhwylder personoliaeth gwrthgymdeithasol - cyflwr seicolegol lle mae
gan bobl batrwm tymor hir o ddiystyru hawliau a theimladau pobl eraill.
Mae hyn yn aml yn dechrau mewn plentyndod ac mae'n arwydd o
gymdeithasoli gwael a cham-drin.

A oes anghydraddoldebau rhwng y rhywiau o ran profiadau
iechyd?

Bwledi

e Mae tlodi'n cael effaith sylweddol ar iechyd.

e Mae pobl gyfoethog yn byw yn hwy ac yn cael gwell iechyd na phobl
dlawd yn gyffredinol.

e Mae merched yn byw yn hwy na dynion, ond maent yn fwy tebygol o gael
iechyd gwael ac anabledd.

e Mae dynion yn ymhél ag ymddygiad risg sy'n cael effaith ar eu hiechyd.

e Mae dynion yn llai tebygol o fynd i weld meddyg ynghylch pryderon
iechyd.

Testun

Dosbarth cymdeithasol yw'r prif ffactor sy'n effeithio ar anghydraddoldeb iechyd yn y DU.
Dengys vy naill astudiaeth ar 6l y llall bod pobl sy’'n cael eu geni mewn teuluoedd tlawd &
phwysau geni isel, eu bod yn fwy tebygol o farw yn fabanod, eu bod yn tyfu i fyny gydag
iechyd gwael, eu bod yn dueddol o gael clefyd sy'n peri anabledd a nam ar eu datblygiad
a'u bod yn marw'n gynnar. Bydd gan eu plant gyfleoedd gwael mewn bywyd felly mae
anghydraddoldeb iechyd yn rhedeg mewn teuluoedd. Mae rhai o'r anghydraddoldebau
iechyd hyn yn datblygu yn sgil patrymau a gysylltir & ffordd dlawd o fyw ac felly mae
gordewdra a salwch sy'n gysylltiedig ag ysmygu hefyd yn glefydau tlodi ac amddifadedd.
Mae plant sy'n cael eu geni mewn tlodi ac amddifadedd hefyd yn dueddol o ymhél ag
ymddygiad risg uchel megis cam-drin cyffuriau, goryfed mewn pyliau a throsglwyddo
afiechydon yn rhywiol.

Ceir materion penodol a gysylltir &'r rnywiau. Mae merched yn tueddu i fyw'n hwy na
dynion, ond maent hefyd yn debygol o brofi rhagor o flynyddoedd o iechyd gwael ac
anabledd cyn marw. Weithiau gall merched gael problemau sylweddol o ran cael gafael ar
ofal iechyd: gall cludiant, gofalu a gofal plant oll olygu bod merched yn tueddu i gael
problemau o ran sicrhau triniaeth. Mae merched sydd a chlefydau a gysylltir fel arfer &
dynion, megis clefyd y galon, yn tueddu i fod yn araf yn cael diagnosis a thriniaeth. Mae
merched yn fwy tebygol o brofi anabledd na dynion ac maent yn dueddol o gael salwch
meddwl ac iselder.

Mae dynion yn tueddu i fyw bywydau byrrach na merched ond mae’r gwahaniaethau hyn
rhwng y rhywiau yn amlycach mewn ardaloedd difreintiedig. Mae dynion mewn ardaloedd
difreintiedig fwy na dwywaith yn fwy tebygol o ymddwyn mewn modd a gysylltir a risg
megis ysmygu ac yfed alcohol. Ymhlith poblogaethau Asiaidd, mae 23.2% o ddynion yn
ysmygu o'u cymharu a 5.3% o ferched. Mae merched yn dueddol o hunan-niweidio, ond
mae dynion ifanc yn fwy tebygol na merched o gyflawni hunanladdiad. Mae dynion yn
llawer llai tebygol na merched o fynd i weld meddyg ac o oedi cyn cael diagnosis o salwch
difrifol hyd ei bod yn rhy hwyr i'w drin. Mae dynion bron ddwywaith mor debygol &
merched o ddatblygu un o'r deg math mwyaf cyffredin o ganser y mae dynion a merched
yn eu 'rhannu’ a thua dwywaith mor debygol o farw yn ei sgil. Hefyd, dadleuir bod dynion
yn fwy tebygol o ymwneud & chyflogaeth beryglus a bod & deiet sydd yn uchel mewn
brasterau ac yn isel o ran ffrwythau a llysiau. Mae bod yn rhy drwm ac yn ordew yn fwy
amlwg ymhlith grwpiau o ddynion sy’'n weithwyr llaw, yn lled-grefftus, yn ddi-grefft a di-
waith, ac fe'u cysylltir & deiet gwaelach a llai o ymarfer corff. Ceir rhaniad sylweddol rhwng
y de a'r gogledd, gyda dynion yn y gogledd yn sylweddol fwy gordew. Mae'n bosibl hefyd
fod dynion yn agored i straen cymdeithasol sydd yn gysylltiedig 8'u bywydau gwaith a'u
statws mewn cymdeithas. Canfu astudiaeth gan Brifysgol Newcastle bod mwy o ddynion
50 oed na merched yn dioddef o iselder clinigol.

Cwestiynau

1. 1. Pa un ffactor cymdeithasol sydd fwyaf arwyddocaol o ran cydraddoldeb
iechyd yny DU?

2. 2. Pa wahaniaethau a geir yn y profiad iechyd fesul rhyw?

3. 3. Pam fod ysmygu a gordewdra yn gysylltiedig a thlodi?

Allweddeiriau

e Anghydraddoldeb iechyd - gwahaniaethau systematig yn iechyd grwpiau
cymdeithasol y mae ganddynt le anghyfartal mewn cymdeithas

Beth am ferched a chynrychiolaeth wleidyddol?

Bwledi
e Mae gany DU record wael o ran cynrychiolaeth merched yn y Senedd.
e Mae gan Gymru record dda o ran ethol merched i gyrff deddfwriaethol,
gan gynnwys Cynulliad Cenedlaethol Cymru.
e Mae'n bwysig bod merched yn cael eu cynrychioli mewn llywodraeth gan
eu bod yn cynrychioli hanner y boblogaeth.
e Mae'r rhesymau pam nad yw merched yn rhan o'r Senedd yn ymwneud §
diffyg cyfle a diwylliant gwrywaidd nad yw'n ystyriol o ferched.
Testun

Canran isel o Aelodau Seneddol benywaidd yn y Senedd yn Llundain, er bod cyflwyno
rhestrau byr o ymgeiswyr benywaidd yn unig ar gyfer rhai etholaethau wedi bod yn
effeithiol o ran cynyddu cynrychiolaeth merched. Erys yn ffaith bod llai nag 20% o'r holl
Aelodau Seneddol yn ferched. Mae gan y Democratiaid Rhyddfrydol a'r Blaid Lafur well
record o ran ethol merched na'r Blaid Geidwadol yn y DU. Mae record Senedd y DU
ymbhlith y gwaethaf yn yr Undeb Ewropeaidd, ac mae'n waeth nag aelod-wledydd newydd
megis Lithuania a Latvia yn hyn o beth.

Mae gan Gynulliad Cenedlaethol Cymru record well o ran presenoldeb benywaidd, gyda
thua hanner o'r holl Aelodau Cynulliad yn ferched. Yn 2003, yr oedd gan Lafur Cymru
restrau byr o ferched yn unig mewn chwe sedd etholaethol a chymerodd Plaid Cymru
gamau cadarnhaol i gynnwys merched. Yr oedd Democratiaid Rhyddfrydol Cymru a'r
Ceidwadwyr Cymreig yn annog merched, ac mae hyn yn awgrymu bod camau
gwleidyddol cadarnhaol i annog merched yn effeithiol oherwydd, yn 2003, yr oedd
cynrychiolaeth gyfartal o ran y rhywiau yn y Cynulliad.

Mae Cymdeithas Fawcett a grwpiau merched eraill wedi bod yn rhoi pwysau ers amser hir
dros gael rhagor o ferched yn y Senedd. Ceir methiant amlwg o ran cynrychiolaeth os yw
anghenion mwy na hanner y boblogaeth yn cael eu cynrychioli gan lai nag 20% o Aelodau
Seneddol. Dadleuir y byddai Aelodau Seneddol benywaidd yn gweithredu fel modelau rol
ar gyfer cenedlaethau'r dyfodol. Mae profiadau bywyd a phryderon merched yn sylweddol
wahanol i eiddo dynion. Mae ein cymdeithas yn dal i fod yn seiliedig ar y rhywiau mewn
llawer o ffyrdd, a gall merched ddod &'r ddealltwriaeth hon i'r broses ddeddfu. Mae
materion megis gofal plant a thrais domestig wedi symud i fyny'r agenda wleidyddol er
1997, pan gafwyd cynnydd aruthrol yn nifer y merched yn y Senedd. Mae gan ferched
hefyd wahanol arddull o ran gwleidyddiaeth ac ymddygiad cymdeithasol. Wrth i
gymdeithas gael ei benyweiddio, yna mae'n addas i'r Senedd ddilyn. Mae merched yn fwy
tebygol o bleidleisio os oes ymgeiswyr benywaidd, ac mae'n ddoeth i bleidiau gefnogi
materion merched gan eu bod yn gyfran sylweddol o boblogaeth yr etholwyr.

Mae'r rhesymau dros dangynrychiolaeth merched yn y Senedd yn ymddangos i fod yn
gyfuniad o resymau diwylliannol a chymdeithasol. Mae'r Senedd yn defnyddio dull trafod
hynod o wrthdrawiadol y mae llawer o Aelodau Seneddol benywaidd yn honni eu bod yn
ei chael yn anghysurus gweithio o'i fewn. Bu i Gymdeithas Fawcett gynnal arolwg o
Aelodau Seneddol benywaidd wedi etholiad 1997 a chanfod bod llawer ohonynt yn cwyno
am 'ddiwylliant iobs’ ac 'agweddau ysgol gyhoeddus’' ymhlith y dynion. Mae merched yn
llai tebygol o fod & phrofiad o waith uchel ei dal a'i statws o'r math y tynnir Aelodau
Seneddol yn aml ohono. Dadleuir hefyd bod yr oriau hir a gwrthgymdeithasol a ddisgwylir
gan Aelodau Seneddol yn gweithio yn erbyn anghenion merched a allai fod yn gofalu am
blant ac aelodau o'r teulu. Dadleuir hefyd bod llawer o grwpiau dethol etholaethol yn
cynnwys dynion sydd a rhagfarn yn erbyn merched. Anaml y rhoddir seddi diogel iddynt
eu hennill.

Cwestiynau

1. 1. Pam ei bod yn bwysig bod merched yn cael eu cynrychioli'n lawn mewn
cyrff deddfu?

2. 2. Parwystrau sy'n bodoli i ethol merched i sefydliadau deddfu mewn
cymdeithas?

3. 3.Suty gellid annog merched i gymryd rhan mewn gwleidyddiaeth?

Allweddeiriau

e Etholaeth - yr ardal ddaearyddol a gynrychiolir gan Aelod Seneddol neu
Aelod Cynulliad
e Diwylliant iobs - ymddygiad gwrywaidd gwael

Beth yw'r berthynas rhwng rhywedd a thlodi?

Bwledi
e Mae merched yn fwy agored i dlodi na dynion.
e Mae merched yn agored i dlodi yn sgil tal isel ac amodau gwaith gwael y
tu allan i'r cartref.
e O fewny teulu, mae merched yn tueddu i gymryd baich y tlodi oherwydd
eu bod yn cymryd y cyfrifoldeb pennaf am ofalu am eu teuluoedd.
e Mae merched yn agored i dlodi yn eu henaint gan eu bod yn byw yn hwy
ac yn fwy dibynnol ar fudd-daliadau'r wladwriaeth nag ydyw dynion.
Testun

Dengys ymchwil gan Gymdeithas Fawcett ac eraill bod cysylltiadau clir rhwng rhywedd a
thlodi. Mae merched ychydig yn fwy tebygol na dynion o brofi tlodi ac mae rhagor o
ferched nag o ddynion yn byw ar aelwydydd tlawd. Mae Fawcett yn cynnig ffigurau i
ddangos bod gan 40% o ferched incymau o lai na £100 bob wythnos a bod 22% o ferched
yn byw dan amodau lle mae'r incwm yn gyson isel.

Mae'r rhesymau dros y tlodi hwn yn tueddu i ymwneud ag incwm isel pan fo pobl mewn
gwaith. Mae merched yn debygol o weithio'n rhan-amser a hyd yn oed pan fyddant yn
gweithio'n amser llawn maent yn debygol o ennill 20% yn llai na dynion ar gyfartaledd.
Mae 70% o weithwyr sydd ar dal isel yn ferched. Mae merched sydd a phlant yn fwy
tebygol o fod yn dlawd na merched nad oes ganddynt blant, maent yn ennill llai ac yn
cymryd gwaith dros dro yn rhan-amser. Gall dosbarthiad arian yn y cartref adael rhai
merched yn brin o arian. Ar aelwydydd lle mae'r incwm yn isel, mae'r arian yn aml yn cael
ei gyfeirio at y plant a'r dyn, felly bydd merched yn ymdopi heb arian i gefnogi eu
teuluoedd. Canfu Scullion a Hillyard (2005) mewn astudiaeth yng Ngogledd Iwerddon bod
merched sy'n byw mewn tlodi yn fwy tebygol na dynion o gwtogi ar fwyd. Mae tua 71y
cant o ferched yn prynu darnau rhatach o gig neu lai o gig o'i gymharu 8 60 y cant o
ddynion. Hefyd mae rhagor o ferched (42%) nag o ddynion (27%) yn bod yn gynnil a
bwyd fel y gall eraill gael mwy. Mae merched mewn tlodi yn fwy tebygol na dynion o oedi
cyn prynu dillad neu ddibynnu ar gael dillad yn anrhegion er mwyn arbed arian. Canfu
Payne a Pantazis batrymau tebyg yn yr arolwg Breadline Britain. Bu iddynt honni ei bod yn
ymddangos bod gan ddynion a merched wahanol ddealltwriaeth o dlodi ac o'r pethau sy'n
angenrheidiol er mwyn osgoi tlodi, felly bydd dynion yn ystyried arian y mae merched yn
ei wario ar blant yn rhan o arian gwario personol y fenyw. Canfu Craig a Glendinning
(1990) fod merched yn dweud nad ydynt yn gwresogi'r ty pan fyddant yno ar eu pennau

eu hunain, yn enwedig yn ystod y dydd, er mwyn arbed arian i'w teuluoedd.

Mae ffactorau cymdeithasol sy'n gwneud pobl yn agored i dlodi yn gysylltiedig a lefel isel
o sgiliau. Yn y gorffennol, yr oedd merched yn dueddol o adael ysgol heb gymwysterau.
Fodd bynnag, mae pobl o'r naill ryw a'r llall yn agored i dlodi yn sgil cyrhaeddiad addysgol
isel. Mae'r ffactorau sy'n gwthio merched i dlodi yn aml yn gysylltiedig a'u sefyllfa deuluol:
beichiogrwydd yn ystod yr arddegau, ysgariad, gwahanu, bod yn rhiant sengl a henaint.
Nod polisi'r llywodraeth sydd wedi'i anelu at ddatrys y broblem hon yw annog mamau
sengl i ddychwelyd i'r gweithle. Yn 2008, cadarnhaodd yr ysgrifennydd Gwaith a
Phensiynau, Peter Hain AS, gynlluniau a fyddai'n ei gwneud yn ofynnol ar bob rhiant sengl
sydd ar fudd-daliadau i chwilio am waith wedi i'w plant gyrraedd saith oed, o 2010 ymlaen.
Yr oedd y cynllun hwn yn ddadleuol ac amhoblogaidd pan gafodd ei gyhoeddi ond, er
hynny, dan y mesurau newydd bydd rhieni sengl yn dechrau cael y Lwfans Ceisio Gwaith a
bydd disgwyl iddynt chwilio am waith pan fydd eu plentyn ieuengaf yn 12 o fis Hydref
nesaf ymlaen, 10 o 2009 a saith o 2010. Gellir dadlau ynghylch pa mor effeithiol fydd y
polisi hwn gan fod aelwydydd un incwm yn aml mewn tlodi. Mae Sefydliad JRF yn tynnu
sylw at y ffaith bod pobl ddi-waith tua dwywaith yn fwy tebygol o brofi tlodi cyson na'r
cyfartaledd ar gyfer yr holl boblogaeth. Fodd bynnag, mae cyflogaeth ar dél isel a
chyflogaeth ansicr hefyd yn cynyddu'r risg o dlodi. Rhwng 1994 a 1997 yr oedd traean yr
oedolion oed gwaith cedd yn byw mewn tlodi am ddwy flynedd neu ragor yn olynol mewn
cyflogaeth ar dal isel.

Yn 6l Sefydliad Joseph Rowntree, mae mynd yn hen yn brofiad benywaidd. Mae mwyafrif
y bobl hyn yn ferched ac, wrth i oedran gynyddu, mae nifer y merched yn gyfrannol uwch
na dynion fel bod mwy na dwywaith y nifer o ferched nag o ddynion 85 oed a hyn. Mae
merched yn fwy tebygol o ddibynnu ar bensiynau'r wladwriaeth ac yn llai tebygol o fod &
phensiynau galwedigaethol. Mae cael pensiwn galwedigaethol yn amlwg yn gysylltiedig a
lefel uwch o incwm i bobl hyn. Canfu Arber a Cooper (1999) bod merched yn llawer mwy
tebygol o fod wedi bod mewn gwaith isel ei statws gydag ychydig o hawliau neu fuddion.
Hefyd, mae merched priod, gweddw neu rai sydd wedi ysgaru yn fwy tebygol na dynion o
fod wedi bod yn gyfrifol am ofalu, ac felly wedi profi tarfu ar eu record gyflogaeth. Mewn
cyferbyniad, merched sydd erioed wedi priodi yw'r grwp sydd fwyaf tebygol o fod wedi
talu i mewn i bensiwn galwedigaethol, gan mai hwy sydd fwyaf tebygol o fod wedi
ymwneud & chyflogaeth bensiynadwy drwy gydol eu bywydau gwaith (Arber, 2004).

Cwestiynau

1. 1. Pam fod merched yn fwy agored i dlodi na dynion?

2. 2. Pa ffactorau cymdeithasol sy'n gwneud person yn agored i dlodi?

3. 3. Beth y mae polisi'r Llywodraeth wedi'i wneud i geisio datrys problemau
tlodi i ferched a phlant?

4, 4. Pam fod merched yn agored i dlodi yn eu henaint?

Allweddeiriau

e Pensiwn galwedigaethol - pensiynau preifat y telir amdanynt pan fyddwch
yn gweithio

Beth yw r berthynas rhwng ethnigrwydd ac
anghydraddoldeb?

Beth yw hiliaeth?

Bwledi

e Mae'n anodd diffinio hiliaeth gan fod ganddi lawer o ffurfiau, nad yw pob
un ohonynt yn gysylltiedig a hil.

e Yny gorffennol, roedd hiliaeth yn rhan arferol o feddwl pobl fel bod iaith
ddyddiol yn cynnwys credoau a barnau hiliol.

e Mae llawer o ddiwylliannau’'n ethnosentrig; maent yn ystyried bod eu
ffordd eu hunain o fyw yn uwchraddol i eraill.

e Mae gan bobl gredoau hiliol o hyd ond maent yn aml yn fwy cynnil ac yn
ceisio darparu'r hyn a all ymddangos fel rheswm rhesymegol am eu
rhagfarn.

Testun

Term anodd ei ddiffinio yw hiliaeth oherwydd gellir ei ddefnyddio mewn cynifer o wahanol
ffyrdd. Yn ei ystyr symlaf, credir bod rhai grwpiau ethnig yn uwchraddol ac eraill yn
israddol. Mae'r gred hon yn aml yn gysylltiedig a lliw croen, neu'r man wahaniaethau
corfforol sy'n amlwg weithiau rhwng gwahanol grwpiau o bobl. Fodd bynnag, nid yw
hiliaeth bob amser yn gysylltiedig a lliw croen, ond hefyd gyda gwahaniaethau diwylliant,
ethnigrwydd, cred grefyddol neu iaith. Mae'r syniad o hiliaeth ei hun hefyd yn syniad
diweddar iawn yn ein cymdeithas. Yn y gorffennol, roedd y syniad bod pobl o rai grwpiau
ethnig yn uwchraddol ac yn wahanol i eraill wedi gwreiddio mor ddwfn nes nad oedd yn
cael ei gwestiynu o ddifrif. Mae hanes hir a dwfn o hiliaeth yn niwylliant Ewrop. Mae gwrth-
semitiaeth yn erbyn pobl Iddewig yn draddodiad hanesyddol, ac adeiladwyd Ateb
Terfynol Hitler ar batrwm hir o gasineb Ewropeaidd tuag at Iddewon. Mae hiliaeth yn
perthyn i'r iaith Saesneg hyd yn oed. Defnyddir y term 'du’ i ddisgrifio unrhyw beth sy'n
ddrwg: dewiniaeth ddu, blackmail. Yn y Canol Oesoedd, portreadwyd y Diafol yn ddyn du
mewn murluniau. Rydym yn aml yn priodoli nodweddion negyddol i bobl o wahanol
ethnigrwydd a chenedligrwydd fel eu bod yn cael eu defnyddio’'n dermau difrio. Mae
llawer o jécs yn dibynnu ar dybiaethau negyddol am nodweddion cenedlaethol pobl.

Mae llawer o ddiwylliannau’'n ethnosentrig. Ethnosentrigrwydd yw'r duedd i weld y byd o
safbwynt eich diwylliant eich hun, a thybio mai eich diwylliant chi yw'r unig ffordd gywir o
feddwl. Datblygodd yr anthropolegwr Franz Boas gysyniad perthnasedd diwylliannol i
awgrymu pa beth bynnag y mae un diwylliant yn credu ei fod yn gywir a moesol, y byddai
un arall yn meddwl ei fod yn atgas ac anfoesol. Mae hiliaeth yn gam y tu hwnt i
ethnosentrigrwydd gan ei bod yn awgrymu nad yw pobl o wahanol ddiwylliannau’n
gyfartal &'i gilydd. Efallai bod pobl yn hiliol, ond effaith credoau hiliol ar ymddygiad sy’'n
arwyddocaol i gymdeithaseg. Mae llawer o bobl yn rhagfarnllyd. Mae ganddynt gredoau
ystrydebol am bobl o wahanol ethnigrwydd a gallai hyn effeithio ar eu hagweddau. Yn
bwysicach byth, gall pobl wahaniaethu ar sail ethnigrwydd. Gwahaniaethu yw gweithredu
ar ragfarn.

Mae amrywiol ffurfiau o hiliaeth. Gall hiliaeth fod yn amheuaeth unigol o bobl o grwp
ethnig, crefyddol neu hiliol penodol. Gall hefyd fod yn sefydliadol, lle bo sefydliadau
cymdeithasol yn gweithredu mewn ffordd sy’'n eithrio pobl o rai cefndiroedd rhag cymryd
rhan yn llawn yn y sefydliad. Mae hiliaeth amlwg yn cael ei gwrthod mwyfwy gan
gymdeithas, ond prin yw'r bobl a fyddai'n gwadu ei bod yn bodoli. Er enghraifft mae
Barker (1981) wedi awgrymu bod yr hiliaeth uniongyrchol sy'n gysylltiedig &8 gwrthod pobl
ar sail lliw eu croen wedi gwneud lle yn y blynyddoedd diwethaf i ffurf ychydig yn fwy
soffistigedig y mae'n ei galw’'n Hiliaeth Newydd, lle bo sylwebyddion yn gwrthod y rheini o
ethnigrwydd gwahanol ar seiliau diwylliannol. Er enghraifft, gwrthodir Moslemiaid am eu
'methiant’ i addasu i draddodiadau diwylliannol Prydain.

Cwestiynau

1. 1. Meddyliwch am enghreifftiau o jocs hiliol a chredoau hiliol y mae pobl
weithiau'n eu mynegi.

2. 2. Awgrymwch resymau pam fod gan rai pobl gredoau ac ofnau hiliol.

3. 3. Beth yw Hiliaeth Newydd?

Allweddeiriau

e Hiliaeth - gwahaniaethu ar sail diwylliant, crefydd, ethnigrwydd neu hil

e Hilyddiaeth - cred mewn categoriau hiliol a'r syniad bod y rhain yn
dylanwadu ar ymddygiad neu allu

e Rhagfarn - barnu rhywun ar sail credoau am ei gefndir neu ethnigrwydd

e Gwahaniaethu - dyma'r pwer i weithredu ynghylch rhagfarn

e Gwahaniaethu Hiliol - dyma'r pwer i weithredu ynghylch rhagfarn yn
seiliedig ar gredoau am ethnigrwydd neu grefydd

e Senoffobia - Ofn ac amheuaeth o dramorwyr

Pam bod Prydain yn ddiwylliant amlddiwylliannol?

Bwledi
e Bu traddodiad hir o ymfudo i Brydain.
e Mae ymfudwyr wedi ychwanegu at amrywiaeth fawr diwylliant Prydain.
e Ar 6l y rhyfel, gwelwyd mewnlif mawr o bobl heb fod yn Wyn i Brydain.
Cawsant brofiad o ragfarn a chawsant eu trin yn wael.
e Mae'r ymfudwyr diweddaraf wedi dod yn gyfreithlon o Ddwyrain Ewrop.
e Maentigyd wedi dod i weithio a gwneud gwell bywyd i'w hunain.
Testun

Bu Prydain yn gymdeithas amlddiwylliannol erioed. Bu llawer ton o grwpiau mewnfudwyr i
Ynysoedd Prydain. Mae'n debyg y daeth yr Affricanwyr cyntaf a welwyd ym Mhrydain
gyda'r llengoedd Rhufeinig cyn geni Crist. Cafwyd grwpiau eraill mawr o oresgynwyr,
ffoaduriaid a mewnfudwyr dros y canrifoedd, Llychlynwyr, Iddewon, Sacsoniaid, Ffrancod,
Iseldirwyr a Normaniaid. Mae'r holl grwpiau hyn wedi gadael eu hél ar ddiwylliant Prydain
a'r iaith Saesneg yn benodol. Roedd y rhan fwyaf o'r grwpiau hyn yn wyn ac felly ni fuasai
amrywiaeth hiliol Prydain yn amlwg. Fodd bynnag, hyd yn oed yn y 18fed ganrif, roedd
grwpiau gweddol fawr o bobl Dduon yn Llundain a phorthladdoedd eraill. Nid oedd
cydbriodas yn beth anghyffredin fel bod gan lawer o bobl 'wynion' dystiolaeth enetig o
hynafiaid Affricanaidd neu Fediteranaidd.

Ymhlith y rhesymau dros fewnfudo i Brydain roedd goresgyniad. Goresgyniadau Lloegr yn
yr Oesoedd Tywyll yn ystod y cyfnod ar 6l i'r Rhufeiniaid adael a chyn i'r Normaniaid
gyrraedd ym 1066 a wthiodd preswylwyr Celtaidd Prydain i mewn i Gymru, Cernyw,
Cymbria ac Ynys Manaw lle goroesodd yr iaith wreiddiol. Mae llawer o ymfudwyr wedi dod
i Brydain gyda'r gobaith o fywyd mwy diogel iddynt hwy a'u plant, felly dihangodd pobl
Iddewig, Pwyliaid a Tsieciaid rhag arswyd y Natsiaid a dod i Brydain. Cyrhaeddodd lawer o
bobl am resymau masnach, rhai ohonynt yn gaethweision fel bod Bryste a Lerpwl yn
adeiladu cyfoeth mawr ar fasnachu mewn Affricanwyr. Ym Mryste, mae llawer o bethau
hanesyddol yn atgoffa am gaethwasiaeth; enw un o'r prif strydoedd yw 'Black Boys' o hyd.
Cyrhaeddodd y Gwyddelod i ddianc rhag newyn a marwolaeth gartref o ganlyniad i'r
newynau tatws. Cyrhaeddodd lawer o bobl am waith; yn ystod ffyniant mawr y pyllau glo
yny Cymoedd, bu Eidalwyr yn agor caffis ac mae llawer o deuluoedd Eidalaidd yng
Nghymru o hyd. Mae ymfudwyr i Brydain yn dal i ddod am lawer o'r un rhesymau, gyda'r

gobaith o gael gwell bywyd i'w hunain a'u teuluoedd.

Ar 6l yr Ail Ryfel Byd, roedd prinder llafur ym Mhrydain. Daeth pobl a oedd yn byw yn
ardaloedd o'r byd a lywodraethwyd gan y DU, yr oedd llawer ohonynt wedi ymladd yn
filwyr, i fyw ym Mhrydain. Amcangyfrifir bod hanner miliwn o ymfudwyr wedi dod o India'r
Gorllewin, wedi'u denu gan hysbysebion cwmniau Prydain. Cyrhaeddodd lawer ohonynt
gan ddisgwyl bywyd newydd bendigedig, ond hiliaeth a gwahaniaethu oedd yn eu
disgwyl. Nid rhai o India'r Gorllewin oedd yr unig ymfudwyr. Daeth pobl o dreftadaeth
Asiaidd yn syth o India, Pacistan a Bangladesh i weithio yn y ffatrioedd yng Ngogledd
Lloegr. Daethant hefyd o Affrica lle'r oedd llawer wedi colli eu swyddi a'u busnesau wrth i
wledydd Affrica gael eu hannibyniaeth o lywodraeth Brydeinig. Gwnaeth llywodraethwyr
newydd Uganda a Kenya alltudio Asiaid Prydeinig yn y 1960au. | Brydain y daeth y bobl
hyn.

Yn ddiweddarach, cafwyd ymfudwyr o Ddwyrain Ewrop. Pan ymunodd gwledydd Dwyrain
Ewrop a'r UE, roedd hawl gan eu dinasyddion i fyw a gweithio unrhyw le yn yr UE, ac mae
llawer wedi dod i Brydain i ddysgu Saesneg a gwella eu rhagolygon o gael swydd gartref.
Ganwyd o leiaf 7.3% o boblogaeth Prydain dramor. Nid yw'r holl bobl hyn yn ymfudwyr.
Mae'r ffigur yn cynnwys plant dinasyddion Prydeinig a oedd yn gweithio dramor pan
anwyd y babanod, er enghraifft plant y Fyddin. Nid yw ymfudwyr wedi'u dosbarthu'n
gyfartal ledled y wlad. Mae'r rhan fwyaf yn ymgartrefu yn Llundain a'r De Ddwyrain. Mae
mewnfudwyr ac allfudwyr yn tueddu i fod yn ifanc ac yn wrywaidd. Mae llawer o'r
ymfudwyr diweddaraf wedi dod i Brydain i astudio neu weithio.

Cwestiynau

1. 1. Awgrymwch resymau pam bod pobl yn ymfudo.

2. 2. Pa fanteision mae ymfudwyr wedi'u cyfrannu at ddiwylliant Prydain?

3. 3. Beth oedd profiad yr ymfudwyr heb fod yn Wyn ar &l y rhyfel i Brydain?
4, 4. Rhestrwch y rhesymau dros ymfudo.

Allweddeiriau

Allfudo - symud allan o wladwriaeth genedlaethol i fyw mewn gwlad arall
Mewnfudo - symud i mewn i wlad

Ymfudo mewnol - pobl yn symud y tu mewn i wlad

Ymfudo - y boblogaeth yn symud rhwng gwahanol wledydd

Ymfudwyr - pobl sy’'n symud mewn gwlad neu rhwng gwledydd

Beth fu profiad lleiafrifoedd ethnig yn y farchnad swyddi?

Bwledi

e Mae aelodau rhai lleiafrifoedd ethnig yn fwy tebygol o fod yn ddi-waith,
wedi'u tangyflogi a heb dal digonol pan fyddant mewn cyflogaeth na
phoblogaeth Wyn fwyafrifol.

e Mae gwahaniaethau diwylliannol, addysgol a chymdeithasol rhwng
grwpiau ethnig, a'r grwpiau mwyaf agored i dlodi ac anghydraddoldeb
yw'r grwpiau Pacistanaidd a Bangladeshaidd.

e Weithiau mae'r anghydraddoldeb hyn yn gysylltiedig & gwahaniaethau
addysgol a diwylliannol.

e Mae tystiolaeth o wahaniaethu sefydliadol yn erbyn rhai grwpiau lleiafrif
ethnig.

Testun

Ni fu profiad llawer o bobl lleiafrif ethnig sy'n cyrraedd ym Mhrydain bob amser yn
ddymunol na chadarnhaol. Mae llawer wedi wynebu rhagfarn, gwahaniaethu ac ystrydebu.
Bu rhywfaint o hyn yn uniongyrchol neu'n agored. Yn y 1960au a'r 1970au, nes i'r gyfraith
newid, roedd yn bosibl gweld siopau a gwestai & hysbysiadau'n dweud 'Dim Duon, Dim
Gwyddelod'. Yn y farchnad swyddi, y mae effeithiau anfantais a gwahaniaethu yn parhau
ar eu hamlycaf, felly'n nodweddiadol mae aelodau lleiafrifoedd ethnig yn gallu cael profiad
o anfantais gyflog. Nid yw hyn yr un mor wir ar gyfer pob lleiafrif ethnig. Mae amrywiadau,
fel bod Hindwiaid wedi'u cynrychioli'n dda yn y proffesiwn meddygol sy'n talu cyflog
uchel. Yn gyffredinol, mae dynion Affricanaidd Du, Bangladeshaidd a Phacistanaidd yn
cael cyflog isel iawn neu wedi'u tangyflogi o'u cymharu & dynion Prydeinig Gwyn. Yn
Llundain, mae data'n awgrymu mai'r grwpiau lleiafrif ethnig sydd o dan yr anfantais fwyaf
yWw'r rheini o dras Pacistanaidd neu Fangladeshaidd. Dangosodd ffigurau yn y DU mai dim
ond £18,044 roedd gweithwyr lleiafrif ethnig yn ei ennill ar gyfartaledd yn 2004, o'i
gymharu & £19,552 i weithwyr gwyn. Fodd bynnag, dim ond £12,220 y flwyddyn oedd y
cyflog Bangladeshaidd cyfartalog.

Dangosodd data llywodraeth yn 2004 fod Pobl Dduon ac Asiaid ddwywaith mor debygol
o fod yn ddi-waith & gweithwyr Gwyn. Dangosodd yr adroddiad blynyddol cyntaf gan
Dasglu Cyflogaeth Lleiafrif Ethnig y llywodraeth mai'r gyfradd gyflogaeth ymhlith
lleiafrifoedd ethnig oedd 59.4%, o'i chymharu & 74.9% ar gyfer y boblogaeth i gyd.
Dangosodd y ffigurau hefyd fod gweithwyr lleiafrifol hefyd yn ennill llai na'u cydweithwyr
gwyn. Ar gyfartaledd, roedd gweithwyr gwyn yn ennill £376 yr wythnos, o'i gymharu &
£347 i leiafrifoedd ethnig. Gweithwyr Bangladeshaidd oedd y tlotaf, yn cael £235 yr
wythnos ar gyfartaledd, tra bo Indiaid yn mynd & £373 adref. Er bod cyflogaeth leiafrifol
wedi codi, yn bennaf gan fod mwy o ferched lleiafrif ethnig yn sicrhau swyddi, mae'r
llywodraeth yn pryderu o hyd nad yw'r bwlch cyflog yn cau’'n ddigon cyflym. Dywedodd
Jane Kennedy (2004), y Gweinidog dros Waith ar y pryd: "Mae'r ystadegau hyn yn
ysgytwol”.

Nid yw ethnigrwydd ar ei ben ei hun yn ganllaw i enillion. Gall gwahanol grwpiau
cymdeithasol gael cefndiroedd addysgol gwahanol. Yn gyffredinol, roedd Indiaid ac
Affricanwyr-Asiaid yn bobl gyda chymwysterau da pan oeddent yn cyrraedd Prydain. Er
bod llawer mewn gwaith "gwael”, mae eu plant wedi llwyddo'n gyffredinol i symud ymlaen
i swyddi sy’'n cael cyflog uchel. Serch hynny, mae ymchwil gan JRF yn awgrymu bod rhyw
wahaniaeth o hyd rhwng enillion pobl Wynion a phobl Indiaidd neu Affricanaidd Du pan
ystyrir lefelau cymhwyster. Awgrymodd Block (2004) fod mewnfudwyr diweddar yn cael
profiad o anfantais sylweddol ar y cyfan, gyda ffoaduriaid yn ennill 79% o gyflog grwpiau
lleiafrif ethnig yn gyffredinol, er bod ganddynt gymwysterau ac addysg dda. Weithiau,
anawsterau iaith yw'r broblem, ond nid oes llawer o gymwysterau tramor yn cael eu
cydnabod yny DU.

Mae tystiolaeth o wahaniaethu yn y gweithle, sy’'n fwy na thebyg yn sefydliadol yn hytrach
na phersonol, felly gall anwybodaeth am gefndiroedd a galluoedd pobl eraill fod yn
gyffredin. Efallai nad yw pobl sy’'n cael eu hyfforddi mewn gwahanol amgylcheddau’n deall
diwylliant gweithle Prydain ac efallai y cant eu diystyru am ddyrchafiad. Yn union fel mae
swyddi wedi'u benyweiddio yn aml heb dal digonol, ystyrir yn aml fod statws a chyflog isel
yn perthyn i waith lleiafrif ethnig. Canfu Lucinda Platt (2007) nad oes rhwydweithiau
cymdeithasol anffurfiol o fewn cyrraedd gweithwyr lleiafrif ethnig. Awgrymodd Clark a
Drinkwater (2007) ei bod yn well gan lawer o Asiaid yn benodol fod yn hunangyflogedig
mewn sectorau gwaith a chyflog cymharol isel fel gyrru tacsis ac arlwyo, yn hytrach na
wynebu gwahaniaethu yn y sector cyflogaeth ehangach.

Cwestiynau

1. 1. Pa dystiolaeth sydd i awgrymu bod rhai grwpiau lleiafrif ethnig wedi
cael profiad o wahaniaethu efallai?

2. 2. Pa mor effeithiol fu Deddfau Cydraddoldeb yn newid agweddau tuag at
aelodau o leiafrifoedd ethnig?

3. 3. Pa effaith fydd cyflog isel a diweithdra'n ei chael ar gyfleoedd bywyd
aelodau lleiafrifoedd ethnig?

Allweddeiriau

e Cydraddoldeb ethnigrwydd - hawliau a chyfle cyfartal i bobl, waeth beth
yw eu hethnigrwydd neu ddiwylliant ym mhob sector, gwleidyddol,
cymdeithasol, cyfreithiol ac economaidd

e Sensitif i ethnigrwydd - bod yn ymwybodol bod gan bobl o wahanol
ethnigrwydd wahanol anghenion y mae'n rhaid cynllunio’n briodol ar eu
cyfer

e Tuedd ethnigrwydd - agwedd/arfer gadarnhaol neu negyddol tuag at

aelod o leiafrif ethnig

Rhagfarn - barnu rhywun heb ei adnabod

Gwahaniaethu - gweithredu ynghylch rhagfarn

Ystrydebu - dosbarthu pobl ar sail nodweddion a briodolir iddynt

Hiliaeth sefydliadol - rheolau’r sefydliad yn gwneud cydraddoldeb yn

amhosibl

Mewnfudwyr - pobl sy'n symud i wlad newydd

e Ffoaduriaid - pobl sy'n dianc rhag rhyfel, artaith neu anghyfreithlondeb
llywodraeth, neu arswyd yn eu gwledydd cartref

Sut mae ethnigrwydd yn effeithio ar gyrhaeddiad addysgol?

Bwledi

e Mae gwahaniaethau rhwng y lleiafrifoedd ethnig o ran cyrhaeddiad
addysgol.

e Mewn TGAU, mae rhai lleiafrifoedd ethnig yn cyflawni'n well na'r
boblogaeth gwyn.

e Ar lefel gradd, mae lleiafrifoedd ethnig yn debygol o dangyflawni.

e Nid oes unrhyw eglurhad syml pam mae'r patrymau hyn wedi dod i'r
amlwg yng nghymdeithas Prydain, ond mae'n bwysig gan fod
cyrhaeddiad addysgol yn effeithio ar gyfleoedd bywyd pobl.

e Mae rhai lleiafrifoedd ethnig yn fwy tebygol o gael eu gwahardd neu
wrthod addysg nag eraill.

Testun

Mae data llywodraeth yn datgelu gwahaniaethau sylweddol rhwng cyraeddiadau addysgol
grwpiau ethnig amrywiol. Mewn TGAU, disgyblion Tsieineaidd ac Indiaidd sy'n fwyaf
tebygol o gyflawni pump TGAU neu fwy. Y grwpiau sy'n tangyflawni yw bechgyn Du
Caribiaidd, Affricanaidd Du. Grwpiau ethnig cymysg sy'n tueddu i dangyflawni fwyaf. Ym
mhob grwp ethnig, mae merched yn tueddu i gael canlyniadau gwell na bechgyn. Gwelir
patrymau tebyg mewn Prifysgolion; dengys ystadegau ONS yn 2004 fod pobl o'r grwpiau
Bangladeshaidd, Caribiaidd Du a Phacistanaidd yn llai tebygol na phobl Wynion Brydeinig
o gael gradd (neu gywerth). Ymhlith dynion, Bangladeshiaid a Charibiaid Du oedd y lleiaf
tebygol o gael gradd (11 y cant ar gyfer pob grwp). Ymhlith merched, Bangladeshiaid a
Phacistaniaid oedd vy lleiaf tebygol o gael gradd, 5 a 10 y cant yn y drefn honno. Y grwpiau

mwyaf tebygol o gael graddau oedd Tsieineaid (31y cant), Indiaid (25 y cant) a
Gwyddelod Gwyn (24 y cant). Roedd y rhain yn cymharu 8 17 y cant o bobl Wynion
Brydeinig. Fodd bynnag, roedd cyfran gymharol uchel o bobl Dsieineaidd heb unrhyw
gymwysterau - 20 y cant, o'u cymharu a 15 y cant o bobl Wynion Brydeinig.

Fodd bynnag, gwelodd tim Adran Addysg a Sgiliau yn 2007 fod israddedigion Du ac
Asiaidd yn llai tebygol o gael gradd dosbarth cyntaf na myfyrwyr gwyn. Defnyddiodd y
agrwp ymchwil fodel ystadegol yn seiliedig ar nifer o nodweddion i ragfynegi pa ddosbarth
gradd y byddai 65,000 o israddedigion yn ei gael. Rhagfynegwyd mai dim ond 3% o
fyfyrwyr Caribiaidd du a myfyrwyr du eraill, 4% o fyfyrwyr Affricanaidd du a 5% o fyfyrwyr
Bangladeshaidd a Phacistanaidd a fyddai'n cael dosbarth cyntaf. Roedd hyn yn cymharu a
rhyw 13% o'r rheini a elwir yn Wyddelod gwyn y DU a 16% o fyfyrwyr gwyn eraill. Mae gan
hyn oblygiadau difrifol i fyfyrwyr lleiafrif ethnig o ystyried y berthynas gref iawn rhwng
cymwysterau addysgol a dewisiadau bywyd yn y dyfodol.

Awgrymodd Lee Harvey (2008) mewn astudiaeth i'r Academi Addysg Uwch a'r Uned
Herio Cydraddoldeb, nad problemau hiliaeth yn unig yw'r problemau ond bod ffactorau
cymdeithasol mwy cymhleth yn effeithio ar gyrhaeddiad lleiafrifoedd ethnig. Bu'r
ymchwilwyr yn holi myfyrwyr a staff mewn 54 o sefydliadau addysg uwch yn Lloegr ac yn
dilyn y rhain & chyfweliadau ffén a holiadur. Y tri phrif reswm a roes y rheini a holwyd am
gyrhaeddiad gwahaniaethol oedd yr angen i gael cyflogaeth & thal wrth astudio, dosbarth
cymdeithasol a chefndir teuluol blaenorol myfyrwyr prifysgol. Ni wnaeth y tim ymchwil
ddiystyru hiliaeth a gwahaniaethu ethnig fel problem, ond dywedodd eu bod yn anodd i'w
mesur.

Nid mater o fethiannau rhai grwpiau i gael cymwysterau ydyw yn unig, ond mater o
ymddygiad ac agweddau at gyrhaeddiad addysgol. Yn 2003/04 roedd disgyblion o
grwpiau Caribiaidd Du, Duon Eraill a Gwyn a Du Caribiaidd Cymysg ymhlith y mwyaf
tebygol o gael eu gwahardd yn barhaol o ysgolion yn Lloegr. Y cyfraddau gwahardd
parhaol i ddisgyblion o'r grwpiau Duon Eraill, Caribiaidd Du a Gwyn a Du Caribiaidd
Cymysg oedd 42 o ddisgyblion i bob 10,000, 41i bob 10,000 a 37 i bob 10,000 yn y drefn
honno. Roedd y rhain hyd at dair gwaith y gyfradd ar gyfer disgyblion Gwyn (14 disgybl i
bob 10,000). Gan ddisgyblion Tsieineaidd ac Indiaidd oedd y cyfraddau gwahardd isaf, sef
2 ddisgybl neu lai wedi'u gwahardd i bob 10,000. Ar gyfer pob grwp ethnig, roedd cyfradd
y gwaharddiadau parhaol yn uwch i fechgyn na merched, gyda bechgyn yn cynrychioli
tuag 80 y cant o gyfanswm y gwaharddiadau parhaol.

Cwestiynau

1. 1. Beth yw'r bwich ethnigrwydd o ran cyrhaeddiad mewn TGAU?

2. 2.Beth yw'r patrwm cyrhaeddiad ar lefel gradd?

3. 3. Awgrymwch resymau pam bod cyrhaeddiad addysgol yn bwysig i blant
o leiafrifoedd ethnig.

Allweddeiriau

e Gwahardd o'r ysgol - caiff disgyblion eu gwahardd rhag mynychu fel cosb.

e Symudedd cymdeithasol - symudiad rhwng dosbarthiadau a grwpiau
statws mewn cymdeithas

e Gradd dosbarth cyntaf - sy'n cael ei galw hefyd yn radd gyntaf, gradd o'r
radd flaenaf o Brifysgol, mae angen un o'r rhain i gael y swyddi gorau neu
barhau a gwneud ymchwil.

e Gradd - cymhwyster a geir o Brifysgol neu Sefydliad Addysg Uwch arall

Beth yw'r berthynas rhwng ethnigrwydd a thorcyfraith yny
DU?

Bwledi

e Nid yw lleiafrifoedd ethnig wedi'u dosbarthu'n gyfartal drwy'r boblogaeth
gyfan; ar y cyfan, maent yn iau a thlotach na'r boblogaeth gyffredinol ac
adlewyrchir hyn yn yr ystadegau troseddau sydd gennym ar gyfer
erledigaeth a chollfarn.

e Mae aelodau pob ethnigrwydd yn debygol o gael profiad o ymosodiadau
hil; fodd bynnag, mae'r risgiau'n uwch, ar gyfartaledd, i rai lleiafrifoedd
ethnig.

e Mae aelodau pob ethnigrwydd yn cyflawni trosedd; fodd bynnag, mae
ambell ethnigrwydd yn cael ei orgynrychioli mewn ystadegau trosedd.

e Mae rhywfaint o dystiolaeth fod yr heddlu a'r system cyfiawnder troseddol
yn gweithredu mewn ffordd sefydliadol hiliol.

Testun

Mae nifer o faterion i'w harchwilio yn yr adran hon. Mae pobl o leiafrifoedd ethnig yn
debygol o ymddangos mewn ystadegau dioddefwyr a throsedd mewn gwahanol
gyfrannau i bobl Wynion yn 6l eu cefndiroedd diwylliannol.

Yn 6l Arolwg Troseddu Prydain, mae pobl o leiafrifoedd ethnig yn cael eu cynrychioli'n
ormodol mewn ystadegau trosedd fel dioddefwyr trosedd. Mae hyn yn aml yn ymwneud
yn fwy &'u hoedran, eu dosbarth cymdeithasol a'u hardal na’'u hethnigrwydd, ond gall
ethnigrwydd yn unig wneud pobl yn agored i droseddau casineb. Mae pobl Bacistanaidd
yn fwy tebygol na Charibiaid Affricanaidd neu Indiaid o ddioddef troseddau, ac yn fwy
tebygol o ddweud wrth yr heddlu mai cymhelliad hiliol achosodd y drosedd hon. Mae
Caribiaid Affricanaidd yn aml yn amharod i roi gwybod am drosedd hiliol i'r heddlu gan
gredu efallai na fyddant yn cymryd hyn o ddifrif nac yn gwneud dim yn ei gylch. Mae
tystiolaeth i gefnogi eu hachos, gan fod mwy o droseddau hiliol yn cael eu hadrodd i'r
heddlu nag sy’'n cael eu cofnodi mewn ystadegau trosedd. Mae ONS yn dweud bod
oedolion o gefndir Hil Gymysg neu Asiaidd yn 2002/03 yn fwy tebygol na'r rheini o
grwpiau ethnig eraill o ddioddef trosedd yng Nghymru a Lloegr. Mae bron hanner (46 y
cant) yr oedolion o Hil gymysg wedi dioddef trosedd yn y 12 mis blaenorol. Roedd hyn yn
cymharu & 30 y cant o Asiaid. Roedd oedolion du a'r rheini o'r grwp 'Tsieineaidd neu arall’
wedi profi lefelau tebyg o drosedd i bobl Wynion. Bu achosion a gofnodwyd o drosedd hil
ar gynnydd, ond mae hyn yn fwy na thebyg oherwydd bod mwy o bobl yn debygol o
ddweud am ddigwyddiadau, a'r heddlu'n fwy tebygol o gymryd cyhuddiadau o ddifrif.

Mae pobl o rai lleiafrifoedd ethnig yn fwy tebygol o gael eu cynrychioli mewn ystadegau
carchar. Ym mis Mehefin 2005, roedd 18,750 o bobl mewn carchardai yng Nghymru a
Lloegr o grwpiau lleiafrif ethnig Du, gan gynrychioli 25 y cant o gyfanswm poblogaeth y
carchardai. Mae hyn yn amlwg yn orgynrychiolaeth. Roedd 15% o garcharorion yn Ddu
neu’'n Ddu Prydeinig, tra bo 6% o gefndiroedd Asiaidd. Mae hyn yn broblem i
gymdeithasegwyr oherwydd gellir dod i ddau gasgliad credadwy. Os yw'r ffigurau’'n
adlewyrchu torcyfraith yn gywir, mae’'n bosibl fod pobl o rai lleiafrifoedd ethnig yn fwy
troseddol nag eraill. Sylwch, fodd bynnag, y gall rhywfaint o'r gorgynrychioli hwn o
leiafrifoedd ethnig fod yn gysylitiedig ag oedran a dosbarth cymdeithasol y poblogaethau.
Ar y llaw arall, efallai bod y system cyfiawnder troseddol ei hun yn cael ei chymhwyso'n
anghyfartal a bod troseddwyr lleiafrif ethnig yn cael eu trin yn llymach.

Mae dadl gref i awgrymu y gall yr heddlu eu hunain fod yn hiliol yn eu hagwedd. Yn 2002,

cynhaliodd ymchwil ICM arolwg barn i'r BBC a ganfu fod 33% o atebwyr Duon a 30% o
atebwyr Asiaidd yn dweud y gwnaethpwyd iddynt deimlo fel troseddwr oherwydd lliw eu
croen. Fodd bynnag, dywedodd mwy na 70% o leiafrifoedd ethnig a holwyd - ac 82% o'r
holl atebwyr - hefyd eu bod yn teimlo bod yr heddlu’'n gwneud naill ai gwaith da iawn, neu
weddol dda. Darganfu'r un ymchwil fod 18% o atebwyr du a 15% o atebwyr Asiaidd wedi
dweud eu bod wedi cael profiad o hiliaeth gan yr heddlu neu yn y system cyfiawnder
troseddol. Dangosodd ystadegau'r Swyddfa Gartref ar gyfer 2005 fod aelodau o grwpiau
pobl dduon a lleiafrifoedd ethnig yn fwy tebygol o gael eu harestio, eu hatal a'u chwilio, na
phobl wynion. Cynyddodd vy 'stopio a chwilio’ a wnaeth yr heddlu 14% yn 2005, gyda
chwiliadau cysylltiedig a therfysgaeth yn cynyddu 9%. Roedd pobl dduon chwe gwaith yn
fwy tebygol o gael eu stopio a'u chwilio gan yr heddlu na phobl wynion ac roedd bron
dwywaith cynifer o bobl Asiaidd yn cael eu chwilio na phobl wynion. Mae hyn yn cefnogi
honiadau gan gymdeithasegwyr fel Muncie a Heidensohn fod yr heddlu'n gweithredu
'diwylliant cantin’ sy'n hiliol ac yn rhywiaethol.

Cwestiynau

1. 1. Pam bod pobl yn fwy tebygol o ddweud am drosedd gasineb a hiliol
heddiw nag yn y gorffennol?

2. 2.Pam bod vy ffaith bod rhai lleiafrifoedd ethnig yn cael eu gorgynrychioli
mewn ystadegau cyfiawnder troseddol yn broblem i gymdeithasegwyr?

Allweddeiriau

e Dedfryd o gaethiwed - dedfryd o garchar

e Stopio a chwilio - dyma un o bwerau'r heddlu yng Nghymru a Lloegr, sy'n
gadael i swyddogion chwilio aelodau o'r cyhoedd am arfau, cyffuriau,
eiddo wedi'i ddwyn, tystiolaeth gysylltiedig & therfysgaeth neu dystiolaeth
o droseddau eraill.

e Trosedd a adroddir - trosedd yr adroddir amdani i'r heddlu

e Trosedd a gofnodir - trosedd y mae'r heddlu'n nodi bod angen
gweithredu yn ei chylch

e Trosedd casineb - trosedd sy'n cael ei chymell gan ymosodedd tuag at
aelod o grwp cymdeithasol penodol yn hytrach na'r unigolyn.

A oes anghydraddoldebau ethnig yn y profiad iechyd?

Bwledi
e Mae tlodi'n effeithio’'n sylweddol ar iechyd.
e Mae pobl gyfoethog yn byw’'n hirach ac yn cael gwell iechyd na phobl
dlawd yn gyffredinol.
e Mae Lleiafrifoedd Ethnig Duon yn fwy tebygol o gael profiad o dlodi ac
mae problemau amddifadedd yn effeithio ar eu hiechyd.
e Mae pobl o ethnigrwydd Du yn fwy tebygol o gael eu cadw’'n gaeth mewn
ysbytai meddwl a chael profiad o broblemau iechyd meddwl.
Testun

Y prif ffactor cyffredin sy'n effeithio ar anghydraddoldeb iechyd yn y DU yw dosbarth
cymdeithasol. Dengys vy naill astudiaeth ar &l y llall fod pobl a enir mewn teuluoedd tlawd
yn ysgafn pan gant eu geni, yn fwy tebygol o farw'n fabanod, o gael iechyd gwael pan
fyddant yn hyn, yn agored i glefyd sy'n eu hanalluogi, datblygu'n ddiffygiol, a marw'n

gynnar. Bydd eu plant yn cael cyfleoedd gwael mewn bywyd, felly mae anghydraddoldeb
iechyd yn rhedeg mewn teuluoedd. Mae rhai o'r anghydraddoldebau iechyd hyn oherwydd
patrymau ffordd wael o fyw, fel bod gordewdra ac afiechydon cysylltiedig ag ysmygu
hefyd yn glefydau tlodi ac amddifadedd. Ymhlith poblogaethau Asiaidd, mae 23.2% o
wrywod yn ysmygu o'u cymharu a 5.3% o ferched. Gan fod rhai lleiafrifoedd ethnig yn aml
yn perthyn i'r dosbarthiadau cymdeithasol isaf, byddant yn arbennig o agored i glefydau
tlodi ac amddifadedd.

Mae materion penodol yn gysylltiedig ag ethnigrwydd. Ym 1998, amlygodd yr Ymchwiliad
Annibynnol i Anghydraddoldebau mewn lechyd rai o'r amrywiadau rhwng poblogaethau
ethnig. Mae gan bobl mewn grwpiau Du (Caribiaidd, Affricanaidd ac eraill) ac Indiaidd
gyfraddau uwch o salwch hirsefydlog cyfyngol na phobl wynion. Y rheini o darddiad
Pacistanaidd neu Fangladeshaidd sydd &'r cyfraddau uchaf. Mae gormod o farwolaethau
ymhlith dynion a merched a anwyd yn Affrica a dynion a anwyd ar isgyfandir India.
Ymhlith mamau a anwyd mewn gwledydd y tu allan i'r DU, mae gan y rheini o'r Caribi a
Phacistan gyfraddau marwolaeth babanod tua dwbl y cyfartaledd cenedlaethol. Bu
cyfraddau babanod cynamserol, newydd-anedig a marw-enedigaeth hefyd yn uwch yn
gyson i fabanod mamau a anwyd y tu allan i'r DU. Nid yw'r gwahaniaethau hyn rhwng
grwpiau wedi gostwng dros yr ugain mlynedd diwethaf.

Ym 1999, roedd y Papur Gwyn Achub Bywydau: Ein Cenedl| lachach yn canolbwyntio ar "y
prif lofruddwyr"”: canser, clefyd coronaidd y galon a stréc, damweiniau, salwch meddwl.
Eto, amlygwyd anghydraddoldebau mewn iechyd rhwng grwpiau ethnig, e.e. mae
cyfraddau marwolaeth ar gyfer clefyd coronaidd y galon i'r rheini a anwyd yn isgyfandir
India 38 y cant yn uwch i ddynion a 43 y cant yn uwch i ferched na chyfraddau ar gyfer y
wlad gyfan. Mae cyfraddau marwolaeth stréc mewn pobl a anwyd yn y Caribi ac isgyfandir
India un a hanner i ddwy a hanner gwaith yn uwch nag ar gyfer pobl a anwyd yn y wlad
hon - gwahaniaeth sydd wedi parhau ers diwedd y 1970au. Mae gan ferched sy'n byw yn
Lloegr a anwyd yn India a Dwyrain Affrica gyfraddau hunanladdiad sydd 40 y cant yn
uwch na'r rheini a anwyd yma. Dangosodd Cyfrifiad 2001 mai gan ddynion a merched
Pacistanaidd a Bangladeshaidd oedd y cyfraddau salwch neu anabledd tymor hir uchaf -
tua 1.5 gwaith yn uwch na'u cymheiriaid Prydeinig Gwyn. Gan ddynion a merched
Tsieineaidd oedd y cyfraddau isaf. Mewn grwpiau Asiaidd a Du, roedd gan ferched
gyfraddau uwch na dynion. Yn y grwpiau Gwyn a Chymysg roedd gan ddynion gyfraddau
uwch na merched.

Mae Cyfrifiad Count Me In o'r holl gleifion mewn ysbytai meddwl! yn 2007 wedi dangos
bod gwahaniaethau ystadegol yn y profiad iechyd meddwl. Dangosodd yr ymchwil fod
22% o bobl sydd yn yr ysbyty am broblemau iechyd meddwl! yn dod o grwpiau lleiafrif
ethnig, o gymharu ag 21% yn 2006 ac 20% yn 2005. Canfu Bhui (2004) fod Affricanwyr-
Caribiaid & phroblemau iechyd meddwl! yn fwy tebygol na grwpiau ethnig eraill o gael eu
cadw'n gaeth yn orfodol, gyda data cenedlaethol yn dangos cyfraddau uwch mewn
poblogaethau sefydliadau seiciatrig a charchardai. Maent hefyd yn fwy tebygol o gael
meddyginiaeth gwrthseicotig ac yn llai tebygol o gael cynnig seicotherapi. Mae cyfraddau
hunanladdiad hefyd yn uwch ymbhlith rhai merched De Asiaidd a phobl ifanc o wreiddiau
Caribiaidd.

Yn 2008, dywedodd Paul Farmer, Cyfarwyddwr Mind, elusen iechyd meddwl, " mae
ymchwil bellach yn dangos patrymau sefydlog o anghydraddoldeb hiliol heb unrhyw
arwydd o wella, gan awgrymu bod gwahaniaethu hiliol yn broblem sydd wedi hen
wreiddio ... Er bu rhai datblygiadau mewn gwasanaethau iechyd meddwl! yn fwy
cyffredinol, mae problemau gwahaniaethu hiliol yn parhau ac nid ydynt yn dangos
unrhyw arwydd o wella.”

Cwestiynau

1. 1. Pa un ffactor cymdeithasol sy'n fwyaf arwyddocaol o ran cydraddoldeb
iechyd yny DU?

2. 2. Pa wahaniaethau sydd yn y profiad iechyd yn &l ethnigrwydd?

3. 3. Pam allai rhai lleiafrifoedd ethnig fod yn agored i broblemau iechyd
meddwl?

Allweddeiriau

e Anghydraddoldeb iechyd - gwahaniaethau systematig mewn iechyd
grwpiau cymdeithasol sydd & safleoedd anghyfartal mewn cymdeithas

e BME - Pobl Dduon a Lleiafrifoedd Ethnig

e Meddyginiaeth wrthseicotig - Cyffuriau cryf a ddefnyddir i reoli
ymddygiad, mae gan lawer ohonynt sgil-effeithiau difrifol

e Cadw'n gaeth yn orfodol - cael eich rhoi mewn ysbyty yn erbyn eich
ewyllys

e Isgyfandir India - Dyma'r ardal sy’'n cynnwys gwledydd India, Pacistan,
Affganistan a Bangladesh a gwledydd llai eraill. Dyma ardal o ddiwylliant
ac ethnigrwydd amrywiol.

Beth yw'r berthynas rhwng ethnigrwydd a thlodi?

Bwledi
e Mae aelodau o leiafrifoedd ethnig yn fwy tebygol o gael profiad o dlodi na
theuluoedd dosbarth gweithredol Gwyn.
e Mae tlodi'n gysylltiedig &'r crynodiad o weithwyr lleiafrif ethnig mewn
galwedigaethau cyflog isel fel gwaith arlwyo a gwestai.
e Mae tlodi hefyd yn gysylltiedig & ffactorau diwylliannol a theulu a allai
effeithio ar rai teuluoedd lleiafrif ethnig.
Testun

Mae ymchwil gan Sefydliad Joseph Rowntree ac eraill yn dangos bod cysylltiadau clir
rhwng ethnigrwydd a thlodi. Gwnaeth Lucinda Platt adolygiad o astudiaethau a chanfu fod
gan bob grwp lleiafrif a nodwyd cyfraddau tlodi uwch na'r cyfartaledd. Roedd cyfraddau
tlodi ar eu huchaf ar gyfer Bangladeshiaid, Pacistaniaid ac Affricanwyr Du, gan gyrraedd
bron dau o bob tri ar gyfer Bangladeshiaid. Roedd cyfraddau tlodi hefyd yn uwch na'r
cyfartaledd ar gyfer cartrefi Indiaidd, Tsieineaidd a grwpiau lleiafrif eraill. Mae tua dau o
bob pump o bobl o leiafrifoedd ethnig yn byw mewn cartrefi incwm isel, dwywaith cynifer
ag ar gyfer pobl Wynion. Ar gyfer pob oedran, mae pobl o leiafrifoedd ethnig, ar
gyfartaledd, yn llawer mwy tebygol o fyw mewn cartrefi incwm isel na phobl Wynion. Er
enghraifft, mae bron hanner yr holl blant o leiafrifoedd ethnig yn byw mewn cartrefi
incwm isel o'u cymharu & chwarter o blant Prydeinig Gwyn. Fodd bynnag, mae'r
gwahaniaethau'n llai ar gyfer pensiynwyr nag y maent ar gyfer plant neu oedolion oed
gwaith.

Bu ychydig o ostyngiad yn y gyfran o bobl sy'n byw mewn cartrefi incwm isel ledled y
wlad yn y blynyddoedd diwethaf, ac mae pobl dduon a lleiafrifoedd ethnig wedi elwa ar
hyn. Fodd bynnag, cynhyrchiwyd y data cyn argyfyngau economaidd 2008 a fydd yn sicr
o effeithio ar y ffigurau.

Dywed gwefan The Poverty Site fod y gyfradd incwm isel ar gyfer grwpiau ethnig cymysg

neu bobl dduon a lleiafrifoedd ethnig, ar y cyfan, yn llawer uwch yn Llundain na gweddill y
wlad. Mae'r gyfradd incwm isel i bobl Wynion Brydeinig yn Llundain yn debyg i'r gyfradd

honno yng ngweddill y DU. Fodd bynnag, mae dros hanner y bobl sy'n byw mewn cartrefi
incwm isel yn Llundain yn dod o leiafrifoedd ethnig. Mae hyn o ganlyniad i'r gyfran uchel o
bobl o leiafrifoedd ethnig yn Llundain sy'n cael incwm isel, ynghyd & chyfran uchel y
boblogaeth gyfan yn Llundain sy'n dod o leiafrifoedd ethnig.

Dywed Kenway a Palmer (2007) mewn adroddiad i JRF mai un o'r prif resymau am dlodi
yw diweithdra, neu incymau isel os oes gwaith. Mae cyflog isel yn gyffredin ymhlith
teuluoedd Bangladeshaidd, Pacistanaidd a Phobl Dduon. Talwyd hyd at hanner y
gweithwyr Bangladeshaidd, un o bob tri Phacistani a chwarter o Affricanwyr Du lai na
£6.50 yr awr yn 2006 o'u cymharu ag un o bob pump o grwpiau ethnig eraill. Caiff rhai
grwpiau ethnig eu cynrychioli'n anghymesur mewn sectorau lle bo cyfran uchel o
weithwyr ar gyflog isel. Yn benodol, o Gyfrifiad 2001, mae 35 y cant o Bangladeshiaid yn
gweithio yn y sector gwestai ac arlwyo o'u cymharu a rhyw 5y cant o'r rheini o grwpiau
ethnig eraill.

Fodd bynnag, mae hefyd gwahaniaethau diwylliannol sy'n cyfrannu at dlodi, fel nad oes
disgwyl i ferched Bangladeshaidd weithio y tu allan i'r cartref ac efallai hefyd bod
ganddynt deuluoedd cymharol fawr. Bydd teuluoedd mawr sy'n dibynnu ar un incwm isel
efallai'n cael profiad o dlodi. I'r gwrthwyneb, mae teuluoedd Affricanaidd-Caribiaidd yn
aml yn deuluoedd un rhiant ac er bod merched Affricanaidd-Caribiaidd fel arfer yn
weithgar yn y farchnad swyddi, mae eu dibyniaeth ar un incwm yn broblem i'w teuluoedd.
Felly, mae pobl o leiafrifoedd ethnig, ar gyfartaledd, yn fwy tebygol o fyw mewn cartrefi
incwm isel na phobl Wynion. Er bod y gwahaniaethau hyn yn gymharol fach i deuluoedd
di-waith sy'n cael budd-daliadau, maent yn llawer mwy ar gyfartaledd i deuluoedd sy'n
gweithio. Felly, mae teuluoedd lleiafrifoedd ethnig sy'n gweithio’'n rhannol, ddwywaith mor
debygol o fod mewn grwpiau incwm isel & theuluoedd Gwyn Prydeinig y mae rhan
ohonynt yn gweithio: dau o bob pump o gymharu ag un o bob pump.

Cwestiynau

1. 1. Pa ffactorau diwylliannol a allai wneud teuluoedd lleiafrif ethnig yn
agored i dlodi?
2. 2. Pa ffactorau cymdeithasol sy'n gwneud rhywun yn agored i dlodi?

Allweddeiriau
e BME - Pobl Dduon a Lleiafrifoedd Ethnig

Beth yw r berthynas rhwng dosbarth
cymdeithasol ac anghydraddoldeb?

Beth yw dosbarth cymdeithasol?

Bwledi

e Mae dosbarth yn bwnc goddrychol ac emosiynol. Mae pobl yn falch o'u
dosbarth ac mae'n rhan o'u hunaniaeth.

e Gwnaethpwyd amrywiol ymdrechion i ddiffinio dosbarth yn wrthrychol, ac
nid oes yr un ohonynt wedi bod yn gwbl llwyddiannus.

e Er gwaethaf y ffaith bod dosbarth yn gysyniad anodd i'w ddiffinio a'i roi ar
waith, mae'n rym dynamig pwysig yn ein cymdeithas ac mae'n cael effaith
ar ein cyfleoedd mewn bywyd a'n ffordd o fyw.

e Er bod amrywiaeth o ffyrdd o ddisgrifio strwythur dosbarth Prydain, mae'r
rhan fwyaf ohonynt yn seiliedig ar incwm a gwaith.

Testun

Mae dosbarth cymdeithasol yn un o'r anghydraddoldebau hynaf a mwyaf parhaus yng
nghymdeithas Prydain. Yn y gorffennol, yr oedd pobl yn ymwybodol iawn o'u dosbarth
cymdeithasol ac o'r swyddogaethau a'r cyfrifoldebau a ddisgwylid ganddynt. Byddai pobl
wedi gwisgo dillad gwahanol, wedi ymddwyn mewn ffyrdd gwahanol ac wedi bod &
diwylliant gwahanol iawn i'w gilydd a byddent wedi derbyn hyn fel elfen o ymddygiad a
oedd yn gwbl arferol. Hyd heddiw, yr ydym yn dal i fod yn ymwybodol o rai o'r
gwahaniaethau diwylliannol rhwng y dosbarthiadau cymdeithasol, megis bod gan bobl
gyfoethog a phobl dlotach wahanol acenion, eu bod yn cael eu haddysgu’'n wahanol a'u
bod yn gwisgo mathau gwahanol o ddillad i'w gilydd. Gelwir y gwahaniaethau diwylliannol
hyn sy’'n gwahanu'r dosbarthiadau yn ddangosyddion dosbarth. Yn y gorffennol, credai
llawer o bobl hefyd bob pobl o'r dosbarthiadau cymdeithasol uchaf yn well na phobl eraill,
ac y dylid eu parchu oherwydd eu sefyllfa gymdeithasol. Gelwir y syniad hwn yn
ymostyngiad.

Y dyddiau hyn mae pobl yn llai parod i gyfaddef bod dosbarth cymdeithasol yn bwysig.
Mae'n bosibl y bydd pobl dlotach yn dynwared steil ac ymddygiad pobl gyfoethog drwy
brynu fersiynau tebyg i'w dillad drud mewn siopau rhatach neu drwy brynu copiau a
fersiynau ffug ohonynt. Fodd bynnag, bydd pobl gyfoethog yn aml yn copio 'steil stryd’
pobl y dosbarth gweithiol a'u ffasiynau. Ymddengys bod y gwahaniaethau rhwng y
dosbarthiadau wedi lleihau i'r fath raddau fel na fyddai llawer o bobl yn diffinio eu
dosbarth cymdeithasol yn yr un modd ag y byddai cymdeithasegwyr yn ei wneud, o
bosibl. Mae cymdeithasegwyr yn credu gan mwyaf, er gwaethaf y modd y mae pobl yn
gwrthod y syniad o ddosbarthiadau cymdeithasol, ei fod yn bwysig yn ein cymdeithas,
ond ein bod yn llai ymwybodol ohono nag yr arferai pobl fod yn y gorffennol. Mae'n
effeithio ar ein cyfleoedd mewn bywyd a’'n ffordd o fyw, gyda phobl sy’'n ennill cyflogau
uchel yn mwynhau gwell safon byw a gwell cyfleoedd mewn bywyd na'r rheini o
gefndiroedd lle ceir mwy o amddifadedd.

Mae gan y rhan fwyaf o bobl agwedd 'synnwyr cyffredin’' tuag at eu dosbarth goddrychol,
sy'n cyfeirio at eu credoau personol ynghylch sefyllfa o ran dosbarth ac at safonau arferol,
moesau a gwerthoedd. Mae hyn, yn gyffredinol, yn cynnwys y syniadau amwys am
ddosbarth uwch, canol a gweithiol, a byddai'r rhan fwyaf o bobl yn dweud eu bod yn
perthyn i un o'r grwpiau hyn. Nid yw'r math hwn o ddisgrifiad yn egluro'r ystod lawn o
wahaniaethau rhwng y grwpiau hyn. Gall pobl fod yn aelodau o'r dosbarth canol a
manteisio ar gyfoeth aruthrol, tra bod gan eraill addysg, ffordd o fyw a moesau'r dosbarth
canol ond eu bod yn gymharol dlawd. Yn yr un modd, mae'n bosibl iawn y bydd pobl o
gefndir dosbarth gweithiol sy'n cael swyddi proffesiynol da iawn yn dal i deimlo eu bod yn
aelodau o'r dosbarth gweithiol. Mae cymdeithasegwyr, ar y llaw arall, yn ymdrin &
dosbarth gwrthrychol, sy'n cyfeirio at ein heiddo a'n cyfoeth. Gellir ei fesur yn y data a
gyhoeddir gan y Swyddfa Cyfrifiadau ac Arolygon Poblogaeth, megis cyfraddau
marwolaeth.

Yn gyffredinol, defnyddir dwy raddfa i fesur dosbarth cymdeithasol, er bod nifer helaeth
iawn ohonynt wedi'u dyfeisio gan gymdeithasegwyr yn y gorffennol. Yr oedd ystadegwyr
y Llywodraeth yn defnyddio Mynegai Dosbarth Cymdeithasol y Cofrestrydd Cyffredinol
hyd 2001, ac mae'n dal i gael ei ddefnyddio’n eang fel dangosydd bras o gefndir pobl.
Mae'n defnyddio gwaith fel sail gwahaniaethau rhwng dosbarthiadau, a gosodir pobl ar
raddfa bum pwynt. Mae'r dull hwn yn dal i gael ei ddefnyddio gan hysbysebwyr a
gwneuthurwyr sy'n targedu nwyddau at farchnadoedd penodol. Ceir gwendidau yn'y
dangosydd dosbarth hwn oherwydd nad yw'n ystyried incwm pobl na'u sicrwydd swydd.

Hefyd, mae merched yn mabwysiadu eu dosbarth gan eu perthnasau gwrywaidd. Yn fwy
diweddar, mae'r diagram strwythur dosbarth wedi cael ei newid er mwyn ystyried amodau
cyflogaeth gan gynnwys: sicrwydd swydd, cyfle am ddyrchafiad a'r gallu a'r cyfle i bobl
weithio ar eu pen eu hunain a gwneud eu penderfyniadau eu hunain ynghylch tasgau.
Gelwir y raddfa newydd hon yn NS-SEC. Gallwch weld y graddfeydd hyn mewn rhagor o
fanylder yn y gweithgareddau rhyngweithio.

Awgrymodd Goldblatt fesurau dosbarth amgen gan gynnwys bod yn berchen ar dy,
mynediad i gar a statws addysgol ac mae wedi dangos y gall cydberthynas fodoli rhwng
pob un o'r rhain ag anghydraddoldebau ym maes iechyd. Un o'r ymdrechion mwyaf
diweddar i ddiffinio'r system ddosbarth mewn modd newydd a radical oedd eiddo Will
Hutton (1995). Mae Hutton yn un o feirniaid y Dde Newydd, ac mae'n dadlau bod
anghydraddoldeb cymdeithasol, ar ffurf cyflogau isel, lefel isel o sgiliau a diweithdra uchel,
wedi arwain at gymdeithas sy'n amlwg yn rhanedig ac yn ansefydlog yn economaidd. Mae
Hutton wedi cynnig y ddamcaniaeth 30-30-40 i ddangos y rhaniad tair ffordd mewn
cysylltiadau dosbarth cyfoes ym Mhrydain. Mae'n dweud y gellir gweld yn awr bod ein
cymdeithas yn cynnwys: 30% di-waith, tal isel, gwaith ansicr; 30% gyda rhywfaint o
sicrwydd swydd ac ansawdd bywyd; 40% gweithwyr breintiedig mewn cyflogaeth sicr a
rheolaidd.

Cwestiynau

1. 1. Beth yw'r gwahaniaeth rhwng dosbarth goddrychol a gwrthrychol?

2. Awgrymwch resymau pam mae pobl yn llai ymwybodol o'u dosbarth

cymdeithasol yn awr nag yr arferent fod yn y gorffennol.

3. 3. Pam ei bod mor anodd diffinio dosbarth cymdeithasol?

4, 4. Pam mae Will Hutton yn dadlau bod amodau gwaith yn rhan o'r
cysyniad o ddosbarth?

5. 5. A yw dosbarth yn dal yn bwysig yng nghymdeithas Prydain?

N

Allweddeiriau

e Ymostyngiad - credu bod pobl o ddosbarth cymdeithasol uwch yn well
pobl

e Goddrychol - teimladau personol ynghylch rhywbeth

e Gwrthrychol - amhersonol, mesuradwy a gwyddonol

e Dosbarth - aelodaeth o grwp cymdeithasol sydd mewn sefyllfa
economaidd debyg

e Dangosydd dosbarth - ffordd o adnabod neu ddosbarthu rhywun i
ddosbarth cymdeithasol

e Pobl broffesiynol - pobl sy'n ennill cyflog ac yn gweithio yn gwerthu
sgiliau a gwybodaeth addysgol

e NS-SEC - graddfa dosbarth cymdeithasol wyth pwynt sy'n seiliedig ar
waith a thelerau gwaith, yn cael ei defnyddio er 2001

e Mynegai Dosbarth Cymdeithasol y Cofrestrydd Cyffredinol - graddfa
dosbarth cymdeithasol bum pwynt sy'n seiliedig ar waith

Beth yw'r cysylltiad rhwng dosbarth a gwaith?

Bwledi

e Ceir cyswllt rhwng gwaith person a dosbarth cymdeithasol y person
hwnnw.

e Mae pobl dosbarth canol yn tueddu i ennill mwy o arian a bod a gwell
telerau ac amodau gwaith.

e Mae pobl dosbarth gweithiol yn tueddu i fod & llai o sicrwydd swydd, er ei
bod yn bosibl bod ganddynt weithiau enillion uchel.

e Ceirisddosbarth o bobl nad ydynt erioed wedi gweithio. Mae'r Dde
Newydd yn ystyried y bobl hyn yn ddiog, tra bod y Chwith Newydd yn eu
gweld fel dioddefwyr pwysau cymdeithasol na allant eu hosgoi.

e Wrth i strwythur gwaith newid, felly hefyd y mae'r system ddosbarth wedi
newid.

Testun

Yn draddodiadol, mae dosbarth wedi'i gysylltu 8'r math o waith y mae person yn ei wneud.
Felly, mae'r ddadl ynghylch natur dosbarth wedi datblygu'n fwy cymhleth wrth i natur
gwaith newid. Mae'r dosbarthiadau uwch yn gallu byw oddi ar incwm heb ei ennill megis
rhenti o dir neu eiddo. Ceir cyn lleied o'r dosbarthiadau uwch fel eu bod yn anweledig, fwy
neu lai, i gymdeithasegwyr. Ychydig iawn o ymchwil sydd wedi'i wneud ar y dosbarth
uwch. Mae pobl o'r dosbarth uwch fel arfer yn hynod o breifat ac nid ydynt yn fodlon
cymryd rhan mewn astudiaethau. Mae gwaith diweddar gan Adonis a Pollard (1998) yn
pwysleisio arwyddocad y dosbarth uwch yng nghymdeithas fodern Prydain ac maent o'r
farn bod 'uwchddosbarth’ yn ymddangos sy'n cynnwys elit o reolwyr a gweithwyr
proffesiynol sy'n cael tal eithriadol o uchel. Yn 61 Adonis a Pollard, mae'r uwchddosbarth
newydd hwn yn gysylltiedig yn ariannol & Dinas Llundain - byd gwrywaidd a dosbarth
uwch y mae ganddo lawer o gysylltiadau & thraddodiadau ac etifeddiaeth elit ysgolion
bonedd ac Oxbridge y gorffennol. Ymddangosodd yr uwchddosbarth hwn yn sgil
newidiadau ariannol y 1980au ac mae'n cynnwys pobl a elwodd yn sgil trethiant isel a
phreifateiddio diwydiant i ddod yn ffigurau arwyddocaol ym maes masnachu rhyngwladol
gyda chwmniau byd-eang. Maent yn ennill cyflogau gwerth sawl miliwn ac mae ganddynt
becynnau bonws ariannol mawr.

Mae'r dosbarthiadau canol yn gwneud eu bywoliaeth drwy gyfrwng gwaith proffesiynol
megis y gyfraith, meddygaeth neu fod yn berchen ar fusnes. Yn gyffredinol, maent yn
ennill mwy ac mae ganddynt well amodau gwaith na'r dosbarth gweithiol. Yr oedd pobl y
dosbarth gweithiol yn gweithio gyda’u dwylo fel crefftwyr neu labrwyr. Gelwir gwaith
gyda'r dwylo yn waith llaw. Yr ydym yn dal i alw pobl broffesiynol sy'n gwerthu
gwybodaeth yn hytrach na sgiliau yn weithwyr nad ydynt yn gweithio § llaw. Dyma'r
rhaniad sylfaenol o ran dosbarth cymdeithasol mewn cymdeithas - rhwng gwaith llaw a
gwaith nad yw'n waith llaw.

Mae gwaith dosbarth canol yn gofyn am gymwysterau addysgol a sgiliau. Bydd y rhan
fwyaf o bobl sy'n aelodau o'r dosbarthiadau canol wedi bod mewn prifysgol ac wedi ennill
cymwysterau proffesiynol ar lefel uwch hefyd. Yn gyffredinol, mae gwaith proffesiynol
dosbarth canol yn waith sydd a thal da neu sydd ag amodau a thelerau gwasanaeth da. Yn
y gorffennol, byddid wedi gweld gwahaniaethau eithaf sylweddol o ran tal rhwng
gweithwyr proffesiynol a gweithwyr llaw, er bod y gwahaniaethau hyn wedi cael eu
herydu.

Mae C Wright Mills (1956) ac eraill wedi gweld y dosbarthiadau canol fel petaent wedi'u
rhannu'n ddau grwp. Mae gan y proffesiynau uwch y potensial i gael enillion uchel ac
maent yn hunangyflogedig neu'n cael eu cyflogi gan gorfforaethau mawrion. Mae'r bobl
hyn yn cynnwys barnwyr, cyfrifwyr, cyfreithwyr, deintyddion a meddygon. Mae'r bobl hyn
yn tueddu i reoli mynediad i'w galwedigaethau. Mae'r proffesiynau is yn aml, er nad yn
ddieithriad, wedi'u benyweiddio ac maent yn gweithio yn y sector cyhoeddus. Mae eu
gallu i gael enillion uchel yn gyfyngedig, ac maent yn cynnwys athrawon, nyrsys, a
gweithwyr cymdeithasol.

Mae'r dosbarthiadau canol is wedi dod yn debycach i'r dosbarth gweithiol yn 6l y

Marcsydd Braverman (1974), sy'n tynnu sylw at y ffaith bod dileu swyddi yn fygythiad i
lawer o'r proffesiynau, megis penseiri. Mae'n honni hefyd bod sgiliau’'n cael eu colli
(datsgilio) oherwydd bod mecaneiddio’'n golygu bod technoleg bellach yn cymryd lle
unigolion. Nid oes angen pobl mwyach i wneud tasgau a oedd, yn draddodiadol, yn gofyn
am dalent i'w cyflawni. Mae crefftwyr wedi colli eu sgiliau i beiriannau, a gellir defnyddio
rhaglenni cyfrifiadurol i greu cynlluniau penseiri. Nid yw eraill, megis athrawon neu
optegwyr nad ydynt yn gallu rheoli mynediad i'w proffesiynau, yn gallu hawlio cyfraddau
tal uchel mwyach gan fod galw bob amser am waith a phobl sy'n fodlon derbyn cyfraddau
isel er mwyn sicrhau cyflogaeth. Mae Oppenheim (1973) hefyd wedi awgrymu bod vy
dosbarthiadau canol wedi colli grym ac awdurdod mewn gwaith.

Mae'n bosibl bod angen lefelau uchel o sgil ac ymdrech ar gyfer gwaith dosbarth
gweithiol; fodd bynnag, oherwydd mai gwaith llaw ydyw, nid yw'r tal yn dda yn gyffredinol
ac mae'r statws yn aml yn gymharol isel. Hefyd, er gwaethaf y ffaith ei bod yn bosibl bod
angen blynyddoedd o hyfforddiant yn y gwaith ar gyfer gwaith o'r fath, ni fydd pobl wedi
bod yn y brifysgol na'r coleg. Mae trin gwallt, er enghraifft, yn un o'r galwedigaethau sydd
a'r tal gwaethaf ar gyfartaledd. Mae gwaith di-grefft yn waith sydd & gwerth a statws
hynod o isel, ac ychydig o gyfleoedd sydd ar gyfer pobl nad oes ganddynt ddim
cymwysterau addysgol. Mae gwaith yr arferai pobl ei wneud bellach yn cael ei wneud gan
un person a chymhwyster sy'n gweithredu peiriant. Yn y 1930au, timau o ddynion gyda
rhofiau oedd yn gwneud gwaith tyllu. Byddem yn synnu gweld pobl yn gwneud gwaith o'r
fath heddiw. Mae hyd yn oed llawer o waith wrth vy tiliau yn cael ei wneud gan beiriant yn
unig erbyn hyn.

Yny 1970au, yr oedd cred gyffredin ymhlith llawer o sylwebwyr bod y dosbarth gweithiol
yn datblygu’'n fwy dosbarth canol gan fod incymau pobl dosbarth gweithiol yn uwch na'r
hyn yr arferai'r dosbarth gweithiol ei ennill. Gelwid y theori hon yn ddamcaniaeth y
gweithiwr cefnog neu ymfwrdeisio (embourgeoisement) ac yr oedd yn cael ei chefnogi
gan Galbraith. Cafodd y theori hon ei gwrthbrofi gan Goldthorpe, Lockwood, Bechofer a
Platt (1968), a fu'n gwneud gwaith ymchwil manwl ar weithwyr ceir yn Dagenham. Bu
iddynt ganfod bod y gweithwyr yn gweithio oriau hwy a bod ganddynt wahanol
agweddau at waith o’'u cymharu a rheolwyr dosbarth canol. Ailadroddwyd y gwaith gan
Fiona Devine (1992) a chanfu hi bod dileu swyddi a diweithdra yn bryderon gwirioneddol i
deuluoedd dosbarth gweithiol. Yr oedd y bwlch rhwng gwaith proffesiynol a gwaith
dosbarth gweithiol yn lledu.

Mae dadl arall wedi'i thanio o ran galwedigaeth a dosbarth yn ystod y deng mlynedd ar
hugain diwethaf. Mae diweithdra a dibyniaeth ar fudd-daliadau wedi datblygu'n fwy
cyffredin yng nghymdeithas Prydain, ac mae hyn wedi arwain at ddatblygu isddosbarth
sylweddol o bobl nad ydynt erioed wedi ennill eu harian eu hunain. Yn y 1970au,
defnyddiwyd y term yn gydymdeimladol gan Giddens ac aelodau eraill o'r Chwith Newydd
oedd yn datblygu (1973) i ddisgrifio'r bobl hynny oedd yn wynebu amddifadedd ac
anghydraddoldeb cymdeithasol aruthrol gydag amodau gwaith a lefelau incwm hyd yn
oed yn is nag eiddo'r dosbarth gweithiol. Ar yr un pryd, yr oedd sylwebwyr cymdeithasol
eraill o'r Dde Newydd yn defnyddio’r term isddosbarth yn negyddol i ddisgrifio dosbarth o
bobl nad oes ganddynt lawer o allu i'w cynnal eu hunain ac sy'n dibynnu ar fudd-daliadau
nawdd cymdeithasol er mwyn goroesi. Defnyddid y term 'dole scrounger’ yn eang yny
wasg i ddisgrifio'r bobl hynny oedd yn byw ar fudd-daliadau.

Cwestiynau

1. 1. Awgrymwch resymau pam na fyddai'r dosbarth uwch yn fodlon bod yn
destun gwaith ymchwil.

2. 2. Pwy yw'r uwchddosbarth?

3. 3. Sut mae gwaith dosbarth canol yn wahanol i waith dosbarth gweithiol?

4. 4. Pwy yw'r isddosbarthiadau yng nghymdeithas Prydain?

5. 5. Awgrymwch resymau pam mae gweithwyr dosbarth canol yn aml yn
ennill mwy na gweithwyr dosbarth gweithiol.

Allweddeiriau

e Uwchddosbarth - pobl sy'n ennill cyflogau anferth yn y sector ariannol
megis bancio

e Pobl broffesiynol - pobl sy'n ennill cyflog ac yn gweithio yn gwerthu
sgiliau a gwybodaeth addysgol

e Gweithwyr llaw - pobl sy'n gwerthu sgiliau yn creu a gwneud pethau

e Isddosbarth - pobl sy'n cael isafswm cyflog ac sydd & gwaith isel o ran ei
sgiliau

e Dileu swydd - pan nad yw swydd yn bodoli mwyach a phobl yn cael eu
gorfodi allan o gyflogaeth Damcaniaeth ymfwrdeisio- syniad bod pobl
dosbarth gweithiol yn fwy dosbarth canol

e Gweithiwr cefnog - mae gan bobl dosbarth gweithiol incymau'r dosbarth
canol

e Datsgilio - mae pobl yn canfod nad oes gofyn am sgiliau traddodiadol
mwyach gan fod technoleg yn cymryd lle pethau yr arferid eu gwneud yn
draddodiadol gan weithlu crefftus

Beth yw'r berthynas rhwng gwaith, dosbarth ac incwm?

Bwledi

e Mae gwaith dosbarth gweithiol yn aml yn golygu oriau hir a théal isel, ac
mae'n waith dros dro ac ansicr.

e Bu gostyngiad yn nifer y swyddi sydd ar gael i bobl heb gymwysterau a
heb sgiliau.

e Mae llawer o waith newydd wedi bod yn y sector gwasanaeth: swyddi
megis troi byrgyrs a gwaith bar. Mae pobl yn y swyddi hyn yn ennill
isafswm cyflog fel arfer; mae llawer ohonynt yn cymryd ail swydd er
mwyn cadw deupen llinyn ynghyd.

Testun

Ceir cred gyffredin bod y bobl hynny sy'n ennill mwy o arian wedi gweithio’'n galetach
amdano. Mewn gwirionedd, mae'r bobl hynny sydd ar dal isel yn aml yn gweithio’'n
eithriadol o galed ond nad ydynt yn gallu ennill incwm derbyniol o'r gwaith y maent yn ei
wneud. Mae un o'r rhesymau am hyn yn ymwneud a natur newidiol y gwaith sydd ar gael.

Mae strwythur economi Prydain wedi newid yn radical ers diwedd yr Ail Ryfel Byd. Bu
symudiad aruthrol i ffwrdd oddi wrth gyflogaeth mewn diwydiannau cynradd megis
amaethyddiaeth a chloddio am lo. Mae gweithgynhyrchu neu ddiwydiant eilaidd hefyd
wedi gweld cwymp mewn cyflogaeth. Bu gostyngiad mewn diwydiant trwm sy’'n
draddodiadol wrywaidd, a thwf mewn diwydiant ysgafn a gwaith cydosod sy'n gallu cael
ei awtomateiddio ac sy'n cyflogi rhagor o ferched. Y gwir sector twf yn yr economi fu
swyddi yn y sector gwasanaeth. Mae llawer o'r rhain yn swyddi dosbarth canol ym maes
rheoli a hyfforddi; fodd bynnag, mae mwy ohonynt yn swyddi sydd a oriau hir, tal isel a
gwaith rhan-amser dros dro mewn bwytai a thafarndai.

Mae lvan Turak (2000) yn tynnu sylw at y ffaith bod gwir nifer y swyddi gwaith llaw wedi
disgyn 11% rhwng 1981 a 1991 tra bod nifer y swyddi nad ydynt yn waith llaw wedi ehangu.

Mae rhai sectorau o'r gweithlu wedi bod yn fwy agored i ddiweithdra, ac mae'n tynnu sylw
at y ffaith bod sefyllfa'r gweithiwr llaw gwrywaidd hyn yn arbennig o fregus. Mae Paul
Gregg (1994) wedi honni mai diweithdra yw un o brif achosion tlodi ym Mhrydain a bod
gan y DU draean yn rhagor o deuluoedd allan o waith na gwledydd datblygedig eraill. Mae
ystadegau'n awgrymu nad oes yr un oedolyn mewn cyflogaeth ar un o bob pum aelwyd,
ac er bod 80% o rieni sengl yn gweithio yng ngweddill Ewrop, mae'r ffigwr ym Mhrydain
yn agosach at 40% o rieni sengl mewn gwaith.

Mae'n anodd cael gafael ar ffigurau sy'n seiliedig ar ddosbarth cymdeithasol yn unig,
oherwydd bod pwyslais yn cael ei roi ar fathau eraill o anghydraddoldeb mewn data
swyddogol. Fodd bynnag, ceir cysylltiad clir rhrwng dosbarth cymdeithasol person a'r
cyfleoedd bywyd a all ddod i ran y person hwnnw. Mae hyn yn rhannol oherwydd
gwahaniaethau mewn incwm. Ar gyfartaledd mae pobl a aned i mewn i'r dosbarthiadau
canol ac sydd & chymwysterau addysgol yn fwy tebygol o gael eu cyflogi ac o ennill mwy
pan fyddant wedi'u cyflogi na phobl heb gymwysterau. Mae pobl yn nosbarthiadau is
Mynegai Dosbarth Cymdeithasol y Cofrestrydd Cyffredinol yn ennill llai, yn byw bywydau
byrrach a llai iach ac yn profi cyfraddau uwch o ran anabledd, ysgariad a chollfarnau
troseddol. Maent yn fwy tebygol o farw mewn tlodi na'r bobl hynny a aned i deuluoedd
nad ydynt yn cynnwys gweithwyr llaw. Fel y nododd Wilkinson (1996), mae gan bobl ar
waelod y system haenau yn y DU lawer iawn llai o gyfleoedd mewn bywyd:

Ym Mhrydain, mae gan bobl yn yr ardaloedd tlotaf gyfraddau marwolaeth sydd bedair
gwaith yn uwch nag eiddo pobl o'r un oed yn yr ardaloedd cyfoethocaf. Ymhlith gweision
sifil Whitehall, canfuwyd bod cyfraddau marwolaeth y staff is dair gwaith yn uwch nag
eiddo’r gweinyddwyr uchaf oedd yn gweithio yn yr un swyddfeydd.

Yn 1994, dangoswyd bod 2.2 miliwn o weithwyr yn y DU yn ennill llai na 68% o'r cyflog
wythnosol gros cyfartalog, a oedd yn llai na £6.00 yr awr yn y flwyddyn honno. Y duedd
oedd mai merched, yr ifanc, yr anabl, rhieni sengl ac aelodau o leiafrifoedd ethnig oedd vy
gweithwyr isel eu tal hyn. Yr oedd eu gwaith yn rhan-amser, yn waith o gartref neu’n llafur
dros dro ac yr oeddent yn tueddu i gael eu canfod mewn ardaloedd penodol, ac mewn
cwmniau llai.

Wedi cryn bwysau ar y llywodraeth, cafodd deddfwriaeth Isafswm Cyflog Cenedlaethol ei
chyflwyno gan y llywodraeth Lafur o Ebrill 1999 ymlaen. Ar hyn o bryd, ei lefel yw £5.73
(2009). Yr oedd cyrff cyflogwyr wedi darogan cynnydd aruthrol mewn diweithdra yn sgil
cyflwyno isafswm cyflog, ond ni ddigwyddodd hyn. Er hynny, mae pobl yn dal i wneud
unrhyw beth bron i gael incwm boddhaol. Yr oedd tystiolaeth a gyflwynwyd i'r Comisiwn
Tal Isel gan Uned Tél Isel Manceinion Fwyaf (2000) yn disgrifio un fenyw oedd wedi
cymryd tair swydd isel eu tal ar yr un adeg er mwyn ‘cadw deupen llinyn ynghyd'. Mae
Wadsworth (2007) yn awgrymu bod tua 10% o aelwydydd Prydain yn dibynnu ar incwm
isafswm cyflog. Mae'n tynnu sylw hefyd at y ffaith bod llawer o enillwyr isafswm cyflog yn
cymryd ail swyddi i gael mwy o incwm. Mae Bryan a Taylor (2006) yn awgrymu bod vy
rheini sy'n ennill Isafswm Cyflog Cenedlaethol (ICC) yn tueddu i aros mewn gwaith ICC
pan fyddant yn newid cyflogaeth. Hefyd, mae gweithwyr isel eu tal yn treulio amser allan o
waith. Mae mwy nag 80% o weithwyr ICC yn ferched, ac mae llawer ohonynt yn hyn na 50.
Nid oedd gan y mwyafrif o'r gweithwyr hyn ddim cymwysterau. Ceir rhywfaint o
dystiolaeth hefyd y gall cyflogwyr osgoi deddfwriaeth isafswm cyflog drwy gyfrwng
amrywiaeth o dactegau lled-gyfreithiol a thalu llai i'w gweithwyr na'r hyn y mae ganddynt
hawl iddo. Mae pobl fudol yn agored iawn i'r math hwn o gam-drin.

Cwestiynau

1. 1. Sut mae natur gwaith wedi newid ym Mhrydain ers yr Ail Ryfel Byd?

2. 2. Pam mae natur gwaith wedi newid ym Mhrydain ers yr Ail Ryfel Byd?

3. 3. Pa effaith mae'r newidiadau hyn wedi'i chael ar y cyfleoedd am swyddi i
bobl heb sgiliau a heb gymwysterau?

4. 4. Awgrymwch syniadau y gallai'r lywodraeth eu cyflwyno er mwyn
canfod gwaith i bobl isel eu téal.

Allweddeiriau

e Isafswm Cyflog Cenedlaethol - deddfwriaeth sy'n gorfodi cyfradd dal
benodol

e Gweithwyr isel eu tal - pobl sy'n ennill isafswm cyflog

e System haenau - haenau mewn cymdeithas

e Mynegai Dosbarth Cymdeithasol y Cofrestrydd Cyffredinol - graddfa
dosbarth cymdeithasol bum pwynt sy'n seiliedig ar waith

e NS-SEC - graddfa dosbarth cymdeithasol wyth pwynt sy'n seiliedig ar
waith a thelerau gwaith, yn cael ei defnyddio er 2001

Sut mae dosbarth cymdeithasol yn effeithio ar gyrhaeddiad
addysgol?

Bwledi

e Ceir gwahaniaethau rhwng y dosbarthiadau cymdeithasol o ran
cyrhaeddiad addysgol.

e Mae'r bwlch mewn cyrhaeddiad yn bodoli yn yr ysgol fabanod ac yn lledu
wrth i bobl dyfu'n hyn.

e Ar lefel gradd, mae lleiafrifoedd ethnig yn debygol o dangyflawni.

e Nid oes dim esboniadau syml i egluro pam mae'r patrymau hyn wedi
ymddangos yng nghymdeithas Prydain, ond mae’'n bwysig oherwydd bod
cyrhaeddiad addysgol yn effeithio ar gyfleoedd pobl mewn bywyd.

Testun

Fel y mae'r Cyngor Ymchwil Economaidd a Chymdeithasol (ESRC) yn nodi, mae holl
gymdeithasegwyr Prydain yn tueddu i gytuno mai cymwysterau yw'r rhagfynegydd gorau
i ddarogan a fydd plentyn yn cael swydd dosbarth canol d thal uchel ai peidio. Fodd
bynnag, maent hefyd yn nodi bod cyfraddau llwyddo anghyfartal rhwng dosbarthiadau
cymdeithasol yn yr ysgol a chyfraddau mynediad a llwyddo anghyfartal mewn addysg 6l-
orfodol.

Dengys data'r llywodraeth wahaniaethau sylweddol rhwng cyraeddiadau addysgol y
gwahanol ddosbarthiadau cymdeithasol. Yn 2008, enillodd 35% o ddisgyblion dosbarth
gweithiol bump neu ragor o TGAU gyda graddau da, o'u cymharu 8 63 y cant o blant o
deuluoedd dosbarth canol. Er mai dim ond 3 y cant yw'r cynnydd yng nghyfran y plant
tlotach sy'n cael graddau, mae'r cynnydd ymhlith y rheini o gefndiroedd mwy cefnog yn
26 y cant. Mae'r rhesymau dros ddatblygiad y patrwm hwn yn gymhleth. Gallai ymwneud
a'r cartref neu ag ysgolion, neu gallai ymwneud ag amddifadedd diwylliannol neu faterol.
Defnyddiodd y cymdeithasegwyr Bynner a Joshi (2002) ddata carfanau geni hydredol a
chanfod bod y cysylltiad rhwng dosbarth a thangyrhaeddiad addysgol yn amlwg ac mai
dim ond ychydig o effaith y mae blynyddoedd o bolisi'r llywodraeth wedi'i chael ar yr
anghydraddoldeb hwn. Yn 2003, dywedodd David Miliband, y gweinidog ysgolion ar y
pryd, mai problem addysgol Prydain oedd "bod genedigaeth yn hytrach na gwerth yn dal i
gael gormod o ddylanwad". Mae Nick Clegg, arweinydd y Democratiaid Rhyddfrydol, wedi
dweud yn ddiweddar (2009) ei bod yn warth ac yn drasiedi bod gan ddau blentyn sy'n
cael eu geni ar yr un pryd yn yr un ysbyty gyfleoedd cwbl wahanol mewn bywyd, a
hynny'n syml ar sail incwm eu rhieni.

Yn 1999, canfu West et al bod cydberthynas o 66% rhwng prydau ysgol am ddim a
chyrhaeddiad isel yn yr ysgol. Tynnodd Levacic a Hardman yn 1999 sylw hefyd at y
berthynas rhwng prydau ysgol am ddim a graddau TGAU gwael. Canfu O'Keefe bod
perthynas fesuradwy rhwng prydau ysgol am ddim a lefelau uwch o driwantiaeth.
Adroddodd y Guardian bod Jefferis (2002) wedi canfod cysylltiad diamheuol rhwng
dosbarth a chyrhaeddiad. Bu iddi astudio bron i 11,000 o blant a aned rhwng Mawrth 3 a 9,
1958. Defnyddiwyd profion mathemateg, darllen a galluoedd eraill i fesur cyrhaeddiad
addysgol y plant pan oeddent yn saith, 11 ac 16 oed. Pan oeddent yn 33 oed, cofnodwyd eu
cyflawniad addysgol uchaf. Canfu ei thim ymchwil bod y bwlch mewn cyrhaeddiad
addysgol rhwng plant o ddosbarthiadau cymdeithasol uwch ac is yn lledu wrth i amser
fynd yn ei flaen - yr oedd ar ei fwyaf erbyn eu bod yn 33 oed. Yr oedd sgorau mathemateg
yn tueddu i wella ar gyfer dosbarthiadau | a Il rhwng saith ac 16 oed, tra bod
dosbarthiadau IV a V yn dangos gostyngiad cymharol wrth i amser fynd yn ei flaen.

Ar lefel prifysgol, mae anghydraddoldebau rhwng dosbarthiadau cymdeithasol yn dal i
gael effaith. Awgrymodd Wakeling yn 2002 bod gradd dosbarth is a rhieni cyfoethog yn
fwy tebygol o arwain at fyfyriwr yn dilyn astudiaethau 6l-raddedig na'r graddau prifysgol
ar y lefel uchaf a chefndir cyffredin. Canfu Boliver (2006) mai dim ond 35% o ymgeiswyr o
gefndir dosbarth gwaith llaw lled-grefftus/di-grefft oedd yn gwneud cais i un o
brifysgolion Grwp Russell (un o'r 100 o brifysgolion gorau yn y DU), o'i gymharu 8 65% o'r
rheini o gefndiroedd dosbarth proffesiynol. Bu i Machin a Vignoles (2005) wneud gwaith
ymchwil ar gysylltiadau rhwng addysg uwch a chefndir teuluol, gan ganolbwyntio’'n
benodol ar brofiadau dwy garfan o unigolion a aned yn 1958 a 1970. Mae eu
canfyddiadau’n tynnu sylw at gynnydd mewn anghydraddoldeb addysgol. Yn benodol,
maent yn honni bod cysylltiadau rhwng cyflawniad addysgol ac incwm/dosbarth
cymdeithasol rhieni wedi cryfhau yn ystod y cyfnod hwn. At hynny, daeth gallu
gwirioneddol (wedi'i fesur) person yn rhagfynegydd gwaelach nag yr arferai fod o a
fyddai'r person hwnnw yn cael gradd ai peidio. Ymddengys bod ehangiad addysg uwch yn
y DU yn ystod y cyfnod hwn wedi bod er lles i blant o deuluoedd cyfoethocach yn hytrach
na'r rhai mwyaf galluog. At hynny, bu closio o ran y cysylltiad rhwng llwyddiant neu
fethiant unigolion yn y farchnad lafur ac incwm eu rhieni, gan ddangos cwymp yng
ngraddau'r symudedd cymdeithasol drwy'r strwythur dosbarth dros amser.

Canfu'r Comisiwn Symudedd Cymdeithasol, a gyhoeddodd ei adroddiad yn 2009, bod
dosbarth cymdeithasol yn gyfrifol am lawer iawn o'r bwlch mewn cyrhaeddiad rhwng
cyflawnwyr uwch acis. Bu i'r Comisiwn adrodd bod y bwlch yn lledu wrth i blant fynd yn
hyn. At hynny, honnwyd bod rhagor o wariant ar addysg wedi ffafrio'r dosbarthiadau
canol yn anghymesur. Mewn geiriau eraill, mae'r rhaniad rhwng y dosbarthiadau
cymdeithasol yn lledu.

Cwestiynau

1. 1. Beth yw'r bwlch rhwng y dosbarthiadau cymdeithasol o ran cyrhaeddiad
ar lefel TGAU?

2. 2.Beth yw'r patrwm cyrhaeddiad ar lefel gradd?

3. 3. Awgrymwch resymau pam bod plant dosbarth gweithiol yn tueddu i
gael graddau is yn yr ysgol na phlant dosbarth canol. Cyfeiriwch at
astudiaethau os oes modd.

Allweddeiriau

e Symudedd cymdeithasol - symud rhwng dosbarthiadau a grwpiau statws
mewn cymdeithas

e Triwantiaeth - absenoldeb o'r ysgol nad yw'n cael ei ganiatau gan yr ysgol

e Carfan - pobl sy’'n cael eu geni ar yr un pryd

Beth yw'r berthynas rhwng dosbarth cymdeithasol,
troseddoldeb ac anghydraddoldeb yn y DU?

Bwledi
e Mae pobl dosbarth gweithiol wedi'u gorgynrychioli mewn ystadegau
troseddu.
e Mae'n bosibl bod pobl dosbarth gweithiol yn cyflawni mwy o droseddau.
e Mae'n bosibl nad yw adnoddau cymdeithasol yn cael eu cyfeirio at
droseddoldeb ymhlith y dosbarth canol.
e Mae pobl dosbarth gweithiol hefyd yn debygol o fod yn ddioddefwyr
trosedd.
Testun

Mae Maguire yn tynnu sylw at y ffaith bod y boblogaeth mewn carchardai yn tueddu i
gynnwys dynion ifanc sydd wedi cael addysg wael ac sy'n debygol o fod wedi cael
plentyndod anodd neu wedi'u magu mewn amddifadedd, gyda llawer ohonynt yn dod o
gefndiroedd lleiafrifol ethnig neu ethnig gymysg. Yn 1992, yr oedd 40% o garcharorion
gwrywaidd wedi gadael ysgol cyn eu bod yn un ar bymtheg oed. Mae pobl o gefndiroedd
dosbarth cymdeithasol is yn sylweddol fwy tebygol o ymddangos mewn ystadegau
dioddefwyr a chollfarnau na phobl o gefndiroedd mwy cefnog, a cheir dadlau ynghylch a
ydynt yn cyflawni mwy o droseddau ynteu a ydynt yn fwy tebygol o gael eu dyfarnu’'n
euog os ydynt yn cyflawni trosedd.

Yn y gorffennol, yr oedd llawer o'r dadansoddi ar ymddygiad troseddol yn gweithio ar sail
tybiaethau ffug bod ystadegau troseddu yn gynrychioliad cywir o droseddu a bod
cyfraddau collfarnau yn rhoi cynrychiolaeth deg o ymddygiad troseddol. Mae astudiaethau
hunan-adrodd yn dangos bod mwyafrif y boblogaeth wedi torri'r gyfraith ac y gall
troseddau'r dosbarth canol, yn aml, fod yn rhai hynod o ddifrifol. Er enghraifft, dangosodd
Murphy et al (1990) nad yw hwliganiaeth ym myd pél-droed yn gyfyngedig i'r
dosbarthiadau gweithiol a chanfu Pearson (1987) bod troseddau sy'n ymwneud a
chyffuriau yn digwydd ym mhob dosbarth cymdeithasol. Ychydig iawn o sylw y mae
trosedd coler gwyn a throseddau corfforaethol yn ei gael gan y cyfryngau newyddion o'u
cymharu & throseddau ieuenctid megis troseddau yn ymwneud & chyllyll. Tynnodd Levi
(1993) sylw at y ffaith nad yw ystadegau swyddogol yn cynnwys achosion twyll treth gan
mai yn anaml y mae'r rhain yn cael eu herlyn gan yr heddlu neu’'n cael eu gweithredu
arnynt gan y system cyfiawnder troseddol. Mae Snider yn tynnu sylw at y ffaith bod
gwladwriaethau cyfalafol yn anfodlon pasio deddfau sy'n rheoleiddio busnes neu'n herio
hawliau'r cyfoethog i wneud arian. Mae Karstedt (2004) yn amcangyfrif ei bod yn bosibl
bod troseddau dosbarth canol megis osgoi treth car, twyll treth a niweidio eitemau ar 6l
eu gwisgo er mwyn eu dychwelyd i siopau yn costio tua £14 biliwn y flwyddyn i'r DU. Bu i
Braithwaite, mor gynnar 4 1979, ddod i'r casgliad bod plant ac oedolion o'r dosbarth
gweithiol yn cyflawni'r mathau o droseddau sy’'n cael eu targedu gan yr heddlu a'u bod yn
gwneud hynny ar gyfraddau uwch na phobl dosbarth canol.

Ceir hefyd dystiolaeth ymchwil i ddangos bod rhai mathau o droseddau yn gysylltiedig a
thlodi ac amddifadedd. Mae troseddu mewn gangiau yn arbennig o gyffredin mewn
ardaloedd o amddifadedd lle ceir llai o gyfleoedd am waith. Canfu Brodie et al (2000) a
Hope a Shaw (1988) bod cymunedau difreintiedig yn agored i droseddau gan ieuenctid.
Amcangyfrifir bod 40% o droseddau’'n digwydd mewn tua 10% o ardaloedd awdurdodau
lleol. Mae Stratesky (2004) yn cysylltu'r ffenomen hon & chanolbwyntio grym ac allgdu
cymdeithasol mewn cymunedau 6l-ddiwydiannol. Canfu Willott a Griffin (1999) bod dynion
dosbarth gweithiol mewn carchardai yn cyfiawnhau eu hymddygiad troseddol drwy honni

© CBAC / WIEC 2015



Caffael diwylliant

eu bod yn cefnogi eu teuluoedd. At hynny, oherwydd eu bod wedi'u hallgdu o gymdeithas
i bob pwrpas, ni ellid, yn sgil hynny, ddisgwyl iddynt ddilyn ei rheolau. Gellid dadlau bod yr
esboniadau hyn yn hunanlesol oherwydd mai dioddefwyr trosedd, yn aml, yw'r rhai
gwannaf un yn y gymuned. Mae byw mewn cymuned dlawd lle ceir amddifadedd hefyd yn
golygu byw mewn perygl o ddioddef yn sgil troseddau megis dwyn ceir, fandaliaeth,
ymddygiad gwrthgymdeithasol, lladrata a thrais. Mae Hughes et al (2002) yn awgrymu
bod mwy na hanner dioddefwyr troseddau eisoes wedi troseddu. Mae hyn yn gweithredu
fel tystiolaeth bod rhai mathau o droseddau yn fwy tebygol o fod yn gysylltiedig & statws
dosbarth gweithiol nag eraill, yn enwedig troseddau yn erbyn eiddo a'r person.

Cwestiynau

1. 1. Pam bod pobl o'r dosbarth gweithiol wedi'u gorgynrychioli mewn
ystadegau troseddu a dioddefwyr?

2. 2.l baraddauy mae'r dosbarthiadau canol wedi'u diogelu rhag
ymddangos mewn ystadegau troseddol?

3. 3. Ai ffenomen ymhlith yr isddosbarth yw troseddu?

Allweddeiriau

e Astudiaeth hunan-adrodd - gofynnir i bobl pa droseddau y maent, o
bosibl, wedi'u cyflawni
e Allgdu cymdeithasol - peidio & bod yn rhan lawn o gymdeithas

A oes anghydraddoldebau dosbarth yn y profiad o iechyd?

Bwledi
e Mae tlodi'n cael effaith sylweddol ar iechyd. Yn gyffredinol, mae pobl
gefnog yn byw'n hwy ac yn cael gwell iechyd na phobl dlawd.
e Gall pobl dosbarth gweithiol ddewis byw bywydau afiach a llawn straen.
e Mae gan ardaloedd dosbarth gweithiol lai o feddygon a gweithwyr
proffesiynol gofal iechyd.
e Mae gwaith llaw yn fwy tebygol o arwain at beryglon iechyd
galwedigaethol.
Testun

Dosbarth cymdeithasol yw'r prif ffactor sy'n effeithio ar anghydraddoldeb iechyd yn y DU.
Dengys vy naill astudiaeth ar 6l y llall bod gan bobl sy'n cael eu geni i deuluoedd tlawd
bwysau geni isel, eu bod yn fwy tebygol o farw pan maent yn fabanod, eu bod yn tyfu
gydag iechyd gwael, eu bod yn agored i glefydau anablol a datblygiad diffygiol a'u bod yn
marw'n gynnar. Bydd gan eu plant gyfleoedd gwael mewn bywyd, felly mae
anghydraddoldeb iechyd yn rhedeg mewn teuluoedd. Mae rhai o'r anghydraddoldebau
iechyd hyn yn codi yn sgil patrymau ffordd wael o fyw, felly mae gordewdra a chlefydau a
gysylltir ag ysmygu hefyd yn glefydau tlodi ac amddifadedd. At hynny, dywedodd vy
Swyddfa Ystadegau Gwladol yn 2002 bod anghydraddoldebau o ran iechyd a disgwyliad
oes rhwng y dosbarthiadau cymdeithasol yn lledu.

Mae Spicker yn tynnu sylw at y ffaith bod ffigurau o'r DU yn dangos bod pobl mewn
dosbarthiadau cymdeithasol is, gan gynnwys plant, yn fwy tebygol o ddioddef yn sgil
afiechydon heintus a pharasitig, niwmonia, gwenwyno neu drais. Mae oedolion mewn
dosbarthiadau cymdeithasol is yn fwy tebygol o ddioddef canser, clefyd y galon a chlefyd

anadlol. Mae hefyd yn tanlinellu'r pwynt y ceir anghydraddoldebau o ran mynediad i ofal
iechyd yn 6l dosbarth cymdeithasol, fel bod y bobl dlotaf yn byw mewn ardaloedd sydd &
llai o feddygon, mynediad anoddach i ysbytai mawr a gwasanaethau gwaelach. Canfu
Wheeler et al hefyd, gan weithio ar ddata Cyfrifiad 2001, bod yr ardaloedd sydd &'r lefelau
uchaf o iechyd gwael yn tueddu i fod &'r niferoedd isaf o feddygon a gweithwyr
proffesiynol iechyd eraill (heblaw am nyrsys). Bu iddynt ganfod hefyd bod ardaloedd sydd
a lefelau uchel o iechyd gwael hefyd yn tueddu i fod & niferoedd uchel o'u poblogaeth yn
rhoi gofal anffurfiol i deulu a ffrindiau, bron iawn yn uniongyrchol gyfrannol i'r angen
ymddangosiadol am y gofal hwnnw. Ceir llai o fanteisio ar feddyginiaeth ataliol megis
brechu a sgrinio rheolaidd ar gyfer cyflyrau anablol ymhlith pobl dosbarth gweithiol.
Gelwir hon yn gyfraith 'wrthdro gofal’ (inverse care law).

Os diystyrir damcaniaethau sy'n awgrymu bod y dosbarth gweithiol yn wannach yn enetig,
yna'r casgliad anorfod yw bod tlodi yn arwain at afiechyd drwy gyfrwng maeth, tai ac
amgylchedd gwael. Caiff hyn ei ddwysau yn sgil gwahaniaethau diwylliannol yn neiet a
ffitrwydd y gwahanol ddosbarthiadau cymdeithasol, ac mewn rhai arferion megis ysmygu.
Canfu Tim Spector (2006), sy'n epidemiolegydd, bod dosbarth cymdeithasol yn cael
effaith ar y modd y mae'r corff yn heneiddio, a hynny heb ystyried effaith deiet ac arferion
gwael. Mewn astudiaeth o 1,500 o ferched, canfu fod cysylltiad rhwng dosbarth ac iechyd
gwael. Mae'n honni mai'r rheswm yw bod pobl o gefndiroedd cymdeithasol is yn fwy
tebygol o deimlo’'n ansicr, yn enwedig yn y gwaith, a'u bod yn dioddef yn sgil hunan-barch
isel a synnwyr o ddiffyg rheolaeth dros eu bywydau. Mae'n honni bod y straen y mae hyn
yn ei achosi yn creu niwed ar lefel y celloedd sy'n cyflymu'r broses o heneiddio. Ceir
cefnogaeth i'r ddamcaniaeth hon yn y ffaith bod astudiaethau’'n dangos yn gyson bod
pobl o ddosbarthiadau cymdeithasol is yn profi lefelau uwch o afiechyd meddyliol, gyda
chyfraddau arbennig o uchel o iselder a phryder. Ceir risg ychwanegol i iechyd yn sgil
llawer o swyddi dosbarth gweithiol. Mae dynion mewn swyddi gwaith llaw fwy na
dwywaith yn fwy tebygol o gael canser yr ysgyfaint yn sgil eu galwedigaeth. Ceir
perthynas rhwng canser y bledren a gwaith hefyd, ac fe'i cysylltir 8 gwaith mewn
llecliadau diwydiannol. Dan unrhyw amodau, fwy neu lai, mae'r risg o glefyd y galon,
canser, anaf ysigiad a straen yn uwch i'r rheini mewn galwedigaethau dosbarth gweithiol
nag ar gyfer swyddi rheoli yn yr un diwydiant.

Cwestiynau

1. 1. Pa un ffactor cymdeithasol sydd fwyaf arwyddocaol o ran cydraddoldeb
iechyd yny DU?

2. 2. Pa wahaniaethau a geir yn y profiad o iechyd fesul dosbarth
cymdeithasol?

3. 3. Pam bod pobl dosbarth gweithiol, o bosibl, yn agored i broblemau
iechyd?

Allweddeiriau

e Cyfraith gwrthdro gofal - ardaloedd gyda lefelau salwch uchel yn derbyn
darpariaeth iechyd isel.

e Anghydraddoldeb iechyd - gwahaniaethau systematig yn iechyd grwpiau
cymdeithasol y mae eu sefyllfa mewn cymdeithas yn anghyfartal

e Ymddygiad risg - gweithgareddau a ffyrdd o fyw sy'n gallu achosi
afiechyd a niwed

Beth oedd y thesis embourgeoisement?

Bwledi

e Daeth y dybiaeth bod embourgeoisement yn digwydd i fod yn y 1950au.

e Nichanfu Goldthorpe et al ddim tystiolaeth yn eu hastudiaeth yn y 1960au
o embourgeoisement ymhlith gweithwyr cefnog, ond yr oeddent yn
dadlau’'n hytrach bod y dosbarth gweithiol yn rhannu’'n haenau 'newydd’ a
'thraddodiadol’.

e Yroeddy dosbarth gweithiol newydd i'w weld yn cydgyfeirio a
gwerthoedd dosbarth canol (offeryniaeth, prynwriaeth, teulu wedi'i
breifateiddio) ond ni welwyd dim tystiolaeth o awydd i fod yn ddosbarth
canol.

Testun

Tua diwedd yr 1950au, pan welwyd gwariant defnyddwyr yn codi, a'r Ceidwadwyr yn cael
tair buddugoliaeth mewn etholiadau cyffredinol, y gred oedd bod yr aelodau hynny o'r
dosbarth gweithiol a enillai'r cyflogau uchaf yn mabwysiadu gwerthoedd a ffyrdd o fyw y
dosbarth canol. Yr oedd llawer o sylwebyddion yn gweld twf dosbarth gweithiol newydd
gyda ffyrdd o fyw yn seiliedig ar fod yn ddefnyddwyr, a bod hynny'n brawf bod pawb
eisiau bod yn ddosbarth canol. Cafodd y syniad hwn ei hybu fel y thesis
embourgeoisement, sef dod yn un o'r bourgeoisie.

Embourgeoisement yw'r gred bod cymdeithas, dros amser, yn mabwysiadu nodweddion
di-ddosbarth wrth i'r dosbarth gweithiol anelu at werthoedd, agweddau ac ymddygiad y
dosbarth canol. Mewn ymateb i hyn, yn y 1960au cymhwysodd Goldthorpe et al
ddadansoddiad neo-Weberaidd gan astudio gweithwyr newydd mewn ffatrioedd ceir yn
Luton. Yr oedd y 'gweithwyr cefnog’ hyn yn Luton yn gallu ennill cyflogau mawr drwy
weithio oriau hir ar y llinellau cydosod. Er bod Goldthorpe a Lockwood wedi dewis Luton
yn benodol fel ardal ffafriol i ganfod tystiolaeth o embourgeoisement, ni wnaethant
Ilwyddo i ddarganfod tystiolaeth argyhoeddedig i gadarnhau'r cysyniad. Fodd bynnag,
llwyddwyd i ddarganfod bod hunaniaeth dosbarth gweithiol yn mynd yn fwy tameidiog, a
hefyd gwelwyd gwahaniaeth cynyddol yn datblygu ymhlith dosbarth gweithiol 'newydd’.

Er bod y gweithwyr llaw yn eu hastudiaeth yn cael cyflogau cymharol uchel a’'u bod wedi
prynu eu cartrefi eu hunain (rhywbeth cymharol anghyffredin ymhlith y dosbarth gweithiol
yn yr 1960au) yr oedd yn rhaid iddynt weithio llawer iawn o oramser, a hynny'n aml mewn
amgylchiadau amhleserus. Nid oceddent ychwaith yn dangos llawer o awydd i gymdeithasu
a'u cymdogion dosbarth canol, ac yr oedd ganddynt ffordd o fyw wahanol iawn. Fodd
bynnag, cydnabu Goldthorpe et al bod 'cydgyfeirio’ i'w weld. Dywedant fod y dosbarth
gweithiol yn cael ei symbylu gan 'offeryniaeth’, hynny yw, un a weithiai am arian. Yn yr
ystyr hwn, roeddent yn mynd yn fwy a mwy materol, gyda gwaith yn chwarae roél lai yn eu
hymdeimlad o hunaniaeth nag a wnai i'r dosbarth gweithiol 'traddodiadol’; nid oedd yn
ddim mwy na ffordd o wneud bywoliaeth.

Hefyd, gwelsant sut yr oedd 'preifateiddio’ y teulu wedi gwneud gwerthoedd megis rhoi'r
cartref yn gyntaf a ffawd y teulu yn ganolog mewn bywyd. Ar yr un pryd, gwelwyd
dirywiad yn eu hymlyniad at undebau llafur a'r agwedd 'ni a nhw'. Gwelai Goldthorpe et al
mai preifateiddio ac offeryniaeth oedd y ffactorau pwysicaf i annog 'agwedd fwy
unigolyddol’, ond ni edrychid arno mewn unrhyw ffordd fel awydd i ymgyrraedd ato, ac
uniaethu a ffordd o fyw a gwerthoedd y dosbarth canol.

Mewn astudiaeth ddiddorol a ddilynodd un Goldthorpe et al o'r gweithiwr cefnog,
dychwelodd Fiona Devine i Luton yn yr 1990au. Os rhywbeth, canfu lai fyth o dystiolaeth o
embourgeoisement a gwelodd fod nodweddion y dosbarth gweithiol traddodiadol wedi
cryfhau. Yn y 30 mlynedd fwy neu lai rhwng y ddwy astudiaeth, gwelwyd bod vy teulu
estynedig wedi cryfhau wrth i ragor o'r teulu symud i Luton. Canfu Devine fod y teulu tair
cenhedlaeth yn parhau'n ffynhonnell bwysig o gymorth anffurfiol ac o gymdeithasu. Mewn

ymateb i'r offeryniaeth a ddiffiniwyd fel nodwedd allweddol o'r gweithwyr cefnog yn yr
astudiaeth gyntaf, daeth Devine i'r casgliad bod y gweithwyr yn ei hastudiaeth hi'n cael eu
nodweddu gan 'gydberchnogaeth offerynnol’. Yr oedd gweithwyr Luton yn gweld eu
hunain fel rhan o ddosbarth gweithiol mawr mewn hierarchaeth a gai ei ddiffinio gan arian
a safon byw. Yn ddiddorol, yr oeddent yn gweld eu dosbarth gweithiol eu hunain fel un
rhanedig, sy'n awgrymu cydnabyddiaeth o 'isddosbarth’.

Mae newidiadau mewn gweithgynhyrchu wedi golygu bod niferoedd y swyddi dosbarth
gweithiol traddodiadol yn y diwydiannau trwm wedi gostwng, ond bod hefyd llai o swyddi
sy'n talu cyflogau da ar y llinellau cydosod ar gyfer pobl ddosbarth gweithiol. Mae llawer
o'r math hwn o waith wedi'i symud i'r Dwyrain Pell lle mae cyflogau'n is, lle mae undebau
llafur yn wannach, a lle mae llai o reoliadau lechyd a Diogelwch. Mae gwaith dosbarth
gweithiol wedi cael ei ddisodli gan waith achlysurol, ar gontractau byr yn y sector
gwasanaeth - mae canolfannau galw a gwerthwyr bwyd cyflym yn nodweddiadol o'r
mathau newydd o waith dosbarth gweithiol.

Yr ydym yn amlwg yn bell iawn oddi wrth haeriad Tony Blair ym 1999 'ein bod i gyd yn
ddosbarth canol’. Mae cydgyfeirio rhwng y dosbarthiadau wedi bod amlycaf ar gyrion y
dosbarthiadau, gyda ffin amwys rhwng y dosbarth gweithiol uwch a'r dosbarth canol is.
Nid oes cymaint o drafod ar y term embourgeoisement ag a fu, ond mae casgliad
Goldthorpe et al bod y dosbarth gweithiol wedi rhannu’'n ddosbarth gweithiol newydd a
thraddodiadol yn dal i gael cefnogaeth gyffredinol hyd heddiw. Ffactor arall sy'n werth ei
gadw mewn cof wrth ystyried y ddadl ar embourgeoisement yw'r hyn sy'n digwydd ym
mhen arall y dosbarth gweithiol. Ar waelod cymdeithas, mae llawer yn gweld isddosbarth
tlawd o bobl sy'n byw ar yr isafswm cyflog neu sy'n cael budd-daliadau lles tymor hir. Mae
safon byw y grwp hwn o bobl dlawd wedi gostwng o'i gymharu & gweddill cymdeithas.

Cwestiynau

1. 1. Beth yw embourgeoisement?

2. 2.Beth oedd prif nodweddion y dosbarth gweithiol newydd a welwyd yn
astudiaeth Goldthorpe et al o'r gweithwyr cefnog?

3. 3. Pa dystiolaeth sydd yna o blaid ac yn erbyn roletareiddio?

Allweddeiriau

Beth yw proletareiddio?

Bwledi

e Mae proletareiddio yn gysyniad Marcsaidd sy'n gweld y dosbarth canol yn
cysylltu'i hun fwyfwy & hunaniaeth y dosbarth gweithiol.

e Annibyniaeth yw'r gallu i reoli eich gwaith a gwneud dewisiadau pendant
ynghylch gosod tasgau a rheoli amser.

e Mae neo-Farcswyr yn gweld cysylltiad rhwng proletareiddio a di-sgilio a
cholli annibyniaeth ymhlith gweithwyr llaw.

e Nid yw eraill, yn enwedig neo-Weberiaid, wedi gweld fawr ddim
tystiolaeth i gefnogi'r cysyniad o broletareiddio ymhlith gweithwyr arferol
nad ydynt yn weithwyr llaw.

e Mae peth tystiolaeth i ddangos bod y thesis proletareiddio’'n effeithio mwy
ar ferched nag ar ddynion.

Testun

Mae proletareiddio yn gysyniad Marcsaidd sy’'n credu bod y dosbarth canol yn uniaethu'i
hun fwyfwy a hunaniaeth y dosbarth gweithiol. Mae ymchwil cymhwysol wedi
canolbwyntio ar astudiaethau achos i ganfod a yw gwaith nad yw'n waith llaw yn
ymdebygu i waith llaw. Mae neo-Farcswyr fel Erik Wright neu Harry Braverman yn honni
bod proletareiddio’'n cynyddu ar raddfa resymol. Ar yr ochr arall, mae neo-Weberiaid fel
David Lockwood a John Goldthorpe wedi dadlau yn ei erbyn o'r cychwyn. Un rheswm dros
y gwahaniaeth barn hwn yw bod gwahanol ddiffiniadau o broletareiddio yn cael eu
mabwysiadu er mwyn ei fesur.

Mae neo-Farcswyr fel Wright a Braverman yn dadlau nad yw gweithwyr coler wen
gyffredin bellach yn ddosbarth canol. O ganlyniad, maent yn credu bod swyddi o'r fath ac
ambell 'broffesiwn’, megis nyrsio a dysgu, yn arbennig o agored i broletareiddio. Mae
Braverman yn dadlau bod di-sgilio yn y gweithle'n effeithio ar waith llaw a gwaith nad
yw'n waith llaw, gan wneud iddo haeru bod gweithwyr coler wen arferol wedi ymuno &'r
llu o weithwyr heb sgiliau. O ganlyniad, maent yn rhan o'r dosbarth gweithiol; maent wedi
eu 'proletareiddio’. Mae Braverman yn dadlau mai di-sgilio a cholli'r manteision
cymdeithasol ac economaidd a ddoi yn sgil swyddi nad ydynt yn rhai gwaith llaw o'u
cymharu & swyddi gwaith llaw, yw'r prif ffactorau sydd wrth wraidd twf proletareiddio.
Hefyd, mae llawer o weithwyr wedi colli'r rheolaeth a'r annibyniaeth oedd ganddynt yny
gweithle tuag 20 mlynedd yn 6l. Enghraifft dda o hyn yw'r darlithwyr prifysgol y
cyfeiriodd Wright atynt fel enghraifft o 'weithwyr rhannol annibynnol’ mewn lleoliad
dosbarth sy'n gwrthdaro. Mae llawer o ddarlithwyr prifysgol yn ennill cyflogau isel iawn
neu maent ar gontractau tymor byr. Mae llawer yn ennill llai nag athrawon ysgolion
cynradd. Hefyd, mae eu perfformiad a'u defnydd o amser yn cael eu monitro. Mae llawer o
weithwyr proffesiynol yn y byd addysg bellach yn gorfod clocio i mewn ac allan fel
gweithwyr ffatri.

Yn y 1950au, defnyddiodd David Lockwood fframwaith yn seiliedig ar wahaniaethau
Weber rhwng dosbarth a statws i weld a oedd clercod yn agored i broletareiddio.
Edrychodd ar dair agwedd ar eu gwaith: 'eu sefyllfa yn y gwaith’ (amodau ffisegol y
gweithle, eu horiau gwaith, eu hawl i wyliau, cyfrifoldeb ac awdurdod); eu 'sefylifa yny
farchnad' (incwm, tal salwch, sicrwydd, pensiwn, man fanteision a strwythur gyrfa) a
'sefyllfa’u statws’ (bri a safle gwaith clerigol o fewn hierarchaeth cymdeithas o wobrwyo
symbolaidd). Ni chanfu Lockwood ddim tystiolaeth o broletareiddio. Dadleuai, er bod
tasgau wedi cael eu di-sgilio, bod clercod sy'n gweithio mewn derbynfeydd, yn rheoli
dyddiaduron apwyntiadau (megis derbynwyr meddygol) neu & mynediad at wybodaeth
gyfrinachol, yn teimlo'n hunan bwysig ac yn dangos hyn o flaen y cyhoedd. Mae'r ymchwil
hwn wedi dyddio llawer, ond edrychodd Lockwood arno eto yn 1989 a daeth i gasgliadau
tebyg iawn.

Cafodd sylwadau Lockwood am safle dosbarth clercod eu cefnogi gan Goldthorpe et al,;
ymchwiliodd yntau i'r un maes yn y 1980au. Sylwodd y ddau sut y mae cymdeithas 6l-
ddiwydiannol wedi arwain at gynnydd mawr mewn gwaith nad yw'n waith llaw arferol;
mae hwn yn aml yn waith sy'n talu'n wael gyda chyflogau is na'r rhai a delir i bobl sy'n
gwneud gwaith llaw. Fodd bynnag, fel Lockwood, gwelodd fod ffactorau fel mwy o
sicrwydd yn y swydd, statws uwch, a’'u hagosrwydd at y dosbarthiadau gwasanaethau’n
gweithio i atal proletareiddio. Ffactor arall oedd yn gweithio yn erbyn ymwybyddiaeth o
ddosbarth rhag datblygu oedd y cyfle i symud i fyny mewn gyrfa.

Mae rhai ffeministiaid, megis Rosemary Crompton, wedi dadlau bod merched yn fwy
agored i broletareiddio na dynion, gan fod eu cyfle i gael dyrchafiad yn is. Wrth edrych ar
waith clercod (Crompton a Jones) canfuwyd mai lefel isel yn unig o sgiliau oedd ei angen
ac ymddengys fod cyfrifiaduron yn cryfhau proletareiddio. Fodd bynnag, mae Marshall et
al wedi herio'r syniad o broletareiddio. Yr oeddent wedi canfod bod gweithwyr coler wen
gwrywaidd a benywaidd arferol yn dweud fod ganddynt fwy o annibyniaeth na gweithwyr
dosbarth gweithiol. Gwelwyd mai gweithwyr llaw yn bennaf oedd yn teimlo bod eu gwaith
wedi cael ei ddi-sgilio. Yn groes i hyn, teimlad dros 90 y cant o weithwyr benywaidd a
gwrywaidd heb fod yn weithwyr llaw, oedd nad oedd lefelau sgiliau na hunaniaeth wedi
newid rhyw lawer. Fodd bynnag, yr oeddent yn credu bod gweithwyr gwasanaeth
personol megis derbynwyr, gweithwyr desgiau talu a chynorthwywyr siopau yn teimlo
diffyg ymdeimlad o annibyniaeth yn yr un modd a'r dosbarth gweithiol. Gan fod y grwp

hwn yn cynnwys gweithwyr benywaidd yn bennaf, mae hyn yn cadarnhau'r syniad bod
merched yn fwy agored i broletareiddio.

Mae ymchwil diweddar gan Clark a Hoffman-Martinot (1998) wedi amlygu'r nifer cynyddol
o weithwyr achlysurol neu arferol sy'n treulio’u diwrnod gwaith o flaen sgrin cyfrifiadur
ac/neu ar y ffén. Byddai Marcswyr yn credu fod gweithwyr o'r fath, yn enwedig rhai mewn
canolfannau galw, yn rhai dosbarth gweithiol, er gwaethaf yr amgylchiadau gweithio 'coler
wen'. Byddent yn gweld moral isel ac anfodlonrwydd cyffredinol y gweithwyr fel
tystiolaeth o ymwybyddiaeth o ddosbarth ac ymdeimlad o gyd hunaniaeth yn y gweithle.
Byddai dadansoddiad Weberaidd yn gweld dosbarth o safowynt grwp yn rhannu safle
gwan yn y farchnad yn y gweithlu. Gallai Weberiaid ystyried unrhyw gystadleuaeth fewnol
rhwng gweithwyr a ffactorau fel tal yn seiliedig ar berfformiad, fel rhywbeth sydd wedi'i
gynllunio i rannu'r gweithlu. Gallai unrhyw ymdrechion i uno o dan undeb llafur fod yn
adlewyrchiad o fynd ar 6l buddiannau carfannau (plaid) yn hytrach na thystiolaeth o
ymwybyddiaeth o ddosbarth.

Cwestiynau

1. 1. Ar ba sail mae neo-Farcswyr fel Braverman a Wright yn cefnogi
proletareiddio?

2. 2. Ar ba sail y mae neo-Weberiaid fel Lockwood a Goldthorpe yn
gwrthwynebu'r thesis proletareiddio?

3. 3. Pamy credir bod merched yn fwy agored i broletareiddio na dynion?

Allweddeiriau

Sut mae'r modelau cyfoes o ddosbarth wedi datblygu?

Bwledi
e Mae newidiadau yng nghyfansoddiad y strwythur dosbarth wedi arwain at
ddamcaniaethau newydd o ddosbarth.
e Mae 6l-fodernwyr yn dadlau bod dosbarth wedi colli'i ystyr fel prif
ddiffiniwr hunaniaeth a'i fod yn gysyniad sydd wedi marw i bob pwrpas.
e O ganlyniad i gymdeithas sy'n gynyddol dameidiog ac unigolyddol, mae
patrymau treuliant yn amrywio nid yn unig rhwng dosbarthiadau ond o
fewn iddynt hefyd.
e Mae treuliant wedi disodli cynhyrchu fel prif ffynhonnell hunaniaeth.
Testun

Fel y gwelsom eisoes, mae amryw o fodelau neo-Farcsaidd a neo-Weberaidd o ddosbarth
wedi datblygu yn ystod y 50 mlynedd diwethaf sy'n addasu ac yn dehongli syniadau Marx
a Weber. Ceir cytundeb cyffredinol bod maint a ffurf y dosbarth gweithiol yn crebachu
wrth i ni symud i gymdeithas 6l-ddiwydiannol; fodd bynnag, ceir dehongliadau tra
gwahanol o ystyr a chanlyniadau'r newid hwn. Mae neo-Weberiaid fel John Goldthorpe a
David Lockwood wedi canolbwyntio ar gategoriau galwedigaethol o fewn cyd-destun
grym y farchnad. Mae neo-Farcswyr yn dadlau mai'r pwynt hollbwysig yw a yw'r dosbarth
gweithiol yn 'ymwybodol ar gam'. Mae trydydd grwp, yr él-fodernwyr, wedi datblygu'u
hymateb eu hunain i'r newid mewn strwythur dosbarth a phrofiadau dosbarth
cymdeithasol, gan ddadlau bod dosbarth eisoes yn farw; ei fod wedi colli ei arwyddocad
fel ffynhonnell hunaniaeth. Treuliant, meddent, yw prif ddiffiniwr pobl mewn cymdeithas.

Er ei fod yn ysgrifennwr cynnar ar embourgeoisement, F. Zweig oedd lladmerydd cyntaf a

phwysicaf y weledigaeth '6l-fodernaidd’ o gymdeithas lle nad yw dosbarth bellach yn cael
ei weld fel rhywbeth perthnasol. Byddai él-fodernwyr yn amau a yw dosbarth a hunaniaeth
yn gysyniadau dilys bellach, gan ddadlau ei bod yn gwneud mwy o synnwyr i sbn am
gymdeithas dameidiog gyda hunaniaeth sy'n deillio fwyfwy o dreuliant yn hytrach nag
ystyriaethau sy'n gysylltiedig &8 chynhyrchu, megis galwedigaeth. Yn &l y weledigaeth 6l-
fodernaidd, gwelir fod pobl yn cael eu hunaniaeth fel defnyddwyr yn hytrach na
chynhyrchwyr. Nid oedd gwahaniaethau mewn statws (sydd bellach yn seiliedig ar
dreuliant) yn cael eu gweld mwyach fel rhai pendant a rhanedig, ond yn hytrach fel rhai
llac a thrawsbynciol. Daeth treuliant yn fwy seiliedig ar y cartref yn y cyfnod ar 6l y rhyfel,
yn hytrach na'r gymuned, a chédi eu hunaniaeth fel defnyddwyr ei ffurfio gan ddelweddau a
ddeuai i'w cartrefi drwy'r cyfryngau a dyfai mor gyflym. Yr oedd y diwylliant torfol
poblogaidd a ddeilliai ohono'n ymddangos yn fwy 'real’ na'r profiadau a geid y tu allan i'r
cartref a'r gweithle.

Bu'r cymdeithasegwr o Ffrainc, Pierre Bourdieu, yn ymchwilio i'r berthynas rhwng treuliant
a dosbarth. Canfu fod patrymau treuliant yn amrywio nid yn unig rhwng dosbarthiadau
ond o fewn iddynt hefyd. Dadleuai fod pobl felly'n defnyddio treuliant i sefydlu a mynegi
eu gwahaniaethau cymdeithasol. Mae Bourdieu yn troi at waith Marx a Weber yn ei
ddadansoddiad bod treuliant a dosbarth yn ddylanwadau cydberthnasol ar hunaniaeth.
Mae'n dadlau nad yw rhaniadau cymdeithasol yn cael eu ffurfio gan gyfalaf economaidd yn
unig, ac mae'n cyflwyno'i gysyniad pwysig o gyfalaf diwylliannol yr honnai sy'n ffurfio
dulliau byw gan gynnwys hybu llwyddiant addysgol, chwaraeon a gweithgareddau
hamdden. Mae'n dadlau, fodd bynnag, bod yn rhaid i gyfalaf diwylliannol gael statws
symbolaidd a chael ei gydnabod mewn cymdeithas fel rnywbeth & statws uchel.

Cwestiynau

1. 1. Sut mae neo-Weberiaid a neo-Farcswyr yn edrych ar y newidiadau ym
maint y dosbarth gweithiol?

2. 2. Pam mae 6l-fodernwyr yn credu bod dosbarth yn gysyniad sydd wedi
marw?

Allweddeiriau

Beth yw r berthynas rhwng oed ac
anghydraddoldeb?

Pa anghydraddoldebau oed sy'n bodoli yn ein diwylliant?

Bwledi

e Mae pobl o wahanol grwpiau oed yn cael eu trin gyda gwahanol raddau o
barch.

e Gwadiri bobliau yr hawliau a'r breintiau sydd gan bobl hyn.

e Ystyrir yn aml eu bod yn droseddwyr.

e Efallai fod gan bobl hyn rai hawliau cyfreithiol, ond wrth iddynt heneiddio
maent yn debygol o gael eu trin 4 llai o barch, ac mae llawer ohonynt yn
cael eu gorfodi i ymddeol yn erbyn eu hewyllys.

e Mae pobl hyn yn debygol o brofi tlodi gan eu bod yn byw ar incymau
cyfyngedig.

Testun

Mae anghydraddoldebau oed yn cael eu cymryd yn ganiataol yn ein cymdeithas. Er
enghraifft, yr ydym yn derbyn nad yw plant yn gyfartal ag oedolion ac nid oes ganddynt yr
un hawliau ac amddiffyniadau cyfreithiol &'r rheini sy’'n hyn na deunaw oed. Ni chaniateir i
blant bleidleisio, ac ni chant wylio rhai ffilmiau a rhaglenni. Mae'n gyfreithlon i riant sy'n
oedolyn daro plentyn ar yr amod nad yw hynny'n gadael marc ar y plentyn, ond os yw
oedolyn yn taro oedolyn arall, ystyrir hynny’'n ymosodiad. Bwriad llawer o'r
anghydraddoldebau oed hyn yw diogelu'r plentyn rhag niwed: cafodd y rheolau ynghylch
oedran cydsynio i ryw eu cyflwyno'n gyntaf er mwyn diogelu merched ifanc rhag
puteindra plant. Yn aml, mae'r ffiniau oed a osodir yn rhai mympwyol ac nid ydynt yn
gwneud llawer o synnwyr. Mae gweithgaredd rhywiol yn gyfreithiol yn 16 oed ac eto ni all
pobl ifanc wylio'r weithred rywiol mewn sinema nes eu bod yn 18. Mae gan bobl ifanc hawl
yn 6l y gyfraith i symud o gartref y teulu a mynd i ryfel cyn bod ganddynt ganiatad yn 6l y
gyfraith i brynu tybaco. Yn ogystal & gwahaniaethau ffurfiol mewn hawliau a statws, mae
pobl ifanc yn aml yn cael eu troi'n fwganod gan y wasg, gan honni eu bod yn broblem i
gymdeithas.

Yn yr un modd, mae'r gyfraith yn ei gwneud hi'n gyfreithlon i gyflogwyr orfodi pobl i adael
eu swyddi pan fyddant yn 65 oed, beth bynnag fo'u gallu neu eu parodrwydd i weithio. O
2006, roedd gwahaniaethu ar sail oed bellach yn anghyfreithlon, a dyma'r math
diweddaraf o wahaniaethu i'r llywodraeth fynd i'r afael ag ef. Y ddadl yw y gall fod ar bobl
eisiau gweithio'n hwy gan fod pobl yn byw'n hwy ac fel arfer yn llawer iachach yn eu
henaint nag oedd yn arferol yn y gorffennol. Mae hyn yn golygu hefyd y byddai llai o faich
ar yr economi gan y byddai pobl hyn mewn gwaith yn talu treth yn hytrach nag yn hawlio
budd-daliadau. Mae gwahaniaethu ar sail oed yn broblem gydnabyddedig yn ein
cymdeithas ac mewn rhai sectorau gwaith megis y cyfryngau neu hysbysebu. Mae
gweithwyr hyn yn aml yn cael eu hannog i adael eu swyddi, neu hwy fydd y cyntaf i weld
eu swyddi'n cael eu dileu pan wneir toriadau i'r gweithlu. Ceir rhai galwedigaethau lle mae
disgwyl i weithwyr ymddeol cyn yr oedran ymddeol arferol, sef 65; mae'r lluoedd arfog, yr
heddlu a'r gwasanaeth tan yn disgwyl i bobl ymddeol yn ifanc. Mewn galwedigaethau
eraill, mae'r oed cyfartalog yn sylweddol hyn, felly mae oed cyfartalog barnwyr yny DU
tua 60.

Gall pobl hyn, fel mater o drefn, ddisgwyl triniaeth wahanol i bobl ifanc yn ein diwylliant.
Yn aml, ni roddir yswiriant i bobl hyn, ac mae pobl sy'n hyn nag 80 yn talu premiwm uwch
ar gyfer yswiriant teithio. Ceir achosion lle mae meddygon wedi gwrthod trin neu gyfeirio
pobl hyn ar sail eu hoed. Dim ond 5% o'r rheini sy'n hyn na 65 oed ac sydd angen
llawdriniaeth drawsblannu a fydd yn cael triniaeth o'r fath yn y DU, tra bydd 55% o bobl
hyn na 65 yn Norwy yn cael llawdriniaeth o'r fath. Nid yw rhai budd-daliadau megis y
Iwfans byw i'r anabl ar gael i bobl hyn. Fodd bynnag, maent yn gymwys am docynnau bws
a gostyngiadau pris dewisol eraill oherwydd ein bod yn derbyn bod Illawer o bobl hyn yn
byw ar incwm hynod o gyfyngedig. Mae'n bosibl yr ystyrir bod pobl sydd mor ifanc a 45
oed yn rhy hen i ddisgwyl dyrchafiad yn y gwaith. Mae gwahaniaethau ar sail oed fel hyn
yn anodd i'w brofi, er ei fod yn anghyfreithlon.

Cwestiynau

1. 1. Ym mha ffyrdd mae pobl ifanc yn profi rheolaeth gyfreithiol dros yr hyn
y maent yn ei wneud?

2. 2. Awgrymwch resymau pam y gallai fod angen codi oedran ymddeol.

3. 3. Pamy gallai fod ar bobl hyn na 65 oed eisiau parhau mewn cyflogaeth?

4. 4. Pam mae gwahaniaethu ar sail oed yn anodd i'w brofi?

Allweddeiriau

© CBAC / WIEC 2015



Caffael diwylliant

e Troi'n fwganod - awgrymu bod rhywrai'n waeth ac yn fwy troseddol nag
ydynt mewn gwirionedd

e Premiwm - cost polisi yswiriant

e Dewisol - mae'n dibynnu ar y sawl sy'n gwneud y penderfyniad

e Anghyfreithlon - yn erbyn y gyfraith

Beth yw'r cysylltiad rhwng oedran a gwaith?

Bwledi
e Mae pobliau a hyn yn cael eu rhoi dan anfantais yn y gweithle.
e Mae pobliau yn ei chael hi'n anodd cael swydd, yn enwedig os nad oes
ganddynt sgiliau.
e Mae pobl hyn yn ei chael hi'n anodd cael dyrchafiad, ac os ydynt yn colli
eu swyddi mae’'n annhebygol y cant eu hailgyflogi.
e Nid yw llunio cyfreithiau i atal gwahaniaethu ar sail oed yn newid
ymddygiad bob amser, ac weithiau mae'n ei wneud rywfaint yn waeth.
e Er hynny, mae rhai cyflogwyr yn dechrau gweld manteision cyflogi pobl
hyn.
Testun

Ceir rheolau caeth sy’'n pennu ar ba oed y gall pobl ifanc ddechrau gweithio. Caniateir ichi
wneud rhywfaint o waith rhan-amser pan ydych yn 13 ac yn gwneud gwaith ysgafn. Ni
chewch weithio'n llawn amser nes eich bod yn 16 ac wedi pasio dydd Gwener olaf y mis
Mehefin yn y flwyddyn ysgol pan fyddwch yn cael eich pen blwydd yn 16. Ni chewch
weithio y tu 6l i far nes eich bod yn ddeunaw. Hefyd, ni chaiff bobl Isafswm Cyflog
Cenedlaethol o £5.73 yr awr nes eu bod yn 22 oed neu'n hyn. Ceir cyfradd o £4.77 yr awr i
weithwyr rhwng 18 a 21 oed, ac mae'r tal i bob gweithiwr dan 18 oed nad ydyw mwyach o
oedran ysgol gorfodol yn £3.53 yr awr. Ar ddiwedd eich bywyd gwaith, ni allwch wynebu
ymddeoliad gorfodol nes eich bod yn 65 oed. Gall gweithwyr ysgrifennu i ofyn am gael
ymestyn eu bywyd gwaith, ond mae gan eu cyflogwr yr hawl i wrthod.

Mewn gwirionedd, mae'r sefyllfa’'n fwy cymhleth na hynny. Mae pobl ifanc yn aml yn cael
anhawster cychwyn arni yn y farchnad gyflogaeth, yn enwedig os nad oes ganddynt
gymwysterau neu brofiad. Yn 2009, dangosodd ystadegau'r Swyddfa Ystadegau Gwladol
bod cyfradd ddi-waith y wlad yn gyffredinol yn 6% ar hyn o bryd, ond ei bod yn 14%
ymhlith pobl ifanc rhwng 18 a 24 oed ac yn 26% ymhlith pobl ifanc rhwng 16 ac 17 oed. Yn
2008 yr oedd bron i 30% o'r holl bobl ddi-waith yn ifanc. Mae'r sefyllfa yr un mor wael ar
gyfer pobl hyn. Canfu Campbell (1999) fod pobl sy'n ceisio cael gwaith ar 6l i'w swydd
gael ei dileu neu wedi cyfnod segur arall o'r gwaith yn aml yn gorfod cychwyn gweithio ar
dél is. Mae'r patrwm hwn yn cynyddu yn hytrach na lleihau. Yn 6l gwefan TAEN (y
Rhwydwaith Oed a Chyflogaeth), yn achos pobl iau na 50 oed, mae'r disgownt ar lefel y
tal mewn swydd newydd yn 12% o'i gymharu a thal yn y swydd ddiwethaf. Ar gyfer y rheini
sy'n hyn na 45 mae bellach yn 26%, a hynny wedi cynyddu o 12% yn 1980 ac yn
adlewyrchu rhagfarnau ynghylch gweithwyr hyn. Yr oedd ymchwil yr NOP yn awgrymu
bod 85% o bobl dros 50 oed yn credu bod gwahaniaethu'n digwydd yn erbyn gweithwyr
hyn; yr oedd dros 95% o gyflogwyr yn credu bod ganddynt bolisiau cyflogaeth 'ystyriol o
oedran’ ac nid oeddynt yn gweld dim angen newid er mwyn bodloni egwyddorion y Cod
Ymarfer; dywedodd 20% o'r rheini dros 50 oed eu bod wedi cael profiad uniongyrchol o
wahaniaethu ar sail oed.

Dangosodd astudiaeth yn 2005 gan y Sefydliad Siartredig Personél a Datblygu, pan
holwyd 2,682 o reolwyr a gweithwyr personél proffesiynol, bod gwahaniaethu ar sail oed

yn parhau i ddigwydd mewn llawer o gyrff. Adroddodd chwech o bob deg a ymatebodd
(59%) iddynt gael eu rhoi dan anfantais yn y gwaith oherwydd eu hoed. Dywedodd 22% o
reolwyr bod oed yn cael effaith ar benderfyniadau recriwtio. Yr oedd 48% o'r rheini a
gafodd eu holi wedi dioddef gwahaniaethu ar sail oed drwy gyfrwng ceisiadau am swyddi
tra bod 39% yn credu bod eu cyfle o gael dyrchafiad wedi'i lesteirio gan wahaniaethu ar
sail oed. Yr oedd dros hanner (63%) y rhai a ymatebodd yn credu mai gweithwyr rhwng
30 a 39 mlwydd oed oedd a&'r rhagolygon gorau am ddyrchafiad, gyda dim ond 2% yn
enwi pobl 50 oed a hyn. Adroddodd y rhan fwyaf o reolwyr eu bod yn disgwyl ymddeol yn
65 er gwaethaf y ffaith eu bod yn credu y byddai'n rhaid i oed cyfartalog ymddeol godi yn
y dyfodol agos iawn.

Yn 2001, bu i ymchwil gan Zmira Hornste a gyhoeddwyd gan Sefydliad Joseph Rowntree
awgrymu bod deddfwriaeth sy'n diogelu pobl rhag gwahaniaethu ar sail oed yn newid
ymddygiad cyflogwyr, yn yr ystyr nad oedd gwahaniaethu yn erbyn gweithwyr hyn yn
amlwg mwyach. Fodd bynnag, gellid dadlau ynghylch a oedd hyn yn adlewyrchu
newidiadau yn eu hymddygiad, ac nid oedd yn ymddangos fel petai agweddau’'n newid. Yr
oedd problem bellach o ran deddfwriaethu yn erbyn gwahaniaethu ar sail oed. Mae'n
bosibl fod gwahardd cyflogwyr rhag gosod oedrannau ymddeol gorfodol hyd yn oed
wedi'u gwneud ychydig yn llai tebygol o gyflogi gweithwyr hyn. Ar y llaw arall, mae
cwmniau megis B and Q yn annog gweithwyr hyn i wneud cais am waith gyda hwy, gan
gredu bod ganddynt amrywiaeth o brofiadau a gwybodaeth y gallant fanteisio arnynt.

Cwestiynau

1. 1. Pam ydych chi'n credu bod cyflogwyr yn gyndyn o gyflogi'r ifanc a'r
hen?

2. 2.Pam ydych chi'n credu nad yw deddfwriaeth, o bosibl, yn atal
gwahaniaethu ar sail oed?

Allweddeiriau

e Oed pensiwn - pan fydd gweithiwr yn gallu hawlio pensiwn; i lawer, ond
nid i bawb, dyma hefyd yr adeg pan allant ymddeol os mynnant.

e Oed ymddeol -65 oed, pan fydd rhywun yn gymwys am bensiwn y
wladwriaeth.

e Mae oed ymddeol arferol yn golygu'r oed pan fydd y cyflogwr yn ei
gwneud hi'n ofynnol i weithwyr yn yr un math o swyddi ymddeol.

Beth yw'r berthynas rhwng tlodi a henaint?

Bwledi

e Mae pensiynau sylfaenol y wladwriaeth yn hynod o isel. Bydd pobl sy'n
byw ar bensiwn sylfaenol y wladwriaeth yn dioddef tlodi ac amddifadedd.

e Mae pobl sy'n dlawd gydol eu hoes yn agored i dlodi eithafol yn eu
henaint.

e Mae merched yn arbennig o agored i dlodi am nifer o resymau gan
gynnwys hanes gwaith, dibyniaeth ar bensiynau dynion a dyletswyddau
gofalu.

Testun

Bu i Burholt a Windle, mewn gwaith ymchwil ar gyfer Sefydliad Joseph Rowntree (2006),
baratoi'r ymchwil ddiweddar fwyaf cynhwysfawr i dlodi materol ymhlith pobl hyn. Gan
ddefnyddio ystod o ddata, bu iddynt geisio cymharu adnoddau ariannol gwahanol
grwpiau o bobl hyn a chanfod pa grwpiau o bobl oedd fwyaf agored i dlodi. Heb fod yn
annisgwyl, yr oedd y grwpiau hynny oedd yn agored i dlodi yn eu hieuenctid yn fwy
tebygol nag eraill o fod yn dlawd yn eu henaint. Fodd bynnag, ceir elfen fwy annymunol i
dlodi mewn henaint. Mae llawer o bobl iau yn symud i mewn ac allan o dlodi. Mae pobl hyn
sy'n dod yn dlawd yn aros yn dlawd, ac nid oes llawer y gallant ei wneud am y sefyllfa 'y
maent ynddi. Maent yn cael eu hamddifadu ar sawl ystyr gan eu bod yn agored i
unigrwydd ac anabledd. Yn gyffredinol, mae'r bobl hyn heb addysg, yn byw mewn
ardaloedd tlawd, yn fenywaidd ac yn wael eu hiechyd. Yn aml maent yn weddwon neu
wedi gwahanu. Y bobl hynny sy'n gorfod byw ar bensiwn y wlad neu budd-daliadau yn
hytrach na phensiynau galwedigaethol sy'n cael y profiad gwaelaf o henaint. Mae pensiwn
sylfaenol y wladwriaeth tua £90.70 yr wythnos, er y gall nifer o ffactorau ddylanwadu ar
faint o bensiwn y mae pobl yn ei gael, megis y swm y maent wedi'i gyfrannu mewn
Yswiriant Cenedlaethol. Ceir cynnydd bach ar gyfer pobl dros 80 oed.

Yn 2007 bu i Fynegai Pensiwn Scottish Widows gynnal arolwg o fwy na 5,000 o bobl a
chanfod mai dim ond 49 y cant sy'n rhoi symiau digonol i'r neilltu ar gyfer eu henaint. Yr
oedd eu canlyniadau'n awgrymu, o blith y 51% a fydd yn dibynnu ar bensiwn sylfaenol y
wladwriaeth, nad oes gan bron i chwarter ohonynt ddim cynilion o gwbl. Maent yn
awgrymu mai merched sy'n aros gartref i edrych ar 6l plant a fydd fwyaf agored i dlodi yn
eu henaint. Bu i astudiaeth gan Bardasi ar gyfer Sefydliad Joseph Rowntree (2002) dynnu
sylw at y ffaith bod pobl sy’'n dod yn ddi-waith yn nechrau eu 50au yn grwp arall bregus.
Yn yr un astudiaeth, dangoswyd hefyd bod merched oedd wedi ysgaru neu a oedd yn
sengl yn hynod debygol o wynebu tlodi yn eu henaint.

Un grwp sy'n arbennig o fregus o ran gadael gwaith yn eu 50au yw pobl sy'n gofalu am
eraill. Merched yw'r rhain yn aml, ac maent yn gofalu am berthnasau neu ddibynyddion
oedrannus. Maent yn tueddu i wynebu dileu swydd yn gynnar a gwahaniaethu. Yn 2005
honnodd Age Concern bod gofalwyr yn arbed £15 biliwn i'r DU, ond eto maent hwy eu
hunain yn debygol o wynebu tlodi yn eu henaint. Merched yn eu 50au sydd fwyaf tebygol
o fod yn gofalu, gyda bron i un ym mhob pedair yn darparu gofal. Ond mae
anhyblygrwydd cyflogwyr, yn ogystal & rheolau pensiwn y wladwriaeth sy’'n hen-ffasiwn ac
yn gaeth, yn golygu bod gofalwyr yn cael eu cosbi'n ariannol am gymryd amser o'r gwaith
i ofalu am bartneriaid, perthnasau a ffrindiau sy'n sél, yn hyn ac yn anabl.

Yn 2006 dangosodd Help the Aged bod llawer o bobl yn anwybodus ynghylch peryglon
tlodi mewn henaint. Yr oeddent yn credu y byddai pensiwn sylfaenol y wladwriaeth yn
ddigon i dalu am fyw mewn cartref gofal. Fodd bynnag, yn y flwyddyn honno, yr oedd
pensiwn sylfaenol y wladwriaeth yn £84 yr wythnos ac yr oedd cost gyfartalog cartref
gofal dros £400. Yr oedd llawer o bobl yn credu y byddai'r wladwriaeth yn gofalu am eu
hanghenion, ond, mewn gwirionedd, mae hyn ymhell o fod yn wir. Mae Help the Aged yn
tynnu sylw at y ffaith bod llawer o bobl yn cael eu gorfodi i werthu eu cartrefi a
defnyddio’u holl gynilion cyn y cant yr hawl i unrhyw gymorth ariannol gyda chostau
ychwanegol gofal.

Bu i ddogfen a gyhoeddwyd gan y Cyngor Ymchwil Economaidd a Chymdeithasol yn
2003, Growing Older in the 21st Century, ganfod bod llawer o bobl hyn yn dal i fyw dan
amodau amddifadedd, tlodi ac allgdu cymdeithasol, a hyned yr unigolyn, mwyaf yr
amddifadedd. Datgelwyd hyn mewn astudiaeth dair blynedd o'r henoed a oedd yn byw
mewn wardiau tlawd yn Lerpwl, Manceinion a Llundain (Newham) a ganfu bod 70 y cant
yn byw gyda rhyw fath o allgdu cymdeithasol. Mae tua pedair miliwn o bensiynwyr yn byw
yn yr 88 ward sydd &'r amddifadedd mwyaf yn Lloegr. Yr oedd bron i hanner y bobl yn yr
astudiaeth hon yn dlawd, sydd ddwywaith y gyfradd dlodi yn genedlaethol ymhlith
pensiynwyr. Nid oedd bron i hanner ohonynt wedi prynu dillad yn y flwyddyn flaenorol ac

yr oedd 15 y cant wedi mynd, o bryd i'w gilydd, heb brynu bwyd. Yr oedd un o bob pump
yn dioddef yn sgil diffyg cyswllt gyda phlant, perthnasau, ffrindiau neu gymdogion.

Cwestiynau

1. 1. Faint yw pensiwn sylfaenol y wladwriaeth?

2. 2. Pa ffactorau sy’'n gwneud rhywun yn agored i dlodi?

3. 3. Pam mae rhai pobl yn methu & gwneud darpariaeth ar gyfer henaint?
4, 4. Pam mae merched yn fwy agored i dlodi na hen ddynion?

Allweddeiriau

Dileu swydd - pan nad yw eich swydd yn bodoli mwyach

Gofalwr - rhywun sy’'n edrych ar 6l rhywun sy'n fregus neu’n sal

Gweddw - wedi profi marwolaeth partner

Ward - ardal etholiad cyngor. Mae pob etholaeth seneddol wedi'i rhannu’n
nifer o wardiau. Defnyddir y rhain hefyd fel unedau dadansoddi at
ddibenion ymchwil.

Sut mae'r profiad o henaint yn amrywio i unigolion?

Bwledi
e Mae pobl yn byw'n hwy. Mae gan lawer ohonynt iechyd da am lawer o'r
cyfnod hwnnw.
e Mae pobl yn agored i anabledd yn eu henaint.
e Gall pobl hyn hefyd fod yn agored i ddirywiad meddyliol a bydd rhai'n
datblygu demensia.
e Mae pobl yn wynebu anawsterau cymdeithasol yn eu henaint.
Testun

Ceir niferoedd cynyddol o bobl sy'n byw'n hwy nag erioed o'r blaen. Mae poblogaeth pobl
dros 80 oed yn codi ac mae disgwyliad oes yn codi, i'r graddau bod plant a aned yn 2006
yn gallu’'n hawdd ddisgwyl byw nes eu bod yn 90. Mae llawer o bobl yn byw bywydau iach
a ffit ymhell i'w 70au a'u 80au, ond wrth iddynt heneiddio ceir mwy o risg y byddant yn
dod yn ddibynnol ar eraill i gynnal safon resymol o fyw. Mae gan Gymru broblem benodol,
gan fod disgwyl i'r boblogaeth godi tua 5% i 3.14 miliwn dros y ddeg mlynedd nesaf. Er
bod disgwyl i nifer y plant ddisgyn 6% dros y cyfnod hwnnw, mae disgwyl i nifer y bobl
rhwng 65 ac 84 oed godi 24%, gyda chynnydd o tua 29% yn nifer y rheini sydd dros 85
oed.

Mae iechyd hen bobl yn aml yn wael. Gall hyn fod yn un o nodweddion henaint; mae'r
synhwyrau'n mynd yn llai craff ac mae pobl yn dueddol o ddioddef traul yn eu cymalau,
sy'n golygu bod cyflwr anablol arthritis yn effeithio ar nifer fawr iawn o'r henoed. Mae
llawer o bobl yn wynebu problemau iechyd difrifol yn eu henaint sy'n gysylltiedig &'r modd
y maent wedi byw eu bywyd: gall deiet gwael, gordewdra, ysmygu, defnyddio alcohol,
clefyd galwedigaethol ac anabledd oll chwarae rhan yn lles corfforol pobl. Amcangyfrifir
bod dros draean y bobl sy'n hyn na 75 yn anabl i ryw raddau. Sylwch mai ychydig iawn o
bobl anabl sy'n dibynnu ar gadeiriau olwyn a bod llawer o anableddau megis golwg gwael,
diffyg anadl yn sgil clefyd y galon neu fyddardod yn anweledig i eraill er eu bod yn cael
effaith ar yr unigolyn sy’'n wynebu'r anawsterau hyn.

© CBAC / WIEC 2015



Caffael diwylliant

Gall fod rhywfaint o ddirywiad yn y cof a miniogrwydd y meddwl! wrth i bobl heneiddio, er
bod pobl sy'n defnyddio eu meddyliau neu’'n gweithio yn tueddu i gadw eu pwerau
meddyliol am gyfnod hwy. Mae demensia (nam meddyliol megis clefyd Alzheimer) yn
effeithio ar nifer fawr o bobl a gall ymosod ar bobl, yn aml, pan fyddant yn dal i fod yn
gymharol ifanc. Ceir achosion lle mae demensia oedran cynnar wedi ymosod ar bobl
hynod o ifanc, ac mae'r rheini sydd eisoes ag anableddau dysgu megis syndrom Down's yn
arbennig o fregus yn hyn o beth. Yn 2008, adroddwyd yn eang bod astudiaeth wedi
canfod bod pobl sydd ag iselder yn arbennig o agored i ganser, felly mae problemau tlodi,
straen ac anabledd yn tueddu i fod yn gysylltiedig mewn ffyrdd nad yw ymchwilwyr yn eu
deall yn llawn eto. Gall y profiad o henaint gael ei effeithio gan iechyd a chyfoeth yr
unigolyn. Mae pob un ohonom yn debygol o brofi rhai anawsterau; fodd bynnag, mae'r
rheini y mae ganddynt eisoes fywydau anodd a thlawd yn fwy tueddol o wynebu
problemau, a hynny ar oedran cynharach nag eraill.

Nid dim ond &'r corff y mae problemau henaint yn gysylltiedig. Ceir agweddau
cymdeithasol hefyd. Mae rhai pobl sydd wedi bod yn dlawd gydol eu hoes yn parhau i gael
anawsterau. | eraill, mae'r profiad o dlodi yn gysylltiedig & henaint yn unig ac mae'n
ganlyniad cyfnodau hir o fyw ar incwm hynod o gyfyngedig. Mae anawsterau eraill yn
cynnwys unigrwydd wrth i ffrindiau farw neu symud i gartrefi gofal. Bydd y rhan fwyaf o
hen bobl yn profi sioc profedigaeth wrth i bartneriaid farw. Efallai fod llawer ohonynt wedi
bod yn gofalu am bartneriaid drwy afiechyd a chlefyd cyn y golled derfynol. Mae stoc tai
i'r henoed yn aml yn wael. Mae pobl yn byw mewn tai hyn heb allu fforddio eu cynnal a'u
cadw'n iawn, a'r rheini'n dai nad ydynt yn economaidd i'w cynnal.

Cwestiynau

1. 1. Pa broblemau corfforol y gall henaint eu golygu i bobl?

2. 2. Paanawsterau meddyliol y gall pobl hyn fod yn agored iddynt?

3. 3. Pa anawsterau cymdeithasol y gall pobl hyn eu profi?

4. 4. Pam mae pobl sydd wedi bod yn dlawd gydol eu hoes yn wynebu risg o
gael henaint anodd?

Allweddeiriau

e Demensia - dirywiad meddyliol megis clefyd Alzheimer

e Demensia oedran cynnar - yn effeithio ar bobl pan font yn dal yn hynod o
ifanc

e Profedigaeth - profi marwolaeth aelod o'r teulu

e Gordewdra - bod yn rhy drwm o lawer

Sut mae problemau heneiddio yn effeithio ar gymunedau
lleiafrifoedd ethnig?

Bwledi

e Mae'r gymuned ethnig leiafrifol yn heneiddio

e Mae'r dosbarthiad oed a rhyw yn wahanol i eiddo’r boblogaeth fwyafrifol

e Ceir gwahaniaethau iechyd i boblogaethau lleiafrifoedd ethnig hyn sydd, o
bosibl, yn gysylltiedig a'u profiadau gwael cynharach o amddifadedd a
gwahaniaethu

e Mae'n bosibl y bydd gan bobl hyn leiafrifol anghenion sy'n benodol i'w
cefndir diwylliannol.

Testun

Cynhaliodd Katbamna a Matthews (2006), o Brifysgol Caerlyr, ymchwil ar gymunedau
lleiafrifoedd ethnig a heneiddio ym Mhrydain. Maent yn tynnu sylw at y ffaith bod
niferoedd cynyddol o Brydeinwyr oedrannus o gymunedau lleiafrifoedd ethnig yn y DU
wrth i'r poblogaethau a fudodd yn y 1950au a'r 1960au gyrraedd oedran ymddeol. Ceir
gwahaniaethau rhwng dosbarthiad y boblogaeth breswyl a'r lleiafrifoedd ethnig - er
enghraifft, ceir mwy o ddynion ymhlith yr Asiaid Prydeinig a'r Affro-Garibiaid Prydeinig
dros 65 oed tra bod rhagor o ferched na dynion yn y boblogaeth fwyafrifol.

Mae cymunedau lleiafrifoedd ethnig yn agored i amrywiaeth o broblemau, gyda llawer
ohonynt yn profi cyflyrau iechyd anablol a chronig. Un o'r problemau iechyd mwyaf
sylweddol yw diabetes - cyflwr cronig sy'n gallu arwain at anabledd. Mae pobl sy'n profi
tlodi ac amddifadedd fwy na dwywaith yn fwy tebygol nag eraill o ddatblygu diabetes, ac
mae pobl o grwpiau pobl dduon a lleiafrifoedd ethnig chwe gwaith yn fwy tebygol nag
eraill o gael y salwch. Os ydynt yn datblygu'r cyflwr, mae pobl sy'n dlawd neu’'n byw mewn
amddifadedd yn aml yn llai galluog i reoli'r cyflwr ac yn llai tebygol o gael eu sgrinio am
gymhlethdodau.

Fodd bynnag, mae gan bobl oedrannus o grwpiau pobl dduon a lleiafrifoedd ethnig rai
problemau sy'n benodol i'w haelodaeth o grwpiau lleiafrifol. Mae llawer ohonynt yn byw
mewn ardaloedd canol dinas sy'n dadfeilio gyda mynediad gwael i wasanaethau. Gall eraill
fyw mewn ardaloedd lle ceir llai o bobl o'r un ethnigrwydd & hwy ac maent yn agored i
unigrwydd a diffyg cydnabyddiaeth o’'u hanghenion. Er enghraifft, mae'n bosibl na fydd
llenyddiaeth gynghori a chanllawiau cyffuriau ar gael mewn ieithoedd lleiafrifol.

Cwestiynau

1. 1. Pa broblemau penodol y gall pobl o leiafrifoedd ethnig eu hwynebu wrth
iddynt heneiddio?

Allweddeiriau

e Diabetes - anallu i brosesu siwgr mewn bwyd sydd, os na chaiff ei reoli, yn
arwain at ddallineb, clefyd yr arennau a thorri cymalau i ffwrdd

Ydy'r oedrannus yn broblem i'r gymdeithas?

Bwledi

Mae mwy o'r oedrannus nac erioed

Mae'r oedrannus yma yn iachach ac yn hapusach na'r cenedlaethau a fu
Mae llaer o'r oedrannus yma yn byw bywyd ffrwythlon a defnyddiol
Mae'r oedrannus sydd yn teimlo nad ydynt wedi cyflawni yn debygol o
brofi dirywiad mewn safon bywyd

e Mae'r DU yn gwahaniaethu yr oedrannus mewn llawer agwedd o fywyd

Testun

Mae'r boblogaeth yn heneiddio ac yn byw'n hwy. Ceir agweddau negyddol sydd wedi'u
gwreiddio’'n hynod o ddwfn ynghylch yr henoed, sy'n golygu bod pobl yn gwario arian ac
amser ar geisio cynnal wyneb a siap corff ifanc. Gellir priodoli rhywfaint o'r sioc a fynegir
ynghylch y syniad o ferched hyn yn cael plant drwy gyfrwng newid mewn technolegau
meddygol i ragfarn ar sail oed gan mai ychydig o adwaith a geir i'r syniad o dadau
oedrannus. Ceir rhwystrau oed fel nad yw pobl mwyach yn gallu teithio'n rhwydd,
gweithio na disgwyl y triniaethau meddygol gorau y tu hwnt i ben blwyddi penodol.

Fodd bynnag, mae llawer o'r bobl hyn yma yn iachach ac yn fwy cefnog nag unrhyw
genhedlaeth flaenorol ac nid oes ar lawer ohonynt eisiau byw bywydau cyfyngedig. Mae
arnynt eisiau profi'r rnyddid i wneud pethau a gwario eu harian. Maent yn darparu
marchnad sylweddol ar gyfer nwyddau a gwasanaethau megis gwyliau, gweithgareddau
hamdden, a digwyddiadau addysgol a chwaraeon. Canfu Leach (2008) bod llawer o'r bobl
a aned yn y cyfnod wedi'r rhyfel sy'n agosau at oedran ymddeol yn ystyried nad yw
oedran yn bwysig o ran eu hunaniaeth bersonol, a dywedasant wrth yr ymchwilwyr eu bod
yn teimlo'n iau na'u hoedran mewn gwirionedd. Eu diddordebau oedd cartrefi, teithio a
theulu. Mae llawer ohonynt yn gwirfoddoli, gan olygu bod nifer o elusennau’'n ddibynnol ar
bobl hyn nag oed ymddeol i greu incwm drwy gyfrwng siopau elusen. Mae eraill yn
gweithio mewn ysgolion, carchardai ac ysbytai yn cefnogi pobl ac yn bod yn gefn iddynt.
Gan fod angen i lawer o rieni weithio, mae gan neiniau a theidiau swyddogaeth
arwyddocaol o ran gofalu am blant ac mae llawer o bobl oedrannus yn gofalu am
berthnasau sy’'n sal neu'n anabl.

Ceir tystiolaeth seicolegol gynyddol bod y modd yr ydym yn trin yr henoed yn gallu cael
effaith sylweddol ar eu gallu meddyliol, gan olygu bod gallu meddyliol sy'n dirywio yn
gallu bod yn ffenomen gymdeithasol. Gall pobl sy'n mynd i mewn i sefydliadau golli
sioncrwydd yn gyflym, tra bod y rheini sy'n aros mewn rheolaeth o'u bywydau eu hunain
cyhyd & phosibl yn cadw agwedd feddyliol fwy cadarnhaol ac yn aros yn iach a ffit. Un o
gasgliadau'r rhaglen astudiaethau Growing Older bedair blynedd o hyd (a gyflwynodd ei
hadroddiad yn 2003) dan nawdd y Cyngor Ymchwil Economaidd a Chymdeithasol yw bod
angen i'r Llywodraeth wneud mwy i sicrhau bod gan y niferoedd cynyddol o bobl hyn
fywydau gwell. Bu i'r ymchwilwyr ganfod mai'r bobl dros 80 oed oedd yn profi tlodi, allgau
a gwahaniaethu amlaf. Yn yr un gyfres o astudiaethau, canfuwyd bod 9% o'r rheini dros 65
oed yn dal i weithio. Yr oedd y rheini a oedd yn gwneud hynny o ddewis yn hytrach na
bod angen yr arian arnynt yn dweud bod ganddynt lefelau uchel o foddhad gyda'u
bywydau.

Mae adroddiad Sefydliad Joseph Rowntree (2004) 'From welfare to well-being - planning
for an ageing society’ yn crynhoi'r sefyllfa sylfaenol fel hyn: nid yw Prydain wedi mynd i'r
afael eto & goblygiadau byw mewn cymdeithas sy'n heneiddio lle, am y tro cyntaf, y ceir
mwy o bobl hyn nag o bobl ifanc. Mewn gwledydd Ewropeaidd eraill, mae pobl hyn yn
cael eu dathlu fel caffaeliad i'r gymdeithas, ond yn y DU mae'r ffaith bod y boblogaeth yn
heneiddio yn aml yn cael ei phortreadu mewn termau negyddol yn y cyfryngau. Mae polisi
lles wedi'i dargedu ar rai o'r grwpiau tlotaf, ond anwybyddir pobl hyn eraill sydd yn cael
trafferth ymdopi oherwydd nad yw cymdeithas wedi cymryd camau i'w cefnogi mewn
unrhyw ffordd gadarnhaol.

Cwestiynau

1. 1. Sut mae profiad o'r oedrannus yn newid i bobl yn ein cymdeithas?

2. 2. Sut mae'r oedrannus yn fantais i'n cymdeithas?

3. 3. Pam ei fod yn bwysig i'r oedrannus i deimlo’'n rhan cyflawn o
gymdeithas?

Allweddeiriau

e Cymdeithas yn heneiddio - un sydd a'r cyfartaledd oed yn cynyddu
e Henoed hyn -y rhai dros 80

Sut mae strwythurau cymdeithasol yn cyfrannu
at anghydraddoldeb a thlodi?

Pam bod tlodi yn bwnc llosg?

Bwledi

e Er gwaethaf bwriadau da a phryder pobl, ychydig iawn o wir ymdrech a
whneir i ddatrys problemau tlodi.

e Mae'r cyfryngau poblogaidd yn tueddu i beidio & rhoi sylw i straeon am
dlodi ac anghydraddoldeb.

e Y bobl sy'n fwyaf tebygol o fod yn dlawd yw'r grwpiau cymdeithasol y
byddai'n well gan bobl eu hanwybyddu, ac yr ydym ni'n aml yn
gwahaniaethu yn eu herbyn.

Testun

Yn 2005, bu ymgyrch cymdeithasol a gwleidyddol fawr o'r enw 'Rhown Derfyn ar Dlodi’
(Make Poverty History). Cyfarfu grwpiau protest anferth i wrthdystio yn erbyn tlodi ac
anghydraddoldeb. Daeth tlodi yn rhan o'r newyddion mewn ffordd na fu ers blynyddoedd
maith. Gwisgodd filoedd o bobl fandiau plastig gwyn ar eu harddwrn i ddangos eu bod yn
ymwrthod & thlodi; mewn gwirionedd, ychydig iawn a gyflawnwyd ar wahan i godi
ymwybyddiaeth a chreu barn ffasiynol. Gwisgodd bobl gyfoethog a phwerus y bandiau
hyn ar eu harddwrn a cherdded i wrthdystio am dlodi byd-eang. Créwyd gwefan ac
arwyddodd sér y byd pop i roi diwedd ar dlodi. Ar yr un pryd, fel y dywedodd Yeo, roedd
newyn yn Niger a phrin y soniwyd am hyn yn y cyfryngau'r flwyddyn honno wrth i
ohebwyr roi sylw i'r protestiadau yn y gynhadledd G8 yn Gleneagles.

Mae hyn yn dangos pwynt pwysig am dlodi. Er bod pobl ym Mhrydain yn byw mewn tlodi
ac amddifadedd, cred llawer o bobl bod tlodi ond yn effeithio ar genhedlodd tlotach neu
lai economaidd ddatblygedig (LED). Yn wleidyddol, nid yw tlodi yn stori fawr yny
cyfryngau a chaiff ei ddiystyru o blaid ymgyrchoedd mwy ffasiynol a gweithgareddau pobl
gyfoethog a breintiedig.

Ffaith anghyfforddus arall am dlodi yw ei fod yn effeithio ar grwpiau arbennig o bobl nad
ydynt wedi'u cynrychioli'n dda yn y llywodraeth, ac nad ydynt yn gallu mynd at y
cyfryngau i hybu eu hachos. Mae'r grwpiau hyn, yn gyffredinol, yn bobl rydym ni'n
gwahaniaethu yn eu herbyn mewn amryw o ffyrdd. Maent yn bobl sydd ag anableddau,
merched, pobl hyn a phobl ifanc, pobl sy'n ofalwyr, pobl hoyw a lesbiad, a phobl Ddu ac o
leiafrifoedd ethnig, gan gynnwys Teithwyr. Un o achosion tlodi felly yw gwahaniaethu:
gwrthodir rhai pobl gan gymdeithas yn aml am resymau tu hwnt i'w rheolaeth. Nid oes
ganddynt yr un cyfleoedd mewn bywyd a llawer o'r boblogaeth ac felly maent yn agored i
dlodi.

Cwestiynau

1. 1. Awgrymwch resymau pam nad yw tlodi ym Mhrydain yn stori dda yny
newyddion.

Allweddeiriau
e Newyn - pobl yn llwgu
e Cenhedloedd sy'n llai economaidd ddatblygedig (LED) - gwledydd sy'n

dibynnu ar amaethyddiaeth, a ble mae safon byw pobl yn isel
e Cyfleoedd bywyd - cyfleoedd

Sut mae polisiau’r Llywodraeth yn cyfrannu at
anghydraddoldeb?

Bwledi
e Mae anghydraddoldeb ar ei lefel uchaf erioed (2009) er gwaethaf
ymdrechion i ddatrys tlodi.
e Mae llywodraethau ers yr 1970au hwyr wedi ceisio lleihau trethiant a
thargedu budd-daliadau i'r tlawd.
e Gwarir symiau mawr o arian ar dargedu budd-daliadau.
e Nid yw targedu budd-daliadau wedi helpu i ddatrys tlodi oherwydd nad
ydynt yn effeithiol.
Testun

Mae'r bwlch rhwng pobl gyfoethog a thlawd ym Mhrydain yn dal i gynyddu, er gwaethaf o
leiaf 10 mlynedd o dargedau gan y Llywodraeth i ddod & safon byw'r bobl dlotaf i lefelau
derbyniol. Rhan o'r broblem yw bod datrys problemau tlodi, heb fynd i'r afael ag
anghydraddoldeb, yn siwr o fethu. Ymdrecha'r Llywodraeth i ddatrys problemau tlodi
drwy wario arian ar bolisiau megis rhoi credydau treth i'r tlodion. Taliadau gan y
Llywodraeth yw credydau treth. Lluniwyd y polisi arbennig hwn i leihau tlodi plant. Mae'n
bolisi drud. Mewn tair blynedd ers cyflwyno'r cynllun hwn yn 2003, gwariodd y
Llywodraeth rhywbeth yn debyg i £65 biliwn ar gredydau treth. Er hynny, mae yno dal
ddiffyg a thlodi.

Codir yr arian a delir i bobl fel credydau treth, pensiynau a budd-daliadau drwy godi treth
ar bobl sy'n fwy cyfoethog. Er hynny, ym Mhrydain, mae treth yn amhoblogaidd iawn ac
mae llywodraethau yn aml yn addo lleihau treth i bobl dosbarth canol er mwyn ennill
pleidleisiau a fydd yn eu rhoi nhw mewn grym. Felly mae'r llywodraeth hefyd yn gwario
arian ar leihau treth i'r bobl sy'n fwy cyfoethog. Effaith hyn yw bod ffigyrau'r Adran Gwaith
a Phensiynau yn 2008 yn dangos bod incwm yr 20% o gartrefi tlotaf wedi gostwngl.6%
rhwng 2005-06 a 2006-07, tra bod incwm vy cartrefi cyfoethocaf wedi codi 0.8%. Felly, er
bod Prydain yn un o wledydd cyfoethocaf y byd, mae un ym mhob pum plentyn yn byw
mewn tlodi.

Pan sefydlwyd y wladwriaeth les yn y 1940 a'r 1950au, roedd llawer o fudd-daliadau a
dalwyd gan y wladwriaeth ar gael i blant. Talwyd arian i bawb ar ffurf pensiwn neu fudd-
dal plant ac wedyn hawliwyd y gost yn 6l drwy godi treth ar bobl fwy cyfoethog. Un o
fanteision y drefn hon yw ei bod hi'n hawdd i'w gweinyddu a'i bod hi'n effeithlon. Gwendid
yn y drefn yw bod lefelau treth yn uchel sy'n amhoblogaidd iawn ym Mhrydain, er bod
llawer o wledydd Ewrop yn derbyn trethiant uchel yn gyfnewid am safon byw uchel i
bawb.

Un o brif gredoau y Llywodraeth Geidwadol y Dde Newydd (yr 80'au) oedd theori diferu i
lawr (trickledown theory). Dyma'r syniad o wneud y cyfoethog yn fwy cyfoethog drwy
gynnig bonws a chymhelliad iddynt, ac y byddant hwy yn gwario mwy o arian a chadw'r
bobl dlotach mewn gwaith. Yn amlwg, ni weithiodd hyn. Y canlyniad fu gwneud pobl
gyfoethog yn fwy cyfoethog o lawer. Gwelwyd bod trachwant yn rhinwedd yn y 1990au
pryd yr oedd hi'n dderbyniol bod yn hunanol a hel cyfoeth mawr drwy'r diwydiannau
technolegol newydd oedd yn codi bob man. Rhewodd y Dde Newydd fudd-daliadau a
gwariant y wladwriaeth er mwyn talu am doriadau mewn treth i'r bobl gyfoethog iawn.

Ers yr 1970au hwyr, pan gymrodd y Dde Newydd reolaeth o'r llywodraeth, symudwyd i
ffwrdd o dalu budd-daliadau lles cyffredinol tuag at dargedu lles. Bellach, caiff arian ei

dargedu i grwpiau anghenus penodol. Mae Feinstein (2006) yn nodi problemau gyda
thargedu budd-daliadau gan gynnwys vy ffaith y gall llawer o bobl ddenig drwy'r rhwyd
oherwydd eu bod yn symud i mewn ac allan o grwpiau a dargedir. Er enghraifft, efallai bod
gan blant o deuluoedd tlawd fywyd ansefydlog a'u bod yn cael eu symud rhwng gwahanol
setiau o berthnasoedd. Mae'n bosibl na fydd y budd-daliadau wastad yn dilyn y plant. Mae
wastad perygl o deimlo embaras ac nid yw llawer o bobl yn hawlio budd-daliadau
oherwydd bod y drefn hawlio mor gymhleth, neu nad ydynt eisiau teimlo cywilydd. Er
enghraifft, mae llawer o rieni yn gwrthod hawlio prydau ysgol am ddim i'w plant os oes
unrhyw ffordd y gallai eraill ddod i wybod y plant oedd yn cael cinio ysgol am ddim.

Er bod Llafur Newydd wedi targedu'r tlawd ac wedi gwario symiau mawr ar dargedu
budd-daliadau a chynlluniau cymorth tlodi, gellir dadlau nad oceddent yn debygol o
ddatrys problemau anghydraddoldeb. Dywedodd Peter Mandelson, un o'r prif ffigyrau yn
y Blaid Lafur, eu bod yn 'intensely relaxed about the wealthy'. Felly mae llawer o bobl wedi
dod yn gyfoethog iawn, gan adael y canol a'r tlawd tu 6l.

Cwestiynau

1. 1. Pam bod systemau sy'n targedu budd-daliadau yn methu datrys
problemau tlodi?

2. 2. Pam bod systemau sy’'n targedu budd-daliadau yn methu dal pawb sy'n
dlawd?

3. 3. Pam bod Llafur Newydd wedi methu datrys tlodi er gwaethaf gwario
mwy o bres ar gynlluniau gwrth dlodi?

4. 4. Beth yw theori diferu i lawr?

Allweddeiriau

e Budd-daliadau cyffredinol - pawb yn cael budd-dal

e Targedu budd-daliadau - disgwylir i bobl hawlio budd-daliadau a phrofi
fod arnynt ei angen.

e Theoridiferuilawr -y gred y bydd pawb yn elwa o wneud y cyfoethog yn
gyfoethog iawn.

Sut mae globaleiddio wedi cyfrannu at anghydraddoldeb yn

y DU?
Bwledi
e Mae gweithgynhyrchu wedi symud i wledydd yn y byd sy'n talu'n isel.,
e Honnir bod manteisio ar weithwyr yn y gwledydd hyn.
e Ynycyfamser, ni all gweithwyr ym Mhrydain gael swyddi da ond gwaith
achlysurol sy'n talu'n isel.
e Mae cwmniau lleol llai yn mynd i'r wal oherwydd cwmniau brand
rhyngwladol, felly mae llai o swyddi i weithwyr ym Mhrydain.
Testun

Yn rhyfedd, un o'r prif resymau am dlodi ac anghydraddoldeb ym Mhrydain yw'r ffaith fod
nwyddau ar gael yn rhad a thlodi yn y gwledydd rheiny a ddisgrifir fel arfer fel llai
economaidd ddatblygedig (LED). Disgrifiwyd y broses mewn llyfrau fel No Logo, gan
Naomi Klein a The MacDonaldisation of Society gan George Ritzer.

Globaleiddio yw'r broses ble mae pobl yn dod yn gynyddol ran o un gymdeithas ac yn colli
eu diwylliannau eu hunain. Er enghraifft, tri chan mlynedd yn &I, byddai'r rhan fwyaf o bobl
wedi bwyta, gwisgo a defnyddio eitemau roeddent yn gwneud i'w hunain neu wedi'u
prynu'n lleol iawn i'r ardal ble roeddent yn byw. Byddent wedi datblygu eu rysetiau
rhanbarthol eu hunain, bwyta bwyd y tymor a gwisgo dillad oedd yn unigryw i steil eu
hardal leol. Heddiw, rydym yn gwisgo dillad a wneir mewn amrywiaeth o wledydd, bwyta
bwydydd o amgylch y byd i gyd, ac yn tueddu i ddilyn ffasiynau a roddir i ni gany
cyfryngau a'r cylchgronau. Mae'r moethusrwydd a'r dewis hwn yn ddrud iawn i bobl dlawd
holl wledydd y byd.

Mae perchnogaeth cwmniau mewn gwledydd fel yr Unol Daleithiau a'r DU. Maent yn
dylunio steiliau i eitemau megis esgidiau rhedeg neu nwyddau chwaraeon ond nid ydynt
yn eu gwneud. Yn hytrach, gwneir y nwyddau hyn mewn ffatrioedd mewn gwledydd
tlawd, yn aml dan amodau slafdy ble telir cyflogau pitw iawn i bobl am weithio oriau hir
iawn. Gall cost cynhyrchu par o esgidiau rhedeg sy'n gwerthu am £90 fod yn llai na £2.
Mae pobl mewn gwledydd cyfoethog yn talu mwy am hysbysebu a chludo'r nwyddau nac
am y nwyddau eu hunain. Ychydig iawn o bris paced o de neu jar o goffi sy'n mynd i'r bobl
sy'n eu tyfu, oni bai eich bod chi'n prynu nwyddau Masnach Deg. Bu cynnydd yny
diwydiant marchnata, cyfryngau a hysbysebu, ond dim ond ychydig o bobl sy'n elwa o hyn
a chant eu talu'n dda iawn fel arfer.

Mae gweithgynhyrchu traddodiadol yn darfod ym Mhrydain wrth i nwyddau gael eu
gwneud yn rhad mewn gwledydd sy'n datblygu. Felly, ychydig o swyddi sydd yno i
weithwyr ym Mhrydain ar wahan i waith achlysurol sy'n talu'n isel megis yny
gwasanaethau man-werthu neu fwyd. Mae'r gwaith hwn yn aml yn amhleserus ac yn brin o
greadigedd, felly ni all gweithwyr gael sgwrs gyda chwsmeriaid oherwydd bod rhaid
iddynt ddilyn sgript barod a dweud yr un pethau, 'Hoffech chi sglodion hefyd?' neu '"Ydach
chi'niawn i bacio eich siopa?’ Felly ni all gweithwyr di-grefft ym Mhrydain gael gwaith sy'n
talu’'n dda na gwaith sy'n foddhaus a difyr. Yn y cyfamser, bydd gweithwyr tlawd mewn
gwledydd sy'n llai economaidd ddatblygedig yn gweithio oriau hir mewn amodau ofnadwy
i roi nwyddau rhad iawn i bobl yn y Gorllewin. Honnir weithiau bod llawer o gynhyrchion o
Tsieina yn cael eu gwneud mewn gwersylloedd llafur carchar ble gorfodir carcharorion i
weithio; yn aml, nid ydynt yn euog o lawer heblaw am feirniadu'r llywodraeth.

Mae'r cwmniau rhyngwladol mawr sy'n gwerthu nwyddau enw brand megis Gap, Adidas,
Nike ac eraill yn rheoli'r farchnad ac maent yn gallu cynhyrchu niferoedd mawr o nwyddau
yn rhad iawn mewn gwledydd sy'n datblygu. Maent yn codi prisiau is na brandiau lleol fel
bod gweithgynhyrchwyr bach yn mynd i'r wal. Mewn ychydig o flynyddoedd mae,
Starbucks, Cafe Nero, Subway a siopau coffi eraill wedi cynyddu eu rheolaeth o'r farchnad
ac felly mae llai o gaffis a thai bwyta annibynnol mewn dinasoedd a threfi ym Mhrydain.

Cwestiynau

1. 1. Beth yw globaleiddio?
2. 2. Pam bod gweithgynhyrchu wedi gostwng yn y DU?

Allweddeiriau

e Slafdy - ffatri ble mae pobl dlawd yn gweithio oriau hir iawn am ychydig o
gyflog

¢ Rhyngwladol - cwmniau gyda siopau mewn nifer o wahanol wledydd.

e Llai economaidd ddatblygedig (LED)

e Globaleiddio - pobl yn dod yn rhan o gymdeithas fyd-eang fwy ac yn colli
gwahaniaethau diwylliannol

e Masnach deg - cwmniau sy'n talu cyflog byw i bobl mewn gwledydd sy'n
llai economaidd ddatblygedig am eu gwaith.

Sut mae agweddau at anghydraddoldeb cymdeithasol yn

newid?
Bwledi

e Mae llawer o bobl wedi beirniadu'r cyfoethog am y ffordd maent wedi
cynyddu'u cyflogau eu hunain ar yr un pryd & maent wedi bod yn elwa o
dreth gymharol isel.

e Mae panig yn ddiweddar yn y farchnad gredyd wedi pwysleisio faint mae
pobl gyfoethog wedi'i gymryd gan y system, tra bod bancwyr wedi bod
yn camreoli'r economi ar yr un pryd.

e Mae'r rheiny sy'n beirniadu anghydraddoldeb yn dweud bod
cymdeithasau sy'n fwy cydradd hefyd yn gymdeithasau hapusach ble mae
Ilai o broblemau cymdeithasol.

Testun

Ceir ychydig o dystiolaeth bod agweddau at anghydraddoldeb yn newid. Mae gwasgfa
gredyd 2008-9 wedi pwysleisio pa mor dda mae'r bobl hynod gyfoethog wedi bod yn
gwobrwyo eu hunain am eu gwaith, ac mae pobl wedi dwyn gwarth ar eu hunain amy
pensiynau a'r gwobrwyon a roddir i gyfarwyddwyr banciau a chwmniau gwasanaethau
ariannol, yn aml am gamreoli ar lefel ryfeddol. Bu anesmwythyd erioed am yr hyn a elwir
yn gyflogau 'Fat cat’ a delir i brif weithredwyr. Yn 2006, disgrifiodd Jonathan Prynn, o'r
Evening Standard sut oedd tél prif weithredwyr wedi codi 30%, mwy na saith gwaith y
gyfradd i weithwyr cyffredin. Disgrifiodd sut roedd y tél cyfartalog i brif weithredwr yn un
o gwmniau mwyaf Prydain wedi codi i £2.4m, bron i 100 gwaith enillion cyfartalog. Roedd
y gyfradd safonol i gyfarwyddwr ariannol tua £1.Im y flwyddyn. Dywed bod y cynnydd
mewn cyflogau rheolwyr wedi agor bwlch sy’'n dal i gynyddu rhwng y rheiny sy'n rhedeg
cwmniau a'r bobl sydd ar lawr y siop. Yn 2005, cododd tal gweithwyr arferol 3.7%, tra bod
chwyddiant 2.5%.

Yn eu gwaith ar broblemau cymdeithasol, edrychodd JRF ar anghydraddoldeb gan
ddweud bod pobl oedd wedi cymryd rhan yn eu hymchwil wedi awgrymu bod tlodi yn
perthyn yn agos i broblemau cymdeithasol arall. Er enghraifft, fe wnaethant ddisgrifio sut,
mewn cymdeithas ddifreintiedig, mae gwneud arian o ddelio cyffuriau yn gallu edrych fel
opsiwn deniadol i bobl ifanc nad ydynt yn gallu cael gwaith arall. Maent yn honni bod
pryder cyffredinol am anghydraddoldeb - polareiddio cymdeithas i 'haves’' a 'have nots'.
Roedd pobl ocedd yn ymateb i'w gwefan yn teimlo bod anghydraddoldeb cynyddol ym
Mhrydain yn gwahanu cymdeithas ac yn foesol anghywir, yn rhannol oherwydd nad yw
gwahaniaethau mewn incwm pob tro yn adlewyrchu ymdrechion pobl. Ychwanegodd bobl
yn y grwpiau safowynt gwahanol. Roeddent yn cydnabod y byddai pobl ocedd yn gwneud
yn dda yn croesawu cyfoeth cynyddol, ond gan nodi bod niferoedd mawr o bobl ddim yn
elwa.

Mae ymchwil traws ddiwylliannol difyr gan Wilkinson a Pickett yn ddiweddar (2009) o'r
enw The Spirit Level yn tanlinellu effaith andwyol anghydraddoldeb ar gymdeithas.
Dywedant fod anghydraddoldebau mawr mewn incwm mewn cymdeithas yn aml yn cael
eu gweld yn ddrwg i gymdeithas, ac mae pawb yn gwybod bod y tlawd, mewn
cymdeithasau cyfoethog, yn marw'n iau ac yn dioddef mwy o bron pob problem
gymdeithasol. Er hynny, ant yn eu blaen i honni bod cymdeithasau anghyfartal yn ddrwg i
bron bawb sydd ynddynt - y cyfoethog yn ogystal a'r tlawd. Mae bron pob problem
gymdeithasol ac amgylcheddol fodern - salwch, diffyg bywyd cymunedol, trais, cyffuriau,
gordewdra, salwch meddwl, oriau gwaith hir, a phoblogaethau mawr mewn carchardai -
yn fwy tebygol o ddigwydd mewn cymdeithas sy'n llai cyfartal. Mae pobl o Indonesia,

Fietnam, y Ffindir a Siapan o gymdeithasau mwy cydradd yn honni eu bod yn hapusach na
Phrydeinwyr ac Americanwyr, a hynny er gwaethaf y ffaith bod lefelau cyfoeth, ar
gyfartaledd, yn uwch yn y DU nac yn Indonesia a Fietnam.

Serch hynny, fel gyda'r ymgyrch Rhown Derfyn ar Dlodi a gododd ymwybyddiaeth, ond na
gafodd fawr o effaith y gellid dadlau, mae'n gwestiwn a fydd y pryder cynyddol am
anghydraddoldeb mewn cymdeithas yn cael effaith hirdymor neu wir effaith ar y rheiny
sydd a&'r pwer i wneud y newidiadau angenrheidiol.

Cwestiynau

1. 1. Pam bod pobl wedi mynegi pryder am anghydraddoldeb cynyddol
mewn cymdeithas?

2. 2. Pam bod anghydraddoldeb cymdeithasol yn gysylltiedig & phroblemau
cymdeithasol eraill?

Allweddeiriau

e 'Fat cat' - cyfeirio ar rywun barus a chyfoethog

e Polareiddio - bylchau yn cynyddu

e Grwpiau nas clywir - pobl ag ychydig o bwer neu ddylanwad i'w clywed
gan y rheiny sydd mewn pwer, y rheiny na allant fynd at y cyfryngau.

Sut mae pobl yn atgyfnerthu eu cyfoeth a'u pwer?

Bwledi

e Mae strwythurau mewn cymdeithas i helpu'r bobl gyfoethog a phwerus i
gynnal eu sefyllfa. Mae'r rhain yn cynnwys bylchau ariannol a chyfreithiol
sy'n golygu y gallant osgoi treth.

e Mae'r bobl fwyaf pwerus a chyfoethog yn ffurfio elit y mae’'n anodd iawn
cael mewn iddo. Mae pobl o'r elit hwnnw yn ei chael hi'n haws cael swyddi
pwerus mewn cymdeithas.

e Wrth i gymwysterau ddod yn bwysicach mewn cymdeithas, felly hefyd
mae pwysau dosbarth canol ar y system addysg i ddarparu addysg o
safon uwch i'w plant.

Testun

Mae strwythurau sy'n galluogi i'r cyfoethog gynnal a datblygu eu pwer a'u cyfoeth.

Mae'r rhai o'r rhain yn bersonol ac yn gofyn iddynt ddefnyddio strategaethau amrywiol, ac
un o'r rheiny yw buddsoddi’u harian yn ofalus mewn eitemau megis gwaith celf, eiddo neu
dir. Er hynny, gall pobl gyfoethog hefyd ddefnyddio trefn cymdeithas er mwyn edrych ar
6l eu buddiannau eu hunain. Gwyr pawb, er enghraifft, er bod y cyfoethog yn talu symiau
arian mawr mewn trethiant, eu bod mewn gwirionedd yn talu cyfran lai o'u hincwm fel hyn
na phobl sy'n llai cyfoethog. Mae llawer o ffyrdd y gall bobl gyfoethog iawn osgoi treth ac
mae llawer yn cyflogi cyfreithwyr osgoi treth i'w helpu i wneud hynny heb dorri'r gyfraith o
angenrheidrwydd. Mae ganddynt fynediad at gyfrifon mewn gwledydd eraill ble mae
cyfraddau treth yn isel iawn. Mae llawer yn dewis treulio amser mewn hafanau treth a
chyfyngu'u hamser yn eu gwlad eu hunain fel nad ydynt yn gorfod talu cyfraddau uchel o
dreth incwm. Yn y DU, mae treth yn isel yn Ynysoedd y Sianel ac Ynys Manaw. Yn
rhyngwladol, mae cyfraddau isel yn y Swistir a Leichenstein ar gyfer cyfrifon banc.

Hefyd, mae llawer o bobl gyfoethog yn buddsoddi mewn rhoi addysg ddrud a dethol i'w
plant mewn ysgolion drud a phrifysgolion sydd yn y gynghrair uchaf ble na ddisgwylir
iddynt gymysgu a'r rheiny sy'n is na nhw yn gymdeithasol. Mewn gwirionedd, yn aml, ni
fyddant yn cymysgu o gwbl & phobl nad ydynt yn gyfoethog. Maent yn mynychu ysgolion
preifat elitaidd ac yn byw mewn cymunedau giat neu dai mawr preifat gyda thir. ant ar eu
gwyliau i lefydd pell a drud. Gall hyn wneud iddynt gael golwg afreal ar gymdeithas. Yn
2008, gwnaed arolwg o Americanwyr cyfoethog gan y grwp Spectrem a ddangosodd bod
llawer yn ystyried nad oedd asedau dros £1,000,000 yn gyfoethog o gwbl. Teimlai pobl
gyfoethog bod rhaid cael o leiaf $5 miliwn i fod yn gyfoethog a dewisodd 8% mai $100
miliwn oedd y swm angenrheidiol i gael eu hystyried yn gyfoethog.

Yn 1956, disgrifiodd C Wright Mills yr hyn a alwai yn 'elit pwerus’ yn America. Honnai fod y
dosbarthiadau uwch yn rheoli gwleidyddiaeth, y fyddin a busnes. Mae unigolion o
deuluoedd pwerus yn cael eu geni yn deuluoedd pwerus a gallant ymuno ag un o'r
grwpiau hyn. Mewn gwirionedd, maent wedi dod yn gast (ni chaiff pobl o'r tu allan ymuno
a nhw fel arfer). Maent yn rheoli'r holl benderfyniadau pwysig a wneir mewn cymdeithas.
Aiff ymhellach i awgrymu bod democratiaeth yn rhywbeth ffug. Mae busnesau mawr a
chorfforaethau yn rheoli gwleidyddiaeth. Mae hyn yn amlwg wedi bod yn ddamcaniaeth
ddylanwadol a dadleuol; ond mae bodolaeth teuluoedd pwerus iawn yn amlwg mewn
gwleidyddiaeth Americanaidd - mae mwy nag un arlywydd wedi perthyn i arlywydd arall,
er enghraifft. Mater o farn yw hi a yw'r un peth yn wir am gymdeithas ym Mhrydain neu
beidio. Er hynny, mae'n amlwg bod gan bobl o deuluoedd cyfoethog fynediad at
strwythurau braint a phwer i sicrhau bod eu plant yn cael eu hamddiffyn rhag symud i lawr
strwythurau economaidd cymdeithas.

Daeth Goldthorpe (1980) a Glass (1954) ar draws tystiolaeth o'r hyn a alwent yn 'hunan
recriwtio elit’ ble roedd swyddi breintiedig a phwerus yn mynd i bobl gyfoethog a
phwerus. Mae'r dystiolaeth i gefnogi'r ddamcaniaeth hon yn gymysg; yn sicr roedd mwy o
symudedd cymdeithasol (symud drwy'r dosbarthiadau) pan roedd y bobl hyn yn
ymchwilio i ddosbarth, o gymharu &'r gymdeithas fodern ym Mhrydain. Er hynny, wrth i
gymwysterau academaidd ddod yn bwysicach i bobl gael y swyddi gorau, felly hefyd
mae'r gwahaniaethau mewn cyrhaeddiad addysgol rhwng y dosbarthiadau cymdeithasol
yn cynyddu. Mae'r pwysau gan rieni dosbarth canol i roi eu plant mewn ysgol Iwyddiannus
bellach yn broblem wleidyddol fawr.

Cwestiynau

1. 1. Beth all y cyfoethog ei wneud i sicrhau nad ydynt yn cymysgu a'r
sectorau tlotaf mewn cymdeithas?

2. Pam fyddai'n well gan y cyfoethog gymysgu a phobl gyfoethog eraill?
3. Sut mae'r cyfoethog yn osgoi talu trethi?

4, Beth yw elit pwer?

5.1 ba raddau y gellir dweud bob pobl gyfoethog yn ffurfio elit pwer
mewn cymdeithas ym Mhrydain?

QAN

Allweddeiriau

e Hafan treth - gwlad neu ardal ble mae treth isel, iawn, felly mae gan bobl
gyfoethog eu cyfrifon banc eu hunain mewn gwledydd fel hyn.

e Cymuned giat - Ni all pobl gael eu troed i mewn i'r cyfadeiladau tai heb
basio gardiau diogelwch a systemau diogelwch.

e Trethincwm - cyfran o enillion a delir i'r llywodraeth i'w wario ar addysg,
amddiffyn, lles a mecanweithiau eraill y wladwriaeth.

e Hunan recriwtio elit - y cyflogwyr uchaf yn dewis plant y cyfoethog i gael
y swyddi a'r cyfleoedd gorau, 'ddim be' 'dach chi'n ei wybod, ond pwy
'dach chi'n nabod.’

